
ABSTRAK

Kajian ini bertujuan untuk meneliti peranan institusi sains dan penyelidikan dalam
pembangunan sosioekonomi Negeri-negeri Melayu Bersekutu (NNMB) dari tahun
1896 hingga 1941. Pertimbangan utama kajian adalah peranan pentadbir British
menubuhkan institusi sains di peringkat sekolah dan pengajian tinggi, institut
penyelidikan ekonomi (Institut Penyelidikan Hutan dan Institut Penyelidikan
Getah) dan institut penyelidikan sosial (Institut Penyelidikan Perubatan) untuk
membantu dalam pembangunan sosioekonomi NNMB. Kajian membuktikan
bahawa tindakan pentadbir British mewujudkan keempat-empat institusi sains
tersebut telah berjaya memenuhi keperluan tenaga kerja teknikal yang sangat
diperlukan selepas penubuhan NNMB. Institusi sains ekonomi telah dapat
meningkatkan hasil hutan untuk menjana ekonomi, mencari teknik-teknik baru
dalam penanaman getah dan menyelesaikan masalah penyakit. Institut
penyelidikan sosial pula berjaya mencari jalan penyelesaian bagi penularan
penyakit khususnya terhadap golongan imigran yang terdedah kepada penyakit
berjangkit yang boleh menyebabkan kematian. Ia seterusnya menyumbang kepada
kemajuan tanaman komersial seperti getah dan perlombongan bijih timah. Kajian
ini berjaya membuktikan bahawa keempat-empat institusi yang dikategorikan
sebagai institusi sains menjadi nadi dan gerak jantung bagi pembangunan
sosioekonomi NNMB ketika itu.

ABSTRACT

This study aims to examine the roles of science and research institutions in the
socioeconomic development of the Federated Malay States (FMS) from 1896 to 1941.
Of main consideration is the role played by British administrators in establishing
scientific institutions in schools and higher education institutions, economic research
institutes (Research Institute of Forest and Rubber Research Institute) and social
research institute (Institute for Medical research). The study has proven that the
decision made by the British administrators to establish the four scientific institutions
had successfully met the requirements of technical manpower particularly in the
industrializing economy of the Federated Malay States. The economic institutions on
the other hand were able to develop forest resources and increase forest products to
generate economic growth, and seek new techniques in planting rubber. The social
research institute manages to find remedial measures for deadly and infectious diseases
that were prevalent among immigrant labourers; thus, promoting the production of cash
crops and minerals such as rubber and tin. Therefore, it has been proven that the four
institutions were the essential heartbeat of the socio-economic development of the
Federated Malay States.

Univ
ers

ity
 of

 M
ala

ya



v

PENGHARGAAN

Puji syukur kepada Tuhan yang mahakuasa atas anugerahNya kepada saya

dapatlah saya menyelesaikan kajian saya ini. Dalam proses menyiapkan kajian ini, saya

amat terhutang budi kepada banyak pihak. Pertama sekali, penulis ingin mengucapkan

setinggi-tinggi penghargaan dan terima kasih yang tidak terhingga kepada Profesor

Madya Dr. Sivachandralingam Sundara Raja selaku penyelia tesis ini. Kesabaran dan

dedikasi beliau mendidik dan membantu saya menyelesaikan kajian ini amat saya

sanjungi dan kagumi. Kesudiannya mengorbankan masanya untuk membimbing,

berdiskusi dengan saya dan membaca draf demi draf amat saya hargai. Sokongan,

dorongan, bimbingan, bantuan dan layanan baik yang beliau berikan kepada saya untuk

menyelesaikan kajian ini akan dikenang sampai ke akhir hayat. Terima kasih, Profesor

Madya Siva. Sesungguhnya hanya Tuhan sahaja yang dapat membalas jasa baik Prof.

Siva.

Saya juga ingin mengucapkan terima kasih kepada Dekan Fakulti Sastera dan

Sains Sosial, UM, Ketua Jabatan Sejarah, bekas Ketua Jabatan Sejarah UM, dan seluruh

kakitangan Jabatan Sejarah. Prosedur kajian saya tidak melalui kerenah birokrasi

pentadbiran yang merumitkan lantaran usaha dan jasa baik anda semua.

Saya juga bertuah dan berterima kasih kepada Kementerian Pelajaran Malaysia

yang menganugerahkan biasiswa selama tiga tahun (1 Jun 2012-30 Mei 2015) untuk

saya. Atas budi bicara dan jasa baik Kementerian Pelajaran Malaysia (Bahagian Tajaan)

biasiswa saya dilanjutkan sehingga 30 November 2015. Saya juga merakamkan

penghargaan kepada kakitangan Arkib Negara Malaysia Jalan Duta khasnya bahagian

dewan penyelidikan dan gedung, kakitangan Arkib London, Perpustakaan Utama

Universiti Malaya, Perpustakaan Peringatan Za’ba, Perpustakaan Tun Seri Lanang

Universiti Kebangsaan Malaysia, Perpustakaan Institut Penyelidikan Hutan,

Univ
ers

ity
 of

 M
ala

ya



vi

Perpustakaan Institut Penyelidikan Getah dan Perpustakaan Institut Penyelidikan

Perubatan kerana telah memudahkan pencarian bahan.

Saya juga bersyukur, gembira dan bahagia kerana dianugerahkan seorang isteri,

Alvina Liza Sumping yang sentiasa menyokong, mendorong dan berkorban semasa

saya bertungkus-lumus menyelesaikan kajian ini. Pengorbanan isteri tercinta terutama

ketika saya menjalankan kajian di Arkib London amat saya sanjungi dan hargai. Kepada

anak-anak ku, Alyssa Ivyvie Linus, Alvin Danish Linus dan Alexa Daniella Linus,

Daddy mengucapkan terima kasih atas kesabaran selama Daddy menyelesaikan kajian

ini. Sesungguhnya kalian adalah sumber inspirasi untukku berjaya. Daddy juga mohon

maaf kerana tanggungjawab sebagai seorang bapa mungkin terabai selama

menyelesaikan kajian ini. Saya juga bersyukur dilahirkan sebagai anak lelaki kepada

pasangan suami isteri yang paling hebat, Jude Sungat Bagang dan Imelda Labiah Gobou.

Dorongan, doa dan kasih sayang kalian berdua membuatkan saya tabah menghadapi

segala ujian. Kepada ahli keluarga ku (adik-beradik ku) dan juga kepada ibu mertuaku,

terima kasih atas sokongan kalian.

Saya juga sangat gembira kerana mempunyai seorang sahabat iaitu Mohd

Ridzuan Idris. Sahabat yang sentiasa bersama dalam susah dan senang sepanjang

pengajian Phd di Universiti Malaya. Segala kenangan sepanjang kita bersama terutama

kenangan di Kota London akan ku kenang sehingga ke akhir hayat.

Saya juga ingin memohon maaf atas segala kelemahan yang terdapat dalam

kajian ini.

Sawi Linus Bin Sungat
AHA110012
Jabatan Sejarah
Universiti Malaya
September 2016

Univ
ers

ity
 of

 M
ala

ya



vii

ISI KANDUNGAN

Halaman

BORANG PERAKUAN PENGESAHAN KEASLIAN ii

ABSTRAK iii

ABSTRACT iv

PENGHARGAAN v

ISI KANDUNGAN vii

SENARAI PETA xi

SENARAI JADUAL xii

SENARAI LAMPIRAN xiv

SENARAI KEPENDEKAN xvi

PENGENALAN
Latar Belakang Kajian 1
Persoalan Kajian 2
Objektif Kajian 3
Skop Kajian 4
Kepentingan Kajian 5
Kajian Literatur 5
Kaedah Kajian 21
Batasan Kajian 22
Pembahagian Bab 23
Kesimpulan 25

BAB 1: KEMAJUAN SAINS DAN PENYELIDIKAN DI NEGERI-NEGERI
SELAT DAN NEGERI-NEGERI MELAYU BERSEKUTU, 1800-1941

Pendahuluan 26
Definisi Sains 26

Takrifan Sains 26
Takrifan Teknologi 27
Takrifan Pendidikan Vokasional 28

Matlamat British Menubuhkan Institusi Sains 29
Penubuhan Institusi Sains di Negeri-negeri Selat 30

Maktab Perubatan King Edward 32
Kolej Raffles 33

Penubuhan Institusi Sains di Negeri-negeri Melayu Bersekutu 34
Rasional British Memperkenalkan Institusi Sains 35

Peringkat Sekolah dan Pengajian Tinggi 35
Melahirkan Tenaga Kerja Mahir 35

Univ
ers

ity
 of

 M
ala

ya



viii

Laporan Pendidikan British, 1899 36
Jawatankuasa Winstedt, 1925 36
Laporan Pendidikan Vokasional di Tanah Melayu, 1939 37

Kemahiran Teknikal 38
Laporan Messr, Coales, Watson dan Worley, 1927 38
Laporan The Teaching of General Science 39
Consultative Committee on Secondary Education, 1941 41

Melahirkan Golongan Berkemahiran Pertanian 42
Jawatankuasa Kynnersly, 1902 42

Sains Menjadi Lebih Terbuka 43
Laporan Suruhanjaya Lemon, 1918 43
Suruhanjay McLean, 1939 45

Institusi Sains Penyelidikan 47
Institusi Penyelidikan Hutan/Forest Research Institute 48
Institut Penyelidikan Getah/Rubber Research Institute 48
Institut Penyelidikan Perubatan/Institute for Medical Research 50

Kesimpulan 51

BAB 2: INSTITUSI SAINS DI SEKOLAH DAN PENGAJIAN TINGGI
Pendahuluan 53
Perkembangan Institusi Sains di NNMB 54

Pengenalan Pelajaran Teknik 54
Institusi Sains di Peringkat Sekolah 55

Sebelum 1900 56
Sekolah Victoria, 1894 56

Selepas 1900 58
Malayan Art School, 1902 58
Sekolah Teknik Treacher, 1906 59
Sekolah Teknik, 1909 60
Sekolah Tukang, 1926 65
Sekolah Perdagangan Persekutuan, 1926 66
Sekolah Pertanian, 1927 67

Perkembangan Institusi Sains di Peringkat Pengajian Tinggi 68
Maktab Perubatan King Edward VII, 1905 69
Maktab Raffles, 1929 74
Maktab Teknik Kuala Lumpur, 1941 77

Maktab Pertanian Malaya, 1931 79
Kesan Penubuhan Institusi Sains Terhadap Perkembangan Sosio-ekonomi
British 81
Kesimpulan 85

BAB 3: PERKEMBANGAN INSTITUSI PENYELIDIKAN PERHUTANAN
Pendahuluan 87
Proses Penubuhan FRI 87
Perkembangan Penyelidikan Hutan, 1896-1917 89

Penyelidikan Awal Mengenai Hutan di Tanah Melayu 96
Perkembangan FRI, 1918-1941 99

Perkembangan FRI, 1918-1929 99
Penubuhan FRI Secara Rasmi 101

Perkembangan FRI, 1930-1941 103

Univ
ers

ity
 of

 M
ala

ya



ix

Penyelidikan Terpilih FRI, 1918-1941 104
Penyelidikan Terpilih FRI, 1918-1929 104

Penyelidikan Perhutanan Tertumpu Pada Pengkajian
Ciri-ciri Kayu 104
Penyelidikan Hasil Sampingan Hutan 104
Penyelidikan Serangga Perosak 105
Penyelidikan Kuantiti dan Penyebaran Kayu Dagangan di TM 105
Penyelidikan Masalah Silvikultur dan Cara Mengurus Hutan 105

Penyelidikan Terpilih FRI, 1930-1941 106
Kajian Sifat Kimia Kayu, Kajian Serangga dan Kulat 106
Kajian Sifat Mekanikal dan Fizikal Kayu Tempatan 106
Kajian Silvikultur 107
Kajian Pemulihan Hutan 107

Cabaran Yang Dihadapi FRI 108
Kejayaan Penyelidikan FRI 110

Peningkatan Hasil Pendapatan 111
Penemuan Jenis Kayu Bermutu Tinggi 118
Penerbitan Buku 119
Melatih Kakitangan Rendah 119
Pemetaan Saintifik 121

Kesimpulan 121

BAB 4: PERKEMBANGAN INSTITUSI PENYELIDIKAN GETAH
Pendahuluan 123
Proses Penubuhan RRI 123

Asal-Usul Tanaman Getah Di NNM 126
Penyelidikan Getah di Tanah Melayu,1896-1914 130
Penyelidikan Getah Selepas Perang Dunia Pertama, 1915-1920 131

Perkembangan RRI, 1926-1941 135
Penubuhan dan Perkembangan RRI, 1926-1929 135
Perkembangan RRI, 1930-1941 139

Penyelidikan Terpilih RRI, 1926-1941 141
Penyelidikan RRI, 1926-1930 141

Kajian Menghasilkan Benih Yang Baik 142
Kajian Saintifik Pemerasan Susu Getah 142
Kajian Kawalan Serangga Perosak 143

Penyelidikan Terpilih RRI, 1931-1941 143
Penyelidikan Klon Baru 143
Kajian Tanaman Tutup Bumi 145
Kajian Serangan Akar Pokok Getah 145
Kajian Serangan Serangga Perosak 146
Kajian Pengagihan Nutrien 147
Kajian Pembekuan Susu Getah 148

Cabaran Yang Dihadapi Oleh RRI 149
Sumbangan Penyelidikan RRI 151
Kesimpulan 156

BAB 5: PERKEMBANGAN INSTITUSI PENYELIDIKAN PERUBATAN

Pendahuluan 158

Univ
ers

ity
 of

 M
ala

ya



x

Proses Penubuhan IMR 158
Perkembangan IMR, 1900-1941 160

Latar Belakang Penubuhan IMR 160
Peranan Institut, 1900-1914 163
IMR Semasa Perang Dunia Pertama, 1914-1918 165
IMR Antara Peperangan, 1919-1927 167
Penyusunan Semula IMR, 1928 167
IMR Antara Dua Perang, 1929-1941 168

Penyelidikan Terpilih IMR, 1900-1941 171
Penyelidikan Terpilih Sebelum dan Selepas Penubuhan IMR, 1896-1914 171

Kajian Penyakit Beri-Beri 171
Kajian Penyakit Malaria 175
Kajian Penyakit Disenteri 180

Penyelidikan Terpilih IMR, 1915-1918 184
Kajian Kesan Minuman Todi 185
Kajian Wabak Influenza 185

Penyelidikan Terpilih IMR, 1919-1927 186
Kajian Penyakit Disenteri 186
Kajian Penyakit Leptospirosis 188

Penyelidikan Terpilih IMR, 1929-1941 189
Kajian Penyakit Malaria 189
Kajian Penyakit Filariasis 190
Kajian Penyakit Beri-Beri 190

Kejayaan IMR, 1900-1941 192
Latar Belakang Kejayaan Oleh IMR 192

Beri-beri 193
Malaria 194
Disenteri 195
Plague 196
Smallpox 196
Taun 197

Kejayaan IMR 197
Kesimpulan 203

KESIMPULAN 205

RUJUKAN 210

LAMPIRAN 244Univ
ers

ity
 of

 M
ala

ya



xi

SENARAI PETA

Peta 5.1: Sistem Perhubungan di Tanah Melayu Sebelum 1941 161

Univ
ers

ity
 of

 M
ala

ya



xii

SENARAI JADUAL

Jadual 2.1: Pendaftaran Pelajar di Sekolah Pertanian dan Sekolah
Teknik 65

Jadual 2.2: Penglibatan Penduduk Tanah Melayu Dalam Perkhidmatan
Teknik Zaman British Antara Tahun 1904-1941 84

Jadual 2.3: Penglibatan Penduduk Tanah Melayu Dalam Pendidikan
Teknik Zaman British Antara Tahun 1904-1941 84

Jadual 2.4: Perkhidmatan Kerajaan Mengikut Etnik Pada Zaman
British, Antara Tahun 1942-1972 84

Jadual 2.5: Perkhidmatan Kerajaan Mengikut Sektor Pada Zaman
British, Antara Tahun 1942-1972 85

Jadual 3.1: Luas Kawasan Tanah Yang Dibuka, 1907-1909 94

Jadual 3.2: Jumlah Luas Kawasan Hutan Simpan di NNMB Bagi
Tahun 1915-1921 94

Jadual 3.3: Bilangan Pendatang Cina, India dan Jawa 100

Jadual 3.4: Peruntukan FRI Bagi Tahun 1931-1938 109

Jadual 3.5: Hasil Hutan Simpan Jabatan Hutan Di NNMB,
1901-1914 112

Jadual 3.6: Hasil Kayu Yang Dikeluarkan Oleh Agensi Kerajaan
Jabatan Hutan di NNMB 1901-1914 112

Jadual 3.7: Hasil Kayu Yang Dikeluarkan Oleh Pengusaha Berlesen
Jabatan Hutan di NNMB, 1901-1914 113

Jadual 3.8: Cukai Eksport Kayu Balak Dan Hasil Hutan Lain
Jabatan Hutan Di NNMB, 1901-1914 114

Jadual 3.9: Hasil Daripada Sumber Pelbagai Jabatan Hutan di
NNMB 1901-1914 114

Jadual 3.10: Pendapatan Sektor Hutan,1916-1918 116

Jadual 3.11: Hasil Hutan ($) NNMB, 1927, 1929 dan 1932 117

Jadual 3.12: Eksport Kayu Yang Telah Dipertingkatkan 118

Jadual 3.13: Bilangan Pengambilan Pelatih, 1930-1939 120

Jadual 4.1: Harga Getah di Singapura Tahun 1929-1933 (Getah

Univ
ers

ity
 of

 M
ala

ya



xiii

Keping Berasap) Harga Dalam Sen Pound 150

Jadual 4.2: Keluasan Pengeluaran dan Harga Getah di Tanah
Melayu, 1906-1940 153

Jadual 4.3: Pengeluaran Getah NNMB, 1920-1940 154

Jadual 5.1: Penerbitan Saintifik IMR, 1900-1949 165

Jadual 5.2: Penyakit Beri-beri di Perak, Selangor, Negeri
Sembilan dan Pahang, 1896-1914 172

Jadual 5.3: Penyakit Beri-beri di NNMB, 1896-1914. 175

Jadual 5.4: Penyakit Malaria di NNMB, 1896-1914. 179

Jadual 5.5: Penyakit Malaria di Perak, Selangor, Negeri Sembilan Dan
Pahang, 1896-1914. 179

Jadual 5.6: Penyakit Disenteri di NNMB, 1896-1914 182

Jadual 5.7: Penyakit Disenteri di Perak, Selangor, Negeri Sembilan Dan
Pahang, 1896-1914 182

Jadual 5.8: Jumlah Pesakit Dalam Hospital di NNMB, 1896-1913 183

Jadual 5.9: Kadar Kematian di Estet Getah Tanah Melayu 199

Jadual 5.10: Kadar Kelahiran dan Kematian di Tanah Melayu,
1911-1940 202

Univ
ers

ity
 of

 M
ala

ya



xiv

SENARAI LAMPIRAN

Lampiran 2.1: Sukatan Mata Pelajaran Sains di Victoria Institution,
Kuala Lumpur 244

Lampiran 2.2: Jumlah Sekolah Menengah Vokasional di Tanah Melayu
Pada Tahun 1968 255

Lampiran 3.1: Peta Forestry in the Malay Peninsula 256

Lampiran 3.2: Hasil Hutan di Negeri-negeri Melayu Bersekutu, 1900 257

Lampiran 3.3: Laporan H.C. Hill Mengenai Penyelidikan Mengenai Hasil
Penyelidikannya Mengenai Sumber-sumber Hutan di NNS
dan NNMB Telah Mendapat Perhatian Residen Jenaral 258

Lampiran 3.4 A.M. Burn-Murdoch Pengarah Hutan Pertama Bagi
Wilayah NNS dan NNMB, 1901-1914 259

Lampiran 3.5: Jenis-jenis Pokok Yang Menjadi Major dan Minor
Produk Dalam Perdagangan Kayu-kayan di Semenanjung
TM. 260

Lampiran 4.1: Penyebaran Pokok Getah Dari Pokok Getah Hevea
Brasiliensis Dari Singapura ke NNMB, 1896-1901. 263

Lampiran 4.2: Penanaman Pokok Getah di Seluruh Dunia. 264

Lampiran 4.3: Penanaman Getah di Rantau Asia Tenggara 265

Lampiran 4.4: Eksport Getah Dari NNMB, 1909-1921 266

Lampiran 4.5: Harga Getah Dalam Pasaran London, 1918-1973 267

Lampiran 4.6: Bangunan Institut Penyelidikan Getah, Sungai Buloh. 268

Lampiran 4.7: Proses Pendebungan Tangan dan Cantuman Hijau Yang
Menjadi Kaedah Dalam Memilih dan Meletakkan
Klon-klon Baru 269

Lampiran 4.8: Penyakit-penyakit Yang Menyerang Pokok Getah 270

Lampiran 4.9: Gambar Fungi Yang Menyerang Pokok Getah 271

Lampiran 4.10: Proses Merawat Penyakit Getah Dengan Cara
Mendedahkan Akar-akar Cabangnya. 272

Univ
ers

ity
 of

 M
ala

ya



xv

Lampiran 5.1: Surat Pekeliling Pejabat Residen Jeneral NNMB No.45,
1902. (Bidang Kuasa dan Tugas Pengarah Institut
Penyelidikan Perubatan). 273

Lampiran 5.2: Surat Pekeliling Pejabat Residen Jeneral NNMB No. 13,
1910 (Bidang Kuasa dan Tugas Principal Medical Officer,
NNMB). 275

Lampiran 5.3: Surat Pekeliling Pejabat Ketua Setiausaha NNMB No.2,
1921 (Bidang Kuasa dan Tugas Principal Medical Officer,
NNMB). 277

Lampiran 5.4: Appendix D-G.O. 101 (iii), 1921, Powers and Duties of the
Federal Heads of Certain Department [Principal Medical
Officer NNMB]. 279

Lampiran 5.5: Appendix D-G.O. 101 (iii), 1924, Powers and Duties of the
Federal Heads of Certain Department [Principal Medical
Officer NNMB].

281

Lampiran 5.6: The Colonial Medical Service Special Regulation by the
Secretary of State for the Colonies. 282

Univ
ers

ity
 of

 M
ala

ya



xvi

SENARAI KEPENDEKAN

AR Annual Report
C.O Colonial Office
FMS Federated Malay State
FMSAR Federated Malay States Annual Report
FRI Forest Research Institute
IMR Institute for Medical Research
JMBRAS Journal of the Malaysian Branch of the Royal Asiatic Society
L.M.S. Licentiate in Medicine and Sugery
MMJ Malayan Medical Journal
NNM Negeri-negeri Melayu
NNMB Negeri-negeri Melayu Bersekutu
NNS Negeri-negeri Selat
NSAR Negeri Sembilan Administration Report
PD Perang Dunia
PHGAR Pahang Administration Report
PKAR Perak Administration Report
RGA Rubber Grower’s Association
RRI Rubber Research Institute
SAR Selangor Administration Report
SMJ Singapore Medical Journal
Sel. Sec Fail Pejabat Setiausaha Kerajaan Negeri Selangor
t.d.p tiada data penerbitan
t.t tiada tahun penerbitan
UNESCO The United Nations Educational, Scientific and Cultural Organisation
UTM Universiti Teknologi Malaysia

Univ
ers

ity
 of

 M
ala

ya



1

PENGENALAN

LATAR BELAKANG KAJIAN

Negeri-negeri Melayu Bersekutu ialah persekutuan empat negeri Semenanjung

Tanah Melayu iaitu Selangor, Perak, Negeri Sembilan dan Pahang. Keempat-empat

negeri ini diletakkan di bawah suatu unit pentadbiran yang dikawal oleh pentadbir

British pada 1896. Selain untuk menyeragamkan pentadbiran, penyatuan ini juga

untuk menjamin hasil-hasil negeri tersebut dapat dikawal untuk kepentingan British.1

Negeri-negeri Melayu Bersekutu menyaksikan pertumbuhan pesat dalam ekonomi

selepas disatukan dan ini dapat diperhatikan dengan peningkatan dalam pengeluaran

hasil pertanian, perlombongan dan pelaburan. Penduduk juga bertambah dan selari

dengan itu pelbagai kemudahan infrastruktur disediakan dan ini termasuk institusi

sains. Langkah yang diambil oleh British ini bukan sahaja berjaya menyeragamkan

pentadbiran keempat-empat buah negeri Melayu di bawah satu unit pentadbiran tetapi

dapat menentukan hala tuju negeri-negeri ini mengikut kehendak dan dasar penjajahan

British.2

Kemajuan ekonomi Negeri-negeri Melayu memerlukan institusi sains yang

terdiri daripada institusi sekolah dan institusi penyelidikan seperti hutan, getah dan

perubatan. Ketiga-tiga institusi penyelidikan ini penting bagi menjana pertumbuhan

ekonomi kerana institusi tersebut berperanan melahirkan guna tenaga untuk mentadbir,

meningkatkan hasil hutan untuk menjana ekonomi, mencari teknik-teknik baru dalam

penanaman getah dan menyelesaikan masalah penyakit. Institusi penyelidikan

perubatan berperanan dalam mencari jalan penyelesaian bagi penyakit khususnya

penyakit yang menyerang golongan imigran yang terdedah kepada penyakit berjangkit

1 Barbara Watson Andaya dan Leonard Y. Andaya, Sejarah Malaysia, Petaling Jaya: Mcmillan Press Ltd., 1983, hlm. 212.
2 Ibid., hlm. 213.

2

yang boleh menyebabkan kematian. Oleh kerana itu keempat-empat institusi ini

(institusi sekolah, institusi penyelidikan hutan, getah dan perubatan) yang

dikategorikan sebagai institusi sains menjadi nadi dan gerak jantung bagi

pembangunan ekonomi British di Tanah Melayu.

Perhatian kepada institusi sains telah diberikan oleh British di India sejak abad

ke-19 lagi. Ini dapat diperhatikan apabila British memperkenalkan perhutanan saintifik

di India dengan pengenalan Akta Hutan 1878 dan penubuhan Sekolah Hutan pada

tahun yang sama. Resolusi Hutan Kebangsaan 1894 telah membuka jalan kepada

explorisasi komersial hasil kayu kayan dari hutan India.3 Dalam waktu yang sama

ditetapkan juga cara-cara mengurus hutan secara berkesan. Idea pengurusan ini

kemudiannya diluaskan ke sektor-sektor lain. Pengalaman di India telah dipindahkan

ke Negeri-negeri Melayu Bersekutu pada penghujung abad ke-19. Pengalaman ini

telah membantu British melaksanakan penubuhan institusi sains secara berkesan di

NNMB.

PERSOALAN KAJIAN

Kajian ini bertujuan untuk menilai sejauh mana institusi sains dan penyelidikan

yang diperkenalkan oleh British di peringkat sekolah dan dalam pentadbiran (Institut

Penyelidikan Perhutanan, Institut Penyelidikan Getah dan Institut Penyelidikan

Perubatan) telah membantu dalam pembangunan ekonomi British sejak

penubuhan Negeri-negeri Melayu Bersekutu sehingga meletusnya Perang Dunia

Kedua.

Sesudah Negeri-negeri Melayu Bersekutu ditubuhkan, wilayah ini telah

mengalami kepesatan ekonomi dan ia berpunca daripada kewujudan sistem

pentadbiran yang baik, kemudahan infrastruktur, kemasukan imigran dan penubuhan

institusi-institusi penyelidikan berasaskan sains. Dalam konteks ini tidak dapat

3 Rohit Balyani, Indian Forest and Forestry, Jaipur: Pointer Publications, 2012, hlm.46.

Univ
ers

ity
 of

 M
ala

ya



3

dinafikan kewujudan institusi sains diperingkat sekolah dan pengajian tinggi telah

membantu dalam pengurusan pentadbiran kerajaan. Ini menjadi lebih nyata apabila

ditubuhkan institusi penyelidikan ekonomi seperti Institut Penyelidikan Perhutanan

dan Getah bagi mencari cara-cara mengawal hutan dan meningkatkan hasil

pengeluaran getah. Kemunculan institusi penyelidikan sosial seperti Institut

Penyelidikan Perubatan pula telah memastikan British dapat memajukan

Negeri-negeri Melayu Bersekutu tanpa sebarang masalah sosial. Ini kerana pada

peringkat awal kemajuan negeri ini kaum imigran telah menghidap pelbagai

penyakit seperti penyakit kusta, malaria dan lain-lain. Selain itu kewujudan Institusi

Penyelidikan Perubatan ini juga telah menjamin kewujudan tenaga kerja yang

senantiasa sihat untuk menyumbang kepada kemajuan ekonomi. Ini sesungguhnya

satu peranan besar institusi sains dalam era pentadbiran British.

OBJEKTIF KAJIAN

Kajian ini akan memenuhi objektif berikut:

i. Menghuraikan rasional penubuhan institusi sains dan penyelidikan di Tanah Melayu

khususnya di Negeri-negeri Melayu Bersekutu.

ii. Membincangkan kaedah-kaedah yang digunakan untuk menginstitusikan sains

dalam jentera pentadbiran British.

iii. Menganalisis peranan institusi sains dan vokasional dalam menyediakan tenaga

pekerja untuk membantu pentadbiran British.

iv. Menganalisis peranan institusi penyelidikan ekonomi dalam memajukan ekonomi

Negeri-negeri Melayu Bersekutu.

v. Menganalisis peranan institusi penyelidikan sosial dalam menyelesaikan masalah

sosioekonomi Negeri-negeri Melayu Bersekutu.

SKOP KAJIAN

Kajian ini memberikan tumpuan kepada peranan institusi sains dan penyelidikan

dalam menangani masalah sosioekonomi Negeri-negeri Melayu Bersekutu dari tahun

1896 sehingga 1941. Kajian dimulakan pada 1896 kerana pada tahun tersebut, British

membentuk Negeri-negeri Melayu Bersekutu yang mengalami kepesatan ekonomi

komersial berasaskan getah dan bijih timah. Kepesatan ekonomi Negeri-negeri Melayu

Bersekutu menyaksikan penglibatan pemodal tempatan dan asing dalam aktiviti

pertanian dan perlombongan. Untuk mengukuhkan penguasaan ekonomi dan

pentadbiran di Tanah Melayu, British telah mewujudkan sekolah vokasional dan

institut penyelidikan ekonomi (institut penyelidikan hutan dan getah) serta institut

penyelidikan sosial (institut penyelidikan perubatan) bagi memenuhi keperluan tenaga

kerja, mencari penyelesaian bagi masalah yang dihadapi dalam tanaman pertanian

dan memaksimumkan potensi yang ada pada sumber hutan yang ada ketika itu. Selain

itu, dengan diwujudkan institusi penyelidikan perubatan, pihak British dapat mengatasi

masalah penyakit yang melanda khususnya terhadap para imigran yang menjadi

elemen penting dalam ekonomi British. Institusi sains dan penyelidikan telah

memainkan peranan penting dalam kemajuan ekonomi British. Kemajuan ekonomi

yang dialami oleh British ini dapat digunakan untuk menilai peranan institusi sains dan

penyelidikan dalam pembangunan ekonomi Tanah Melayu. Tahun 1941 dipilih

sebagai batasan tahun kajian disebabkan meletusnya Perang Dunia Kedua. Dalam

jangka masa tersebut sistem ekonomi British telah terganggu kerana pentadbiran

Tanah Melayu amnya dan Negeri-negeri Melayu Bersekutu khususnya telah diambil

alih oleh Jepun.

Univ
ers

ity
 of

 M
ala

ya



5

KEPENTINGAN KAJIAN

Kajian ini penting dalam menilai peranan institusi sains dan penyelidikan dalam

menyelesaikan masalah sosioekonomi British di Negeri-negeri Melayu Bersekutu.

Kajian ini juga penting untuk mengetahui pengetahuan sains telah mengubah lanskap

sosioekonomi Tanah Melayu ketika zaman penjajahan British. Perkembangan

pengetahuan sains dan penyelidikan antara tahun 1896-1941 telah membantu British

memajukan pendidikan, sektor perhutanan, sektor perladangan dan kesihatan. Institusi

sains yang diwujudkan oleh British seperti institusti pendidikan telah membantu

menyelesaikan masalah keperluan tenaga kerja mahir untuk mentadbir Negeri-negeri

Melayu Bersekutu. Selain itu, institusi sains dan penyelidikan seperti Institut

Penyelidikan Hutandan Institut Penyelidikan Getah telah menjamin hasil hutan

terpelihara, menemukan kaedah-kaedah penorehan getah, cara penanaman getah yang

sesuai dan dapat menangani serangan penyakit terhadap pokok-pokok getah. Institusi

sains iaitu Institut Penyelidikan Perubatan telah menyelamatkan buruh imigran dari

terdedah kepada serangan pelbagai penyakit. Ia telah banyak membantu perkembangan

sosioekonomi kolonial British sehingga Tanah Melayu diduduki Jepun.

KAJIAN LITERATUR

Tajuk ini dipilih sebagai kajian berdasarkan tinjauan yang telah dibuat ke atas

penulisan tentang sistem pendidikan dan perkembangan institusi sains dan

penyelidikan pada zaman kolonial British khususnya di Negeri-negeri Melayu

Bersekutu. Tidak dapat dinafikan terdapat banyak penulisan tentang sistem pendidikan

British, sejarah ekonomi dan sejarah sosial di Tanah Melayu. Namun, kebanyakan

penulisan menjurus kepada isu-isu tertentu di Negeri-negeri Melayu Bersekutu dan

amat jarang kajian yang melihat peranan sains di peringkat institusi pengajian dan

penyelidikan serta peranannya kepada kemajuan ekonomi dan sosial.

Ulasan kajian ini akan dimulakan dengan meneliti penulisan tentang sains dalam

bidang pendidikan dan kemudian memokus kepada sains dalam bidang ekonomi dan

sosial. Sufean Hussin4 dalam bukunya yang bertajuk Pendidikan di Malaysia, Sejarah,

Sistem dan Falsafah, telah banyak membincangkan sejarah pendidikan di Tanah

Melayu sehingga negara mencapai kemerdekaan. Dalam buku ini beliau telah

membincangkan segala aspek dasar pendidikan secara kronologi, khususnya apa yang

berlaku di Tanah Melayu. Dalam kajian ini tidak disentuh secara khusus mengenai

perkembangan institusi sains dan vokasional. Walau bagaimanapun kajian ini telah

membincangkan secara umum mengenai perkembangan pendidikan di Tanah Melayu.

Menurut analisis yang dibuat oleh Chai Hon-Chan dalam The Development of

British Malaya 1896-1909,5 perkembangan pelajaran secara kronologi di Tanah

Melayu bermula dengan sekolah-sekolah yang berteraskan Al-Quran. Ia hanya

dikelaskan sebagai pelajaran tidak formal hinggalah membawa kepada kemunculan

sekolah yang diperkenalkan oleh British yang merangkumi pelajaran rendah,

menengah dan vokasional. Dalam buku ini, Chai Hon-Chan telah mengupas dasar

pendidikan British serta bagaimana perkembangan dasar tersebut dilaksanakan.

Sungguhpun demikian, perbincangan secara khusus mengenai Negeri-negeri Melayu

Bersekutu sangat kurang terutama yang berkaitan dengan perkembangan institusi

sains dan vokasional. Dalam hal ini beliau hanya menyentuh secara sepintas lalu

permulaan perkembangan pelajaran di Negeri-negeri Melayu Bersekutu sehinggalah

kepada perkembangan pelajaran di peringkat tinggi. Walau bagaimanapun buku ini

telah banyak membantu pemahaman secara umum terhadap latar belakang

perkembangan pendidikan di Tanah Melayu.

Pengenalan mata pelajaran sains oleh British hanya terhad kepada pendidikan

rendah dan menengah. Namun dalam kajian Kamalamar dinyatakan bahawa

4 Sufean Hussin, Pendidikan di Malaysia, Sejarah, Sistem dan Falsafah, Kuala Lumpur: Dewan Bahasa dan Pustaka, 1993.
5 Chai Hon-Chan, The Development of British Malaya 1896-1909, Kuala Lumpur: Oxford University Press, 1967.

tidak semua sekolah di Negeri-negeri Melayu Bersekutu mempunyai kemudahan

peralatan sains ketika itu.6 Perkara tersebut telah merencatkan perkembangan

pendidikan sains dan teknik ketika itu. Victoria Institution merupakan satu-satunya

sekolah yang mempunyai kemudahan peralatan sains yang lengkap. Objektif utama

British memperkenalkan mata pelajaran sains dan vokasional ialah untuk

meningkatkan peratusan pelajar yang melanjutkan pelajaran dalam bidang sains.

Namun jika dikaji secara teliti matlamat sebenar British memperkenalkan mata

pelajaran tersebut adalah untuk mengisi kekosongan jawatan-jawatan rendah dalam

jabatan-jabatan kerajaan demi memenuhi kepentingan ekonomi dan politik British.7

Mata pelajaran sains menjadi isu yang hangat dibincangkan antara tahun 1931

hingga 1957. Pada masa inilah mata pelajaran sains diberi tumpuan oleh British kerana

mereka berpendapat murid-murid yang cerdik pasti akan mendapat manfaat dengan

pengenalan mata pelajaran sains. Pihak British juga sedar betapa pentingnya

penduduk tempatan mempunyai sedikit ilmu pengetahuan (khususnya pendidikan

sains dan teknik) kerana ia akan membantu mengubah gaya hidup masyarakat

tempatan.

Menurut kajian Johari,8 pendidikan sains telah bermula di Tanah Melayu sejak

tahun 1823 apabila Institut Raffles ditubuhkan di Singapura. Ketika itu mata pelajaran

penting seperti astronomi, mekanik dan botani diperkenalkan di institut tersebut.

Kurikulum yang telah diperkenalkan di Institut Raffles melibatkan penggunaan buku

teks, diagram dan specimen kering yang menerima secara keseluruhan kurikulum yang

digunakan di England. Menjelang tahun 1930, Daniel, seorang guru sains yang

menetap di Tanah Melayu telah berusaha untuk membangunkan Kurikulum Sains Am

6Kamalamar Nalayah, “Sains Dalam Persekolahan British 1931-1957”, Latihan Ilmiah, Jabatan Sejarah, Universiti Malaya,
2003/2004.
7 Ibid.
8Johari Surif, Nor Hasniza Ibrahim dan Mohd. Yusof Arshad, Kajian Pembinaan Konsep Sains Berdasarkan Model
Generatif-Metakognitif di Kalangan Pelajar, Jabatan Pendidikan Sains dan Matematik, Universiti Teknologi Malaysia, 2007, hlm.
2.

yang ditulis dengan gaya bahasa dan kandungan berasaskan konteks tempatan.9

Inovasi kurikulum ini telah diterima dan dijalankan sepenuhnya pada tahun 1932.10

Kurikulum ini menekankan penggunaan kuliah secara lisan dan menonton media

sebagai suatu kaedah pembelajaran untuk membantu mempertingkatkan penguasaan

pelajar terhadap sains.

H.R.Cheeseman, dalam buku Education in Malaya 1900-194111 menulis

pengalaman peribadi beliau yang pernah terlibat secara langsung dalam pelaksanaan

dasar pelajaran khususnya di Negeri-negeri Melayu Bersekutu. Jika dilihat secara lebih

teliti tulisan Cheeseman kebanyakannya menjurus kepada usaha memberi pelajaran

kepada masyarakat berbilang kaum.

Sejak diperkenalkan pendidikan sains pada zaman penjajah, ia telah mengalami

banyak perubahan. Sebuah jawatankuasa yang ditubuhkan oleh kerajaan pada tahun

1939 di Negeri-negeri Selat dan Negeri-negeri Melayu Bersekutu telah menggubal

tujuan pendidikan sains dan menyusun sukatan pelajaran sains.12 Walau

bagaimanapun, Jabatan Pelajaran ketika itu cuma menawarkan kursus empat tahun

sains am di sekolah menengah yang terdapat bilik dan kemudahan untuk mengajar

sains serta mempunyai guru-guru sains yang berkelayakan. Pada masa itu cuma

terdapat sebuah sekolah dalam Negeri-negeri Melayu Bersekutu yang dapat

menawarkan kursus sains.13

Philip Loh Fook Seng14 dalam bukunya Seeds of Separatism : Educational

Policy in Malaya 1874 – 1940, membincangkan sistem pendidikan bermula pada

zaman kolonial British sehingga pendudukan Jepun. Dalam kajian ini, Philip

9 Ibid., hlm. 3.
10 Ibid.
11 H.R.Cheeseman, “Education in Malaya 1900-1941”, Malayan Historical Journal, Vol 2, Number 1, July 1955.
12 Tamby Subahan Mohd. Meerah, Dampak Penyelidikan Pembelajaran Sains Terhadap Perubahan Kurikulum, Bangi: Universiti
Kebangsaan Malaysia, 1999, hlm. 10.
13 Ibid.
14 Philip Loh Fook Seng, Seed of Separatism: Educational Policy in Malaya 1874-1940, Kuala Lumpur: Oxford University Press,
1975.

memfokuskan perbincangan terhadap beberapa aspek utama pendekatan kolonial

British terhadap perkembangan pendidikan di Negeri-negeri Melayu. Kajian ini telah

membahagikan perbincangan tentang sistem persekolahan di Tanah Melayu kepada

dua peringkat perbincangan iaitu pertama antara tahun 1874 hingga tahun 1920 yang

isi perbincangan menjurus kepada kemunculan empat sistem persekolahan; kedua

antara tahun 1920 hingga 1940 yang membincangkan mengenai politik dan dasar

pendidikan pihak kolonial di Tanah Melayu. Kajian ini memfokuskan kepada dasar

kolonial British terhadap pendidikan orang Melayu. Perbincangan hanya menyentuh

tentang sejarah perkembangan pendidikan orang Melayu bermula dengan sejarah

masyarakat Melayu dan pendidikan al-Quran, diikuti dengan penubuhan sekolah

Melayu serta penubuhan Maktab Perguruan Sultan Idris.

Untuk perbincangan peringkat kedua iaitu antara tahun 1920 hingga 1940,

perbincangan masih lagi berkisar pada topik yang hampir sama, cuma berbeza dari

segi peristiwa dan jangkamasa perbincangan. Keutamaan pada peringkat ini lebih

kepada memenuhi “Keistimewaan Melayu” dengan menubuhkan Kolej Melayu Kuala

Kangsar, penubuhan sekolah Melayu dan Maktab Perguruan Sultan Idris.

Kajian ini telah menambahkan lagi hasil kajian mengenai pendidikan di Tanah Melayu,

walaupun perbincangan tidak secara khusus terhadap pendidikan sains dan vokasional.

Tema perbincangan Philip masih relevan dengan perkembangan dasar pendidikan

kolonial British di Tanah Melayu.

Dalam buku Philip Loh Fok Seng yang bertajuk The Malay States 1877-1895,

Political Change and Social Policy,15 beliau telah membincangkan satu bahagian

berkaitan dengan pelajaran yang dilaksanakan di negeri-negeri Melayu apabila

British mengambil alih pentadbiran di negeri-negeri Melayu. Buku ini penting kerana

perbincangannya dimulakan dengan sejarah perkembangan sistem persekolahan

15 Philip Loh Fook Seng, The Malay States 1877-1895, Political Change and Social Policy, East Asian Historical Monographs,
London: Oxford University Press, 1969.

bagi orang Melayu. Kemudian dihalkan perubahan yang berlaku kepada sistem

pelajaran yang berasaskan pemikiran kolonial British yang tidak menggunakan dasar

pelajaran yang dirancang apabila sistem pelajaran British diperkenalkan. British

telah memperkenalkan suatu sistem pelajaran yang baru kepada orang Melayu yang

pada pandangan mereka (kolonial British) akan menguntungkan masyarakat Melayu.

Walaupun pada hakikatnya British tidak pernah melibatkan masyarakat Melayu dalam

sebarang perbincangan mengenai pelaksanaan dasar pendidikan British.

Rex Stevenson dalam bukunya Cultivators And Administrators: British

Educational Policy, Towards The Malay 1875-190616 banyak menjelaskan sejarah

perkembangan pelajaran masyarakat Melayu yang berkembang mengikut kehendak

kolonial British. Beliau turut membincangkan masalah yang terpaksa

dihadapi oleh masyarakat Melayu kesan daripada pengenalan pelajaran sekular oleh

kolonial British. Aspek pelajaran juga berkait rapat dengan peranan yang dimainkan

oleh Residen British di sesebuah negeri dan bukan mengikut dasar pelajaran itu sendiri.

Dalam buku ini tidak terdapat perbincangan secara khusus mengenai dasar pendidikan

sains dan vokasional, namun ia sangat membantu untuk memahami latar pendidikan di

Tanah Melayu dan kesannya kepada masyarakat berbilang kaum.

Ho Seng Ong, Education for Unity in Malaya, 17 telah membincangkan

mengenai sistem persekolahan dan perpaduan yang diamalkan oleh British di Tanah

Melayu. Walau bagaimanapun seperti kebanyakan penulis yang lain, Ho Seng Ong

juga tidak menghuraikan secara terperinci mengenai perkembangan dan pelaksanaan

mata pelajaran sains dan vokasional di Tanah Melayu ketika itu.

16Rex Stevenson, Cultivators And Administrators British Educational Policy Towards The Malays 1875-1906, Kuala Lumpur:
Oxford University Press, 1975.
17 Hong Seng Ong, Education for Unity in Malaya, Penang: Malayan Teachers Union, 1977.

Penulis lain yang turut membincangkan mengenai pendidikan di Tanah Melayu

ialah Francis, Wong Hoy Kee dalam bukunya berjudul Education in Malaysia.18

Beliau telah membincangkan secara menyeluruh mengenai pendidikan di Tanah

Melayu. Penulis buku ini juga telah banyak membincangkan program yang

dilaksanakan dalam usaha mengembangkan pendidikan di Malaysia. Ibrahim Saad

dalam buku Pendidikan Dan Politik di Malaysia19 telah membincangkan mengenai

perkembangan pendidikan di Malaysia dari sudut politik, khususnya dalam melihat

diskriminasi yang diamalkan oleh British dalam menyediakan pelajaran kepada

penduduk Tanah Melayu yang terdiri dari pelbagai kaum. Beliau turut

membincangkan sistem pembelajaran di sekolah-sekolah Inggeris yang didapati

banyak mengubah nasib penduduk bukan Melayu. Ibrahim Saad turut mengupas

persoalan mengenai wujudnya ketidak ikhlasan pentadbir British dalam

melaksanakan sistem pendidikan di Tanah Melayu. Amat nyata kesemua buku ini

tidak meneliti aspek sains dan peranannya dalam pembangunan. Justeru, kajian ini

bakal mengisi kekosongan tersebut.

Aspek sains dalam institusi juga boleh dikesan dengan meneliti penulisan

tentang sejarah ekonomi Malaysia. P.J.Drake,20 dalam tulisannya membahagikan

pembangunan ekonomi Tanah Melayu kepada tiga tahap. Pertama, tahap pertumbuhan

dan perkembangan pesat industri sumber asli seperti getah dan bijih timah yang

bermula pada abad ke-19 sehingga tahun 1914. Kedua ialah tahap pengembangan

sumber asli dalam tempoh Perang Dunia Pertama dan Kedua. Ketiga ialah

penggabungan dan penyeragaman industri sumber asli bersama kepelbagaian

ekonomi selepas tahun 1945.21 Kajian tentang penglibatan British dalam sektor

penanaman getah di Tanah Melayu dihalkan oleh ramai penulis. Antara kajian yang

18 Francis Wong Hoy Kee, Education in Malaysia, Kuala Lumpur: Heinemann Educational Books (Asia) Ltd., 1971.
19Ibrahim Saad, Pendidikan Dan Politik Di Malaysia, Kuala Lumpur: Dewan Bahasa dan Pustaka, Kementerian Pelajaran Malaysia,
1986.
20 P.J. Drake, Currency, Credit and Commerce: Early Growth in Southeast Asia, Hamshire: Ashgate Publishing Limited, 2004.
21 Ibid., hlm. 15.

dilihat penting ialah oleh Poroor Radhakrisnan berjudul The Role of Rubber in The

West Malaysia Economy,22 Voon Phin Keong dalam tulisannya berjudul Western

Rubber Enterprise in Southeast Asia 1876-192123 dan J.H.Drabble dalam tulisan

“Investment in the Rubber Industry in Malaya 1900-1922”.24 Pada zaman kolonial,

pelaburan utama British adalah dalam sektor getah.25 Pelaburan British tertumpu

kepada kerja pengekstrakan dan pengeluaran komoditi utama26 kerana ekonomi Tanah

Melayu ketika itu bergantung kepada penghasilan komoditi utama. Sumber utama

modal bagi sektor getah datang dari pasaran modal British. Perubahan dalam revolusi

pengangkutan di Eropah telah membawa kepada penemuan dan penciptaan motokar.

Hal ini secara tidak langsung menyebabkan berlakunya permintaan yang tinggi

terhadap getah yang digunakan sebagai tayar berangin bagi kenderaan tersebut.27

Semasa ledakan harga getah antara 1909-1911,28 syarikat getah British meraih

keuntungan besar yang membolehkan mereka membayar dividen setinggi 30 ke 40

peratus.29 Dividen besar ini menimbulkan minat pelabur British untuk melabur

dalam syarikat getah di pasaran modal British.30 Kesemua penulisan ini menghalkan

pertumbuhan ekonomi dengan menumpukan sektor getah tetapi tidak diperinci

22 Poroor Radhakrishnan, “The Role Of Rubber In The West Malaysia Economy”, Tesis Doktor Falsafah, California: Stanford
University, 1974.
23 Voon Phin Keong, Western Rubber Planting Enterprise in Southeast Asia, 1876-1921, Kuala Lumpur: Universiti Malaya Press,
1976.
24 J.H. Drabble, “Invesment in the Rubber Industry in Malaya 1900-1922” dalam Paper presented at the International Conference on
Asian History, Kuala Lumpur, Ogos 1968.
25 Untuk maklumat mengenai pembangunan industri getah Semenanjung Tanah Melayu, sila lihat J.H. Drabble, Rubber in Malaya
1876-1922: The Genesis of the Industry, Kuala Lumpur: Oxford University Press, 1973. Lihat juga, J.H. Drabble, Malayan Rubber :
The Interwar Years, London: Macmillan, 1991. Lihat juga P.T Bauer, The Rubber Industry: A Study in Competition and Monopoly,
London: Longman 1948 dan Voon Phin Keong, Western Rubber Planting Enterprise in Southeast Asia, 1876-1921, Kuala Lumpur:
University Malaya Press, 1976.
26 V. Kanapathy, Foreign Investment in Malaysia: Experience and Prospects, Singapore: Nanyang University, 1971, hlm. 2. Lihat
juga Hla Myint, Export and Economic Development of Less Developed Countries dalam Carl K. Eicher & John M. Steaz,
Agricultural Development in the Third World, Baltimore, Maryland: The Johns Hopkin University Press, Second Edition, 1990.
27 P.J. Drake, Currency, Credit and Commerce: Early Growth in Southeast Asia, Hamshire: Ashgate Publishing Limited, 2004, hlm.
34, 56. dan Lee Sheng-yi, The Monetary and Bangking Development of Singapore and Malaysia, Singapore: Singapore University
Press, National University Of Singapore, 1974, hlm. 41.
28 Yoshimura Mako, Japan’s Economic Policy for Occupied Malaya dalam Akashi Yoji & Yoshimura Mako (Edit), New
Perspectives on the Japanese Occupation in Malaya and Singapore, 1941-1945, Singapore : NUS Press, 2008, hlm. 121. Lihat juga
Muhamad Ridzuan Amin, Perkembangan Ekonomi di Malaysia, Subang Jaya: Mika Cemerlang Sdn. Bhd., 2009, hlm. 11.
29 Poroor Radhakrishnan, “The Role Of Rubber In The West Malaysian Economy”, Tesis Doktor Falsafah, California : Stanford
University, 1974, hlm. 35. Lihat juga D.M. Figart, The Plantation Rubber Industry in the Middle East, Washington, D.C, :
Government Printing Office, Washington, 1925, hlm. 93, Li Dun Jen, British Malaya : An Economic Analysis, 2nd Edition,
Petaling Jaya : Institute of Social Analysis, 1982. Menurut Li Dun Jen, pada tahun 1910 setengah syarikat getah British di
Semenanjung Tanah Melayu telah membayar dividen setinggi 300%.
30 P.J.Drake, Currency, Credit and Commerce: Early Growth in Southeast Asia, hlm. 34. Ladang getah bagaimanapun tertumpu di
kawasan barat-pusat dan selatan-barat, di mana terdapat pengangkutan yang cekap dan rangkaian komunikasi yang baik, lantas
memudahkan dan mengurangkan harga bagi eksport getah dan import bekalan dan buruh. Lihat juga Lim Chong Yah, Economic
Development of Modern Malaya, Kuala Lumpur: Oxford University Press, 1967, hlm. 108-109. Buku ini mengkaji secara
berasingan mengenai pengeluaran primer, penduduk, pengurusan kewangan dan insfrastruktur.

bagaimana Rubber Research Institute yang merupakan sebuah institusi sains telah

menyumbang kepada pembangunan getah.

Dalam sektor tanaman getah, J.H. Drabble melalui penulisannya Rubber in

Malaya, 1876-1922: The Genesis of the Industry31 memperinci perkembangan

perusahaan getah di Tanah Melayu pada peringkat awal. Selepas Perang Dunia Kedua

seorang lagi pengkaji Colin Barlow telah menulis The Natural Rubber Industry: Its

Development, Technology, and Economy in Malaysia.32 Kedua-dua buku ini ada

menghalkan tentang peranan Rubber Research Institute tetapi fokusnya bukan kepada

peranannya dalam memajukan ekonomi British. Kumari Umavathy A/P Narayan33

dalam kajian ilmiahnya di peringkat ijazah pertama telah menghuraikan sejarah

perkembangan institusi penyelidikan getah (RRI) dari tahun 1926 sehingga 1957

dengan mengesan peranan dan perkembangan institusi penyelidikan getah. Dalam

kajian ini, fokus utamanya adalah perkembangan dan pembaharuan penyelidikan

yang telah dilaksanakan oleh RRI dalam tempoh 31 tahun. Penulisan beliau telah

memberi petunjuk bagaimana institusi sains ini telah menyumbang kepada kemajuan

industri getah. Perkembangan industri berasaskan getah telah menyebabkan

keluasan ladang-ladang getah meningkat dari 168,000 ekar dalam tahun 1907 kepada

1,230,000 ekar pada tahun 1922.34 Pada tahun 1919, eksport getah Tanah Melayu

telah mencapai hampir separuh daripada eksport getah dunia. Kesemua penulisan ini

menunjukkan kemajuan yang dialami oleh sektor perladangan getah terhadap

perkembangan ekonomi Tanah Melayu. Tanpa institusi Penyelidikan Getah, agak

sukar untuk Negeri-negeri Melayu Bersekutu mencapai kemajuan seperti yang

diimpikan oleh British.

31 John H. Drabble, Rubber in Malaya.
32 Colin Barlow, The Natural Rubber Industry: Its Development, Technology, and Economy in Malaysia, Kuala Lumpur: Oxford
University, 1978.
33 Kumari Umavathy A/P Narayan, “Perkembangan Institut Penyelidikan Getah 1926-1957”, Latihan Ilmiah, Jabatan Sejarah,
Universiti Malaya, 2001/2002.
34 J.H.Drabble, Rubber in Malaya, hlm. 216.

Penulisan tentang sejarah perhutanan juga memang banyak, antara mereka ialah

Frederick Lester Dunn, Amarjit Kaur, Anthony Reid, Heder Hamzah, Siti Jamilah

Yusof, Kathirithamby Wells dan T.N. Happer. Penulisan dihasilkan dalam bentuk buku,

kajian ilmiah, tesis dan juga dalam bentuk artikel dalam jurnal. Dalam kajian Jeyamalar

Kathirithamby-Wells, Nature and Nation Forest and Development in Peninsular

Malaysia,35 beliau telah membincangkan tentang perkembangan perhutanan di

Semenanjung Malaysia bermula dari tahun 1786 sehingga tahun 2000. Namun begitu

pengarang tidak menyatakan dengan jelas dan terperinci bagaimana Institut

Penyelidikan Hutan membantu dalam pembangunan British. Oleh kerana British

ingin mengukuh dan menambahkan sumber ekonomi hutan, maka usaha

mempertingkatkan hasil daripada sumber hutan telah dirancang. Antaranya ialah

menggalakkan penyelidikan dan menghantar kakitangan mengikuti latihan perhutanan.

Walaupun faktor ekonomi merupakan tujuan utama British merancang pembangunan

hutan, namun aspek bencana alam, kepupusan habitat hutan tropika dan kepentingan

penduduk peribumi tetap diberi perhatian.36 Buku ini dapat memberi gambaran

mengenai polisi yang diambil terutama dalam pemeliharaan hutan di NNMB serta

kepentingannya kepada British.

Frederick Lester Dunn dalam tesisnya PhDnya bertajuk “Rain-Forest Collectors

and Traders: A Study of Resource Utilization in Modern and Ancient Malaya”37

menjelaskan tentang hujan tropika namun tidak mengulas mengenai NNMB kerana ia

lebih memfokus kepada masyarakat orang asli di Tanah Melayu. Namun tulisan ini

telah mengesan kepentingan hutan kepada ekonomi British.

35 Jeyamalar Kathirithamby-Wells, Nature and Nation Forest and Development in Peninsular Malaysia, Singapura: Nias Press,
2005.
36 Heder Hamzah, “Sejarah Perhutanan di Negeri-Negeri Melayu Bersekutu 1901-1914”, Ijazah Sarjana, Jabatan Sejarah,
Universiti Malaya, 2010, hlm. 6.
37 Frederick Lester Dunn, A Study of Resource Utilization in Modern and Anciet Malaya, Thesis Phd, University Malaya, 1971.

Heder Hamzah melalui tesis sarjananya berjudul “Sejarah Perhutanan Di

Negeri-negeri Melayu Bersekutu 1901-1914”38 telah membincangkan rancangan

British dalam meneroka dan membangunkan hasil-hasil hutan tropika khususnya

kayu-kayan di NNMB dalam tempoh 1901-1914. Dalam tulisannya dinyatakan tujuan

British mewujudkan Jabatan Hutan adalah untuk meningkatkan ekonomi, di samping

melindungi kawasan hutan daripada penerokaan yang menjejaskan alam sekitar dan

mengawal kawasan tadahan air. Tesis ini dapat membantu pengkaji memperkukuhkan

pemahaman mengenai matlamat penubuhan Jabatan Hutan dan matlamat enakmen

hutan 1907.

Siti Jamilah Yusof39 dalam kajian ilmiah peringkat ijazah pertamanya telah

menulis mengenai sejarah perhutanan di negeri Selangor. Beliau juga dalam kajiannya

telah menyentuh mengenai sejarah penubuhan Institut Penyelidikan Hutan dan

perkembangan institusi tersebut. Walaupun kupasan beliau tidaklah lengkap tetapi

setidak-tidaknya membantu penulis melihat secara garis kasar peranan dan manfaat

penubuhan Institut Penyelidikan Hutan di NNMB.

Dalam tulisan Amarjit Kaur yang berjudul “A History of Forest in Sarawak”

dalam jurnal Modern Asian Studies,40 beliau menghalkan sejarah perhutanan Sarawak

dengan menarik. Namun kajian ini hanya dikhususkan untuk negeri Sarawak. Walau

bagaimanapun, tulisan ini boleh dijadikan panduan untuk memahami bagaimana

Institusi Penyelidikan Hutan telah berfungsi di negeri berkenaan.

Artikel lain yang mempunyai kaitan dengan hutan di Tanah Melayu adalah tulisan

oleh T.N. Harper, iaitu “The Politics of The Forest in Colonial Malaya”, dalam Modern

Asian Studies.41 Artikel ini menghalkan tentang kesan perhutanan terhadap masyarakat

orang asli di Tanah Melayu. Namun kajian ini bukanlah spesifik kepada penubuhan

38 Heder Hamzah, “Sejarah Perhutanan di Negeri-Negeri Melayu Bersekutu 1901-1914”.
39 Siti Jamilah Yusof, “Sejarah Perhutanan di Selangor: Satu Tinjauan antara Tahun 1901-1945”, Latihan Ilmiah, Jabatan Sejarah,
Universiti Malaya, 2003/2004.
40 Amarjit Kaur, “A History of Forest in Sarawak”, Modern Asian Studies 32, (1) 1998.
41 T.N. Harper, “The Politics of the Forest in Colonial Malaya”, Modern Asian Studies 31, (1) 1997.

institut penyelidikan hutan di NNMB. Secara keseluruhan, penulisan tentang sejarah

ekonomi Malaysia sebelum pendudukan Jepun tidak menjelaskan secara terperinci

peranan institusi sains getah dan hutan dalam pembangunan ekonomi British.

Perkembangan sejarah kesihatan dan perubatan di Negeri-negeri Melayu

Bersekutu dari tahun 1896 hingga 1941 diperoleh daripada laporan perubatan yang

ditulis oleh pegawai perubatan Eropah ketika bertugas di NNMB42 dan ditulis dalam

Malayan Medical Journal (MMJ).43 Walau bagaimanapun tulisan pegawai perubatan

tempatan turut menyumbang menghasilkan beberapa buah buku mengenai

perkembangan Institut Penyelidikan Perubatan,44 pendidikan perubatan,45 dan

perkembangan kesihatan dan perubatan.46 Kesemua tulisan ini telah dimuatkan dalam

Singapore Medical Journal(SMJ).47

Aspek sains juga dapat diperinci dalam penulisan sejarah sosial khususnya yang

berkaitan dengan institusi penyelidikan perubatan. Ini dapat dilihat melalui karya yang

dihasilkan oleh Lennox A. Mills,48 beliau berjaya menggarap faktor politik dan

sosioekonomi dalam konteks perkembangan kesihatan di Tanah Melayu.49 Namun

tidak memperincikan peranan Institut Perubatan dalam perkembangan ekonomi British.

Choon-Lee Chai,50 pula menjelaskan perkembangan sejarah sosial kesihatan awam dan

perubatan di Tanah Melayu pada abad ke-19 dan awal abad ke-20. Tulisan ini

42 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, Ijazah Doktor Falsafah, Universiti
Malaya, 2013, hlm. 9; Lihat juga S.H.R. Lucy, “Beri-beri and Diet”, Journal of the Malayan Branch of the British Medical
Association, Disember 1905, hlm. 40-46, lihat juga lampiran dalam fail Pejabat Pesuruhjaya Tinggi British di NNMB No. 247/1906.
43 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 9; Lihat juga “Some Principles
of Health in Malaya”, MMJ, Vol. II. No.3, 1927; “The Health Boards Enactment of the Federated Malay States”, MMJ, Vol. II, No.
4, 1927; “Hospital in Malaya”, MMJ, Jil. IV, 1929; Kenneth Black, “Health and Climate with Special Reference to Malaya”, MMJ,
Jil. VII, 1932 dan D.C. Macaskill, “A Day in the Life of a Medical Practitioner”, MMJ, Jil. X, 1935.
44 The Institute for Medical Research 1900-1950, Kuala Lumpur: Printed at the Government Press, 1951; 75 Years of Medical
Research in Malaysia 1901-1950, Kuala Lumpur: The Institute For Medical Research, 1976; Penerbitan Pusat Penyelidikan
Perubatan Kuala Lumpur 1901-1970 [t.d.p.] dan 100 Years of the IMR, Institute for Medical Research 1900-2000, Kuala Lumpur:
The Institute for Medical Research. [t.t.].
45 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 10; Lihat juga B.R. Sreenivasan
(ed.), Fifty Years of Medical Education in Malaya, 1905-1955, [t.d.p]. Lihat juga T.J.Danaraj, Medical Education in Malaysia:
Development and Problems, Petaling Jaya: Pelanduk Publications (M) Sdn Bhd., 1988.
46 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 10; Lihat juga Ong Hean Teik
(ed.), To Heal the Sick: The Story of Healthcare and Doctors in Penang, 1786 to 2004, Pulau Pinang: Penang Medical Practitioners’
Society, 2004.
47 Noraini Mohamed Hassan, “Kesihatan dan Perubatan di Negeri-negeri Melayu Bersekutu”.
48 Lennox A. Mills, British Rule in Eastern Asia: A Study of Contemporary Government and Economic Development in British
Malaya and Hong Kong, London: Oxford University Press, 1942.
49 Kemelesetan besar (Great Depression) pada tahun 1930-an telah menyebabkan langkah berjimat cermat dijalankan melalui
pemansuhan jawatan-jawatan perubatan yang tidak penting yang telah diwujudkan semasa dekad kemakmuran pada tahun 1920-an.
50 Choon-Lee Chai, Science and Modernity: Modern Medical Knowledge and Societal Rationalization in Malaysia, Saskatoon:
University of Saskatchewan, 2008.

menjelaskan pengenalan ubat-ubatan moden, perkhidmatan perubatan dan pengetahuan

perubatan untuk membantu perkembangan ekonomi dan memberikan legitimasi kepada

British di Tanah Melayu. Dalam buku ini, beliau menjelaskan bahawa pemerintahan

berfungsi sebagai agen penjajahan kebudayaan dan yang kemudian dimodenisasi.

Sebagai agen budaya, pengetahuan perubatan moden mencabar amalan perubatan

tradisional dan kepercayaan. Hal ini menetapkan piawaian budaya kebenaran, moral dan

estetika yang baru menjadi dasar kebudayaan Tanah Melayu moden dan kemudian

Malaysia. John G. Butcher,51 pula membincangkan mengenai orang Eropah dan

persepsi mereka terhadap iklim tropika.52 J. Norman Parmer,53 pula menghalkan

tentang program kesihatan menyeluruh yang dilaksanakan oleh British pada tahun

1920-an yang memberi manfaat kepada komuniti buruh estet. Manakala Liew Kai

Khiun54 menjelaskan bahawa sektor ladang telah mendahului pemerintah British dalam

menyediakan kemudahan perubatan di estet-estet seluruh Tanah Melayu dan ini dengan

jelas dapat membuktikan bahawa komuniti ladang merupakan pemangkin kemajuan dan

kemodenan empayar British.55 Lenore Manderson56 pula menulis mengenai

langkah-langkah kesihatan awam yang dilaksanakan oleh British di Tanah Melayu.

Noraini Mohamed Hassan57 dalam tesis Phdnya telah meneliti perkembangan kesihatan

dan perubatan di NNMB. Namun kajian ini lebih tertumpu kepada peranan pentadbir

British di NNMB dan Pejabat Tanah Jajahan di London dalam menentukan halatuju

perkembangan kesihatan di NNMB. Dalam tulisan ini Noraini ada menyentuh mengenai

Institut Penyelidikan Perubatan tetapi cuma sepintas lalu sahaja.

51 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 11; Lihat juga John G. Butcher,
The British in Malaya 1880-1941, The Social History of a European Community in Colonial Southeast Asia, Kuala Lumpur:
Oxford University, 1979.
52 John G. Butcher, The British in Malaya 1880-1941, hlm. 68-73 dan 157-166.
53 J. Norman Parmer, “Estate Workers Health in the Federated Malay State in the 1920s,” dalam Peter J. Rimmer dan Lisa M. Allen
(eds), The Underside of malaysian History: Pullers, Prostitutes, Plantation Workers…, Singapore: Singapore University Press, 1990,
hlm. 179-192.
54 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 12; Lihat juga Liew Kai Khiun,
“Planters, Estate, Health & Malaria in British Malaya (1900-1940),” JMBRAS, Jilid 83, Bahagian 1, Jun 2010, hlm. 91-115.
55 Liew Kai Khiun, Planters, Estate, Health & Malaria in British Malaya (1900-1940), hlm. 112.
56 Lenore Manderson, “Race, Colonial Mentality and Public Health in Early Twentieth Century Malaya,” dalam Peter J, Rimmer
dan Lisa M. Allen (eds.), The Underside of Malaysian History: Pullers Prostitutes, Plantation Workers…, Singapore: Singapore
University Press, 1990, hlm. 193-213.
57 Noraini Mohamed Hassan, “Kesihatan dan Perubatan di Negeri-negeri Melayu Bersekutu”.

Kesemua kajian ini hanya menyentuh secara sepintas lalu perkembangan

kesihatan perubatan di Tanah Melayu dengan tidak menghalkan perkembangan institusi

penyelidikan perubatan. Kajian tempatan yang ditulis dalam bentuk buku,58 bab dalam

buku,59 dan artikel dalam jurnal60 banyak mengkhusus mengenai Sejarah Kesihatan

dan Perubatan di Malaysia. Namun begitu kesemua kajian ini tidak memperinci peranan

Institusi Perubatan yang merupakan satu institusi sains dalam memajukan ekonomi

British di Tanah Melayu.

Selain daripada penulisan mengenai sains di Tanah Melayu, terdapat juga

beberapa penulisan yang mengenengahkan mengenai sains di luar Malaysia seperti di

India dan Indonesia. George Vlahakis61 dalam buku Imperialisme and Science: Social

Impact and Interaction adalah antara penulis yang menggambarkan mengenai

perkembangan sains di empayar British terutamanya India. Buku ini telah mengupas

mengenai kronologi ilmiah tentang perkembangan imperialisme terhadap sains selama

200 tahun terakhir. Buku ini juga telah menyoroti penyebaran pemikiran saintifik

sepanjang zaman penjajahan dunia. Dalam buku ini sains dikatakan memberikan

kemajuan yang besar dalam tempoh ini dan sering dikaitkan dengan perjuangan anti

58 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 12. Antara penulisan yang dapat
dikesan adalah Noraini Mohamed Hassan, Penyakit Tropika di Negeri-negeri Melayu Bersekutu, 1896-1914: Beri-beri, Malaria dan
Disenteri, Kuala Lumpur: Penerbit Universiti Malaya, 2008; Muzaffar Desmond Tate Abdullah, The History of Medicine in
Malaysia-The Foundation Years, Kuala Lumpur: Academy of Medicine of Malaysia, 2005; Lenore Manderson, Sickness and the
State: Health and Illness in Colonial Malaya, 1870-1940, United Kingdom: Cambridge University Press, 1996; T.J. Danaraj,
Medical Education in Malaysia: Development and Problems, Petaling Jaya: Pelanduk Publication (M) Sdn. Bhd., 1988 dan Chee
Heng Leng, Health Status andthe Development of Health Services in a Colonial State, 1976.
59 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 12. Antara penulisan yang dapat
dikesan adalah Noraini Mohamad Hassan, “Penyakit Disenteri di Negeri-negeri Melayu Bersekutu, 1896-1914: Penularan dan
Pengawalannya”, dalam Mohamed Redzuan Othman (et. al.), Sejarah Pembinaan Negara Bangsa, Kuala Lumpur: Penerbit
Universiti Malaya, 2006, hlm. 59-78; Noraini Mohamed Hassan dan Mohd. Jamil Rosli, “Perkhidmatan Hospital di Pahang,
1888-1941”, dalam Abdullah Zakaria Ghazali dan Jazamuddin Baharuddin (ed.), Arkeologi dan Sejarah (Sempena Persaraan Dato’
Dr. Adi Haji Taha), Kuala Lumpur: Persatuan Muzium Malaysia, 2008, hlm. 433-459; Noraini Mohamad Hassan, “Perkhidmatan
Perubatan di Malaysia: Dahulu dan Sekarang,” dalam Sivachandralingam Sundara Raja (et. al.), Sejarah Masih Relevan, Shah
Alam : Karisma Publication Sdn. Bhd., 2008; Lenore Manderson, “Race, Colonial Mentality and Public Health in Early Twentieth
Century Malaya”, dalam Rimmer, Peter J. dan Allen, Lisa M. (eds.), The Underside of Malaysian History: Pullers Prostitutes,
Plantation Workers…, Singapore: Singapore University Press, 1990 dan J. Norman Parmer, ‘Estate Worker’s Health in the
Federated Malay State in the 1920s”, dalam Peter J. Rimmer & Lisa M Allen, The Underside of Malaysian History: Pullers,
Prostitutions, Plantation Workers, Singapore: Singapore University Press, 1990.
60 Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 12; Antara penulisan yang dapat
dikesan adalah Noraini Mohamed Hassan, “Kesihatan dan Perubatan di Negeri-negeri Melayu Bersekutu”, hlm. 12; Lihat J.Norman
Parmer, Health and Health Services in British Malaya in the 1920s, Modern Asian Studies, Jil. 23, Bhg. 1, 1989, hlm. 49-71; Abdul
Majid Ismail, “The History of Early Medical and Health Services in Malaysia”, Malaysia in History, Jil. 17, No. 2, 1974, hlm. 6-15;
Enid Wylie, “The Search for the Cause of Beri-beri in the Malay peninsula: The Contribution of Dr. W.L. Braddon”, JMBRASS,
Vol.61, Part 2, 1988, hlm. 93-122; Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan
No. XV, 1905, Negeri-negeri Selat dan Perkembangan Maktab Perubatan Raja Edward VII, Singapura, 1905-1941”, Sejarah, No. 18,
2010, hlm. 1-18; Ooi Giok Ling, “British Colonial Health Care Development and the Persistence of Ethnic Medicine in Peninsular
Malaysia and Singapore”, JSEAS, Jil. 29. No.2, September 1991, hlm. 158-178; Kennet Black, “Health and Climate with Special
Reference to Malaya”,MMJ, Jil. VII, 1932 dan “Hospital in Malaya”,MMJ. Jil., IV, 1929.
61 George Vlahakis, Imperialism and Science: Social Impact and Interaction, New York: ABC CLIO, 2006.

imperialisme seperti dalam kes sains yang dibawa ke China dan India pada abad ke-19

oleh Inggeris, dengan hegemoni budaya Barat. Apa yang menarik dalam buku ini adalah

himpunan analisis ahli akademik antarabangsa terhadap hubungan antara imperialisme

dan kemajuan saintifik selama dua abad. Analisis dan pandangan ini penting untuk

memahami laluan, kemajuan dan pengaruh antarabangsa terhadap komuniti saintifik

secara keseluruhan.

Deepak Kumar62 dalam buku Science and the Raj, 1856-1905, menyatakan

bahawa British melihat sains dan teknologi mereka sebagai penanda aras kemajuan dan

tamadun. Dalam buku ini telah diketengahkan bagaimana pengetahuan disebarkan,

bermula di Eropah, kemudian ke India dan China iaitu dalam aspek material dan

intelektual. Buku ini juga cuba mengupas perkembangan sains semasa penjajahan dan

selepas penjajahan.

Uma das Gupta63 pula dalam buku Science and Modern India telah

membincangkan latar belakang penubuhan institusi sains di India sebelum merdeka.

Dalam buku ini juga Uma telah membincangkan fungsi dan status institusi ketika itu

serta institusi yang masih wujud sehingga sekarang. Penulis juga telah membincangkan

mengenai institusi yang berkaitan dengan sains pertanian dan botani. Beliau turut

mengenengahkan peranan institut sains perubatan dan pengajaran asas sains di kolej,

universiti dan institut penyelidikan di India. Ini jelas membuktikan betapa pentingnya

peranan institusi sains dalam pentadbiran British di India. Kesedaran ini turut

mempengaruhi tindakan British di TM.

Dalam The Floracrats, Andrew Goss64 meneliti dengan terperinci hubungan

antara sains, negara dan masyarakat di Indonesia moden. Goss menganalisis bagaimana

sains, khususnya botani dan sejarah semula jadi, berkembang menjadi alat negara

Indonesia. Dalam bab “Sains Quinine”, Goss meneroka kemunculan tanggapan ini

62 Deepak Kumar, Science and the Raj, 1856-1905, Oxford: 1995.
63 Uma Das Gupta, ed. Science and Modern India: An Institutional History c. 1784-1947, Pearson Education, 2011.
64 Andrew Goss, The Floracrats: State sponsored Science and the Failure of the Enlightenment in Indonesia,Madison WI and
London: University of Wisconsin, 2011.

bahawa para saintis membuktikan nilai mereka kepada kapitalisme kolonial dengan

mewujudkan pengetahuan bernilai ekonomi. Floracrats membuktikan kegunaan

pengetahuan mereka kepada program penjajah untuk meningkatkan pengeluaran kina.

Buku ini juga menunjukkan keupayaan unik untuk menguruskan jurang antara birokrasi

kolonial dan penanam kebudayaan Belanda. Ini menjadi model kerjasama pakar-pakar

yang akan menjalankan sains mereka.

Lewis Pyenson65 dalam buku Empire of Reason: Exact Science in Indonesia,

1840-1940, melihat kepada isu yang menarik minat para ahli sejarah sains iaitu sejauh

mana “ilmu pengetahuan tulen” boleh digunakan oleh kerajaan untuk mencapai

matlamat ekonomi dan politik. Pyenson dalam buku ini menceritakan pengalaman

Belanda di Indonesia. Beliau mengamati “masyarakat saintifik yang berkembang di

Batavia”. Sekolah perubatan di Batavia mempunyai piawaian dosimetri sinaran pertama

yang boleh dipercayai di Asia dan menggalakkan penggunaan radiologi.

Tinjauan literatur ke atas institusi sains yang meliputi institusi pengajian, institusi

penyelidikan ekonomi (institut penyelidikan hutan dan getah) dan institusi penyelidikan

sosial (institut penyelidikan perubatan) merintis kepada kajian yang lebih lanjut tentang

peranan institusi sains dalam menyelesaikan masalah sosioekonomi British di

Negeri-negeri Melayu Bersekutu. Oleh yang demikian, sesuai dengan tajuk dan

persoalan yang ditampilkan, tiada satu pun penulisan setakat ini yang mengusahakan

secara mendalam peranan institusi sains dan penyelidikan dalam kemajuan ekonomi di

Tanah Melayu. Justeru kajian ini akan mengisi kekosongan tersebut.

65 Lewis Pyenson, Empire of Reason: Exact Science in Indonesia, Leiden: Brill, 1989.

KAEDAH KAJIAN

Penulisan kajian ini berteraskan kaedah penyelidikan konvensional (kajian

perpustakaan) iaitu menyelongkar bahan-bahan arkib untuk mendapatkan

sumber-sumber primer.

Reka bentuk kajian adalah kajian sejarah yang dipersembahkan secara kajian kes

terhadap tiga institusi sains yang menjadi tulang belakang kepada perkembangan

ekonomi British. Institusi tersebut ialah institusi sekolah, institusi penyelidikan

ekonomi (institut penyelidikan hutan dan institut penyelidikan getah) dan institusi

penyelidikan sosial (institut penyelidikan perubatan). Kaedah kajian kes dipilih kerana

ia dapat membantu meneliti dan menjelaskan aspek kewujudan, perkembangan dan

kepentingan institusi sains dan penyelidikan secara lebih terperinci. Keseluruhan kajian

ini telah menggunakan pendekatan kualitatif. Pendekatan kualitatif dalam sejarah

merujuk kepada kritikan luaran dan dalaman. Kritikan luaran bertujuan membuat

penilaian kritikal terhadap sumber pertama dan sumber arkib yang meliputi penilaian

terhadap reliabiliti dan ketulenan dokumen. Kritikan dalaman pula memberi makna dan

interpretasi kepada dokumen yang diperoleh kerana ia mempunyai banyak maklumat

tersurat dan tersirat berhubung dengan tajuk yang dikaji. Sejarawan melakukan kritikan

dalaman dengan menafsir sumber iaitu memerah sumber yang berbisu untuk

mendapatkan gambaran yang lebih lengkap tentang masa lampau dan seterusnya

memberi suara kepada sumber tersebut. Sumber-sumber seperti kenyataan, petikan,

pernyataan dan angka harus ditafsir untuk membaca maksud yang tersirat bagi

mendapatkan gambaran yang menyeluruh.

Dalam kajian ini, pendekatan kualitatif yang dilakukan ialah kritikan luaran dan

kritikan dalaman. Kritikan luaran telah memastikan kesahan sumber kerana kebanyakan

sumber pertama berkaitan tajuk tesis diperoleh daripada Arkib Negara Malaysia dan

Arkib London mempunyai reliabiliti yang tinggi. Kritikan dalaman dilakukan untuk

memperinci maklumat tersembunyi dalam dokumen-dokumen berkaitan institusi sains

dan penyelidikan seperti fail-fail Pejabat Tanah Jajahan London, fail-fail Pesuruhjaya

Tinggi, Prosiding Majlis, minit mesyuarat dan laporan tahunan yang mempunyai kaitan

dengan institusi sains dan penyelidikan yang merupakan sumber utama bagi tesis ini.

Kajian perpustakaan telah dijalankan di Arkib Negara Malaysia, Arkib London,

perpustakaan Universiti Malaya, perpustakaan Universiti Kebangsaan Malaysia,

perpustakaan Peringatan Za’ba, perpustakaan Institut Penyelidikan Hutan, perpustakaan

Institut Penyelidikan Getah dan perpustakaan Institut Penyelidikan Perubatan.

Bahan-bahan sumber pertama yang dirujuk di Arkib tempatan dan luar negara

adalah fail-fail setiausaha kerajaan negeri, Pesuruhjaya Tinggi, Pejabat Tanah Jajahan

(Colonial Official Records), Hansard, laporan tahunan, kes-kes mahkamah dan akhbar.

Bahan-bahan pertama dan sekunder yang dirujuk di perpustakaan tempatan dan luar

negara adalah buku, jurnal undang-undang, kertas kerja seminar, tesis dan koleksi

keratan akhbar tentang institusi sains dan penyelidikan.

BATASAN KAJIAN

Kajian ini dilakukan ketika belum banyak kajian di peringkat ijazah sarjana dan

kedoktoran dan bahan-bahan berkaitan dengannya di Arkib Negara terhad dalam

simpanan. Hal ini menyebabkan kesukaran untuk mengakses dan mendapatkan

bahan-bahan yang berkaitan dengan kajian. Penyelidik telah menggunakan kaedah

konvensional (meminta fail yang terdapat dalam senarai penerimaan secara manual)

untuk mengakses semua bahan yang berkaitan dengan institusi sains dan penyelidikan di

Tanah Melayu khususnya di Negeri-negeri Melayu Bersekutu. Kajian ini turut

dibataskan oleh ketiadaan sumber daripada institusi sains dan penyelidikan itu sendiri.

Walau bagaimanapun penyelidik telah berusaha untuk mengesan bahan-bahan

berkaitan yang disimpan di Arkib London.

PEMBAHAGIAN BAB

Secara keseluruhan, tesis ini akan dibahagikan kepada lima bab seperti berikut:

Pengenalan

Bahagian ini akan memberikan tumpuan kepada latar belakang kajian, persoalan

kajian, objektif kajian, skop kajian, kepentingan kajian, kajian literatur, kaedah kajian,

batasan kajian dan pembahagian bab.

Bab 1 : Kemajuan Sains dan Penyelidikan di Negeri-negeri Selat dan Negeri

-negeri Melayu Bersekutu, 1800-1941

Bab ini akan meninjau pengertian institusi sains, teknologi dan vokasional,

tujuan penubuhan institusi sains dan penyelidikan di Negeri-negeri Selat dan

Negeri-negeri Melayu Bersekutu. Dalam mengupas hal ini, perbincangan bab ini

akan memberi fokus kepada dua bahagian utama, pertama, rasional penubuhan

institusi sains yang meliputi institusi sains di peringkat sekolah dan di peringkat

pengajian tinggi dan kedua, dasar pendidikan sains pentadbiran British yang merujuk

kepada Institusi Penyelidikan Getah, Hutan dan Perubatan.

Bab 2 : Institusi Sains di Sekolah dan Pengajian Tinggi

Bab ini akan memperinci perkembangan pelajaran teknik dan vokasional di

peringkat sekolah dan institusi pengajian tinggi. Akan dihalkan peranan lulusan

tempatan yang terdiri daripada kaum Melayu, Cina dan India dalam guna tenaga

British. Penglibatan masyarakat setempat dapat dibuktikan dengan lahirnya golongan

pekerja yang menjadi pekerja di hospital (juru x-ray), juru teknik Jabatan Kerja Raya,

Renjer Hutan dan di sektor-sektor lain. Kajian akan menilai sejauh mana penubuhan

institusi-institusi ini telah menyelesaikan masalah keperluan tenaga mahir untuk

mengurus pentadbiran Negeri-negeri Melayu Bersekutu.

Bab 3 : Perkembangan Institusi Penyelidikan Perhutanan

Bab ini akan membincangkan penubuhan Institusi Penyelidikan Hutan dan

peranannya dalam membantu kemajuan ekonomi British. Sumbangan Institut

Penyelidikan Hutan terbukti apabila berlaku pertambahan hasil hutan berbanding

sebelum penubuhan Institut. Institut ini telah menjamin hasil hutan terpelihara bagi

membantu perkembangan institusi perlombongan dan industri getah.

Bab 4 : Perkembangan Institusi Penyelidikan Getah

Bab ini akan membincangkan peranan Institusi Penyelidikan Getah dalam

memajukan ekonomi British. Sumbangan Institut Penyelidikan Getah terbukti apabila

berlaku pertambahan hasil getah berbanding sebelum penubuhan institut. Institut ini

telah terlibat dalam kegiatan penyelidikan bagi mencari kaedah-kaedah penorehan getah,

elakkan dari serangan penyakit dan cara menanam yang sesuai. Semua ini telah

membantu dalam peningkatan pengeluaran hasil getah.

Bab 5 : Perkembangan Institusi Penyelidikan Perubatan

Bab ini akan membincangkan peranan Institusi Penyelidikan Perubatan dalam

menyelesaikan masalah sosioekonomi British di Tanah Melayu. Usaha-usaha

membangunkan ekonomi pada penghujung abad ke-20 telah menyebabkan kaum

imigran terdedah kepada pelbagai penyakit. Untuk menanganinya institut

penyelidikan perubatan diperlukan bagi mencari vaksin yang sesuai bagi mengubati

penyakit. Penubuhan institusi ini telah mengurangkan penularan penyakit dan

sekaligus membantu dalam pertumbuhan ekonomi British.

Kesimpulan

Bahagian ini merupakan suatu penilaian menyeluruh peranan institusi sains

pendidikan dan pentadbiran dalam memajukan ekonomi British di Negeri-negeri

Melayu Bersekutu.

Univ
ers

ity
 of

 M
ala

ya



26

BAB 1

KEMAJUAN SAINS DAN PENYELIDIKAN DI NEGERI-NEGERI SELAT DAN
NEGERI-NEGERI MELAYU BERSEKUTU, 1800-1941

PENDAHULUAN

Bab ini akan meninjau pengertian institusi sains dan vokasional, tujuan

penubuhan institusi sains dan kepentingannya kepada pentadbiran British. Dalam

mengupas hal ini, perbincangan bab ini akan memberi fokus kepada dua bahagian

utama, pertama tujuan penubuhan institusi sains yang meliputi institusi di peringkat

sekolah dan peringkat pengajian tinggi dan kedua dasar pendidikan sains British.

Kewujudan institusi sains ini amat penting kerana ia berpengaruh besar keatas

kelangsungan pemerintahan British di Tanah Melayu.

DEFINISI SAINS

Takrifan Sains

Profesor Dr. Awang Had Salleh dalam artikelnya bertajuk “Teknologi Dalam

Pendidikan” mendefinisikan sains sebagai himpunan pengetahuan atau ilmu yang telah

diuji yang dapat dinyatakan dalam bentuk set prinsip-prinsip am.1 Philip A. Cogin

dalam bukunya Technology and Man menyatakan bahawa sains boleh dibahagikan

kepada dua makna. Dalam perkataan biasa, ia adalah pengetahuan dan dalam pengertian

yang lebih terbatas lagi sains adalah ilmu pengetahuan yang boleh diuji dengan

mengadakan uji kaji.2 Sybil P. Paker pula menyatakan bahawa sains berdasarkan

kepada kemungkinan dalam membuat kenyataan khusus yang memerlukan pengujian

dan dalil-dalil yang nyata.3 James.R.Newman menyatakan sains sebagai badan

1 Awang Had Salleh, “Teknologi Dalam Pendidikan”, Dewan Masyarakat, Ogos 1985, hlm. 40.
2 Philip A.Cogin, Technology and Man, Exeter: Wheaton and Co. Ltd., 1980, hlm.22.
3 Sybil P.Paker (ed), Concise Encyclopedia of Science And Tecknology, New York: Mcgraw-Hill Inc., 1984, hlm.1534.

penyusun mengenai pengetahuan dan pendapat yang memerlukan sokongan sistematik

dari bukti-bukti yang nyata atau kenyataan yang dibuat melalui pemerhatian.4 Menurut

Pusat Rujukan Persuratan Melayu,5 institusi sains dapat ditakrifkan sebagai badan yang

melaksanakan tugas mengatur dan mengurus ilmu yang boleh diuji dengan mengadakan

uji kaji. Dalam konteks Negeri-negeri Selat dan NNMB ia merujuk kepada institusi

yang menjalankan tugas-tugas khusus bagi menyelesaikan masalah sosioekonomi ketika

itu.

Takrifan Teknologi

Teknologi pula adalah pengetahuan dan perlakuan yang sistematik, kebiasaannya

adalah industri tetapi ia juga dapat digunakan untuk aktiviti-aktiviti yang berulang-ulang.

Teknologi mempunyai hubungan yang rapat dengan sains dan kejuruteraan. Sains lebih

banyak menumpukan kepada soal kemanusiaan yang memahami tentang alam nyata

yang berkaitan dengan kejuruteraan.6 David Dickson pula mendefinisikan teknologi

sebagai satu konsep abstrak yang merangkumi peralatan dan mesin yang digunakan oleh

masyarakat.7 William F.Cottrell pula menyatakan bahawa teknologi adalah

pengetahuan tentang kemahiran menggunakan peralatan mesin.8 Secara keseluruhan,

teknologi adalah aplikasi ataupun pemindahan kreatif sains kepada keperluan industri

atau apa-apa keperluan praktikal yang lain.9 Kebiasaan, penghuraian dan istilah-istilah

berkenaan dengan sesuatu atau semua tentang sains gunaan yang mana mempunyai nilai

yang berguna dan untuk kegunaan industri.10

Berdasarkan takrifan di atas tidak dapat dinafikan bahawa terdapat hubungan

rapat antara sains dan teknologi. Oleh kerana itu membincangkan sains ataupun

4 James R.Newman, The Harper Encyclopedia of Science, New York: Haper and Row, 1967, hlm.1847.
5 http://prpm.dbp.gov.my/
6 McGraw-Hill, Encyclopedia of Science and Tecknology, New York: McGraw-Hill Inc., 1982, Vol 12, hlm.110.
7 David Dickson, The Politics of Alternative Technology, Second Printing, New York: Universe Books, 1975.
8 William F.Cottrell, Technology, Man and Progress, Ohio: Charles E.Merill Publishing C., 1971, hlm.11.
9 Kasim Kasimin, “Sejarah Pelajaran Teknik di Malaysia: Semenjak Penubuhan dan Perkembangan Sekolah Teknik, Maktab
Teknik dan Universiti Teknologi Malaysia (1906-1982)”, Latihan Ilmiah, Universiti Teknologi Malaysia, 1989, hlm. 4.
10 T.C. Collocott and A.B. Dobson, Chambers Dictionary of Science and Techonology, Sufflok: Richard Clay, 1982, hlm.1036.

teknologi secara bersendirian kurang sesuai. Ini kerana ikatan kedua bidang ilmu

tersebut amat rapat walaupun pada kenyataannya ia merupakan disiplin ilmu yang

berbeza. Dari segi hubungan antara keduanya didapati bahawa sains adalah pengajaran

pengetahuan serta pemahaman tentang alam sekitar fizikal dan manusia sementara

teknologi pula adalah hubungan pengetahuan berdasarkan teori khusus untuk tujuan

sosial dan ekonomi serta mempunyai tanggungjawab yang besar untuk

menyempurnakannya.11

Takrifan Pendidikan Vokasional

Pendidikan vokasional dapat didefinisikan sebagai pendidikan yang membolehkan

seseorang itu menjalankan atau membuat beberapa pekerjaan tertentu. Menerusi

pendidikan, kanak-kanak yang meninggalkan alam persekolahan dapat diberi asas

kemahiran yang membolehkan mereka membuat sesuatu pekerjaan. Matlamat

pendidikan vokasional adalah luas. Ia tidak terhad hanya kepada latihan untuk jenis

pekerjaan kolar biru sahaja tetapi merangkumi juga pekerjaan yang memerlukan tugas

pelaksanaan dan penyeliaan ke atas projek-projek tertentu. Umumnya ada empat tahap

pekerjaan mengikut pemeringkatan pendidikan vokasional. Tahap pertama, tahap separa

mahir, berupa latihan jangka pendek yang diberi untuk kemahiran-kemahiran asas

seperti di bidang membuat batu bata, motor mekanik dan lain-lain. Tahap kedua

merupakan latihan operatif, yang memberi latihan selama dua tahun atau lebih dan

bertujuan mengeluarkan pekerja dalam kategori juruteknik, pembantu ladang dan

lain-lain. Tahap ketiga ialah tahap separa iktisas yang mengeluarkan pegawai peringkat

pertengahan. Pegawai-pegawai ini selalunya telah menerima pendidikan tinggi dan

memperoleh diploma atau kelulusan-kelulusan asas yang lain. Tahap keempat ialah

tahap professional yang berupa latihan kepada mereka yang mempunyai kelulusan

11Donald Mckenzie and Judy Wajeman, The Social Shaping of Technology,Milton Keynes: Open University Press, 1985, hlm. 9.

ijazah dan profesional.12 Biasanya mereka memegang jawatan-jawatan tinggi sebagai

pengurus, perancang dan pekerjaan lain.13

The United Nations Educational, Scientific and Cultural Organisation (UNESCO)

mentakrifkan pendidikan teknik dan vokasional seperti berikut:

Pendidikan teknikal dan vokasional sebagai aspek proses
pendidikan yang melibatkan, selain pendidikan am,
pembelajaran tentang teknologi dan sains yang berkaitan,
serta pemerolehan kemahiran praktikal, sikap, pemahaman
dan ilmu yang berkaitan dengan pekerjaan dalam pelbagai
sektor ekonomi dan kehidupan sosial.14

MATLAMAT BRITISH MENUBUHKAN INSTITUSI SAINS

Sebelum kedatangan British orang Melayu telah belajar dalam jurusan teknik dan

vokasional, tetapi mengikut cara tradisi turun-temurun. Kemahiran tersebut adalah

seperti ilmu ukiran, pengetahuan membuat bakul, pertukangan besi, membuat azimat

dan keris yang diajar oleh seorang guru mahir dan terkenal.15 Namun keperluan

menubuhkan institusi sains hanya dapat diperhatikan di Negeri-negeri Selat selepas

penguasaan Pulau Pinang oleh Francis Light pada 1786. Keperluan tersebut bertambah

lagi dengan penubuhan Negeri-negeri Selat pada 1826 dan perkembangan pesat

perdagangan ketiga-tiga penempatan ini (Pulau Pinang, Melaka dan Singapura). Dalam

keadaan ini tidak hairan mengapa institusi sains perlu diberi penekanan untuk

melahirkan golongan cerdik pandai bagi mentadbir perkhidmatan awam penempatan ini

dan juga untuk melahirkan pekerja mahir bagi memaju pembangunan Negeri-negeri

Selat. Di negeri-negeri Melayu pula keperluan ini menjadi nyata selepasa campurtangan

British secara rasmi pada 1874 dan sesudah penubuhan Persekutuan pada 1896.

12 Robiah Sidin, Pendidikan Di Malaysia: Cabaran Untuk Masa Depan, Kuala Lumpur: Penerbit Fajar Bakti Sdn. Bhd., 1994, hlm.
87.
13 Zaidatol Akmaliah Lope Pihie, “Perkembangan Pendidikan Vokasional dan Teknik”, Kertas Kerja dalam Seminar Dalaman,
Universiti Kebangsaan Malaysia, Bangi (tidak diterbitkan), 1986.
14 United Nations Educational, “Scientific and Cultural Organization”,
http://www.unesco.org/new/en/newdelhi/areas-of-action/education/technical-vocational-education-and trainingtvet/
15 Philip Loh Fook Seng, Seeds Of Separatism, Educational Policy in Malaya 1874-1940, Kuala Lumpur: Oxford University Press,
1975, hlm. 1.

Persekutuan telah menyatukan keempat-empat Negeri-negeri Melayu Bersekutu (Perak,

Selangor, Negeri Sembilan dan Pahang) di bawah satu persekutuan yang menyaksikan

keseragaman dalam pentadbiran dan dalam bidang-bidang lain. Sejak Persekutuan

dilaksanakan dari 1 Julai 1896 sehingga penubuhan Majlis Mesyuarat Persekutuan pada

1909, Persekutuan telah mengambil langkah-langkah yang perlu dari segi pentadbiran,

ekonomi dan sosial untuk menggalakkan pelaburan. Kepesatan ekonomi yang dialami

oleh Negeri-negeri Melayu Bersekutu memang disumbangkan oleh institusi sains

penyelidikan seperti Institusi Penyelidikan Hutan, Institut Penyelidikan Getah dan

Institut Penyelidikan Perubatan.

Penubuhan Institusi Sains di Negeri-negeri Selat

Usaha untuk menubuhkan institusi sains yang memberi penekanan kepada

kemahiran teknikal bermula pada 1816 apabila Rev.R.S.Hutchings mengasaskan Penang

Free School.16 Institusi ini menetapkan bahawa pada usia tertentu murid akan diajar

mata pelajaran yang berguna untuk menjadi tukang kayu, tukang besi, tukang kasut,

tukang jahit dan penjilid buku.17

Keperluan untuk memberi penekanan kepada kemahiran teknikal terserlah lagi

apabila Stamford Raffles sebagai Lieuteran-Gabenor Bangkahulu memajukan Singapura

sebagai pelabuhan bebas. Beliau telah mengesyorkan penubuhan sekolah bagi

anak-anak bumiputera pada 1820 dan telah mengesyorkan sekolah perusahaan.18

Namun menurut seorang sarjana yang mengkaji tentang hal ini iaitu D.D.Chelliah,

berpendapata tidak wujud sebarang bukti yang menunjukkan bahawa British bertindak

pada syor ini.

16D.D. Chelliah, A Short History of the Educational Policy of the Straits Settlements 1800-1925 [circa], Kuala Lumpur : Cetakan
Kerajaan, 1947, hlm. 37.
17Ibid.
18 Ibid., hlm. 14.

Di Singapura, seorang warganegara Amerika iaitu William Keasberry19 telah

memajukan sebuah sekolah berasrama iaitu sebuah sekolah percetakan dan seni tulisan

khas bagi kanak-kanak lelaki Melayu yang dibuka di Kampung Glam sekitar tahun

1848.20 E.A. Blundell, Gabenor Negeri-negeri Selat, telah tertarik hati dengan kejayaan

tersebut dan mengesyorkannya dijadikan sebagai contoh bagi penubuhan institusi lain.

Walau bagaimanapun, Woolley Committee yang ditubuhkan pada tahun 1870 untuk

menyelidik pelajaran di Negeri-negeri Selat telah memberikan laporan yang menentang

penubuhan sekolah perusahaan.21 Sebenarnya terdapat kaitan antara sekolah perusahaan

dengan percetakan kerana ia juga merupakan satu perniagaan atau industri yang

berkaitan dengan kemahiran (percetakan, penjilidan buku dan litografi).22 Selain itu

kejayaan sekolah yang ditubuhkan oleh Keasberry23 telah memberikan inspirasi kepada

penubuhan institusi lain selepas itu. Walau bagaimanapun oleh kerana terdapat

tentangan daripada Woolley Committee, sekolah yang diwujudkan oleh Keasberry telah

ditutup pada tahun 1875 setelah beliau meninggal dunia.

Pada tahun 1902, Kynnersley Commission telah dilantik untuk menyelidik sistem

pelajaran di tanah jajahan terutama mengenai pelajaran sekolah menengah dan teknik.

Suruhanjaya tersebut telah mengemukakan laporan bahawa tidak cukup syarat untuk

membolehkan penubuhan institusi teknik yang berasingan di Singapura dan tidak cukup

syarat untuk menubuhkan institut teknik di setiap Negeri-negeri Selat. Walau

bagaimanapun suruhanjaya tersebut telah mencadangkan supaya kerajaan British

mengambil alih Institusi Raffles di Singapura dan Penang Free School di mana

19 Department of Education Annual Report, 1949, hlm. 2.
20 http://www.eresource.nlb.gov.sg/Infopedia/articles/SIP-781-2005-01-03.html
21 D.D. Chelliah, A Short History of the Educational Policy of the Straits Settlements 1800-1925, hlm. 12.
22 Litografi adalah suatu cara pencetakan lukisan dengan memindahkan bayangan lukisan di atas cetakan. Litografi ditemukan pada
1788 oleh seorang tukang cetak Jerman bernama Aloy Senefelder. Litografi adalah hasil penelitiannya untuk mencari teknik cetak
yang murah. Meskipun ditemukan di Jerman, secara keseluruhan, perkembangan terbesar litografi terjadi di Paris, tempat tinggal
para pencetak litografi yang berdedikasi.
23 Keasberry memulakan usaha menggalakkan minat membaca dengan mengeluarkan buku percuma, termasuk buku cerita untuk
kanak-kanak. Dia merupakan salah seorang daripada segelintir mubaligh yang berupaya memenangi hati orang Melayu. Dia juga
menubuhkan sekolah rendah percuma untuk masyarakat Melayu di Singapura. Sekolah percuma itu ialah institusi pertama di
Singapura yang menggabungkan kerja manual dengan kurikulum sekolah. Tujuannya adalah supaya semua pelajarnya biasa dengan
hal ehwal perniagaan yang berkaitan dengan industri percetakan. Sebagai contoh, percetakan, penjilidan buku dan litografi selain
yang boleh membaca dan menulis. Tokoh ini berkait rapat dengan penubuhan “Mission Press” di Singapura.

pelajaran teknik dan perdagangan boleh diperluaskan secara beransur-ansur apabila

perlu.24

Jawatankuasa Winstedt berkenaan Pelajaran Perusahaan dan Teknik yang

dibentuk pada tahun 1925 merupakan satu lagi bukti bahawa kerajaan mengambil berat

untuk memajukan latihan vokasional. Jawatankuasa ini melaporkan pelajaran

perusahaan dan teknik perlu diadakan di Singapura.25 Jawatankuasa itu kemudiannya

mencadangkan jenis-jenis kelas dan pengajaran yang sesuai di pulau itu terutama sekali

keperluan kerani-kerani yang boleh bertutur bahasa Inggeris, pembantu-pembantu

pengukur, mandur-mandur jalan dan jurutera-jurutera laut; keperluan bagi

latihan-latihan yang sesuai untuk bakal-bakal mekanik di sekolah-sekolah perdagangan;

perlantikan Ketua Nazir Pelajaran Perdagangan untuk mengadakan dan menyelia

kelas-kelas dalam bahasa Inggeris dan sekolah-sekolah vernakular (kerajaan dan

bantuan) untuk mengajar ilmu-ilmu perdagangan yang mudah seperti pertukangan.26

Untuk mengurangkan kos (dari segi upah yang mahal) dan kesedaran pentingnya

keperluan tenaga kerja mahir dapat dipenuhi oleh tenaga tempatan tanpa terlalu

bergantung dengan tenaga asing seperti orang Eropah, maka British telah menubuhkan

dua institusi yang sangat penting peranannya dari segi ekonomi dan sosial terhadap

Singapura dan juga bagi Tanah Melayu. Atas alasan tersebut maka telah diwujudkan

institusi berikut:

a. Maktab Perubatan King Edward

Pada tahun 1904, Encik Tan Jiak Kim merayu kepada Gabenor Sir John Anderson

supaya ditubuhkan sekolah perubatan. Ordinan No. XV, 1905,27 telah merealisasikan

penubuhan sebuah maktab perubatan di Tanah Melayu dengan nama asalnya “The

24 D.D. Chelliah, A Short History of the Educational Policy of the Straits Settlements 1800-1925, hlm. 111.
25 Francis Wong Hoy Kee dan Ee Tiang Hong, Pendidikan di Malaysia, Kuala Lumpur: Heineman Education Books (Asia) Ltd.,
1974 hlm. 41.
26 Ibid.
27 Merujuk kepada undang-undang bertajuk “An Ordinance to provide for the Establishment of a School of Medicine at Singapore”
yang diluluskan oleh Majlis Perundangan Negeri-negeri Selat pada 14 Julai 1905.

Straits and Federated Malay States Government Medical School.”28 Pada tahun 1916,

diploma maktab ini telah diiktiraf oleh General Medical Council Great Britain. Maktab

ini setaraf dengan maktab-maktab perubatan di Britain. Maktab ini melatih pelajar

dalam pengajian perubatan, pembedahan dan perbidanan (kursus 5 tahun) dan pembantu

hospital (kursus 2 tahun). Maktab ini mampu menyediakan prasarana dan tenaga

pengajar dalam bidang Kimia dan Fizik, Biologi, Biokimia, Anatomi, Fisiologi,

Bakteriologi, Patologi, Farmaseutikal, Kesihatan Awam, Jurispruidens Perubatan dan

Toksikologi, Perubatan Surgeri, Perbidanan dan Ginekologi serta Pergigian.

b. Kolej Raffles

Raffles College atau Maktab Raffles juga adalah antara institusi awal yang

memperkenalkan mata pelajaran sains. Institusi ini telah ditubuhkan pada 22 Julai

192929 dan mata pelajaran sains yang terdapat dalam kurikulum kolej berkenaan ialah

Kimia dan Fizik. Raffles College mempunyai peralatan untuk mengajar mata

pelajaran Kimia dan Fizik hingga ke peringkat School Certificate.

Kolej ini berobjektif untuk memberi penekanan khusus kepada pendidikan seni

dan sosial sains di tahap tertiari kepada penuntut Melayu. Terdapat dua aliran penting

iaitu seni dan sains sosial. Empat tahun kemudian, Majlis Kolej telah menyarankan

perubahan terhadap kurikulum akademiknya, dimana pemerkayaan kursus yang

ditawarkan diberikan Ijazah Diploma supaya kemudian pelajar dapat melanjutkkan

pelajaran keperingkat Ijazah Sarjana Muda dan Ijazah Sarjana Tinggi melalui suatu

bentuk peperiksaan khusus dengan kerjasama universiti-universiti di England. Apabila

Kolej Raffles tertubuh, maka guru-guru pun diberi latihan di sini. Sesudah merdeka,

28 Noraini Mohamed Hassan dalam jurnal sejarah “Tercapainya Sebuah Impian, Berakhirnya Satu Penantian: Ordinan No.XV, 1905,
Negeri-negeri Selat dan Perkembangan Maktab Perubatan Raja Edward VII, Singapura, 1905-1941”, menjelaskan bahawa penulis
artikel ordinan no. XV, 1905 telah menggunakan perkataan maktab bagi merujuk Maktab Perubatan Raja Edward VII meskipun di
peringkat awal penubuhannya iaitu dari tahun 1905 sehingga 1921, perkataan sekolah telah terlebih dahulu digunapakai dalam
keadaan yang bersesuaian dan membawa makna yang sama.
29Latar Belakang Universiti Malaya http://www.um.gov.my, 25 Mac 2003.

kebanyakan pegawai pelajaran terdiri dari graduan sastera atau sains dari Kolej

Raffles.30

Penubuhan Institusi Sains di Negeri-negeri Melayu Bersekutu

Pengenalan institusi sains di Tanah Melayu dapat diperhatikan dengan pengenalan

pelajaran teknik. Penubuhan institusi pengajian teknikal pada zaman penjajahan British,

biarpun konsepnya tidak dicernakan dengan sempurna dan dirancang dengan rapi,

namun ia mempunyai kaitan yang signifikan dengan perkembangan ekonomi Tanah

Melayu ketika itu.31 Berikutan pembangunan infrastruktur yang pesat, British

memerlukan pakar teknikal yang terlatih dalam pelbagai bidang profesional. Penubuhan

beberapa sekolah teknikal pada awal kurun ke-20 yang diletakkan di bawah beberapa

jabatan pentadbiran telah merintis jalan kepada penubuhan institusi pendidikan teknikal

yang kukuh.

Pada peringkat awal, pendidikan teknikal tidak mendapat perhatian yang

sewajarnya daripada pihak pentadbiran British sekalipun idea penubuhannya digagaskan

oleh mereka. Namun perkembangan yang berlaku dalam kegiatan ekonomi terutama

yang berkaitan dengan aktiviti perlombongan bijih timah dan perladangan getah

menyebabkan sektor lain turut menerima tempiasnya.32 Perkembangan infrastruktur

seperti jalan raya, jalan kereta api, telegraf, telekomunikasi, elektrik dan sebagainya

menyebabkan wujud keperluan dan permintaan guna tenaga. Ini mendorong pihak

British memberikan perhatian dalam menyediakan tenaga pekerja teknikal yang terlatih

dan profesional. Laporan pendidikan British pada tahun 1899 banyak membincangkan

keperluan menyediakan pendidikan teknikal, perdagangan dan jawatan profesional yang

lain.

30 Lee Chee Ying, “Sejarah Perkembangan Latihan Perguruan di Malaysia: Satu Tinjauan," Pulau Pinang, Jld.3, Bil. 1, Jan. 1981.
31“Seabad Meniti Cabaran Menjana Peradaban Terbilang: 100 Tahun Sejarah UTM (1904-2004)”, hlm. 3.
32 Ibid.

Penubuhan beberapa sekolah teknikal pada awal kurun ke-20 yang diletakkan di

bawah beberapa jabatan pentadbiran telah merintis jalan kepada penubuhan institusi

pendidikan teknikal yang kukuh. Perkhidmatan perkeranian dan perdagangan terbukti

menjadi bidang yang sangat penting untuk kegiatan pekerjaan dan pembangunan

ekonomi Tanah Melayu. Namun, oleh sebab kemelesetan ekonomi yang diakibatkan

oleh Perang Dunia Pertama, maka kemasukan pelajar ke sekolah teknik terganggu.

RASIONAL BRITISH MEMPERKENALKAN INSTITUSI SAINS

Tuntutan zaman yang semakin berkembang pesat sudah tentu menuntut keperluan

modal insan yang mempunyai kemahiran dalam bidang-bidang tertentu. Atas alasan

tersebut British telah memperkenalkan pendidikan sains di tanah jajahan mereka

termasuklah Tanah Melayu. Tujuan sebenar British memperkenalkan pendidikan teknik

di Tanah Melayu adalah untuk mengeluarkan pegawai-pegawai teknik rendah. Walau

bagaimanapun pada awalnya matlamat ini tidak mendapat sambutan dalam kalangan

pelajar tempatan yang berkelayakan kerana lebih tertarik bekerja di pejabat-pejabat

sebagai kerani kerana upah yang lebih lumayan. Atas penilaian terhadap matlamat

tersebut Winstedt mengatakan bahawa “except as a survey it was not a success.”33

Perkembangan pendidikan sains dapat dikesan daripada beberapa laporan yang telah

disediakan oleh British untuk meninjau kepentingan sains.

Peringkat Sekolah dan Pengajian Tinggi

a. Melahirkan Tenaga Kerja Mahir

British mewujudkan pendidikan sains di Tanah Melayu untuk melahirkan tenaga

kerja mahir. Hal ini dapat dilihat dengan penubuhan beberapa jawatankuasa yang dapat

membantu mencapai matlamat tersebut.

33 Philip Loh Fook Seng, Seeds Of Separatism, hlm. 111.

Laporan Pendidikan British, 1899

Kepentingan pengajian teknikal dapat dilihat melalui laporan pendidikan British

yang dikeluarkan pada tahun 1899 yang banyak membincangkan mengenai keperluan

menyediakan pendidikan teknikal, perdagangan dan jawatan profesional lain.

Sungguhpun demikian, idea dan cadangan ini sukar dilaksanakan kerana ketiadaan

peruntukan kewangan yang dikhususkan untuk pendidikan profesional. Namun begitu,

beberapa usaha telah diambil untuk mengisi keperluan tenaga profesional menerusi

kegiatan ‘perantisan’ oleh Jabatan Kerja Raya dan Jabatan Ukur serta beberapa institusi

persendirian, yang sedikit sebanyak dapat mengatasi masalah ini.34

Jawatankuasa Winstedt, 1925

Jawatankuasa Winstedt telah dibentuk pada tahun 1925 untuk memberi cadangan

pembaikan tentang pelaksanaan pendidikan teknikal dan industri. Cadangan

Jawatankuasa Winstedt ialah:

i. Pendidikan Teknikal Tinggi yang dibiayai kerajaan perlu dilaksanakan hingga

ke peringkat ijazah sarjana muda bagi membolehkan negara memperoleh staf

yang berkelayakan dalam bidang kejuruteraan, ukur dan seni bina. Cawangan

kejuruteraan dari Kolej Raffles juga perlu dirujuk untuk mendapat

pengiktirafan.

ii. Melaksanakan Pendidikan Teknikal Pertengahan yang menggunakan bahasa

Inggeris sebagai bahasa pengantar untuk Kerani Kerja Raya, Pembantu Ukur,

Juruteknik Jalan dan Bangunan, Jurutera Kapal, Seni Bina dan Pelukis Pelan.

Permintaan ke atas jenis pendidikan ini juga dilaksanakan untuk sesi kelas

petang atau malam.35

34 “Seabad Meniti Cabaran Menjana Peradaban Terbilang: 100 Tahun Sejarah UTM (1904-2004)”, Universiti Teknologi Malaysia,
2005, hlm.3.
35 Ibid., hlm. 9.

Laporan Pendidikan Vokasional di Tanah Melayu, 1939

Report on Vocational Education in Malaya pada 193936 telah membincangkan

mengenai kurangnya kemudahan bagi pengajaran mata pelajaran sains di sekolah

Inggeris di Tanah Melayu. Dalam laporan itu juga telah dibincangkan perlunya satu

sukatan pelajaran bagi mata pelajaran sains. Selain itu satu jawatankuasa ditubuhkan

bagi mengkaji masalah ini dengan lebih teliti. Akhirnya satu keputusan telah diambil

iaitu mata pelajaran sains perlu diajar di sekolah.

Our terms of reference do not require us to state whether we
consider science should be in the curriculum of all schools,
though the appointment of the committee might imply that this
has been recognized. We had however to come to a decision as
to the extent of the science teaching before we could consider
the aims.37

British berpendapat mereka perlu memasukkan mata pelajaran sains sebagai

sebahagian daripada kurikulum di sekolah menengah. Pentadbir British berpendapat

mata pelajaran sains perlu dilaksanakan di Tanah Melayu dengan membuat beberapa

perubahan. W.G.A. Ormsby Gore (Heads of English School in Malaya) yang melawat

Malaya berpendapat sains perlu diperkenalkan di Tanah Melayu kerana beberapa sebab:

In the modern world a purely literary education can no longer
be described as general Education. Scientific discovery is
playing so large a part in our lives today that no education can
be called a general education that does not give that answer
“how” and “why” regarding so many things which we regard
as the accompaniments of civilization. The task of science is
after all the search for truth. It aims at understanding the
processes and laws of the universe, and on the basis of that
understanding, at harnessing the forces of nature to man’s use
and well-being. It must not be regarded as the alternative, still
less the opposition, to the teaching of “humanities”. But it is the
necessary compliment. No system of education which neglects
modern Science can be said to be either balanced or complete.38

Kenyataan ini telah menyebabkan mata pelajaran sains diperkenalkan dalam

sistem pendidikan British. Tujuan British memperkenalkan mata pelajaran sains di

36 “Report of the Science in Schools Committee”, The Federated Malay States Government Press, 1940, hlm. 1.
37 “Report of The Science in School Committee”, The Federated Malay States Government Press, 1941, hlm. 1.
38 Ibid.

sekolah-sekolah di Tanah Melayu ialah untuk menambahkan tenaga pekerja yang

berkelulusan sekolah Inggeris dan berpengetahuan luas. Memandangkan Sijil

Cambridge menjadi ujian wajib bagi mendapatkan kerja sama ada di sektor kerajaan

mahupun swasta adalah adil jika murid-murid yang mahir dalam sains diberi peluang

dalam peperiksaan ini.

Pelaksanaan mata pelajaran sains amat berkesan kepada murid-murid tempatan.

Mata pelajaran sains memberi pengetahuan mengenai hukum semula jadi. Murid-murid

mengetahui fungsi alam semesta dan aplikasinya. Sains juga memberi pengenalan

mengenai kaedah sains kepada kanak-kanak. Walaupun begitu, sains tidak menarik

minat kesemua murid tempatan.

b. Kemahiran Teknikal

British memajukan pendidikan sains di Tanah Melayu juga dengan tujuan untuk

membawa kemahiran teknikal. Hal ini dapat dibuktikan dengan melihat beberapa

jawatankuasa yang menyokong hal tersebut seperti berikut:

Laporan Messrs, Coales, Watson dan Worley, 1927

Pada tahun 1927, satu laporan telah dikemukakan oleh Messrs, Coales, Watson

dan Worley agar sekolah teknik disatukan bagi melatih pekerja teknikal bukan sahaja

untuk jabatan kerajaan tetapi juga terbuka untuk pihak swasta.39 Cadangan ini telah

diterima dan diluluskan, walau bagaimanapun masalah kewangan sekali lagi

menyebabkan pelaksanaan rancangan ini ditangguhkan.40

39 “Seabad Meniti Cabaran Menjana Peradaban Terbilang: 100 Tahun Sejarah UTM (1904-2004)”, hlm.9.
40 Ibid.

Univ
ers

ity
 of

 M
ala

ya



39

Laporan The Teaching of General Science41

Laporan The Teaching of General Science42 menyatakan bahawa tujuan mata

pelajaran sains diperkenalkan di sekolah adalah untuk memenuhi maklumat berikut:

In one way especially the teaching of science will benefit the
community. A state will best function when the intellectual
climate in which its member live is suited the tasks they perform.
Scientists and inventors do better work when their efforts do not
meet blind opposition and when the spirit of the times is in
sympathy with them. We should therefore give our pupils some
notion of many ways in which science enters our lives and has
influenced and altered our occupation.43

Mata pelajaran sains diajar di sekolah menengah sebagai langkah pertama

menyediakan murid ke alam pekerjaan yang lebih saintifik dan teknikal. Walaupun

demikian tujuan utama British memperkenalkan sains bukan hanya sebagai persediaan

untuk pekerjaan tetapi juga untuk menyediakan individu menghadapi zaman sains.

Menurut Butcher,

It was to be planned as a self contained whole, designed as a
preparation for life in a scientific age rather than as a mere
preparation for examination or for scientific career.44

Mata pelajaran sains bukan hanya menyediakan murid untuk peperiksaan tetapi

juga untuk kegunaan harian. Sebab itulah topik Public Health telah diselitkan dalam

sukatan pelajaran sains. Walaupun sebelum ini mata pelajaran Hygiene sudah

dimulakan namun pelaksanaan sains telah membawa kesan yang lebih baik dan efektif.

Usaha kerajaan British memperkenalkan mata pelajaran sains telah melahirkan ramai

doktor dan ramai profesional dengan kelayakan teknikal. Dasar anak seorang petani

menjadi petani yang lebih baik dari bapanya tidak lagi wujud. Ini kerana seorang yang

41 Tahun tidak dapat dikesan.
42 General Science Sub-Committee, Report on The Teaching of General Science, London: Butler and Tanner Ltd., 1950, hlm. 9.
43 Ibid.
44 H.R. Cheesman, “Annual Report”, 1947, hlm. 9.

ingin meningkatkan pengetahuan boleh berbuat demikian jika dia mampu dan mendapat

pekerjaan yang lebih baik dari bapanya.45

Walaupun pada awalnya objektif British memperkenalkan dasar pendidikan baru

adalah amat terhad, namun kenyataan yang dikeluarkan oleh Pengarah Pendidikan pada

tahun 1923 yang tertera di bawah telah mengubah dasar pendidikan British. Menurut

beliau:

With the spread of English education, knowledge of that
language will cease to be an open sesame to fortune or even to a
livelihood, and one of the gravest problem today is to devise for
the coming generation types of instructions fitting the young of
Malaya for such careers as the country offers. There can be no
doubt that the bulk of the inhabitants must turn to agriculture
and other industries, and that the Education Department will
have to equip them for those paths of life. Any ideal of education,
not adjusted to local wants, must lead to economic dislocation
and social unrest.46

Kenyataan di atas jelas membuktikan bahawa British sedar kepentingan institusi

sains bagi kemajuan sosioekonomi. Murid-murid yang berpengetahuan sains juga boleh

menggunakan pengetahuan mereka dalam kehidupan seharian. Pengetahuan sains

membantu pelajar melakukan tugas harian mereka dengan lancar dan sempurna. Ini

dinyatakan dalam Regulation for Malay Vernacular Education:

Knowledge of Biology, for example, can help towards more
rational and healthy living. This subject forms the best
foundation for a study of the laws of hygiene and an
appreciation of the data underlying practical hygiene advice
may facilitate its rapid adoption.47

Kerajaan British menghadapi masalah dalam melaksanakan mata pelajaran sains

dalam sistem pendidikan di Tanah Melayu. Namun tujuan kerajaan British adalah untuk

menambahkan tenaga pekerja yang berkelulusan tinggi. Oleh itu banyak jawatankuasa

ditubuhkan untuk melakukan perubahan yang sewajarnya. Mata pelajaran sains pada

45 John G. Butcher, The British In Malaya 1881-1941, Kuala Lumpur : Oxford Press, 1979, hlm. 36.
46 Regulation for Malay Vernacular Education, “The General Science Course in The Federated Malay State”, 1936, hlm. 78.
47 Ibid., hlm. 10.

awalnya diperkenalkan di sekolah-sekolah Inggeris. Semua peralatan sains disediakan

untuk sekolah Inggeris. Dalam laporan Teaching of General Science dinyatakan bahawa

mata pelajaran sains harus dijadikan sebahagian daripada kurikulum secepat mungkin.

Adalah dipercayai murid-murid dalam lingkungan umur 11-16 tahun mempunyai sikap

ingin tahu yang kuat. Selain itu, minat murid-murid juga kerap bertukar dalam

lingkungan umur ini. Laporan ini mencadangkan supaya sikap ingin tahu murid

digunakan dengan cara yang positif.48

General science should therefore be a course of scientific study
and investigation which has its roots in the common experience
of children and does not exclude any of fundamental sciences. It
seeks to elucidate the general principles observable in nature,
without emphasising the traditional division into specialized
subjects until such time as this is warranted by the increasing
complexity of the field of investigation, by developing unity of
the separate parts of that field and by the intellectual progress
of the pupils.49

Consultative Committee on Secondary Education, 1941

Kepentingan mata pelajaran sains telah membawa kepada penubuhan satu

jawatankuasa bernama ‘Consultative Committee on Secondary Education’ pada 1941.50

Jawatankuasa ini dilantik bagi mengkaji tujuan pengajaran mata pelajaran sains di

sekolah. Laporan yang disediakan oleh jawatankuasa ini telah diterima sebulat suara

oleh ahli-ahlinya. Laporan ini telah memutuskan bahawa mata pelajaran sains akan

diajar di Tanah Melayu di peringkat sekolah. Laporan ini juga mengesyorkan beberapa

tujuan yang menyebabkan keputusan ini diambil. Antaranya ialah:

1. Mata pelajaran sains memberi pengetahuan kepada murid mengenai

hukum alam yang menjana alam semesta dan aplikasi hukum alam. Ia

bertujuan untuk mengetahui kegunaan alam semesta.

48 “Report on Teaching of General Science”, hlm. 2-3.
49 Ibid., hlm. 13.
50Report of the Science in Schools Committee, The Federated Malay States Government Press,1941,hlm. 1.

2. Mata pelajaran sains mendedahkan pencapaian dalam perkembangan

tamadun secara saintifik.

3. Sains diperkenalkan supaya murid-murid mendapat pendedahan

saintifik.51

c. Melahirkan Golongan Berkemahiran Pertanian

Matlamat British melahirkan golongan yang berkemahiran pertanian dapat

dibuktikan melalui penubuhan jawatankuasa berikut:

Jawatankuasa Kynnersley, 1902

Suruhanjaya Kynnersley ditubuhkan pada tahun 1902 untuk membincangkan

penubuhan sistem persekolahan Inggeris dan pendidikan sekolah menengah di Tanah

Melayu. Melalui suruhanjaya ini dibincangkan penubuhan institusi pendidikan

teknikal dan pelaksanaannya secara komersial. Setiausaha Malay Agriculture

Settlement telah menghantar surat kepada Residen Selangor pada tahun 1902 dan

menyatakan bahawa beliau bersetuju memberi peruntukan tambahan sebanyak $500,

sebagai tambahan peruntukan berjumlah $6000 untuk tujuan perbelanjaan perkhidmatan,

pertanian orang Melayu dan Sekolah Teknik.52 Walau bagaimanapun kekurangan

sumber kewangan telah membantutkan usaha menubuhkan Sekolah Teknik ketika itu.

Atas sebab kekangan ini, setiap jabatan yang ada seperti Jabatan Ukur, Jabatan Kerja

Raya, Jabatan Keretapi dan Jabatan Pertanian terpaksa mengambil ikhtiar sendiri untuk

mengeluarkan tenaga kerja berpengetahuan dan mahir dalam bidang teknikal mengikut

keperluan organisasi masing-masing.53

51 Ibid., hlm. 1-2.
52 “Seabad Meniti Cabaran Menjana Peradaban Terbilang: 100 Tahun Sejarah UTM (1904-2004)”, hlm.5.
53 Ibid.

Univ
ers

ity
 of

 M
ala

ya



43

d. Sains Menjadi Lebih Terbuka

British juga memperkenalkan mata pelajaran sains agar ia menjadi lebih terbuka

khususnya kepada masyarakat tempatan. Sains tidak lagi hanya dipelajari oleh orang

Eropah juga akan diajar kepada semua golongan. Hal ini dapat dilihat melalui

penubuhan jawatankuasa seperti berikut:

Laporan Suruhanjaya Lemon, 1918

Pada awal abad ke-20 telah timbul kesedaran dalam kalangan pentadbir British

untuk menyemak keperluan mengadakan pendidikan teknik dan perusahaan di NNM.

Ini amat perlu kerana pertumbuhan ekonomi perlombongan dan getah memerlukan

tenaga buruh yang berkemahiran dalam teknikal dan perusahaan untuk menyumbang

kepada sektor ekonomi ini. Ini menyebabkan pada tahun 1918, Lemon Committee

dilantik oleh Pesuruhjaya Tinggi Negeri-negeri Melayu Bersekutu untuk mengkaji dan

melaporkan cara terbaik bagi memberikan pelajaran teknik dan perusahaan. Anggota

jawatankuasa ini terdiri daripada A.H.Lemon sebagai pengerusi, W.George Maxwell,

H.W.Firmstone dan juga J.H.M.Robson. Syor-syor jawatankuasa tersebut adalah seperti

berikut:

i. Menyediakan sekolah pertukangan yang terbuka bagi kanak-kanak semua

kaum yang boleh mengikuti pelajaran dalam bahasa Melayu.

ii. Penubuhan sekolah teknik di Kuala Lumpur untuk memberikan latihan

dalam bahasa Inggeris dalam mata pelajaran seperti kejuruteraan mekanik

dan elektrik dan kejuruteraan awam permulaan.

iii. Pembukaan sebuah sekolah pertanian berhampiran dengan Kuala Lumpur

selain daripada sebuah sekolah dalam bahasa sendiri dan sebuah kelas

dalam bahasa Inggeris bagi pegawai-pegawai Jabatan Perhutanan.

iv. Perlunya memperbaiki tangga gaji dalam jawatan teknik supaya boleh

menjadi sama menariknya seperti kerja kerani.54

v. Diadakan sebuah sekolah pertanian di sekitar Kuala Lumpur untuk

melatih penolong Juruteknik Pertanian di Jabatan Pertanian dan di

estet55 dan sekolah perdagangan untuk kanak-kanak semua bangsa yang

boleh bertutur dalam bahasa Melayu.56

Berdasarkan syor jawatankuasa ini, lapan tahun kemudian sekolah pertukangan

pertama didirikan di Kuala Lumpur. Sekolah pertukangan ini berjaya kerana dalam

tempoh sembilan tahun berikutnya tiga lagi sekolah telah dibuka di Ipoh, Pulau Pinang

dan Johor Baharu.57 Lima tahun kemudian Sekolah Pertanian dibuka di Serdang pada

tahun 1931 yang menyediakan dua kursus pengajaran. Pertama ialah kursus setahun

dalam Bahasa Melayu untuk latihan pegawai di jabatan-jabatan kerajaan dan kedua,

kursus dua tahun dalam bahasa Inggeris. Apabila pelajar tamat pengajian, penuntut yang

berjaya boleh memohon kerja sebagai pegawai rendah di Jabatan Pertanian atau sebagai

tenaga pengajar tanaman getah di Pusat Penyelidikan Getah atau sebagai pembantu

makmal.

Suruhanjaya Lemon yang dibentuk pada 1918 telah mencadangkan supaya

kerajaan British melantik seorang berbangsa Eropah sebagai pengetua dan juga seorang

Eropah dan India sebagai penolong pengetua. Sekiranya dua orang berbangsa Eropah

tidak diperoleh, maka ia boleh digantikan oleh dua orang atau lebih orang India yang

berkelayakan untuk membantu pengetua tersebut. Dalam urusan pembelian peralatan

untuk kegunaan di makmal-makmal, sebuah jawatankuasa kecil telah ditubuhkan

dengan diketuai oleh 3 orang dari Jabatan Kerja Raya, Jabatan Ukur serta Jabatan

Keretapi.

54 Ibid., hlm. 112.
55 F.J. Morten, Annual Report of Education Department For The Year 1934, Kuala Lumpur : Government Press, 1935, hlm. 8.
56 “Laporan Jawatankuasa Lemon mengenai Pelajaran Teknik dan Perusahaan di Negeri-negeri Melayu Bersekutu”, 1918.
57 Ibid.

Cadangan lain ialah kursus-kursus seperti Civil Engineering, Mathematics,

Architecture, Electricity dan Magnetism, Prime Movers and Theory of Machines,

Survey Computation, Railway Signalling and Telephone dan Telegraph Engineering

diperkenalkan di sekolah teknik. Walau bagaimanapun, pihak sekolah telah mengambil

keputusan bahawa hanya kursus-kursus yang diperlukan oleh jabatan-jabatan teknik

sahaja yang akan disediakan.

Jabatan pelajaran persekutuan ada membuat laporan mengenai sekolah teknik ini.

Dalam laporannya pada tahun 1935, jabatan itu telah menekankan bahawa selain

daripada kelayakan yang ada pada diri seseorang itu, pelajar haruslah memiliki tubuh

badan yang sihat dan mempunyai minat yang mendalam terhadap pelajaran tersebut.

Untuk menambahkan ilmu pengetahuan serta pengalaman semasa belajar, kelas-kelas

khas telah diadakan bagi para penuntut tahun tiga di Jabatan Ukur. Selain itu,

penekanan juga telah diberikan kepada kelas-kelas Ilmu Hisab.58 Dengan kerjasama

Jabatan kesihatan, kelas-kelas pertolongan cemas telah dibuka semula. Kelas ini penting

kerana para pelajar harus tahu mengenai perkara-perkara berkaitan dengan aspek

berkenaan. Ini disebabkan muncul kekhuatiran akan berlaku kejadian-kejadian yang

tidak diingini semasa mereka menjalankan tugas mereka kelak.

Suruhanjaya Mc Lean, 1939

Pada tahun 1939, Suruhanjaya Mc Lean telah dibentuk untuk menyiasat

kepentingan sekolah teknik di Tanah Melayu. Suruhanjaya dianggotai oleh W.H.Mc

Lean (Pengerusi), H.J.Channon dan juga H.North-Hunt yang telah memberikan laporan

mengenai sekolah teknik. Suruhanjaya ini dilantik oleh setiausaha Negara-negara

Koloni bagi pelajaran tinggi di Malaya (Secretary of The State For The Colonies On

Higher Education In Malaya). Suruhanjaya ini telah memberikan beberapa alasan agar

58 Selangor Secretariat, Annual Report Of Technical School 1935, Fail 56/1936

Univ
ers

ity
 of

 M
ala

ya



46

sekolah teknik ini terus diperbesarkan lagi. Antara syor-syor yang telah diberikan adalah

seperti berikut :

i. Bahawa Kuala Lumpur terletak di tengah-tengah negara dan banyak

ibu pejabat di pelbagai jabatan terletak di sana. Oleh yang demikian

sekolah teknik akan dapat memberikan sumbangan yang lebih

berkesan.

ii. Tanah Melayu merupakan sebuah negara kecil. Oleh yang demikian

adalah lebih praktikal untuk mendirikan sebuah institusi pengajian

tinggi yang lengkap dan maju daripada membina beberapa buah

sekolah tetapi kurang kemudahan di tempat-tempat lain.

iii. Suruhanjaya ini percaya bahawa sekolah teknik dengan

perlahan-lahan akan muncul sebagai sebuah Maktab Teknik dengan

memperluaskan dan memperbanyakkan lagi kursus-kursusnya serta

mengharapkan taraf pelajarnya akan meningkat.59

Syor-syor ini menunjukkan kerajaan dan jawatankuasa penasihat sekolah perlu berusaha

untuk menjadikan sekolah teknik sebagai sebuah sekolah yang unggul di Tanah Melayu

dalam bidang teknikal.

Pada tahun 1941, terdapat seramai 220 orang pelajar menuntut di sekolah teknik.

Dari jumlah ini 90 orang terdiri daripada pelajar persendirian.60 Ini merupakan satu

kemajuan yang pesat bagi pendidikan teknik. Masyarakat luar mula tertarik dan percaya

terhadap bidang tersebut. Ini bermakna satu kejayaan besar bagi sekolah teknik kerana

berjaya menarik minat masyarakat luar yang belum terlibat dalam bidang teknik.

Contoh lain yang menunjukkan bahawa bidang teknik telah mendapat perhatian meluas

59 Ibid., hlm. 158.
60 H.R. Cheesman, Annual Report On Education In The Malayan Union For The Period 1st April 1946-31st Disember 1946, Kuala
Lumpur: Government Press 1947, hlm. 56.

ialah di mana seramai tiga ratus permohonan telah diterima oleh sekolah teknik,

sedangkan hanya terdapat 40 kekosongan pada tahun 1941.61

Selain itu, pada tahun 1942, sekolah teknik diubah nama dan seterusnya dinaikkan

taraf menjadi Maktab Teknik Kuala Lumpur.62 Tujuan utamanya ialah untuk

menaikkan statusnya di samping untuk mengelakkan kekeliruan masyarakat terhadap

fungsi dan tujuan sekolah teknik dan juga ‘Junior Technical (trade) School’ yang telah

ditubuhkan.63

Semasa pendudukan Jepun dapat dikesan kerosakan pada bangunan Sekolah

Teknik. Peralatan di makmal dan juga peralatan teknik yang lain banyak yang rosak dan

hilang. Di samping itu banyak buku-buku rujukan di perpustakaan yang hilang. Walau

bagaimanapun, beberapa peralatan yang penting di makmal percubaan telah

terselamat.64

INSTITUSI SAINS PENYELIDIKAN

Perkembangan ekonomi yang pesat di Negeri-negeri Melayu Bersekutu telah

mendorong British mewujudkan institusi penyelidikan ekonomi untuk mencari punca

masalah dan cara penyelesaian terhadap masalah tersebut. Hal ini penting kerana salah

satu punca tanaman kopi tidak berjaya adalah disebabkan oleh ketiadaan institut yang

membuat penyelidikan terhadap tanaman tersebut. Begitu juga dengan institut

penyelidikan sosial penting dalam mencari penyelesaian terhadap masalah penyakit

dalam kalangan penduduk terutama yang menyerang buruh Cina dan India.

Untuk memastikan keuntungan ekonomi yang diperoleh mencapai tahap

maksimum, British telah menubuhkan beberapa institut yang dianggap boleh

61H.R. Cheesman, “Education In Malaya”, dalam Colonial Office, Education In Malaya: 1930-1942, Kuala Lumpur: Government
Press, 1948, hlm. 15.
62 Francis Wong Hoy Kee dan Ee Tiang Hong, Education in Malaysia, Kuala Lumpur: Heineman Educational Book, 1974, hlm.
160.
63 H.R. Cheesman, Annual Report On Education In The Malayan Union For 1947, Kuala Lumpur: Government Press, 1948, hlm.
19.
64 H.R. Cheesman, Annual Report On Education In The Malayan Union For The Period 1st April 1946-31st Disember 1946, Kuala
Lumpur: Government Press, 1947, hlm. 4.

membantu mencapai matlamat mereka. Antara institut tersebut ialah, Institut

Penyelidikan Hutan, Institut Penyelidikan Getah dan Institut Penyelidikan Perubatan.

Ketiga-tiga institusi ini adalah institusi sains yang telah memainkan peranan dalam

pembangunan ekonomi British di Tanah Melayu.

i. Institut Penyelidikan Hutan/Forest Research Institute (Institut Penyelidikan

Ekonomi)

Institut Penyelidikan Hutan telah ditubuhkan di sebuah kawasan tapak lombong

bijih timah di Kepong yang diusahakan sebagai kebun sayur dan secara rasmi mula

beroperasi pada tahun 1929. Setahun kemudian, Dr.F.W.Foxworthy, pegawai penyelidik

pertama dalam bidang perhutanan telah memulakan usaha penyelidikan perhutanan.

Aktiviti penyelidikan perhutanan ketika itu merangkumi botani, silvikultur, ekonomi,

kimia dan zoologi. Tapak semaian FRI yang ditubuhkan pada 1929 merupakan tapak

semaian biji benih pokok hutan sebelum benih-benih atau anak pokok hutan ini

dibekalkan untuk aktiviti penanaman. J.G. Watson yang berkhidmat di bawah Dr. F.W.

Foxworthy sebagai Timbalan Pemelihara dan ahli ekonomi hutan telah memulakan

usaha pembangunan arboreta atau koleksi tumbuhan hidup di FRI. Institut ini telah

menjamin pemeliharaan hutan dan penghasilan hutan yang berkualiti untuk membantu

sektor pertanian dan perlombongan. Kewujudan institusi ini juga telah menjamin

penerokaan hutan yang terkawal dan penghasilan hutan yang mencukupi untuk

membangunkan ekonomi NNM.

ii. Institut Penyelidikan Getah/Rubber Research Institute (Institut Penyelidikan

Ekonomi)

Institusi Penyelidikan Getah (RRI) ditubuhkan pada 26 Jun 1925. Sebelum

penubuhan, beberapa pusat penyelidikan dan organisasi untuk berjuang bagi

kepentingan industri getah telah muncul di Tanah Melayu. Di antaranya adalah Rubber

Grower’s Association (RGA), Jabatan Pertanian NNMB (1905), Persatuan Pertanian

Negeri Melayu di Semenanjung Tanah Melayu dan Society Financiere des

Caoutchouces. Semua organisasi ini telah berhenti menjalankan operasi masing-masing

sebaik sahaja RRI ditubuhkan. Apabila RRI ditubuhkan para pegawai dan kakitangan

RGA yang terlibat dalam penyelidikan saintifik telah dipindahkan ke RRI. Pada tahun

1918, pakar mithologi dari kerajaan India iaitu E.J. Butler telah diminta oleh

Pesuruhjaya Tinggi Tanah Melayu iaitu Sir L.N.Guillemard untuk membuat suatu

laporan mengenai badan-badan penyelidikan getah. Pada bulan September 1918, beliau

mengadakan perundingan di antara wakil-wakil RGA, Planter’s Association of Malaya

dan kerajaan British. Dalam perundingan tersebut beberapa cadangan telah

dikemukakan. Antaranya sebuah badan penyelidikan getah akan dibentuk di TM dan

badan tersebut akan mempunyai kuasa penuh dalam menjalankan segala penyelidikan

berkaitan industri getah. Mereka mengesyorkan agar stesen penyelidikan getah

dipusatkan di KL. Institut penyelidikan getah merupakan langkah kerajaan kolonial

British untuk meningkatkan hasil getah.

Institut penyelidikan getah merupakan badan penyelidik utama kerana ia berjaya

meningkatkan pengeluaran getah asli di Tanah Melayu sehingga membolehkan negara

menjadi salah satu pengeluar getah asli terkemuka dunia. Institut ini juga berperanan

menyiasat segala masalah berkaitan dengan penghasilan susu getah. Selain itu RRI juga

membekalkan maklumat berkaitan dengan getah kepada para penanam getah di Tanah

Melayu. Para penanam getah dari negara Britain, Borneo Utara, Brunei, Nigeria dan

Sarawak turut menerima khidmat nasihat dari RRI. RRI juga berperanan dalam

menghasilkan benih-benih getah yang lebih baik untuk menjamin perolehan yang tinggi.

Walaupun industri tanaman komersil seperti kopi telah mengalami kemerosotan,

industri getah tetap dianggap mempunyai potensi yang tinggi untuk menghasilkan

barangan baru seperti tayar, sarung tangan dan tiub getah. RRI juga berperanan

menyelidik cara pembiakan dan memilih klon-klon yang baik untuk menghasilkan baka

bijih benih yang bermutu dan meningkatkan penghasilan susu getah yang bermutu tinggi.

Antara kaedah pembiakan yang dilakukan oleh RRI adalah pendebungaan tangan,

percantuman jemala, percantuman baji dan pembiakan tisu. RRI juga telah memberikan

perhatian utama terhadap kaedah-kaedah penorehan pokok getah yang moden dan

saintifik. Pengubahsuaian juga dilakukan terhadap kaedah torehan yang diperkenalkan

oleh H.N.Ridley. RRI berjaya meningkatkan pengeluaran getah asli sehingga

membolehkan Tanah Melayu menjadi salah satu pengeluar getah asli terkemuka di

dunia. Badan ini bertanggungjawab menyumbangkan sebahagian besar perbelanjaan

untuk mengendalikan penggunaan kaedah-kaedah saintifik terhadap industri getah asli.

RRI berperanan menghasilkan benih-benih getah yang lebih baik untuk menjamin

perolehan yang tinggi.

iii. Institut Penyelidikan Perubatan/Institute for Medical Research (Institut

Penyelidikan Sosial)

Institut ini telah ditubuhkan di Kuala Lumpur pada tahun 1900. Frank Swettenham

dan Joseph Chamberlain merupakan pentadbir tertinggi yang berperanan penting dalam

penubuhan institut ini sementara di pihak tenaga perubatan pula Dr. Manson. NNMB

dipilih memandangkan berlakunya penularan serius dua penyakit tropika pada ketika itu

iaitu beri-beri dan malaria. Penyelidikan beri-beri menjadi keutamaan mereka. Justeru,

sumbangan institut ini terhadap pengetahuan berkenaan beri-beri dan penyakit tropika

yang lain amat besar maknanya. Bagi menampung bekalan doktor yang dilatih secara

tempatan sebuah sekolah perubatan yang dinamakan Straits and Federated Malay States

Government Medical School telah dibuka dengan rasminya di Singapura pada 18

September 1905. Kumpulan pertama sekolah ini telah menerima diploma Licentiate in

Medicine and Surgery pada bulan Mei 1910. Penularan penyakit beri-beri, malaria dan

penyakit disenteri di NNMB antara 1896 hingga 1941 berkait langsung dengan

perkembangan kegiatan ekonomi komersial British. Penerokaan kawasan baru untuk

pertanian, perlombongan, kemudahan infrastruktur dan petempatan telah mengganggu

ekosistem yang wujud di kawasan tersebut. Hal ini menyebabkan berlakunya serangan

penyakit. Penubuhan institusi ini telah berjaya mencari punca untuk mengatasi dan

mencari ubat atau penawar bagi mengubati penyakit-penyakit tropika seperti beri-beri

dan malaria yang telah banyak mengorbankan nyawa pada masa tersebut terutama

terhadap imigran India dan China. Kejayaan institut ini telah menjamin kewujudan

tenaga buruh yang sihat dan dapat memenuhi keperluan industri British di Tanah

Melayu.

Kesimpulan

Penubuhan institusi sains dan penyelidikan di Negeri-negeri Selat dan

Negeri-negeri Melayu Bersekutu mempunyai kaitan yang sangat signifikan dengan

perkembangan ekonomi. Pembangunan infrastruktur yang pesat menyebabkan British

memerlukan pakar teknikal yang terlatih dalam pelbagai bidang profesional. Sebelum

penubuhan institusi sains di Negeri-negeri Melayu Bersekutu, hasil yang diperoleh oleh

British di Tanah Melayu agak kurang menguntungkan dan industri berhadapan dengan

pelbagai masalah. Hal ini disebabkan kekurangan tenaga kerja terlatih yang amat

diperlukan di jabatan-jabatan kerajaan. Walau bagaimanapun apabila pendidikan sains

diperkenalkan dalam kalangan masyarakat tempatan, maka ia secara tidak langsung

telah dapat menyelesaikan masalah kekurangan tenaga kerja di jabatan-jabatan kerajaan

seperti di Jabatan Kereta Api, Jabatan Kerja Raya, Juru Ukur dan Juru X-ray di hospital.

Kewujudan institusi sains ini amat penting kerana ia berpengaruh besar keatas

kelangsungan pemerintahan British di Tanah Melayu.

Penubuhan institusi sains di peringkat sekolah dan pengajian tinggi telah berjaya

melahirkan tenaga kerja yang mempunyai pendedahan sains dan teknologi. British

mengambil inisiatif menjadikan mata pelajaran sains dan teknik sebagai mata pelajaran

wajib di peringkat sekolah menengah. Raffles College dan Institusi Victoria antara

contoh institusi yang telah memainkan peranan penting dalam pelaksanaan menjayakan

matlamat pihak British. Matlamat pentadbiran British melahirkan guna tenaga yang

lebih mahir dapat dicapai dengan mewajibkan mata pelajaran sains di sekolah-sekolah

Inggeris. Matlamat inilah yang menyebabkan British mula merancang sukatan pelajaran

yang selaras bagi mata pelajaran sains dan teknik.

Aspek ini menjadi asas penting untuk mencapai matlamat yang lebih penting pada

masa hadapan iaitu untuk tujuan penyelidikan bagi menangani masalah-masalah yang

berkaitan dengan ekonomi British di TM. Sebagai contoh penubuhan Institut

Penyelidikan Hutan selain untuk tujuan eksport, berkait rapat dengan penyelidikan

mengenai penggunaan tanah secara optimum dan membuat penyelidikan mengenai

kegunaan kayu-kayan yang ada di TM. Begitu juga dengan penubuhan Institut

Penyelidikan Getah yang berperanan membuat penyelidikan untuk menyelesaikan

masalah yang berkaitan dengan penanaman getah seperti masalah penyakit, cara

penanaman getah dan cara meningkatkan pengeluaran getah. Ketiadaan institut

seumpama ini adalah antara penyebab industri kopi tidak berjaya. Institut Penyelidikan

Perubatan pula ditubuhkan untuk mencari punca penyakit yang mengancam kesihatan

penduduk tempatan dan buruh asing dari Cina dan India. Dalam hal ini ancaman

penyakit jika tidak dapat diselesaikan boleh menjejaskan ekonomi TM kerana ketika itu

kebergantungan British terhadap buruh asing sangat tinggi. Amat jelas penubuhan

institusi sains dalam bidang pendidikan dan penyelidikan telah membantu dalam

pengukuhan pemerintahan British di Tanah Melayu

BAB 2

INSTITUSI SAINS DI SEKOLAH DAN PENGAJIAN TINGGI

PENDAHULUAN

Bab ini akan memperinci perkembangan institusi sains di peringkat sekolah dan

pengajian tinggi di NNMB. Institusi sains diperingkat sekolah meliputi pelajaran teknik

dan vokasional. Di peringkat pengajian tinggi pula meliputi Maktab Perubatan King

Edward VII, Maktab Raffles, Maktab Teknik Kuala Lumpur dan Maktab Pertanian

Serdang. Penubuhan kedua-dua institusi sains ini telah melahirkan golongan cerdik

pandai dalam kalangan orang tempatan yang telah direkrut oleh kerajaan British dalam

pentadbiran. Dalam konteks ini tidak dinafikan bahawa institusi diperingkat sekolah

dan institusi pengajian tinggi telah memberikan sumbangan yang berharga dalam

menyumbang tenaga kepakaran dalam membangunkan ekonomi British di

Negeri-negeri Melayu. Ramai lulusan daripada institusi pengajian tinggi seperti Tun Dr.

Mahathir Mohamad (1947), Tun Dr. Ismail (1935-1937) lulusan Maktab Perubatan Raja

Edward VII, Tun Abdul Razak Bin Hussein (1940), Profesor Diraja Ungku Aziz (1940),

Tun Syed Zahirudin (1938-1941) lulusan Kolej Raffles, Hassan Manan1 merupakan

lulusan Maktab Teknik Kuala Lumpur, dan Dato Haji Muhamad Bin Hashim

(1935-1937) merupakan lulusan Maktab Pertanian Serdang. Mereka ini adalah antara

individu yang telah menjamin kelangsungan ekonomi British di Negeri-Negeri Melayu.

1 Tahun Hassan Manan belajar di Maktab Teknik Kuala Lumpur tidak diketahui. Beliau hanya diketahui sebagai alumni Maktab
Teknik antara tahun 1942 hingga 1970.

PERKEMBANGAN INSTITUSI SAINS DI NNMB

Pengenalan Pelajaran Teknik

Perkembangan ekonomi Tanah Melayu sejak pertengahan abad ke-19 memberi

kesan penting kepada perkembangan institusi sains. Perkembangan insfrastruktur seperti

jalan raya, jalan kereta api, telegraf, telekomunikasi dan elektrik menyebabkan wujud

keperluan dan permintaan guna tenaga.2 Ini mendorong pihak British memberikan

perhatian dalam menyediakan guna tenaga teknikal terlatih dalam bidang profesional.

Dalam masa yang sama, menjadi satu kebimbangan kepada pentadbiran British untuk

menghasilkan penduduk yang berpendidikan tetapi menganggur.3 Oleh itu penekanan

telah diberikan kepada peranan sekolah vokasional. Penekanan ini juga turut diberi

kepada amalan pertanian yang mudah dan pembelajaran asas kraftangan di

sekolah-sekolah Melayu.4 Satu percubaan untuk memperkenalkan pendidikan

vokasional kepada murid-murid Melayu yang tinggal dipinggir Kuala Lumpur telah

dibuat oleh kerajaan Selangor pada tahun 1900 khususnya dalam bidang kraftangan

dalam kalangan orang Melayu seperti pengukir kayu, tukang perak, tukang besi dan

tukang jahit.5 Perusahaan timah dan getah serta pertumbuhan bandar telah mewujudkan

golongan rakyat yang bersifat kebandaran. Hal ini menyebabkan

perkhidmatan-perkhidmatan baru untuk masyarakat bandar seperti kesihatan dan

pelajaran diperlukan. Sejarah pendidikan menunjukkan faktor ekonomi sering

mempengaruhi perkembangnnya. Keperluan sektor ekonomi perlu dipenuhi oleh

pendidikan.6Dengan itu jelas bahawa ekonomi mempengaruhi perkembangan institusi

sains.

Pengenalan institusi sains di Tanah Melayu dapat diperhatikan dengan pengenalan

pelajaran teknik. Penubuhan institusi pengajian teknikal pada zaman penjajahan British,

2Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), 2005.
3 Philip Loh Fok Seng, Seeds of Separatism: Education Policy in Malaya 1874-1940, Kuala Lumpur: Oxford University Press,
1975, hlm. 110.
4 Ibid.
5 Ibid.
6 Mohd. Isa Othman, Sejarah Malaysia (1800-1963), Selangor: Loh print Sdn. Bhd., hlm. 222.

biarpun konsepnya tidak dicernakan dengan sempurna dan dirancang dengan rapi,

namun ia mempunyai kaitan yang signifikan dengan perkembangan ekonomi Tanah

Melayu ketika itu.7 Pelajaran teknik diperkenalkan oleh pihak British pada awal abad

ke-20 untuk memenuhi kehendak penjajah yang memerlukan pekerja pakar teknikal

yang terlatih dalam pelbagai bidang profesional akibat pembangunan infrastruktur yang

pesat.8 Pada peringkat awal, pendidikan teknikal tidak mendapat perhatian yang

sewajarnya daripada pihak pentadbiran British sekalipun idea penubuhannya digagaskan

oleh mereka.9 Namun begitu, perkembangan kegiatan ekonomi terutama

perlombongan bijih timah dan perladangan getah mengakibatkan sektor lain turut sama

berkembang dan menerima kesannya. Ini mendorong British memberikan perhatian

dalam menyediakan tenaga pekerja teknikal yang terlatih dalam bidang profesional.

Institusi Sains di Peringkat Sekolah

Sejarah pendidikan di Tanah Melayu bermula pada 21 Oktober 1816 dengan

pembukaan sekolah pertama iaitu Sekolah Penang Free School (yang merupakan

sekolah Inggeris pertama di Asia Tenggara).10 Penubuhan sekolah ini telah mendorong

negeri-negeri lain menubuhkan sekolah Inggeris. Misalnya, di Melaka telah ditubuhkan

Malacca Free 11 School pada 1826.12 Kedua-dua sekolah ini terhutang budi kepada

Colonial Chaplain iaitu Rev. R.S. Hutchings yang bertanggungjawab sebagai

Setiausaha Amanah Raya sekolah tersebut. Perkembangan pendidikan sains di Tanah

Melayu sebelum Perang Dunia Kedua dapat dilihat dalam dua fasa seperti berikut:

7Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), hlm. 3.
8 Ibid.
9 Ibid.
10Arkib Negara Malaysia, Sejarah Pentadbiran Kementerian Pendidikan, Siri Sejarah Pentadbiran, 1988, hlm. 1.
11 Perkataan Free School tersebut bukanlah bermaksud pelajar tidak dikenakan apa-apa bayaran tetapi bermaksud sekolah tersebut
tidak mengenakan sebarang sekatan kaum, warna kulit dan juga agama yang dipegang oleh seseorang.
12 Mok Soon Sang dan Lee Shok Mee, Pendidikan di Malaysia, Kuala Lumpur: Kumpulan Budiman, 1990, hlm. 23.

i. Sebelum 1900

Sebelum penubuhan persekutuan pada 1896, sudah dapat dilihat kecenderungan

British dalam memperkenalkan sekolah yang mementingkan pengajaran berbentuk

kemahiran. Hal ini terbukti dalam pengajaran di sekolah berikut:

Sekolah Victoria, 1894

Perkembangan pelajaran vokasional dan teknikal dapat dikesan pelaksanaannya di

Institut Victoria di Kuala Lumpur. Institut ini ditubuhkan pada 1894 dan matlamat

penubuhannya adalah sebagai persediaan British melatih bakal kerani dan pegawai

pentadbir.13 Sistem persekolahan boleh dibahagikan kepada empat peringkat iaitu

peringkat sekolah awalan, persediaan, pertengahan dan sekolah tinggi. Penekanan

kepada subjek teknikal dapat diperhatikan apabila Frederick Lloyd Shaw menjadi

pengetua institut ini dari 13 Ogos 1923 hingga 10 Julai 1936. Beliau telah

memperkenalkan beberapa mata pelajaran baru seperti sains awalan, lukisan dan

recitation. Mata pelajaran lain yang sedia ada di sekolah ini ialah Matematik yang

melibatkan penggunaan Algebra, Bahasa Inggeris, Geografi dan Sejarah. Semua mata

pelajaran yang diajar di Institusi Victoria adalah sebagai persediaan kerajaan British

melatih bakal kerani dan pegawai pentadbir. Institusi Victoria juga merupakan sekolah

pertama yang cuba menjadikan sains sebahagian dari kurikulum sekolah tersebut.14

Walau bagaimanapun rancangan ini hanya menjadi kenyataan lapan tahun kemudian.

John Doraisamy dalam bukunya Victoria Institution The First Century 1893-1993,

menghalkan perkara ini seperti berikut:

There is one element of brightness about the future and that is that
very soon we shall hope to be able to teach science in Victoria
Institution’, Richard Sidney had written in an article on 30 June
I923. He added that this had been a pious hope for more than twenty
years but it seemed that at last it was going to be realized.15

13 Report of the Science in Schools Committee, 1941, hlm. 33.
14 Ibid.
15 John Doraisamy, Victoria Institution The First Century 1893-1993, Kuala Lumpur: VI Centenary Celebration Committee, 1993,
hlm. 118.

Usaha untuk menjadikan mata pelajaran sains sebagai mata pelajaran wajib telah

dimulakan pada tahun 1923 oleh Richard Sidney yang merupakan pengetua institusi dari

1923 hingga 1926.

Pada tahun 1930, mata pelajaran sains telah dijadikan mata pelajaran wajib di

kurikulum sekolah. Frederick Daniel telah dilantik menjadi guru sains yang pertama di

institusi ini. Institusi Victoria merupakan sekolah tunggal di Negeri-negeri Melayu yang

mewajibkan mata pelajaran sains. Institusi ini telah menyediakan satu bilik khas untuk

alatan pengajaran dan pembelajaran mata pelajaran sains. Menurut John Doraisamy:

It was also the first school that set out to attempt to make science a
part of every boy’s education.16

Selepas mata pelajaran sains diwajibkan, seramai 130 murid lelaki mengambil

mata pelajaran sains. Jumlah ini terus meningkat setiap tahun iaitu pada tahun 1932

seramai 370 orang murid, 1933 seramai 400 orang murid dan pada tahun 1934 seramai

430 orang murid. Pada tahun-tahun yang berikutnya lebih kurang 80% daripada jumlah

murid Institusi Victoria telah mengambil mata pelajaran sains selama lima waktu bagi

setiap minggu.17

Peratusan murid yang mengambil mata pelajaran sains terus meningkat setiap

tahun. Namun demikian peratusan murid terkandas juga telah bertambah. Sebenarnya

keadaan ini berlaku kerana kurangnya kecenderungan semulajadi untuk mata pelajaran

sains dalam kalangan pelajar.18 Namun, di Institusi Victoria keadaan adalah berlainan

kerana pengajaran sains lebih berjaya berbanding sekolah-sekolah lain di Tanah Melayu.

Ini kerana Institusi Victoria mempunyai kemudahan serta peralatan sains yang lengkap.

Perkara ini dinyatakan dalam buku Victoria Institution The First Century 1893-1993,

seperti berikut:

The teaching of science was practically confined to the Victoria
Institution which has fully equipped with modern laboratories and
lecture rooms. By the end of the year the most advanced class had

16 Ibid.
17 Regulation for Malay Vernacular Education, “The General Science Course in the Federated Malay States 1936”, hlm. 71.
18 Zaidaton Akma Zoll Kaperi, Victoria Institution 1893-1963, Kajang: Universiti Kebangsaan Malaysia, 1992, hlm. 106.

completed the four years course and was presented at the
Cambridge School Certificate Exam in general science. The
teaching of the rudiments of science was attempted at a few other
schools, but it cannot be said that very much progress was made.19

ii. Selepas 1900

Sekitar awal 1900, tidak terdapat dasar mengenai pendidikan teknik dan

vokasional di Tanah Melayu.20 Selepas perkembangan ekonomi yang semakin

menonjol di Tanah Melayu terutama dalam perusahaan getah dan bijih timah, keperluan

pekerja mahir yang berbentuk teknikal telah mendorong British untuk mewujudkan

sekolah-sekolah berbentuk teknikal untuk memenuhi keperluan mereka.

Sekolah-sekolah tersebut adalah seperti berikut:

Malayan Art School, 1902

Pada tahun 1902, sebuah sekolah dengan nama ‘Malayan Art School’ telah

dimulakan di Perak di bawah naungan Sultan. Objektif sekolah ini adalah untuk

memulihkan semula seni tenunan dan sulaman, ukiran kayu, kerja tukang perak,

tembikar dan membuat mat.21 Murid-murid adalah orang Melayu dan guru-guru pula

adalah dari kalangan Tukang Melayu. Walau bagaimanapun usaha tersebut tidak kekal

lama, sekolah ini telah ditutup pada tahun 1906.22

Percubaan kerajaan seterusnya untuk menyediakan pendidikan vokasional adalah

di sebuah sekolah teknikal dengan bahasa Inggeris sebagai bahasa pengantar. Sekolah

ini ditubuhkan di Kuala Lumpur dengan menyediakan kursus kepada para perantis

jabatan Kereta api, Jabatan Kerja Raya dan Jabatan Ukur. Winstedt dalam bukunya

Education in Malaya, Singapore, 1923 menilai projek ini, seperti berikut:

19 John Doraisamy, Victoria Institution The First Century 1893-1993, hlm. 118.
20 Wong Hoy Kee dan Ee Tiang Hong, Pendidikan di Malaysia, Kuala Lumpur: Heinemann Education Books (Asia) Ltd, 1975.
21 Report on Education in the Federated Malay State, 1902.
22 Philip Loh Fok Seng, Seeds of Separatism: Education Policy in Malaya 1874-1940, hlm.111.

Except as a Survey School it was not a success. The Clerical
Service and Commerce proved so attractive that was impossible to
get local students or any students of the right type.23

Pada tahun 1915, sekolah ini berhenti berfungsi kerana kekurangan pelajar.

Sekolah Teknik Treacher, 1906

Pendidikan teknik dan vokasional di Tanah Melayu kemudian terus berkembang

dengan pembukaan Sekolah Teknik, Sekolah Tukang (Trade School), Kolej Teknik dan

beberapa institusi sains yang lain. Perkembangan pendidikan teknik dapat dilihat pada

tahun 1904 apabila kelas-kelas teknik diadakan di bangunan dewan bandaraya Kuala

Lumpur.24 Seorang ‘Towkay’ bernama Loke Yew25 telah menyumbangkan dana

sebanyak $30,000 untuk memulakan dan mengembangkan pelajaran teknik.26 Peranan

yang dimainkan oleh Towkay Loke Yew dengan jelas membuktikan bahawa kumpulan

pemodal ini sedar bahawa pembangunan sosioekonomi NNM memerlukan tenaga mahir.

Keperluan pekerja seperti juruukur, warden lombong dan renjer hutan memerlukan

kemahiran teknikal dan sekolah-sekolah teknik yang bakal dibina dapat memenuhi

kekurangan tersebut. Bagi mengurus sumbangan tersebut, sebuah jawatankuasa telah

dilantik. Usaha yang bersungguh-sungguh oleh dua orang ahli jawatankuasa iaitu

Messrs Lee Kong Lam dan Chan Sow Lin menyebabkan jumlah wang tabung tersebut

semakin bertambah hasil daripada derma orang ramai. Jawatankuasa tersebut juga telah

membuat inisiatif dengan memohon tenaga pengajar yang berkelayakan dan

berpengalaman dari Home Authorities.27 “Home Authorities”28 ini kemudiannya telah

melantik Encik D.H.Laidlaw seorang warga Inggeris sebagai guru pertama di sekolah

23 R.O.Winstedt, Education in Malaya, Singapore, 1923, hlm. 19.
24 “Sejarah Perkembangan Universiti Teknologi Malaysia Secara Umum”, Universiti Teknologi Malaysia, hlm. 1.
25 Sejarah pengasasan Sekoleh Teknik dianggap tidak sempurna pembicaraannya jika tidak dikaitkan dengan peranan yang telah
dimainkan oleh insan dermawan bernama Loke Yew. Loke Yew pernah menyumbangkan derma sebanyak $30,000 pada tahun 1904
bagi tujuan pembangunan sekolah teknik. Walau bagaimanapun, sumbangan ini terbiar begitu sahaja lebih lima dekad dalam akaun
bank sehinggalah kewujudannya disedari pada tahun 1957.
26 Federated Malaya States, Report On The Technical School, Kuala Lumpur: Government Press, 1939, hlm. 28.
27 Ibid.
28 Maksud tidak diketahui.

tersebut pada tahun 1906.29 Sekolah tersebut diberi nama ‘Treacher Tehcnical School’

(sempena nama Residen Selangor ketika itu W.H.Treacher). Sekolah ini adalah sekolah

teknik pertama yang dibuka di Kuala Lumpur oleh Jabatan Kerja Awam, Negeri-negeri

Melayu Bersekutu.30 Tujuan sekolah ini adalah untuk melatih pembantu teknik di

Jabatan Kerja Awam dan Kereta api.

Pada bulan Ogos 1909, seramai enam puluh tiga penuntut telah diambil untuk

memasuki sekolah ini dengan tujuan memenuhi kekosongan kerja di Jabatan Ukur. Dari

jumlah tersebut sepuluh orang terdiri daripada orang Melayu, lima puluh orang India

dan tujuh orang Cina.31

Sekolah ini ditutup pada permulaan Perang Dunia Pertama (1914-1918) dan

dibuka semula pada tahun 1918 sebagai Sekolah Latihan Teknikal di bawah Jabatan

Kejuruteraan Kereta api. Pengurusan sekolah ini ditukar semula kepada Jabatan Kerja

Awam pada Oktober 1925 dan ditukar lagi di bawah Jabatan Pelajaran pada 1931.32

Sekolah Teknik, 1909

Pada tahun 1906, atas keperluan ketika itu, sekolah Teknik Treacher berkembang

menjadi Sekolah Teknik yang mempunyai ciri-ciri penstrukturan yang lebih tersusun

dan sistematik. Sekolah ini direncanakan untuk memikul tanggungjawab melatih para

pekerja bukan sahaja bagi Jabatan Kerja Raya dan Jabatan Kereta api bahkan untuk

Jabatan Ukur.33 Perkhidmatan perkeranian dan perdagangan terbukti menjadi bidang

yang sangat penting untuk kegiatan pekerjaan dan pembangunan ekonomi Tanah

Melayu.34 Oleh sebab kemelesetan ekonomi yang diakibatkan oleh Perang Dunia

Pertama, kemasukan pelajar ke Sekolah Teknik telah berkurangan.

29“Sejarah Perkembangan Universiti Teknologi Malaysia Secara Umum,”, hlm. 3.
30 Ramlee Musthapa, “Sejarah Pendidikan Kejuruan di Nusantara: Pembangunan Identiti Negara-Bangsa serta Modal Insan di
Malaysia dan Indonesia”, Jurnal Kajian Sejarah & Pendidikan Sejarah, No. 1, Vol. 1, 1913, hlm. 62.
31 Ibid., hlm. 1
32 Annual Report of the Education, Kuala Lumpur: Federated Malay States, 1932.
33Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), hlm.7. Lihat juga Philip Loh Fok
Seng, Seeds of Separatism: Education Policy in Malaya 1874-1940, hlm. 111.
34 Ibid.

Pada peringkat awal, banyak sumber arkib menunjukkan terdapat

sekurang-kurangnya empat buah Sekolah Teknik yang memberi kelas latihan teknikal di

sekitar Kuala Lumpur. Sekolah Teknikal Jabatan Kerja Raya di Jalan Brickfields

dihadiri oleh pelatih daripada Jabatan Kerja Raya, Jabatan Kereta api, Jabatan

Semboyan dan Telegraf dan kemudian daripada Jabatan Ukur. Di samping itu, Jabatan

Telekom (sebahagian daripada Jabatan Pos dan Telegraf), Jabatan Elektrik dan Jabatan

Mekanikal daripada Jabatan Kereta api juga menubuhkan kelas latihan untuk melatih

pekerja teknikal mereka.35

Banyak masalah yang timbul dalam pentadbiran Sekolah Teknik. Kuasa jabatan

yang terpisah-pisah menimbulkan masalah pentadbiran dan agihan sumber kewangan

yang tidak cekap. Walau bagaimanapun mulai 1909, kerajaan British telah menyatukan

keseluruhan jabatan di bawah kuasa pusat.36 Perubahan ini telah membolehkan

pelaksanaan sistem pentadbiran Sekolah Teknik menjadi lebih lancar dan teratur.

Pada tahun 1912, seramai 37 orang pelajar yang mengikuti kursus ukur di Sekolah

Teknik telah lulus. Dari jumlah tersebut seramai 27 adalah pelajar India dan Ceylon, 5

orang Melayu dan 5 orang Cina.37 Ini menunjukkan bahawa orang India dan Ceylon

lebih maju dalam bidang tersebut.

Pada tahun 1913, seramai 65 orang pelajar telah diterima masuk belajar di

Sekolah Teknik. Dari jumlah tersebut 52 orang adalah dari Jabatan Ukur, 8 orang dari

Jabatan Keretapi, 3 orang dari Jabatan Kerja Raya dan 2 lagi dari Jabatan Perhutanan.

Sekolah ini ditutup pada tahun 1914 akibat meletusnya perang Dunia Pertama.38 Walau

bagaimanapun dalam tahun 1915, sekolah ini terus dibuka tetapi hanya untuk

kelas-kelas kursus ukur sahaja. Ketika itu Mr.Duriappah telah mengambil alih jawatan

pengajar menggantikan Mr.Brayshay. Seramai 20 orang pelajar telah lulus dalam tahun

35 Ibid.
36 Ibid.
37 Federated Malaya States, Report On The Technical School Kuala Lumpur, Kuala Lumpur: Government Press, 1939, hlm. 28.
38 F.J. Morten, Annual Report of Education Department For The Year 1934, Kuala Lumpur: Government Press, 1935, hlm. 40.

tersebut.39 Kemudian pada tahun 1918 sekolah ini dibuka semula seperti keadaan

sebelum PD I.

Pada tahun 1919, jawatankuasa kerajaan telah dilantik untuk meneliti keperluan

pendidikan teknikal dan perindustrian.40 Jawatankuasa ini kemudian telah membuat

beberapa cadangan seperti berikut:

i. Penubuhan lebih banyak sekolah Inggeris rendah;

ii. Penubuhan sekolah perdagangan menggunakan bahasa Melayu sebagai

bahasa pengantar;

iii. Pembinaan sebuah sekolah teknik baru menggunakan Bahasa Inggeris

sebagai bahasa pengantar;

iv. Penubuhan sebuah sekolah Pertanian;

v. Penyediaan kemudahan latihan untuk Jabatan Hutan;

vi. Penyediaan gaji lebih baik untuk kakitangan terlatih dari segi teknikal di

jabatan-jabatan kerajaan selaras dengan Perkhidmatan Perkeranian yang

lebih baik; dan

vii. Penubuhan Kolej Latihan guru Bahasa Inggeris.41

Pengendalian Sekolah Teknik telah meningkatkan belanja pengurusan kerajaan

British, dan pada masa yang sama didapati tahap pengendaliannya kurang cekap. Pada

1930, Sekolah Teknik di Jalan Brickfields dipindahkan semula ke tapak lama, iaitu di

High Street.42

Bermula pada tahun 1931, pentadbiran Sekolah Teknik telah dipindahkan di

bawah Jabatan Pendidikan.43 Dalam tahun 1933, buat pertama kali dalam sejarah

Sekolah Teknik, pelajar persendirian mula diterima dan mereka dikenakan yuran

39 Federated Malaya States, Report on The Technical School Kuala Lumpur, hlm. 29.
40 Proceeding of the Federal Council Federated Malay State, 1919, hlm. C36-41.
41 Philip Loh Fok Seng, Seeds of Separatism: Education Policy in Malaya 1874-1940, hlm. 111.
42 Ibid., hlm. 9.
43 Report on Education in the Federated Malay State, 1931.

pengajian. Pada tahun yang sama sekolah ini telah menyediakan latihan untuk pembantu

teknikal percubaan daripada jabatan-jabatan kerajaan yang berbeza.44 Kurikulum

adalah berdasarkan sukatan pelajaran untuk Sijil Teknologi yang diberikan oleh ‘City

and Guilds Institute of London’ yang peperiksaannya ditadbir oleh pihak sekolah setiap

tahun.45 Para pelajar biasanya akan layak dianugerahkan sijil ini selepas menjalani

pengajian selama tiga tahun disekolah ini. Pendaftaran tahunan sekolah ini juga telah

diubah menjadi kira-kira 90 orang pelajar ke 140 pelajar.46 Pada bulan Januari 1935,

Sekolah Teknik dijadikan Sekolah Persekutuan dan diletakkan di bawah pentadbiran

Jabatan Pendidikan Selangor. Namun demikian, Sekolah Teknik ini masih meneruskan

perkhidmatannya bagi menyediakan pelbagai kursus termasuklah Kejuruteraan Awam,

Ukur, Mekanikal, Kejuruteraan Elektrik dan Telekomunikasi. Sekolah ini terbuka

kepada para pelatih teknikal bawahan dari pelbagai jabatan kerajaan seperti Jabatan

Kerja Raya, Ukur, Kereta api, Elektrik, Pos dan Telegraf dan seluruh penduduk

Semenanjung Tanah Melayu.47

Pada tahun 1941, terdapat cadangan daripada Jawatankuasa Penasihat Sekolah

Teknik dan Jabatan Pendidikan untuk menaikkan taraf Sekolah Teknik kepada sebuah

kolej atau maktab. Di samping itu, suatu cadangan dikemukakan agar sebuah bangunan

baru dapat dibina untuk Maktab Teknik dan kerajaan mencari tapak yang sesuai untuk

pembangunannya. Peningkatan taraf sekolah ini memerlukan pertukaran nama dari

Sekolah Teknik kepada Kolej atau Maktab Teknik mulai tahun 1942. Sehubungan itu,

tahap latihan teknikal perlu mencapai tahap yang lebih baik apabila Sekolah Teknik

ditukar dan di naik taraf menjadi Maktab Teknik. Bagaimanapun pada bulan Disember

1941, usaha ini terpaksa ditangguhkan kerana meletusnya Perang Dunia Kedua. Ia telah

membantutkan pembangunan institusi pendidikan yang dirancang. Semasa Perang

Dunia Kedua, Jepun telah menduduki Maktab Teknik dan apabila perang berakhir,

44 Philip Loh Fok Seng, Seeds of Separatism: Education Policy in Malaya 1874-1940, hlm.112.
45 Ibid.
46 Ibid.
47 Ibid., hlm. 11.

Maktab Teknik telah kehilangan pelbagai peralatan makmal, peralatan teknikal

termasuk bahan-bahan rujukan.48

Ringkasnya, menurut Philip Loh Fook Seng49 dua jenis pendidikan teknikal yang

terdapat pada masa itu iaitu kursus yang melayakkan pelajar berpendidikan Inggeris

untuk bekerja sebagai pembantu teknikal dan kursus-kursus asas sekolah perdagangan

untuk pelajar dari sekolah rendah Melayu. Kategori kedua ialah Sekolah Perdagangan

Persekutuan. Kursus praktikal yang diberikan di Maktab Pertanian menyediakan latihan,

tidak seperti yang diberikan oleh sekolah perdagangan yang menjurus kepada

kemahiran manual dengan hanya satu komponen teori sangat rendah. Sekolah

perdagangan lain yang serupa dengan Sekolah Kemahiran Persekutuan dan

menggunakan bahasa Melayu sebagai bahasa pengantar juga telah ditubuhkan di Perak

dan Negeri Sembilan. Pendaftaran di sekolah-sekolah ini terus dikhususkan kepada para

pelajar Melayu. Pelbagai sistem perantisan di firma-firma swasta pula telah

menyediakan pelbagai latihan untuk orang bukan Melayu, terutama masyarakat Cina

khususnya dalam bidang kejuruteraan industri dan pemerolehan kemahiran teknikal.

Objektif British dalam penubuhan sekolah perdagangan Melayu adalah dua kali

ganda untuk melatih pekerja teknikal Melayu dan menyediakan tenaga pengajar yang

diperlukan di sekolah rendah Melayu seperti kemahiran membuat bakul dan

pertukangan. Adalah dianggarkan bahawa sekolah-sekolah perdagangan berjaya

menghasilkan kira-kira 40 hingga 50 pekerja mahir dari kalangan orang Melayu setiap

tahun. Komponen Pelajar Melayu dalam pendaftaran di Sekolah Pertanian dan

Sekolah Teknikal ditunjukkan dalam Jadual 2.1.

48 Ibid., hlm. 13.
49 Philip Loh Fok Seng, Seeds of Separatism: Education Policy in Malaya 1874-1940, hlm.111.

Jadual 2.1: Pendaftaran Pelajar di Sekolah Pertanian dan Sekolah Teknik

Tahun
Sekolah Pertanian Sekolah Teknik

Jumlah
Pendaftaran

Jumlah Pelajar
Melayu

Jumlah
Pendaftaran

Jumlah
Pelajar
Melayu

1935 75 37 77 44
1936 80 48 78 42
1937 68 31 83 33
1938 58 25 154 57

Sumber: Philip Loh Fok Seng, Seeds of Separatism: Education Policy in Malaya
1874-1940, Kuala Lumpur: Oxford University Press, 1975, hlm. 113.

Berdasarkan jadual 2.1 dapat dilihat bahawa terdapat penurunan dari segi jumlah

keseluruhan pelajar yang mendaftar di sekolah pertanian. Keadaan yang sama turut

dilihat dalam jumlah pelajar Melayu yang mendaftar di sekolah yang sama. Manakala

jumlah pelajar yang mendaftar di sekolah teknik antara tahun 1935 hingga 1938,

menunjukkan peningkatan terutama pada tahun 1938. Pada jangka masa yang sama,

jumlah pelajar Melayu yang mendaftar di sekolah Teknik menunjukkan sedikit

penurunan pada tahun 1936 iaitu hanya 42 orang pelajar dan 1937 pula hanya 33 orang

pelajar yang mendaftar. Walau bagaimanapun jumlah pelajar Melayu yang mendaftar di

sekolah Teknik kembali meningkat pada tahun 1938 menjadi 57 orang.

Sekolah Tukang, 1926

Sekolah Tukang yang pertama telah berjaya dibuka pada tahun 1926.50 Setelah

sepuluh tahun sekolah ini beroperasi, seorang pegawai pendidikan kanan iaitu Mr. H.R.

Cheessman, telah membuat kajian tentang sekolah-sekolah di Great Britain dan

Netherland East Indies (Indonesia sekarang) pada tahun 1937. Beliau kemudian

menyediakan laporan kajiannya dan mengemukakan cadangan pembangunan

pendidikan teknik.

50 Ramlee Mustapha, “Sejarah Pendidikan Kejuruan di Nusantara: Pembangunan Identiti Negara-Bangsa serta Modal Insan di
Malaysia dan In donesia”, hlm. 62.

Antara cadangan yang telah dikemukakan adalah seperti berikut:

i. Bilangan sekolah tukang hendaklah ditambah dan kurikulumnya diperluaskan ke

tahap kandungan sekolah tukang yang boleh menjadi sekolah teknik junior;

ii. Menitikberatkan kurikulum sekolah dengan memasukkan mata pelajaran praktikal

seperti bengkel pertukangan untuk lelaki dan sains rumah tangga untuk perempuan;

iii. Memindahkan pelajar yang tidak berminat dengan subjek akademik setelah tamat

darjah lima ke sekolah tukang;

iv. Latihan pertanian yang lebih intensif dalam kalangan guru sekolah yang terpilih;

dan

v. Menubuhkan sekolah perdagangan berpusat di setiap pusat bandar yang besar untuk

pelajar lelaki dan perempuan yang lulus Peperiksaan Sijil Sekolah.51

Sekolah Perdagangan Persekutuan, 1926

Pada tahun 1926, Sekolah Perdagangan Persekutuan telah ditubuhkan di Kuala

Lumpur untuk memberikan kursus sepenuh masa selama tiga tahun untuk melatih

mekanik, fitters, pekerja mesin dan juruteknik lain.52 Kemudahan yang disediakan agak

sederhana untuk pengambilan antara lima belas hingga dua puluh pelajar setahun. Tiga

staf Eropah (Pengetua dan dua tenaga pengajar) telah diambil untuk menjalankan proses

pengajaran dan pembelajaran di sekolah ini. Pendaftaran telah dijalankan melalui

kerajaan negeri pada setiap awal tahun dan sebagai tanda sokongan, setiap negeri

menghantar lima orang pelajar. Winstedt menggariskan kriteria etnik untuk kemasukan

ke sekolah seperti berikut:

Although the school is open to pupils of all nationalities, Malays are given
first consideration, the original intention being to provide training for, and
to open up a career to, those town Malays who up to the present have
had nothing more to look forward to than an existence spent as a
peon or a messenger.53

51 Annual Report on Education, Kuala Lumpur: Federation of Malaya, 1948.
52 Philip Loh Fok Seng, Seeds of Separatism: Education Policy in Malaya 1874-1940, hlm. 111.
53 Report on Education in the F.M.S. 1926, hlm. 12.

Untuk pengambilan tahun pertama jumlah keseluruhan pelajar adalah dua puluh orang,

daripada jumlah tersebut, lapan belas orang adalah orang Melayu dan dua orang bukan

Melayu (seorang Cina dan seorang India).54

Sekolah Pertanian, 1927

Pada tahun 1927, satu jawatankuasa55 telah dilantik untuk menyediakan suatu

skim bagi penubuhan sebuah sekolah pertanian sebagai institusi bersama bagi NNMB

dan NNS. Disyorkan agar ditubuhkan Sekolah Pertanian di Selangor di atas tapak yang

berukuran 22 ekar tanah berhampiran ‘stesen eksperimen’ yang telah dijalankan oleh

kerajaan persekutuan.56 Walau bagaimanapun cadangan yang dikemukakan oleh

Jawatankuasa Pendidikan Teknik dan Perindustrian hanya dapat direalisasikan pada

tahun 1931 bertempat di Serdang di bawah pengawasan Jabatan Pertanian. Sekolah ini

menyediakan dua jenis kursus seperti berikut:

i. Kursus tiga tahun untuk pertanian saintifik, terutamanya untuk pegawai

Jabatan Pertanian;

ii. Kursus dua tahun yang bersifat dasar praktikal yang berkaitan dengan

tanaman pertanian utama Tanah Melayu.57

Kursus di peringkat diploma dijalankan selama 3 tahun dengan menggunakan

bahasa Inggeris sebagai bahasa pengantar. Pelajar yang diberi latihan dan lulus kursus

di peringkat diploma akan ditawarkan jawatan Pembantu Pertanian. Kursus minor pula

dijalankan selama 1 tahun dengan menggunakan bahasa Melayu sebagai bahasa

pengantar, untuk melatih orang bawahan kerajaan. Pelajar yang diberi latihan dan

lulus kursus minor akan ditawarkan jawatan Pembantu Pertanian Junior. Kursus dua

tahun dalam bahasa Inggeris untuk melatih para pegawai junior. Para pelajar dari

54 Philip Loh Fok Seng, Seeds of Separatism: Education Policy in Malaya 1874-1940, hlm. 112.
55 Jawatankuasa Pendidikan Teknik dan Perindustrian.
56 Ibid.
57 Proceeding of the Federal Council F.M.S, 1927, hlm. C36-41.

sekolah rendah Melayu menyertai kursus selama setahun dan mereka yang mempunyai

Sijil Sekolah Cambridge akan mengikuti kursus dua tahun. Lain-lain institusi

pendidikan vokasional yang dijalankan sebelum merdeka ialah Sekolah Perhutanan,

Institut Latihan, Sekolah Perdagangan, Sekolah Muzik, dan Sekolah Sains Domestik.58

Perkembangan Institusi Sains di Peringkat Pengajian Tinggi

Institut pengajian tinggi selain daripada bidang perguruan tidak ditubuhkan

sehingga tahun 1905 apabila Maktab Perubatan King Edward VII telah ditubuhkan di

Singapura yang menawarkan kursus-kursus bidang perubatan dan pergigian. Institut

pengajian tinggi kedua ialah Maktab Raffles yang juga ditubuhkan di Singapura dalam

tahun 1928, yang menawarkan kursus bahasa Inggeris, Sejarah, Ilmu Hisab, Fizik,

Kimia, Pendidikan, Ekonomi dan Ilmu Alam. Kedua-dua maktab ini berkembang

secara berasingan sehingga tahun 1949 apabila kedua-duanya disatukan sebagai

Universiti Malaya di Singapura yang pada permulaannya menawarkan tiga Fakulti iaitu

Fakulti Sastera, Sains dan Perubatan yang berkuasa penuh untuk menganugerahkan

ijazah.59 Penyata kedua-dua maktab ini adalah berdasarkan syor Suruhanjaya

Carr-Saunders mengenai pelajaran tinggi.60 Selepas Tanah Melayu mencapai

kemerdekaan pada bulan Ogos 1957, satu bahagian Universiti Malaya telah ditubuhkan

di Kuala Lumpur di bawah undang-undang Universiti Malaya, tahun 1961. Bahagian

Universiti Malaya di Singapura telah diberi nama Universiti Singapura.61

58 Annual Report of the Education, Kuala Lumpur: Federated Malay State, 1932.
59 Penyata Jawatan-kuasa Peranchang Pelajaran Tinggi, Kuala Lumpur: Thor Beng Chong, 1967, hlm. 9.
60 Ibid.
61 Ibid.

Maktab Perubatan King Edward VII (King Edward VII College of Medicine), 1905

Pada tahun 1887, sebuah akhbar Singapura telah menyuarakan permintaan orang

ramai untuk menubuhkan sebuah institusi tempatan bagi melatih doktor untuk memberi

khidmat kepada penduduk China yang semakin bertambah. Pada tahun 1904, Encik Tan

Jiak Kim telah membuat rayuan kepada Gabenor Sir John Anderson meminta supaya

ditubuhkan sekolah perubatan di Singapura. Gabenor berkata permintaan akan dipenuhi

jika mereka dapat mengumpulkan wang permulaan sebanyak $71,000 bagi memulakan

sekolah tersebut.62

Menurut Noraini Mohamad Hassan,63 ordinan no.xv, 1905, Negeri-negeri Selat

telah menoktahkan penantian selama 83 tahun untuk merealisasikan penubuhan sebuah

maktab perubatan di Tanah Melayu dengan nama asalnya The Straits and Federated

Malay States Government Medical School. Maktab ini didirikan kerana mendapat

bantuan daripada orang ramai, Pejabat Pelindung Orang Cina di Singapura dijadikan

tempat perjumpaan bagi menggerakkan usaha pengumpulan wang dan dalam masa yang

singkat berjaya mengumpulkan $85,000 iaitu melebihi $14,000 daripada sasaran.64

Majlis Perundangan Negeri-negeri Selat pada 14 April 1905, telah memperuntukkan

$4,200 untuk menampung keperluan sekolah perubatan sehingga penghujung tahun

1905.65

Sejarah perubatan Tanah Melayu bermula pada 14 Julai 1905 kerana pada tarikh

ini penubuhan maktab perubatan telah direalisasikan: “On the motion of the

ATTORNEY-GENERAL, seconded by Mr. TAN JIAK KIM, the Bill was then read a

third time and passed as Ordinance XV of 1905”.66

Terdapat tiga ordinan baru yang diluluskan oleh Majlis Perubatan Negeri-negeri

Selat berkaitan maktab ini. Satu penambahan telah dilakukan terhadap seksyen 14,

62 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 8.
63 Ibid., hlm. 6.
64 Proceeding of the Legislative Council of the Straits Settlement for the Year 1905, hlm. B82.
65 Noraini Mohd Hassan, “Tercapainya Sebuah Impian, Berakhirnya Satu Penantian”, 1905, hlm. 9. Lihat juga Proceeding of the
Legislative Council of the Straits Settlements for the Year 1905, hlm. B82-B83.
66 Noraini Mohd Hassan, “Tercapainya Sebuah Impian, Berakhirnya Satu Penantian”, 1905, hlm. 11. Lihat juga Proceeding of the
Legislative Council of the Straits Settlements for the Year 1905, hlm. B138.

Ordinan 1905 pada tahun 1912. Perubahan ini secara rasmi telah dimaktubkan pada 7

Oktober 1912 di dalam Ordinan No. IX, 1912, “The Straits and Federated Malay States

Government Medical School Ordinance 1905 Amendment Ordinance 1912”.67 Ordinan

ini telah banyak membantu perkembangan maktab Perubatan King Edward VII.

Contohnya perkembangan maktab hasil dari pengwujudan ordinan ini adalah

diperkenalkannya kerusi Fisiologi iaitu kerusi Profesor yang pertama untuk maktab ini.

Individu pertama yang menyandang jawatan ini adalah Dr.J.Argyll Campbell yang tiba

di Singapura pada 16 Jun 1913 untuk memulakan tugasnya.68

Dalam tempoh 1905 hingga 1941, maktab Perubatan Raja Edward VII telah

melalui banyak cabaran dan meraih banyak kejayaan. Perkembangan aspek pentadbiran

dan kecemerlangan pelajarnya membolehkan maktab ini diiktiraf sebagai sebuah

institusi pendidikan perubatan yang sama taraf dengan institusi-instusi perubatan di

Britain. Kerajaan NNMB disokong oleh Kolej Perubatan melalui pemberian biasiswa

kepada para pelajar dan geran tahunan yang meliputi 50 peratus daripada kos tahunan

kolej tersebut.69

Pada 3 Julai 1905 kumpulan pertama pelajar yang diterima masuk untuk

memulakan pengajian di maktab ini adalah seramai 23 orang. Sekitar 16 orang pelajar

mengikuti kursus selama 5 tahun, 7 orang pelajar pula mendaftar untuk kursus program

2 tahun. Ketika itu telah ditawarkan kursus sepenuh masa selama 5 tahun untuk

pengajian perubatan, pembedahan dan perbidanan. Program 2 tahun pula dikhususkan

untuk pembantu hospital. Jumlah graduan kolej ini sehingga Perang Dunia II

dianggarkan sekitar 240, daripada jumlah tersebut 20 orang daripada mereka adalah

orang Melayu. Panjang purata kursus kolej adalah tujuh tahun. Namun sebahagian besar

daripada pelajar yang mendaftar tidak melengkapkan kursus ini. Sebagai contoh, satu

67 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 11.
68 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 12.
69 Philip Loh Fok Seng, Seeds of Separatism: Education Policy in Malaya 1874-1940, hlm. 116.

daripada tiga kumpulan pelajar yang mendaftar pada tahun 1930, 1931 dan 1932

(kira-kira 39, 52 dan 40 peratus masing-masing tidak lulus).70

Maktab Perubatan Raja Edward VII berkembang sebagai institusi perubatan

terulung di Tanah Melayu. Bermula sebagai pusat rawatan sakit jiwa wanita

kemudiannya diubahsuai menjadi bilik-bilik pensyarah, bilik pembedahan dan makmal.

Maktab ini kemudiannya berkembang sehingga akhirnya dapat menyediakan

kemudahan yang lebih lengkap dengan mewujudkan bangunan asrama pelajar,

perpustakaan dan muzium.71 Bermula dengan hanya 2 orang kakitangan sepenuh masa,

maktab ini kemudian berkembang dengan diperkenalkan kerusi-kerusi Profesor

bermula dari Kerusi Fisiologi pada tahun 1912 dan diikuti oleh Kerusi Anatomi pada

tahun 1920; Kerusi Perubatan, Pembedahan, Obstetrik dan Ginekologi pada tahun 1922;

Kerusi Bakterialogi dan Biokimia pada tahun 1925 yang merupakan hasil sumbangan

Yayasan Rockefeller; Kerusi Biologi pada tahun 1926; Kerusi pembedahan Pergigian

pada tahun 1929 dan Kerusi Patologi pada tahun 1935.72

Kerjasama yang padu antara lembaga pentadbiran maktab dan tenaga pengajar

(para profesor dan para pensyarah) mereka berjaya menjadikan Maktab Perubatan Raja

Edward VII menjadi sebuah institusi yang bukan sahaja berfungsi memberikan latihan

untuk kakitangan bawahan tetapi turut memberikan sumbangan dalam aspek pengajaran,

penyelidikan, latihan pakar dan pengajian pascasiswazah. Maktab ini juga mampu

menyediakan prasarana dan tenaga pengajar dalam bidang Kimia dan Fizik, Biologi,

Biokimia, Anatomi, Fisiologi, Bakteriologi, Patologi, Farmaseutikal, Kesihatan Awam,

Jurispruidens Perubatan dan Toksikologi, Perubatan Surgeri, Perbidanan dan

Ginekologi dan Pergigian.73

70 Ibid.
71 Fifty Years of Medical Education in Malaya 1905-1955,[tanpa data penerbitan], hlm. 24.
72 T.J.Danaraj,Medical Education in Malaysia, hlm. 8-9.
73 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 14; Lihat
juga Annual Departmental Reports of the Straits Settlements for the Year 1938, Vol. II, Singapore: Printed at the Government
Printing Office, 1940, hlm. 1081-1102.

General Medical Council Great Britain74 telah mengiktiraf diploma Licentiate in

Medicine and Sugery (L.M.S.) Singapura pada tahun 1916. Lulusan maktab ini boleh

bekerja dimana-mana dalam empayar British. Nama pemegang L.M.S. dimasukkan ke

dalam British Medical Register.75

Dalam tahun 1925, Rockefeller Foundation76 telah menderma sebanyak $360,000

bagi mengadakan Jabatan Pengajian Bacteriology dan Chemistry. Pada tahun 1929

diwujudkan pengajian bahagian Pembedahan Pergigian dan pada tahun 1935 diadakan

Kursi Patologi.77

Sebagai syarat kelayakan masuk ke maktab Perubatan King Edwards, satu

penanda aras telah ditetapkan kepada para pelajar. Pada 4 Oktober 1904, Fred. G.

Penney, Pemangku Setiausaha Kolonial, Negeri-negeri Selat dalam suratnya kepada

Tan Jiak Kim telah menegaskan keperluan kanak-kanak lelaki untuk lulus Darjah Tujuh

dari mana-mana sekolah beraliran Inggeris di Negeri-negeri Selat ataupun di

Negeri-negeri Melayu Bersekutu.78 Seperti dalam perkhidmatan perguruan, terdapat

perbezaan yang wujud antara doktor Eropah dan doktor tempatan yang bekerja dengan

kerajaan. Jawatan Timbalan Pegawai Perubatan (atau Pakar Bedah) adalah jawatan

tertinggi yang dibuka kepada (bukan Eropah) pengamal perubatan tempatan selepas 20

tahun perkhidmatan. Sehingga tahun 1938, status penuh Pegawai Perubatan atau Pakar

Bedah perkhidmatan perubatan masih agak samar untuk orang Eropah di Negeri-negeri

Selat.79 Kolej ini kemudian menjadi sebuah universiti penuh pada 8 Oktober 1949

74 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 13; Lihat
juga Fifty Years of Medical Education in Malaya 1905-1955, hlm. 14.
75 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 13.
76 Rockefeller foundation adalah sebuah pertubuhan bukan bermotifkan keuntungan dan yayasan swasta yang berpusat di New York,
Amerika Syarikat. Organisasi ini terkenal di seluruh dunia sebagai agensi pemberi bantuan kemanusiaan dalam bentuk tidak
langsung seperti biasiswa, pembentukan lembaga penyelidikan dan program pemusnahan penyakit berjangkit. Pengasas yayasan ini
adalah John D.Rockefeller (‘Senior’) bersama anak, John D.Rockefeller, Jr. (Junior) dan penasihat utama perniagaan dan
filantropinya Frederick Taylor Gates. Piagam pendiriannya diterima oleh parlimen negara bahagian New York pada 14 Mei 1913.
Misi utamanya adalah menyebar luaskan kesejahteraan manusia di seluruh dunia.
77 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 14; Lihat
juga T.J. Danaraj,Medical Education in Malaysia, hlm.8-9.
78 Noraini Mohamed Hassan, “Tercapainya Sebuah Impian, Berakhirnya Satu Penantian: Ordinan No.XV, 1905”, hlm. 12; Lihat
juga lampiran No.14, Proceedings of the Legislative Council of the Straits Settlements for the Year 1905, hlm. C38.
79 Proceedings of the Federal Council F.M.S. 1934, hlm. B104.

Univ
ers

ity
 of

 M
ala

ya



73

yang akan memenuhi keperluan pendidikan tinggi di Persekutuan Malaya dan

Singapura.80

Sumbangan maktab ini dalam melahirkan guna tenaga perubatan di Tanah Melayu

sangat besar. Bermula dari isu kekurangan tenaga perubatan dan kesihatan awam di

Singapura dan Pulau Pinang pada penghujung tahun 1890-an.81 Ketika itu proses

mendapatkan kakitangan perubatan sangat sukar kerana kebanyakan pegawai pembantu

perubatan India lebih cenderung untuk kekal dengan perkhidmatan perjawatan

masing-masing.82 Sungguhpun ada yang bersetuju mengikuti ketetapan British, ia

dibuat atas dasar pinjaman semata-mata kerana prospek kenaikan pangkat adalah lebih

cerah dalam perkhidmatan India. Penggantian kakitangan perubatan juga menghadapi

masalah yang besar.83 Faktor jarak yang jauh tidak memungkinkan kekosongan

jawatan dapat diisi dengan cepat. Walau bagaimanapun masalah ini telah dapat

diselesaikan apabila Maktab Perubatan Raja Edward VII ditubuhkan. Maktab ini telah

berjaya melahirkan guna tenaga mahir dalam bidang perubatan. Pada bulan Mei 1910,

tujuh orang84 telah lulus peperiksaan akhir dan dianugerahkan L.M.S. Doktor

tempatan lulusan maktab itu adalah Chen Su Lan, W.F. Carnegy, E.W. de Cruz,

J.Gnanapragasam, S.R. Krishnan, J.S. Lee dan M.W. Chill.85 Lulusan maktab ini telah

memberikan sumbangan yang sangat bermakna dalam memenuhi keperluan tenaga

perubatan di Tanah Melayu. Sehingga bulan Ogos 1941, seramai 358 orang doktor dari

maktab ini telah menerima L.M.S. (Licentiate in Medicine and Surgery)

masing-masing.86

80 Latar belakang Universiti Malaya http://studentsrepo.um.edu.my/207/6/BAB_4.pdf, hlm. 91-92.
81 Khoo Kay Kim, “Early Medical Education”, 100 Years: The University of Malaya Kuala Lumpur, Malaysia: University of
Malaya Press, 2005, hlm.1-2.
82 Y.K.Lee, “Medical Education in Straits: 1786-1871”, JMBRAS, Jilid XLVI, Bahagian 1, 1973, hlm.102.
83 Ibid.
84 Tujuh orang daripada 16 orang yang mengambil kursus sepenuh masa untuk pengajian perubatan, pembedahan dan perbidanan
selama 5 tahun
85 Fifty Years of Medical Education in Malaya 1905-1955, hlm. 67. Lihat juga, Annual Department Reports of the Straits
Settlements for the Year 1910, Singapore: Printed at the Government Printing Office, 1911, hlm.610.
86 Ibid, hlm. 70.

Maktab Raffles (Raffles College), 1929

Sebuah lagi institusi pengajian tinggi yang ditubuhkan hasil daripada permintaan

orang ramai ialah Raffles College. Pada tahun 1918, Jawatankuasa Maxwell87 telah

ditubuhkan untuk mengsyorkan satu peringatan yang sesuai bagi sambutan seratus tahun

pembukaan Singapura. Komiti kerja diketuai oleh H.W.Firmstone mengesyorkan

penubuhan kolej pendidikan tertiari (Raffles College) sempena memperingati

sumbangan Sir Stamford Raffles.88 Maktab ini akan menjadi teras kepada sebuah

universiti di masa akan datang.

Kerajaan NNS bersetuju dengan cadangan tersebut dengan syarat orang ramai dan

Kerajaan Negeri-negeri Melayu menyumbangkan dana berjumlah $2,000,000. Kerajaan

Singapura akan menderma tapaknya di Jalan Bukit Timah dan memperuntukkan

$1,000,000. Sambutan orang ramai terhadap cadangan ini sangat menggalakkan.

Sumbangan orang perseorangan yang paling banyak datang daripada Sir Manaseh

Meyer dan Encik Ooi Tiong. Masing-masing menyumbangkan $150,000 dan Encik En

Tong Sen $100,000. Pembinaan bermula pada tahun 1922, dan Raffles College telah

dibuka secara rasminya pada 1929.89 Maktab ini dibuka kerana hendak meningkatkan

taraf pendidikan masyarakat tempatan khususnya dalam bidang sains, kesenian dan juga

bidang perguruan di NNMB dan NNS. Penuntut yang dibenarkan memasuki maktab ini

ialah mereka yang lulus dalam peperiksaan School Certificate dan mendapat kepujian

dalam mata pelajaran lain. Walaupun pada asalnya dirancang sebagai nuklues sebuah

sebuah universiti dengan visi pro untuk pengajian Melayu dan Cina, ia akhirnya muncul

pada 1929 dengan kurikulum terhad kepada pilihan yang disenaraikan seperti berikut: (a)

bahasa Inggeris, sejarah dan ekonomi, geografi dan pendidikan; (b) fizik, kimia, bahasa

Inggeris, matematik dan pendidikan; (c) Matematik, bahasa Inggeris, fizik, geografi dan

87 Pada tahun 1918, Sir William George Maxwell, Setiausaha Kolonial Negeri-negeri Selat telah mempengerusikan Komiti
Maxwell untuk menyemak kembali skim-skim khusus bagi memperingati penubuhan Singapura oleh Sir Stamford Raffles. Ahli
komiti adalah Roland Braddell, A.W. Still, Seah Ling Seah, Dr. Lim Boon Keng, Mohammed Yusoff bin Mohammed, N.V. Samy
dan Mannesseh Meyer.
88 Khoo Kay Kim, “The Maxwell Committee”, 100 Years: The University of Malaya, Kuala Lumpur: University of Malaya Press,
hlm.25.
89 Ibid.

pendidikan.90 Siswa yang mendaftar akan ditawarkan salah satu daripada tiga kumpulan

mata pelajaran yang disenaraikan di atas dan setiap kursus pengajian diperluaskan

dalam tempoh dua atau tiga tahun. Ia berjaya memenuhi keperluan kolej di bawah

kumpulan (a) pelajar layak pada akhir tiga tahun akademik untuk dianugerahkan

Diploma Seni; di bawah kumpulan (b) atau kumpulan (c) akan dianugerahkan Diploma

Sains.91

Gaji permulaan dalam perkhidmatan perguruan bagi graduan Raffles College

adalah $180 sebulan. Ini kemudiannya dikurangkan kepada $155 ($25) kurang daripada

seorang guru tempatan yang mempunyai ijazah dari sebuah universiti British yang

diiktiraf.92

Pada tahun 1933, senat akademik kolej telah mencadangkan kepada badan

pengelola iaitu Majlis Kolej Raffles, bahawa kolej perlu disusun semula. Kes

penyusunan semula seperti yang dicatatkan dalam minit senat seperti berikut:

The college was not developing on broad and sound lines. The
majority of students were budding teachers supported by the
Government, and private student were few. The trend of development
was towards a Teachers' Training College and not a University
College. Its activities were narrower in their scope than was
intended or desirable.93

Namun dalam buku Philip Loh Fok Seng dinyatakan bahawa Raffles College pada

dasarnya diwujudkan untuk berkhidmat sebagai sebuah kolej guru membekalkan guru

untuk bentuk yang lebih tinggi daripada sekolah-sekolah bahasa Inggeris di NNMB dan

Negeri-negeri Selat.94 Peranan yang ditunjukkan di dalam Daftar Pelantikan Raffles

College menunjukkan bahawa daripada 229 graduan (sehingga 1939) 190 atau hampir

83 peratus bekerja sebagai guru di sekolah-sekolah Inggeris.95

90 Philip Loh Fok Seng, Seeds of Separatism: Education Policy in Malaya 1874-1940, hlm. 117.
91 Ibid.
92 Ibid.
93 Proceeding of the Legislative Council Straits Settlements, 1933, Council Paper No. 14, 6 March 1933.
94 Philip Loh Fok Seng, Seeds of Separatism: Education Policy in Malaya 1874-1940, hlm.116.
95 Ibid., hlm. 117.

Pendaftaran pelajar di Raffles College sebahagian besarnya terdiri daripada

pelajar negeri yang terikat untuk mengajar di NNMB atau sekolah-sekolah

Negeri-negeri Selat. Winstedt sebagai bekas pengetua pertama pandangannya lebih

cenderung untuk mengekang bukannya menggalakkan pembangunan pendidikan

tinggi.96 Kolej ini mempunyai tarikan yang amat kurang kepada masyarakat Cina

tempatan.97 Winstedt memilih untuk tidak memperbaiki keadaan ini terutama pada hari

pembukaan Raffles College (22 Julai 1929) dengan berucap seperti berikut:

‘There is a very wealthy Chinese community…the majority of the
student in the college are Chinese, but the Chinese have given only a
few hundred dollars more than the European firms’98

Mutunya akan didasarkan pada mutu pengajaran di Universiti London.99

Mengiktiraf taraf pendidikan yang ditawarkan oleh maktab ini, maka pada tahun 1934,

kerajaan negeri Johor telah menghantar pegawai-pegawai pentadbirannya untuk

mengikuti kursus-kursus khas di maktab ini. Langkah ini diikuti pula oleh kerajaan

Negeri-negeri Melayu Bersekutu pada tahun 1941. Mereka telah menghantar pegawai

pelatihnya untuk mengambil beberapa kursus di maktab ini. Kerajaan NNS juga telah

mengambil pegawai-pegawai lulusan maktab ini untuk diambil bekerja sebagai

pegawai-pegawai tadbir.100 Dari tahun 1929 hingga 1932 pelajar yang terpilih

disokong mendaftar di Kolej Raffles dengan tujuan pekerjaan. Mereka yang tamat

pengajian akan bertugas sebagai guru di sekolah-sekolah Inggeris. NNMB juga

menyumbang geran yang besar kepada kolej.101

96 Ibid.
97 Ibid.
98 Malaya Tribune, 23 July 1929
99 Tan Ding Eing, Sejarah Malaysia dan Singapura¸Petaling Jaya, hlm. 263.
100 Ibid.
101 About $50,000 (Malayan) annually.

Maktab Teknik Kuala Lumpur (Technical College), 1941

Maktab Teknik bermula sebagai Sekolah Teknik dan dibuka oleh Jabatan Kerja

Raya pada 1906 di Negeri-negeri Melayu Bersekutu. Tujuan utama penubuhan sekolah

ini adalah untuk mengadakan kemudahan-kemudahan latihan bagi perintis teknik dari

Jabatan Kerja Raya, Pentadbiran Keretapi Tanah Melayu, telekom dan kemudiannya

dari Jabatan Ukur.102 Beberapa buah sekolah teknik pada masa itu melatih

pembantu-pembantu teknik bagi jabatan-jabatan lain. Peraturan yang tidak

diseragamkan ini bukan sahaja menimbulkan masalah penyelarasan tetapi juga telah

memakan belanja yang besar. Pada tahun 1935, di bawah penyusunan desentralisasi,

Sekolah Teknik Treacher telah dijadikan Institut Persekutuan diletakkan di Negeri

Selangor.103 Kerjasama pembelajaran berlaku antara Maktab Teknik dan Sekolah

Teknik (Tukang) Junior di mana latihan Sekolah Teknik (Tukang) Junior di buat di

Maktab Teknik.104

Hal ini telah dikaji dalam Penyata Coales, Watson dan Worley pada tahun 1927

yang telah mengesyorkan penubuhan sebuah sekolah teknik yang disatukan untuk

melatih ahli-ahli teknik untuk jabatan-jabatan kerajaan dan perusahaan-perusahaan

kejuruteraan persendirian.105

Oleh kerana mutu latihan di sekolah tersebut mulai meningkat, dalam tahun 1941

terdapat suatu cadangan daripada Jawatankuasa Penasihat Sekolah Teknik dan Jabatan

Pendidikan untuk menaik taraf Sekolah Teknik kepada sebuah kolej atau maktab. Di

samping itu, suatu cadangan dikemukakan agar sebuah bangunan baru dapat dibina

untuk Maktab Teknik dan kerajaan mencari tapak yang sesuai untuk membangunkannya.

Peningkatan taraf sekolah ini memerlukan pertukaran nama dari Sekolah Teknik kepada

102 Noor Sharliana Binti Mat Nasir, “Pelaksanaan Sistem Modular Dalam Kursus Amalan Bengkel Mesin di Sekolah Menengah
Teknik Zon Selatan Malaysia”, Universiti Teknologi Malaysia, 2009, hlm. 30.
103 Ramlee Musthapa, “Sejarah Pendidikan Kejuruan di Nusantara: Pembangunan Identiti Negara-Bangsa serta Modal Insan di
Malaysia dan Indonesia”, hlm. 63.
104 Ibid.
105 Penyata Jawatankuasa Peranchang Pelajaran Tinggi, Kuala Lumpur: Thor Beng Chong, 1967, hlm.9.

Kolej atau Maktab Teknik mulai tahun 1942.106 Sehubungan itu, tahap latihan teknikal

perlu mencapai tahap yang lebih baik apabila Sekolah Teknik ditukar dan dinaik taraf

menjadi Maktab Teknik. Di Maktab Teknik dijalankan Kelas Petang Teknik Vokasional

Kerajaan untuk memenuhi keperluan pelajar yang tidak dapat memasuki Maktab Teknik

sepenuh masa. Kursus yang ditawarkan adalah Bangunan, Kejuruteraan Elektrik,

Kejuruteraan Mekanikal dan Teknologi Radio. Biasiswa disediakan kepada pelajar

cemerlang daripada Maktab Teknik yang melanjutkan pelajaran di peringkat ijazah di

United Kingdom seperti biasiswa Overseas Higher Education dan biasiswa Colonial

Development and Walfare.107 Bagaimanapun, pada bulan Disember 1941, usaha ini

terpaksa ditangguhkan kerana berlakunya Perang Dunia Kedua. Ia telah membantutkan

pembangunan institusi pendidikan yang dirancang. Semasa Perang Dunia Kedua, pihak

Jepun telah menduduki Maktab Teknik dan apabila perang berakhir, Maktab Teknik

telah kehilangan pelbagai peralatan makmal, peralatan teknikal termasuklah buku-buku

rujukan. Semasa pemerintahan Jepun di Tanah Melayu, Maktab Teknik Kuala Lumpur

terus beroperasi seperti biasa di High Street (kini Jalan Bandar), tapak bangunan

Sekolah Victoria Institution. Pemerintah Jepun menggunakan Maktab Teknik (yang

digelar ‘Shihan Gakko’) untuk mengajar bahasa Jepun. Penuntutnya terdiri daripada

penduduk dari seluruh Tanah Melayu. Guru Besar Maktab Teknik ketika itu bernama

Mr. Arimoto, serta tiga orang guru bahasa Jepun yang terdiri daripada orang-orang

Jepun sendiri. Terdapat juga guru bahasa Jepun dari kalangan orang Melayu seperti

Cikgu Bustamam dan Cikgu Maaruf Mahmud. Selain daripada itu, terdapat guru

berbangsa India yang bertugas di Maktab Teknik yang mengajar bidang teknikal dalam

bahasa Inggeris. Antara guru yang paling kanan mengajar bidang teknik bernama Mr.

Nair @ Nayar, yang juga bertindak sebagai Penolong Guru Besar. Selepas Jepun

menyerah kalah, Maktab Teknik telah dibuka semula pada 16 September 1946. Kesan

106 Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), hlm. 13.
107 Annual Report on Education 1948 dan 1950, Kuala Lumpur: Federation of Malaya

Perang Dunia Kedua terhadap Maktab Teknik amat besar dengan kerugian dan

kemusnahan bahan-bahan pengajaran dan pembelajaran yang berasaskan teknologi.

Namun, pada tahun 1947, buat pertama kalinya selepas perang, pengambilan pelajar

yang pertama telah dibuat. Pengambilan pelatih dan pelajar swasta juga dibuka semula.

Di Malaysia, pendidikan vokasional sebelum merdeka menonjolkan imej

kemahiran teknikal yang bersifat manual untuk melatih para pelajar tempatan bagi

mengisi jawatan di jabatan-jabatan di bawah NNMB.108 Maktab Teknik telah berjaya

menghasilkan ramai ahli teknokrat yang berjaya dalam pelbagai bidang profesional.109

Berdasarkan statistik antara tahun 1942 hingga 1970 penglibatan masyarakat tempatan

(Melayu dan Bukan Melayu) dalam perkhidmatan kerajaan zaman British khususnya

dalam bidang teknikal dan perkeranian mencapai jumlah 20,745 orang.110 Pencapaian

ini sudah pasti merupakan hasil sumbangan Maktab Teknik.

Maktab Pertanian Malaya, 1931

Pada tahun 1918, Jawatan Kuasa Technical Industrial Education bagi NNMB

telah mencadangkan untuk mendirikan sebuah sekolah pertanian.111 Cadangan tersebut

tidak dapat dilaksanakan dengan serta merta dan hanya pada 21 bulan Mei 1931, maktab

ini telah dibuka dengan rasminya oleh Pesuruhjaya Tinggi Negeri-negeri Melayu

Bersekutu, Sir John Scott. Jabatan Pertanian telah menggunakan nama Sekolah

Pertanian di Serdang, Selangor. Maktab ini telah diletakkan di bawah arahan Jabatan

Pertanian, Negeri-Negeri Melayu Bersekutu dan Negeri-Negeri Selat.112 Maktab ini

mampu menampung 80 orang pelajar dan mengendalikan kursus peringkat diploma

selama tiga tahun dan kursus peringkat sijil selama setahun (menggunakan bahasa

108 Ramlee Musthapa, “Sejarah Pendidikan Kejuruan di Nusantara: Pembangunan Identiti Negara-Bangsa serta Modal Insan di
Malaysia dan Indonesia”, hlm. 62.
109 Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), hlm. 17.
110 Ibid. hlm. 15.
111 Noor Sharliana Binti Mat Nasir, “Pelaksanaan Sistem Modular Dalam Kursus Amalan Bengkel Mesin di Sekolah Menengah
Teknik Zon Selatan Malaysia”, hlm. 30.
112 Ibid.

Melayu sebagai bahasa pengantar untuk melatih orang bawahan kerajaan).113 Pelajar

dari sekolah rendah Melayu menyertai kursus minor selama setahun dan mereka yang

mempunyai Sijil Cambridge menyertai kursus dua tahun.114 Maktab ini menyediakan

2 jenis kursus di peringkat diploma dan kursus minor dengan tujuan untuk memberikan

latihan amali dan teori pertama.115Kursus di peringkat diploma dijalankan selama 3

tahun dengan menggunakan bahasa Inggeris sebagai bahasa pengantar. Pelajar yang

diberi latihan dan lulus kursus peringkat diploma akan ditawar jawatan Pembantu

Pertanian.116 Kebanyakan mereka berkhidmat dengan Jabatan Pertanian dan di Pusat

Penyelidikan Getah. Pada peringkat permulaannya tempoh kursus bagi sekolah ini

adalah dua tahun yang dikhususkan untuk melatih pembantu-pembantu pertanian.117

Mutu pelajarannya kemudian telah dinaikkan dan seterusnya dinamakan sebagai

Maktab Pertanian Serdang. Selepas Perang Dunia II, tempoh kursus dipanjangkan

menjadi tiga tahun. Sejajar itu namanya ditukar menjadi Maktab Pertanian Malaya,118

upacara pengisytiharannya telah dilakukan oleh Gabenor Sir Edward Gent.119

Maktab ini amat penting kerana telah berjaya melahirkan ramai tenaga terlatih di

bidang pertanian yang sangat-sangat diperlukan oleh negara dalam usaha menstabilkan

ekonomi dan menambah pengeluaran makanan melalui kaedah-kaedah pertanian moden

yang lebih saintifik.120 Sehingga tahun 1941, Maktab Pertanian Serdang telah berjaya

mengeluarkan seramai 321 orang siswazah, 155 orang daripadanya mendapat diploma

pertanian dan 166 orang mendapat sijil pertanian. Kebanyakan mereka berkhidmat

dengan Jabatan Pertanian dan di pusat penyelidikan getah.121 Antara tokoh lulusan

113 Philip Loh Fok Seng, Seeds of Separatism: Education Policy in Malaya 1874-1940, hlm.112.
114 Ibid.
115 Ramlee Musthapa, “Sejarah Pendidikan Kejuruan di Nusantara: Pembangunan Identiti Negara-Bangsa serta Modal Insan di
Malaysia dan Indonesia”, hlm.63.
116 Ibid.
117 Penyata Jawatan-kuasa Peranchang Pelajaran Tinggi, Kuala Lumpur: Thor Beng Chong, 1967, hlm.9.
118 Ibid., hlm. 119.
119 http://hids.arkib.gov.my/print.php?type=A&item_id=1405.
120 Ibid.
121 Ibid.

Maktab Pertanian, Serdang, Selangor adalah Dato’Haji Muhammad bin Nasir.122 Beliau

mengambil kursus diploma dari tahun 1935 dan berjaya menamatkan pengajian pada

tahun 1937.123 Mata pelajaran yang dipelajarinya antaranya ialah Ilmu Pertanian iaitu

asas-asas pertanian, Botani, Biologi, Kimia, Matematik, Agricultural Survey,

Entomologi (Kajian Musuh-musuh Tanaman), Kajian Haiwan dan Kajian Pemeliharaan

Binatang-binatang atau Animal Husbandary.124

Pada 4 Oktober tahun 1971, maktab ini telah dinaikkan taraf dan diisyhtiharkan

menjadi Universiti Pertanian Malaysia.125

KESAN PENUBUHAN INSTITUSI SAINS TERHADAP PERKEMBANGAN
SOSIO-EKONOMI BRITISH

Penubuhan institusi sains seperti Sekolah Teknik telah membantu British

berjaya menyelesaikan masalah tenaga kerja dalam pelbagai sektor. Kewujudan institusi

sains di peringkat sekolah dan pengajian tinggi telah berjaya menghasilkan tenaga kerja

tempatan yang mempunyai kemahiran dalam bidang kejuruteraan awam, ukur,

mekanikal, kejuruteraan elektrik dan telekomunikasi bagi membantu perkhidmatan

kerajaan British dengan kadar gaji yang lebih murah berbanding dengan gaji

pegawai-pegawai Eropah. Penubuhan institusi sains memberi kesan kepada

perkembangan sosio-ekonomi British di Tanah Melayu. Peningkatan jumlah pelajar

memasuki sekolah teknik didorong oleh peluang pekerjaan yang semakin banyak

khususnya dalam bidang teknikal dan profesional. Perlu ditegaskan penglibatan British

dalam ekonomi Tanah Melayu telah menyebabkan berlaku perkembangan yang ketara

terutama dalam industri getah dan bijih timah. British telah membawa masuk modal,

buruh dan teknologi dan ini telah membantu perkembangan ekonomi British di Tanah

122 Selepas tamat belajar di Maktab Pertanian, Serdang, Selangor, beliau dilantik menjawat jawatan Penolong Pertanian di jajahan
Pasir Mas, Kelantan, selama 12 tahun.
123 Muhamad Nasir, Manusia ke Bulan dari Kaca mata al-Quran, Kota Baharu, Kelantan: Dian Darul Naim Sdn Bhd, 1984,
hlm.10.
124 Lofti Ismail, Amanat Tiga Pemimpin Ulung BERJASA, Kota Baharu, Kelantan: Pustaka Wijaya, 1985, hlm. 35.
125 http://hids.arkib.gov.my/print.php?type=A&item_id=1405.

Melayu. Sebagai contoh, semasa ledakan harga getah pada tahun 1909-1911126 syarikat

getah British meraih keuntungan besar yang membolehkan mereka membayar dividen

setinggi 30 hingga 40 peratus.127 Dividen besar ini menimbulkan minat pelabur British

untuk melabur dalam syarikat getah di pasaran modal British.128 Fenomena ini telah

membantu penduduk mencari sumber pendapatan baru yang bukan berasaskan kegiatan

pertanian. Pada zaman British penglibatan masyarakat tertumpu dalam Jabatan Kereta

api sebagai kerani (orang Melayu 33.5 peratus, orang bukan Melayu 17.2 peratus) dan

penyelia (orang Melayu 7.7 peratus, orang bukan Melayu 7.8 peratus), Jabatan Elektrik

sebagai pembantu teknik (orang Melayu 30.0 peratus, orang bukan Melayu 15.1

peratus), Jabatan Ukur sebagai pembantu teknik (orang Melayu 62.9 peratus, orang

bukan Melayu 16.2 peratus), Jabatan Kerja Raya sebagai pembantu teknik (orang

Melayu 50.0 peratus, orang bukan Melayu 31.7 peratus), Jabatan Pos dan Telegraf

sebagai pembantu teknik (orang Melayu 55.5 peratus, orang bukan Melayu 45.7 peratus)

dan kerani (orang Melayu 21.1 peratus, orang bukan Melayu 21.1 peratus). Dari segi

jumlah pula, pada tahun 1935 jumlah keseluruhan masyarakat TM yang terlibat dalam

bidang ini adalah 77 orang (44 orang adalah pelajar Melayu), tahun 1936 adalah 78

orang (42 orang adalah pelajar Melayu), tahun 1937 adalah 83 orang (jumlah pelajar

Melayu adalah 33 orang) dan pada tahun 1938 pula jumlah keseluruhan yang terlibat

adalah 154 orang (jumlah pelajar Melayu adalah 57 orang). 129

Lulusan dari King Edward VII College dapat membantu British menampung

kekosongan bagi jawatan pegawai-pegawai kesihatan. Jawatan ini dahulunya dipegang

oleh orang Inggeris. Pelaksanaan mata pelajaran sains di sekolah membolehkan ramai

pegawai kesihatan tempatan di tempatkan untuk jawatan ini. Mata pelajaran sains diajar

126 Yoshimura Mako, Japan’s Economic Policy for Occupied Malaya dalam Akashi Yoji & Yoshimura Mako (edit), New
Perspectives on the Japanes Occupation in Malaya and Singapore, 1941-1945, NUS Press, Singapore, 2008, hlm. 121.
127 Poroor Radhakrishnan, “The Role Of Rubber In The West Malaysian Economy”, Tesis Doktor Falsafah, Stanford University,
California, 1974, hlm. 35. Lihat juga D.M. Figart, The Plantation Rubber Industry in the Middle East, Government Printing Office,
Washington, D.C., 1925, hlm. 93. Lihat juga Li Dun Jen, British Malaya: An Economic Analysis, 2nd Edition, Institute of Social
Analysis, Petaling Jaya, 1982. Menurut Li Dun Jen, dalam tahun 1910 sesetengah syarikat getah British di Semenanjung Tanah
Melayu telah membayar dividen setinggi 300%.
128 Lihat P.J. Drake, Currency, Credit and Commerce: Early Growth in Southeast Asia, Ashgate, [t.t]
129 Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), hlm. 11.

di sekolah menengah sebagai langkah pertama menyediakan murid kearah pekerjaan

yang lebih saintifik dan teknikal. Usaha British memperkenalkan mata pelajaran sains

telah melahirkan ramai doktor dan ramai profesional dengan kelayakan teknikal.

Kumpulan pertama pelajar yang diterima masuk untuk memulakan pengajian pada 3

Julai 1905 adalah seramai 23 orang.130 Enam belas orang mengikuti kursus selama lima

tahun sementara tujuh orang pula mendaftar untuk program dua tahun. Kursus sepenuh

masa selama lima tahun ditawarkan untuk pengajian perubatan, pembedahan dan

perbidanan manakala program dua tahun pula khusus untuk pembantu hospital.131

Pelajar wanita pertama di maktab ini adalah Cik E. Nunes yang memulakan

pengajiannya pada bulan Mac 1906.132 Daripada enam belas orang yang mengambil

kursus sepenuh masa, tujuh orang lulus peperiksaan akhir dan dianugerahkan L.M.S.

(Licentiate in Medicine and Surgery) pada bulan Mei 1910.

Dengan penubuhan Maktab Melayu Kuala Kangsar pada tahun 1905, kerajaan

British berjaya menghasilkan tenaga pentadbir yang kebanyakannya terdiri daripada

orang-orang Melayu. Dalam pada itu kerajaan British cuba mengimbangi struktur

pentadbiran dengan mengambil lebih ramai orang India dan Cina menyertai

perkhidmatan kerajaan dalam bidang profesional dan teknikal. Terdapat satu pernyataan

yang dibuat berkaitan dasar pentadbiran British kerana dikatakan orang Melayu kurang

berkelayakan dalam bidang tersebut. Oleh sebab itulah mereka melantik lebih ramai

tenaga profesional dan teknikal orang Cina dan India. Secara berangsur-angsur sehingga

tahun 1952, perkhidmatan awam dalam bidang profesional dan teknikal telah dikuasai

oleh orang Cina dan India untuk menggantikan pegawai Eropah.

130 Ibid.
131 T.J.Danaraj, Medical Education in Malaysia, hlm. 7.
132 Annual Department Reports of the Straits Settlements for the Year 1906, Singapore: Printed at the Government Printing Office,
1907, hlm. 400.

Jadual 2.2: Penglibatan Penduduk Tanah Melayu Dalam Perkhidmatan Teknik Zaman
British Antara Tahun 1904-1941

Jabatan Kerajaan Kategori % Melayu % Bukan Melayu
Kereta Api Kerani 33.5 17.2
Kereta Api Penyelia 7.7 7.8
Elektrik Pembantu Teknik 30.0 15.1
Ukur Pembantu Teknik 62.9 16.2
Kerja Raya Pembantu Teknik 50.0 31.7
Pos & Telegraf Pembantu Teknik 55.5 45.7
Pos & Telegraf Kerani 21.1 21.1

Sumber: Seabad Meniti Cabaran Menjana Peradaban Terbilang Seratus Tahun
Sejarah UTM (1904-2004), Universiti Teknologi Malaysia, Johor Darul Taazim, 2005,
hlm., 11.

Jadual 2.3: Penglibatan Penduduk Tanah Melayu Dalam Pendidikan Teknik Zaman
British Antara Tahun 1904-1941

Tahun Jumlah Bil. Pelajar Melayu
1935
1936
1937
1938

77
78
83
154

44
42
33
57

Sumber: Seabad Meniti Cabaran Menjana Peradaban Terbilang Seratus Tahun
Sejarah UTM (1904-2004), Universiti Teknologi Malaysia, Johor Darul Taazim, 2005,
hlm.11.

Jadual 2.4: Perkhidmatan Kerajaan Mengikut Etnik Pada Zaman British, Antara Tahun
1942-1972

Etnik Kerja Raya Perubatan Pendidikan
Melayu 16.4 10.1 32.2
Cina 63.8 40.7 40.3
India 18.7 44.6 24.0
Lain-lain 1.1 4.6 3.5

Sumber: Seabad Meniti Cabaran Menjana Peradaban Terbilang Seratus Tahun Sejarah
UTM (1904-2004), Universiti Teknologi Malaysia, Johor Darul Taazim, 2005, hlm. 15.

Univ
ers

ity
 of

 M
ala

ya



85

Jadual 2.5: Perkhidmatan Kerajaan Mengikut Sektor Pada Zaman British,
Antara Tahun 1942-1972

Grade Melayu Bukan Melayu Jumlah
Pengurusan dan
Profesional

1,228 1,718 2,946

Esekutif 1,602 973 2,575
Teknikal 18,048 2,697 20,745
Jumlah 20,878 5,388 26,266

Sumber: Seabad Meniti Cabaran Menjana Peradaban Terbilang Seratus Tahun Sejarah
UTM (1904-2004), Universiti Teknologi Malaysia, Johor Darul Taazim, 2005, hlm. 15.

Berdasarkan jadual di atas, pada zaman kolonial British, penglibatan orang

Melayu dalam bidang Jabatan Kerja Raya hanya sekitar 16.4 peratus berbanding dengan

orang Cina 63.8 peratus dan India 18.7 peratus. Begitu juga dalam bidang perubatan.

Penglibatan orang Melayu hanya 10.1 peratus lebih sedikit berbanding penglibatan

orang Cina iaitu 40.7 peratus dan India pula 44.6 peratus. Begitu juga dalam bidang

pendidikan orang Melayu terlibat kira-kira 32.2 peratus lebih rendah jika dibandingkan

dengan penglibatan orang Cina iaitu 40.3 peratus tetapi lebih tinggi jika dibandingkan

dengan orang India yang hanya 24.0 peratus.133

Menjelang tahun 1957, seramai 6,210 orang jurutera dapat dilahirkan di Tanah

Melayu. Pekerjaan jurutera mempunyai kaitan yang rapat dengan bidang Fizik.

Matlamat British memperkenalkan mata pelajaran sains di sekolah menengah telah

membuahkan hasil dengan penambahan bilangan jurutera.134 Peningkatan bilangan

pekerja dalam bidang kejuruteraan dan kedoktoran serta pegawai kesihatan merupakan

kesan langsung pelaksanaan mata pelajaran sains di sekolah menengah.

KESIMPULAN

Penubuhan institusi pengajian teknikal di peringkat sekolah dan pengajian tinggi

pada zaman kolonial British mempunyai kaitan yang signifikan dengan perkembangan

133 Seabad Meniti Cabaran Menjana Peradaban Terbilang: 100 Tahun Sejarah UTM (1904-2004), hlm. 15.
134 Ministry of Labour and Social Welfare, Annual Report 1957, Kuala Lumpur: Government Press, 1959, hlm. 55.

ekonomi Tanah Melayu ketika itu. Pembangunan infrastruktur yang pesat yang berlaku

selepas pembentukan NNMB menyebabkan British amat memerlukan pakar teknikal

yang terlatih dalam pelbagai bidang profesional. Penubuhan sekolah teknikal telah

berjaya melahirkan golongan cerdik pandai untuk menjadi kerani (Jabatan Kereta api,

Jabatan Pos dan Telegraf), penyelia ((Jabatan kereta api, Jabatan Elektrik), pembantu

teknik (Jabatan Elektrik, Jabatan Ukur, Jabatan Kerja Raya, Jabatan Pos dan Telegraf)

dan sebagainya. Selepas itu apabila ditubuhkan institusi pengajian tinggi teknikal telah

berjaya melahirkan tenaga pakar untuk bekerja dalam sektor tertentu. Ini jelas

membuktikan bahawa institusi sains telah menyumbang kepada kemajuan ekonomi

British ketika itu.

Walaupun jumlahnya tidak besar tetapi kewujudan tenaga buruh mahir dan separa

mahir telah menyelesaikan keperluan guna tenaga buruh mahir ketika itu yang sangat

diperlukan oleh pemerintah British. Kewujudan institusi sains sekolah dan pengajian

tinggi juga telah mengelakkan British membawa tenaga buruh mahir dan separa mahir

dari negara asal untuk mengisi jawatan-jawatan tersebut. Selain itu dengan dapat

dipenuhi keperluan tenaga kerja mahir telah membantu kerajaan mengoptimumkan

keuntungan ekonominya.

BAB 3

PERKEMBANGAN INSTITUSI PENYELIDIKAN PERHUTANAN

PENDAHULUAN

Bab ini akan memperinci perkembangan Institusi Penyelidikan Perhutanan (FRI)

yang merupakan satu institusi sains yang berperanan dalam memelihara hutan untuk

menjamin kelangsungan ekonomi British di Negeri-negeri Melayu. Institut ini

ditubuhkan secara rasmi pada 1929 untuk menjalankan penyelidikan bagi tujuan

memajukan industri perhutanan. Penyelidikan hutan akan dikesan dalam tiga tahap

iaitu tahap permulaan 1896 -1917, tahap kedua 1918-1929 dan tahap ketiga

1930-1941. Dalam ketiga-tiga tahap ini institut telah menjamin pemeliharaan hutan dan

penghasilan hasil hutan yang berkualiti untuk membantu sektor pertanian dan

perlombongan. Dalam hal ini tidak dapat dinafikan kewujudan institusi ini telah

menjamin penerokaan hutan yang terkawal dan penghasilan hasil hutan yang mencukupi

untuk membangunkan ekonomi Negeri-negeri Melayu.

PROSES PENUBUHAN FRI

Menyedari perlunya kapasiti penyelidikan hutan diperluas, pada tahun 1925,

kawasan Kepong seluas 600 ekar telah diperuntukkan kepada Jabatan Hutan bagi tujuan

mendirikan Institut Penyelidikan Perhutanan (FRI). Antara yang bakal didirikan ialah

ladang percubaan dan juga sekolah perhutanan.1 Kerja-kerja pembinaan bangunan FRI

bermula pada tahun 1928 dan siap sepenuhnya pada tahun 1929.2 Pada tahun 1929,

cawangan Penyelidikan Perhutanan dipindahkan dari Sentul, Kuala Lumpur ke Kepong.

1 F.M.S., Annual Report For The Year 1925, Kuala Lumpur: Government Press, 1926, hlm. 22.
2 Annual Report Department of Forestry, Federation of Malaya, 1901-1951, hlm. 7.

Kesedaran pihak British terhadap kepentingan penjagaan sumber hutan terutama

kemusnahan hutan yang berleluasa akibat pembukaan tanah yang tidak terkawal akibat

aktiviti perlombongan dan pengenalan tanaman komersial khususnya tanaman getah

membawa kepada penubuhan Institut Penyelidikan Perhutanan (FRI). Pembukaan

kawasan hutan yang tidak terkawal menyebabkan muncul banyak masalah alam sekitar

seperti hakisan tanah, tanah runtuh, kehilangan bahan galian, kemusnahaan

spesies-spesies pokok dan haiwan. Tujuan utama penubuhan FRI adalah untuk

meningkatkan usaha penyelidikan dan pembangunan (R&D) mulai dari tahun 1918

untuk menyokong kelestarian sektor perhutanan huluan dan hilirannya. FRI diharapkan

dapat menyelesaikan masalah semasa dalam sektor perhutanan. Selain itu FRI juga

bertindak menjaga kepentingan hutan dan menggunakan tanah secara optima. Apa yang

uniknya berkaitan dengan penubuhan FRI ini adalah, FRI merupakan satu-satunya Pusat

Penyelidikan Perhutanan diseluruh empayar British.3

FRI ditubuhkan dengan pelbagai fungsi. Fungsi utamanya ielah menyelidik dan

mempastikan kegunaan kayu-kayan tropika yang tidak popular dalam pasaran tetapi

hidup segar dalam hutan Tanah Melayu.4 FRI juga menjalankan usaha mengurus dan

mentadbir hutan (silvikultur). Matlamat utamanya ialah meningkatkan daya keluaran

hutan asli. Badan ini juga berperanan sebagai pusat pembekal maklumat dan data-data

yang berkaitan dengan hutan kepada Jabatan Hutan dan orang-orang awam.5

British melihat kegiatan pertanian dan perhutanan sebagai dua kegiatan yang

serasi dan saling melengkapi, yang perlu dibangunkan bersama dan seterusnya

mengoptimakan penggunaan sumber tanah yang terhad.

Menjelang akhir abad ke-19, British melihat hutan hujan tropika Tanah Melayu

mempunyai banyak kepentingan. David J.Chivers menyebut mengenai kepentingan

hutan hujan tropika seperti berikut:

3 Siti Jamilah Bt. Yusof, “Sejarah Perhutanan di Selangor: Satu Tinjauan Antara Tahun 1901-1945”, Jabatan Sejarah, Universiti
Malaya, 2003/2004, hlm. 38.
4 Ibid.
5 Ibid.

Dry land forest formation with which we are mainly concerned,
but mention should be made of the wetland forest, particularly
the peat swamp and mangrove forests of the west coast of
Malaya.6

Melalui kajian FRI, didapati terdapat pokok hutan iaitu jenis kayu resak yang

sesuai dijadikan sleepers7 untuk pembinaan jalan kereta api dan bahan bakar untuk

industri perlombongan bijih timah di Tanah Melayu. Kayu ini telah dapat menggantikan

kayu cengal dan merbau dalam pembinaan landasan kereta api.8 Hal ini telah menarik

kolonial British untuk mengusahakan industri perhutanan.

Perkembangan Penyelidikan Hutan, 1896-1917

Sejarah penyelidikan perhutanan bermula dengan penubuhan Cawangan

Perhutanan dan perlantikan Dr. F.W. Foxworthy sebagai pegawai perhutanan pertama

bagi Malaya pada tahun 1918 oleh Mr. G.E.S. Cubitt, Pegawai Pemelihara Hutan bagi

Negeri-negeri Selat dan Negeri-negeri Melayu Bersekutu. Perlantikan Dr. Foxworthy

menandakan era baru penyelidikan perhutanan dijalankan secara rasmi di Tanah

Melayu.9

Pada zaman pra kolonial, anak peribumi hidup bergantung kepada rezeki yang

diperoleh dari hutan. Orang asli telahpun terlibat dalam kegiatan memungut hasil-hasil

hutan seperti damar, gaharu, rotan dan getah tabar10 serta menjalankan pertanian pindah.

Pada pertengahan abad ke-19 iaitu sekitar tahun 1850-an, belum wujud lagi sebuah

jabatan khusus yang mengendalikan urusan berkaitan dengan perhutanan ataupun badan

yang bertanggungjawab mengendali, menjaga dan menguruskan sumber hutan.

6 David J.Chivers,Malayan Forest Primates: Ten Year’s Study in Tropical Rain Forest, New York: Plenium Press, 1980, hlm. 6.
7 Landasan kereta api.
8 Siti Jamilah Bt. Yusof, “Sejarah Perhutanan di Selangor Satu Tinjauan Antara Tahun 1901-1945”, hlm. 37.
9 Yong Koi Chin, “Sejarah Penyelidikan Perhutanan di Semenanjung Malaysia: Satu Kajian Kes di Institut Penyelidikan Perhutanan
Yang Bertapak di Kepong (1913-1985)”, Jabatan Sejarah, Universiti Kebangsaan Malaysia, 1991/1992, hlm. 8.
10 Lim Teck Ghee, Peasants and Their Agricultural Economy In Colonial Malaya 1874-1941, Kuala Lumpur: Oxford University
Press, 1977, hlm. 53.

Sungguhpun demikian pada hakikatnya hutan sejak dari awal lagi telah menjadi sumber

pendapatan penduduk tempatan.

Sejak kedatangan British berlaku pergolakan besar dalam hubungan antara

masyarakat dengan hutan. Perjanjian Pangkor pada 1874 dan pembentukan NNMB pada

tahun 1896 telah mengukuhkan penguasaan British ke atas Tanah Melayu. Kewujudan

sistem kapitalis dan sistem perdagangan bebas telah menyebabkan penghijrahan masuk

buruh asing seperti orang Cina, India serta Jawa untuk mengembangkan perusahaan

getah dan bijih timah. Kemajuan yang dicapai oleh negeri-negeri tersebut turut memberi

kesan terhadap tanah-tanah hutan. Misalnya pada tahun 1900, keseluruhan tanah rezab

hutan di NNMB adalah sebanyak 93 batu persegi.11

Pada pertengahan abad ke-19, tumpuan ekonomi British hanyalah kepada bijih

timah. Sumber hutan belum mendapat perhatian, melainkan hasil-hasil hutan yang

tertentu seperti getah perca. Aktiviti memungut getah perca hanya dijalankan oleh orang

Asli di kawasan-kawasan hutan yang dimiliki oleh Sultan atau pembesar Melayu.12

Golongan pemilik hutan akan membawa getah perca ke Singapura untuk didagangkan.

Manakala British menggalakkan perdagangan getah perca yang dianggap bernilai untuk

dieksport ke Eropah.13

Maklumat berkaitan dengan hutan dan muka bumi NNMB telah diperoleh melalui

penyelidik oleh Major Mc Nair, Nathaniel Cantley, H.C. Hill dan H.N. Ridley.14 Selain

itu maklumat yang lebih awal mengenai hutan-hutan TM telah diketahui melalui laporan

yang dikemukakan oleh Major Mc Nair seorang Jurutera Inggeris di Negeri-negeri Selat

pada 21 Jun 1879.15 Laporan yang dibuat oleh beliau merupakan maklumat yang paling

awal diketahui oleh pentadbiran British. Sebagai langkah kearah memanfaatkan hasil

hutan, Nathaniel Cantley seorang ahli botani telah diarahkan untuk menyiapkan satu

11 A.M.Burn-Murdoch, Laporan Tahunan Pentadbiran Perhutanan Negeri-negeri Melayu Bersekutu 1901, Kuala Lumpur: Pejabat
Kerajaan NNMB, hlm. 1.
12 Barbara Watson Andaya & Leonard Y. Andaya, A History of Malaysia, London: The Macmillan Press Ltd. 1982, hlm. 74.
13 Ibid.
14 G.E.S. Cubitt, Forestry in the Malay Peninsula a Statement British Empire Forestry Conference London 1920, Kuala Lumpur:
Pejabat Kerajaan NNMB, 1921, hlm. 1.
15 Ibid.

laporan oleh Gabenor Tanah Jajahan British mengenai pengurusan hutan di NNS pada

masa hadapan.16 Melalui laporan itu, beberapa cadangan telah dikemukakan oleh

Nathaniel Cantley antaranya menubuhkan sebuah Jabatan Hutan di bawah pegawai

terlatih mengikut ordinan hutan dan turut menawarkan diri untuk mengorganisasi

jabatan.17

Pada tahun 1888, Imperial Institut di Utara Kensington, England telah membuat

beberapa kajian, di mana mereka menggunakan kaedah saintifik untuk mencapai

matlamat ekonomi.18 Perkembangan tersebut mendorong Joseph Hooker, Penasihat

Botani kepada setiausaha negeri jajahan menggesa Pejabat Tanah Jajahan di London

agar dilakukan usaha-usaha seperti yang dilakukan oleh Imperial Institut. Beliau

berharap usaha yang dilakukan akan dapat meningkatkan ekonomi berasaskan

sumber-sumber botani.19

Apabila muncul kesedaran akan peri pentingnya melindungi hutan rimba dalam

kalangan pegawai British, ia merintis jalan kepada pembentukan Jabatan Hutan.

Perkembangan ini seterusnya telah membawa kepada penubuhan cawangan

penyelidikan perhutanan. Henry Nicholas Ridley telah mencadangkan penubuhan

Jabatan Hutan bagi NNMB pada tahun 1896.20 Dalam tahun yang sama, H.N.Ridley

selaku Pengarah Botanical Garden dan Pegawai Perhutanan Malaya dalam usaha

pemeliharaan kawasan hutan telah memasukkan bahagian hutan kapur barus dalam

daerah Rawang di Ulu Selangor. Segala urusan penyeliaan berkaitan dengan kawasan

hutan adalah dibawah pejabat pusat di NNS.21

Setelah mengkaji keadaan di Tanah Melayu, maka pada tahun 1900, H.C.Hill iaitu

pemelihara hutan India telah ditugaskan untuk menyediakan laporan berkaitan dengan

16 G.E.S. Cubitt, Forestry in the Malay Peninsula a Statement British Empire Forestry Conference London 1920, hlm. 11.
17 Ibid.
18 Ibid., hlm. 71.
19 R.Desmond, The Indian Museum, 1801-1879, London: The Indian Office Library, Foreign and Commonwealth Office, 1982, hlm.
301.
20 J.P Mead, Annual Report on Forest Administration in Malaya Including Brunei for the year 1935, Kuala Lumpur: FMS
Government Press, 1936, hlm. 2.
21 Annual Report of The State of Selangor For The Year 1896, Kuala Lumpur: Selangor Government Printing Office, 1897, hlm.13

pentadbiran Perhutanan NNS dan NNMB serta mengemukakan cadangan untuk

kegunaan hutan masa depan.22 Beliau telah mencadangkan perlantikan pegawai hutan.23

Beberapa penyelidikan kearah perhutanan semula serta memajukan tapak-tapak bekas

lombong telah dilakukan di Selangor oleh Sir Frank Athelstane Swettenham (Residen

Jeneral 1896-1901). Usaha ini bermatlamat untuk memberi perhatian terhadap hakisan

tanah di samping menggalakkan penanaman pokok-pokok hutan yang bernilai bagi

tujuan eksport.24 Usaha ini mempunyai kaitan dengan kejadian tanah runtuh di

Waterfall Garden, Pulau Pinang pada tahun 1890. Kejadian ini memberi pengajaran

kepada para pegawai British untuk memastikan kejadian ini tidak berulang. Walaupun

laporan ENSO (El Nino Southern Oscillation) menyatakan bahawa kejadian ini adalah

fenomena serantau, tetapi pengurusan Waterfall Garden tetap dipersoalkan atas kejadian

tersebut. Sesetengah pihak tetap menganggap peristiwa tersebut adalah akibat kecuaian

pihak pengurusan yang tidak mengambil langkah berjaga-jaga.25

Kewujudan pegawai sains hutan di Tanah Melayu hanya bermula pada Oktober

1901, dengan kehadiran Mr. A.M. Burn Murdoch yang dilantik sebagai ketua pegawai

hutan di NNS dan NNMB.26 British mahu melihat sebuah perkhidmatan perhutanan

yang profesional diwujudkan bagi memastikan sumber-sumber hutan dapat

dimanfaatkan untuk ekonomi mereka. Oleh itu kebanyakan laporan yang dilakukan oleh

mereka telah mendapat sokongan dari Gabenor Jeneral NNMB.27

Permintaan yang semakin bertambah dan penggunaan hasil hutan yang pelbagai

telah mendorong British merancang pembangunan tanah jangka panjang secara

komersial. Jabatan Hutan telah ditubuhkan pada 1905 untuk merancang penyelidikan

22 H.C. Hill, The Future System of Forest Administration in The Federated Malay State With Sugestion For Future Management,
Kuala Lumpur: Government Printing, 1900, hlm. 15.
23Ibid.
24 Di Perak pokok-pokok kayu yang bernilai seperti Cengal, Merbau dan Mahagoni. Di Selangor, uji kaji sepenuhnya telah
dilakukan ke atas pokok-pokok Casurina dan Gelam. Seluas 30 hektar tanah lombong yang telah ditinggalkan di circular Road,
Kuala Lumpur. Ia telah ditanam pokok Casurina, Kapur, Mahagoni, Tembusu dan getah. Dalam memo pemangku Residen Jeneral,
‘F.M.S. Forest’, nota kepada Mr. Hill. 30 Mei 1900; Residen Jeneral kepada Pesuruhjaya Tinggi, 12 Mac 1900; Memo, W.H.
Treacher, pemangku Residen Jeneral, 30 Mei 1900, CO 273 263/40314; Wyatt Smith, Manual of Malayan Silvercultur, hlm. 1.
25 N. Nicolls, ‘ENSO, drought and flooding rain in South-East-Asia, in H.Brookfield and Y.Byron (eds),South-East-Asia’s
Enviroment Future: The Serach for Sustainbility, Tokyo: United Nation University Press, 1993, hlm. 173.
26 Annual Report Department of Forestry, Federation of Malaya 1901-1951, Kuala Lumpur: Government Printing, 1952, hlm. 1.
27 CO 273/263/40314,Memo, Acting Resident-General, W.H. Treacher, n.d. for H.C. Hill.

bagi mengkomersialkan hasil hutan. Bagi menjayakan matlamat tersebut, jabatan telah

menghantar kakitangannya untuk mendapat latihan di Institut Latihan Perhutanan Dehra

Dun di India dalam pelbagai bidang yang berkaitan dengan perhutanan. Selepas tamat

latihan, mereka ditawarkan gaji yang tinggi untuk berkhidmat di NNMB. Langkah ini

telah mendapat perhatian daripada Sir John Anderson Gabenor dan Pesuruhjaya Tinggi

British pada 1906. Beliau telah mewujudkan skim “Technical Trained Staff” dengan

tujuan melatih kakitangan teknikal dari TM di Royal Technical Engineering College di

Cooper Hill England. Mereka diberi pendedahan serta latihan di bawah penyeliaan

Profesor William Schlich sehingga menjadi seorang pegawai hutan yang mahir dari segi

teknikal dan sains.28

Pegawai hutan telah dilantik di setiap NNMB secara berperingkat-peringkat iaitu

Mr. F.W. Douglas (Perak), Mr. B.H.F. Barnard (Selangor), Mr. A.L.M. Scott (Negeri

Sembilan) dan Pahang adalah yang terakhir.29

H.N. Ridley pula menyatakan kekhuatirannya mengenai penebangan pokok-pokok

kayu yang tidak terancang serta berleluasa. Bagi beliau jika pengambilan kayu-kayan

hutan tidak dikawal, bekalan kayu untuk kegunaan landasan kereta api (sleepers) akan

terjejas. Keadaan ini secara langsung turut memberi kesan kepada sektor perlombongan

di NNMB, di mana penggunaan kereta api adalah penting kerana ia merupakan

pengangkutan utama yang menghubungkan kawasan lombong bijih timah ke kawasan

pelabuhan.30

Pada penghujung tahun 1905, seluas 40,000 ekar tanah telah dibuka, manakala

pada tahun 1906 pula keluasan ladang getah menjadi 99,230 ekar.31 Ini bererti proses

pembukaan tanah dalam tempoh setahun sahaja telah meningkat sebanyak dua kali

ganda seperti yang dinyatakan di dalam Jadual 1.6 di bawah.

28 Heder Bin Hamzah, “Sejarah Perhutanan di Negeri-negeri Melayu Bersekutu 1901-1914”, hlm. 130-131.
29 A.M. Burn-Murdoch, Laporan Tahunan Pentadbiran Perhutanan Negeri-negeri Melayu Bersekutu 1901, hlm. 1.
30 Heder Bin Hamzah, “Sejarah Perhutanan Negeri-negeri Melayu Bersekutu 1901-1914”, hlm. 52-53.
31 Yong Koi Chin, “Sejarah Penyelidikan Perhutanan di Semenanjung Malaysia: Satu Kajian Kes di Institut Penyelidikan
Perhutanan Yang Bertapak di Kepong (1913-1985)”, hlm. 3.

Jadual 3.1: Luas Kawasan Tanah Yang Dibuka (1907-1909)

Tahun 1907 1908 1909
Perak
Selangor
N.Sembilan
Pahang

46167
61552
17656
860

56706
82246
27305
1791

68278
93853
31945
2877

Jumlah 126235 168048 196953

Sumber: Chai Hon Chan, The Development Of British Malaya 1896-1900,
Kuala Lumpur: Oxford University Press, 1967, hlm. 155.

Enakmen hutan telah diluluskan pada tahun 1907. Ekoran daripada kelulusan tersebut,

langkah-langkah menyimpan hutan mulai dikuatkuasakan di Perak dan Selangor.

Mengikut Lim Teck Ghee, kawasan hutan simpan NNMB sebelum 1907 adalah seluas

682 batu persegi dan meningkat kepada 1008 batu persegi ataupun kira-kira 3.63%

jumlah keluasan kawasan NNMB pada tahun 1910.32 Peningkatan luas kawasan Hutan

Simpan ini dinyatakan dalam Jadual 3.2.

Jadual 3.2: Jumlah Luas Kawasan Hutan Simpan di NNMB Bagi Tahun

1915-1921

Tahun Batu Persegi Peratusan
1915
1916
1917
1918
1919
1920
1921

1832.5
1911.6
2241.5
2792.4
2877.9
2913.5
3526.4

6.6%
6.9
8.1
10.0
10.3
10.4
12.6

Sumber: Federated Malay States Report on Forest Administration For The Year
1916 dan 1921, hlm 1-2; lihat juga Federated Malay States Chief Secretary
Report 1919, hlm 9; Lihat juga : Federated Malay States Annual Report 1920,
hlm. 1.

Walau bagaimanapun, langkah mewartakan hutan simpan ini tidak menyekat

kegiatan penempatan dan aktiviti pertanian yang berdekatan ataupun di dalam kawasan

simpanan. Contohnya, semasa kawasan Bukit Lagong, Selangor diwartakan sebagai

32 Lim Teck Ghee, Peasants and Their Agriculture Economny, hlm. 92.

hutan simpan, orang Asli di Bukit Du Dulang dan Dusun Wam berhak memburu dan

meneruskan hidup mereka seperti dahulu kala. Begitu juga halnya dengan kawasan yang

disewakan kepada orang Cina untuk perlombongan sebelum ini turut diteruskan.33

Perbincangan di atas jelas menunjukkan sikap pentadbir British yang cuba

mengimbangi pembangunan ekonomi dengan pemuliharaan hutan.

…Forest are necessary to the welfare of the people but
conversely, people are essential to development at the forest.
The formation of settlement on the right class of people near and
even within forest reserve should therefore be encouraged…34

Sungguhpun wujud kesedaran tentang pembaziran kayu-kayan di hutan simpan

tetapi langkah-langkah untuk mengatasinya yang dicadangkan oleh Burn-Murdoch telah

ditolak. Sebelum tahun 1918, penyelidikan perhutanan merupakan usaha sampingan

individu-individu orang Barat yang berminat dalam bidang tersebut.35 Burn-Murdoch36

sendiri menjejak seluruh pelusuk Tanah Melayu kecuali Perlis, Kedah dan Kelantan

dalam usaha mengutip contoh-contoh tumbuhan tropika seperti pokok-pokok memanjat,

paku-pakis dan sebagainya.37 Sebahagian kutipan ini dihantar kepada Mr.Ridley di

Singapura untuk diklasifikasikan. Bahan-bahan ini kemudiannya disimpan dalam

pejabatnya sebagai sumber rujukan. Selain itu, para pegawai tempatan seperti renjer

hutan juga terlibat dalam usaha tersebut. Jumlah kutipan herbarium dalam tahun 1915

33 CF 273/16, Proposed Reserve At Bukit Lagong, No.57
34 G.E.S. Cubitt, Federated Malay States Report on Forest Administration For The Year 1916, Kuala Lumpur: FMS Government
Press, 1917, hlm. 14.
35 Ibid., hlm. 2.
36 Penyelidikan perhutanan di negara ini telah bermula sejak tahun 1879. Jabatan Perhutanan Persekutuan Tanah Melayu mula
memainkan peranannya dengan dilantiknya seorang Pegawai Perhutanan dari Burma (kini Myanmar), A.M. Burn Murdoch. Beliau
dilantik oleh kerajaan Komanwel British pada tahun 1901 sebagai pegawai penyelidik pertama bagi Negeri-negeri Selat dan
Persekutuan Tanah Melayu. Beliau merupakan pengasas aktiviti-aktiviti penyelidikan bagi tempoh 1901 hingga 1915. Dalam
tempoh perkhidmatan beliau, penyelidikan-penyelidikan yang dijalankan adalah lebih tertumpu kepada penyelidikan botani. Pada
tahun 1908, beliau telah menubuhkan herbarium di Institut Penyelidikan Perhutanan (Forest Research Institute). Bermula tahun
1908, Jabatan Perhutanan telah mula menjalankan kutipan contoh-contoh tumbuhan (spesimen tumbuhan) seperti yang terdapat di
herbarium Institut Penyelidikan Perhutanan Malaysia (FRIM) kini. Spesimen tumbuhan terawal didokumentasikan ialah pada tahun
1903. Organisasi penyelidikan perhutanan ini lebih teratur selepas Dr. F.W. Foxworthy dilantik sebagai pegawai penyelidik dalam
tahun 1918. Dalam tahun 1925, satu usaha ke arah mewujudkan sebuah institut penyelidikan yang berasingan telah dijalankan.
Berikutan itu, pada tahun 1929, Institut Penyelidikan Perhutanan (IPP) telah dirasmikan apabila kemudahan bangunan siap untuk
digunakan. Kawasan seluas 600 hektar yang telah diperuntukkan ini turut mengandungi ladang-ladang percubaan, arboretum dan
juga hutan asli. Dalam tahun yang sama, makmal penyelidikan kayu telah didirikan di Sentul, Kuala Lumpur dan pada tahun 1952
dipindahkan ke Kepong, Selangor. Lihat Artikel penuh:
http://ww1.utusan.com.my/utusan/Sains_&_Teknologi/20131007/st_02/FRIM-tubuh-herbarium#ixzz4HZsOXOYI
37 I.H Burkill, Fragment of Malayan Geographic Botany, No.1, Enumaration of Pahang Plants Collection by the late A.M
Burn-Murdoch, Garden Bulletin, Straits Settlments No.1, 1915, hlm. 310 -318.

ialah sebanyak 481 contoh yang mewakili 370 spesis. Kutipan ini telah meningkat

kepada 500 contoh yang mewakili 385 spesis pada tahun 1916.38

Ekoran daripada perkembangan ini, Cubitt telah mengesyorkan perlunya

memulakan sekolah hutan dan cawangan penyelidikan hutan yang tersusun.

Perkembangan dan pengalaman di Filipina yang mempunyai Jabatan Hutan telah

dijadikan sandaran untuk menghasilkan pendidikan perhutanan dan penyelidikan di

Tanah Melayu.39 Usaha beliau kemudiannya membawa kepada pelantikan

Dr.Foxworthy40 sebagai Pegawai Penyelidik Hutan yang sebelum ini bertugas di

Filipina.41

a. Penyelidikan Awal Mengenai Hutan di Tanah Melayu

Kepentingan sumber-sumber hutan yang bernilai kepada British telah dapat

dikesan melalui hasil penyelidikan H.N. Ridley yang merupakan seorang ahli botani.

Hasil penyelidikan beliau telah membuktikan susu getah mempunyai kepentingan dan

nilainya kepada ekonomi British. Selain beliau, terdapat beberapa orang ahli perubatan

botani yang berkhidmat dengan Syarikat Hindia Timur juga telah berjaya dalam

penyelidikan mereka berkaitan sumber botani di NNM. Mereka berjaya membuktikan

sumber hutan mempunyai kepentingannya dalam bidang perubatan. Kajian dan

penyelidikan oleh pakar-pakar perubatan di Singapura mengakui industri getah perca

mempunyai potensi ekonomi yang tinggi. Menurut mereka melalui kajian dan

penyelidikan yang dilakukan, getah perca boleh digunakan sebagai pembalut sarung

38 CF 112/18: Official Diary of F.W. Foxworthy, bertarikh 19hb-20 hb Jun.
39 Federated Malay States, Report On Forest Administration for the year 1916, hlm. 9.
40 Dr.Foxworthy berkelulusan Ph.D dari Universiti De Pauw, Amerika Syarikat adalah pakar botani yang amat luas pengetahuan
tentang hutan rimba tropika. Dr.Foxworthy juga mempunyai pengetahuna yang dalam di bidang kajian tumbuh-tumbuhan, teknologi
kayu-kayan dan pentadbiran sekolah hutan. Sebelum berkhidmat di Tanah Melayu, beliau adalah ketua bahagian penyelidikan di
biro perhutanan Filipina. Boleh dikatakan pengetahuan yang sedia ada ini banyak mempengaruhi strategi pentdbirannya di FRI.
Peranan Dr.Foxworthy juga penting dalam memperluaskan pengetahuan pihak pentadbir dan pihak awam tentang hutan tropika di
Tanah Melayu. Kursus-kursus awal yang dianjurkan serta keterlibatan beliau secara langsung telah menimbulkan minat para
pegawai kerajaan terhadap usaha menggunakan kayu-kayan secara ekonomik. Beliau gigih menyediakan dan melaksanakan
rancangan penyelidikan. Kegigihan beliau mendapat pengakuan pihak pentadbir dan seterusnya membawa kepada perkembangan
bahagian penyelidikan. Dalam proses pembinaan FRI, Foxworthy melibatkan diri hampir dalam segala hal yang berkaitan. Misalnya,
menyelia kerja-kerja pembinaan, menyelesaikan masalah setinggan secara rundingan dengan pelbagai pihak berkuasa. Melalui
kepimpinannya, masalah-masalah lain yang berkaitan dengan tanah, pembekalan air dan tenaga elektrik dapat diselesaikan. Beliau
juga mencipta reka bentuk bangunan-bangunan kediamannya sendiri.
41 Federated Malay States, Report On Forest Administration for the Year 1917, Kuala Lumpur: FMS Government Press, 1918, hlm.
9.

racun cacar (vaccine virus) yang mempunyai kualiti ketahanan selain menjimatkan

perbelanjaan peralatan untuk perubatan. Penemuan ini merupakan suatu kejayaan di

bidang sains perubatan. Kejayaan penemuan ini diakui oleh Oxley:42

Since writing the foregoing observation I have an official
intimation from Penang of the vaccine virus transmitted in the
Guttha capsules having been received in good order, and of its
having deduce most satisfactorily. I have also opened a capsules
containing a vaccine crust that had been kept here for a month,
and it also seem to have lost none of its efficacy, as the case
inoculated has taken.43

Selain keperluan di bidang perubatan, getah perca juga diperlukan dalam bidang

elektrik dan telekomunikasi. Menurut kajian sains, susu getah perca sesuai dijadikan

sebagai pembalut kabel elektrik dan kabel telefon yang dipasang di bawah tanah. Kajian

menunjukkan bahan ini mampu bertahan dari karat untuk tempoh masa yang panjang

dan tidak mudah rosak. Ia amat sesuai sebagai pelindung dawai yang mempunyai arus

elektrik atau kabel telefon.44

Kawasan hutan juga sangat penting sebagai tempat tadahan hujan. Selain itu,

hutan-hutan di NNM amat kaya dengan tumbuh-tumbuhan yang mempunyai nilai

kecantikan dan beberapa spesies yang pernah ditemui oleh ahli botani sewaktu membuat

penyelidikan di beberapa kawasan hutan di NNMB. Misalnya N. Cantley, Major Mc.

Nair, H.C. Hill, H.N. Ridley dan A.M. Burn-Murdoch merupakan tokoh-tokoh yang

telah menyumbang kepada perkembangan hutan di TM. H.N. Ridley dalam catatannya

ketika membuat penyelidikan di Gunung Korbu di Pahang Utara telah menemui

beberapa spesis flora yang cantik dan belum pernah ditemui di tempat lain. Manakala

A.M. Burn-Murdoch pada awal pelantikan beliau sebagai Ketua Pemulihara Hutan bagi

wilayah NNS dan NNMB telah menjejaki hampir semua kawasan TM dan menemui

42 Dr. Thomas Oxley menetap di Singapura pada 1843-1857. Selepas itu beliau pulang ke England dan meninggal dunia pada 1886.
Beliau banyak menulis tentang botani yang dikeluarkan oleh Logan’s Journal. Nama beliau banyak dikaitkan dengan beberapa
tumbuhan sperti Durio Oxleyanus dan lain-lain lagi. K.P.V. Menon. History and Development of Forestry and Forest Industries in
Malaysia, Kepong: FRIM, 1976, hlm. 4.
43 Thomas Oxley, “Gutta-percha”, Jurnal of Indian Archipelago, 1, 1848, hlm. 22-29. Lihat L.M. Potter, ‘A forest product out of
control: Guttha-percha in Indonesia and the wider Malay world’, in Boomgard et al, (eds), Paper Landscapes, hlm. 288-296.
44 Jeyamalar Kathirithamby-Wells, Nature and Nation Forest and Development in Peninsular Malaysia, Singapore: Nias Press,
2006, hlm. 46.

pelbagai spesis tumbuhan khususnya kayu-kayan yang bermutu dan bernilai. Hasil

penyelidikan yang dilakukan oleh kedua-dua tokoh tersebut, dianggarkan terdapat

kira-kira 8,000 spesis tumbuhan iaitu 30% spesis tumbuhan pokok, 90% Begoniaceae,

80% Gesneriaceae dan 50% Orkid.45 Jelas dapat dilihat bahawa di TM sebenarnya

mempunyai banyak kayu kayan yang amat bernilai dan sekiranya diusahakan sudah

pasti akan memberikan pulangan yang banyak. Antara jenis kayu yang ada ialah

[Cengal46 (Balanocarpus), Kapur47 (Dryobalanops), Keruing48 (Dipterocarpus),

Meranti49 (Shorea), Merawan50 (Hopea), Resak51 (Isoptera), dan Seraya (Shorea

Curtisii)].52

Seorang penyelidik Melayu iaitu Mohamed Hanif (1892-1912)53 yang berkhidmat

di Waterfall Garden Pulau Pinang telah banyak mengumpul spesies tumbuhan herba

semasa membuat penyelidikan di Pulau Langkawi di Kedah dan Gunung Kerbau di

Perak. Selain terlibat dalam penyelidikan tanaman herba di Singapura, usaha beliau

45 N.M. Collins, J.A Sayer and T.C. Whitmore, The Conservation Atlas of Tropical Forests: Asia and the Pasific, London: Simon &
Schuster, 1991, hlm. 27.
46 Pokok Cengal (Neobalanocarpus heimii) ialah sejenis pokok kayu keras yang popular. Kawasan taburan semula jadi pokok ini
terhad kepada Semenanjung Malaysia, Singapura dan selatan Thailand. Pokok cengal menghasilkan kayu terbaik dan mencapai
harga tertinggi di pasaran jika dibandingkan dengan jenis kayu lain dan tergolong dalam keluarga 'Dipterocarpacease' iaitu sejenis
pokok menghasilkan buah yang mempunyai sepasang sayap serta mengeluarkan resin atau damar.Kayu cengal adalah kayu keras
yang tahan lama dan mempunyai ketumpatan antara 915 hingga 980 kilogram per meter padu yang kebiasaannya digunakan dalam
kerja pembinaan berat terutama pembinaan bot, selain dijadikan tiang, serta jambatan tanpa perlu diawet kerana ia tahan dari
serangan anai-anai.Ketahanan kayu itu disebabkan terdapat sejenis bahan awet semula jadi yang melindungi kayu teras. Kayu gubal,
teras serta kulit pokok cengal mempunyai sejenis damar yang dikenali sebagai damar penak dan boleh digunakan dalam pembuatan
varnis.
47 Kapur merupakan spesies pokok kayu balak Asia Tenggara. Taburannya terhad kepada Sumatera, Semenanjung Malaysia dan
Borneo, sering tumbuh secara berkelompok di tanah bersaliran baik di kawasan lereng bukit. Kapur amat terkenal dengan corak
“susun suai” di langit, iaitu suatu fenomena semula jadi yang terhasil daripada silara pokok-pokok kapur yang tidak bertindih
ataupun bersentuhan antara satu sama lain. Nama saintifiknya, Dryobalanops aromatica (family Dipterocarpaceae), merujuk kepada
bau damar yang harum. Seluruh bahagian pokok kapur mengeluarkan bau damar, termasuklah daun gugur yang diramas. Pada
zaman dahulu, minyak kapur barus diperoleh dengan menoreh batangnya dan dieksport ke negeri Cina dan Jepun untuk
menghasilkan ubat makan dan sapu. Kapur mempunyai batang berbentuk silinder yang lurus dan boleh mencapai ketinggian 60 m,
disokong dari bawah oleh banir yang kadangkala mencapai beberapa meter tinggi. Kayu balak kapur digunakan dalam pembinaan
berat, terutamanya sebagai kayu landasan kereta api pada masa dahulu. Salah satu ciri unik kapur ialah kulitnya yang mengelupas
seperti gulungan kertas yang dicarik. Kaum Orang Asli menggunakan kulit kapur untuk membuat dinding rumah dan menganyam
bakul.
48 Keruing ialah sejenis pokok yang mempunyai nilai uyang tinggi. Minyak dari pokok keruing digunakan untuk membuat damar
penampal sampan yang bocor dan ramuan ubat. Orang Semelai biasanya menebuk batang pokok keruing dan dinyalakan api di
dalam lubang tersebut dan diletakkan botol. Beberapa hari kemudian minyak dari pokok keruing akan meleleh keluar dan masuk ke
dalam botol.
49 Pokok Meranti merujuk kepada pokok saka tropika malar hijau yang terdiri daripada beberapa spesies yang berkaitan.
Kesemuanya merupakan pokok yang dibalak bagi tujuan komersial.
50 Pokok Merawan terdiri daripada beberapa spesies pokok saka malar hijau yang biasanya dibalak bagi kegunaan komersial.
51 Pokok Resak dikelaskan sebagai pokok kayu keras berat. Kayu gubalnya berwarna perang kekuningan muda, manakala teras
kayunya berwarna perang kekuningan hingga perang kemerahan. Iranya lurus atau sedikit berpanca. Teksturnya halus dan rata.
Ketumpatan balak kering ialah 815 - 1160 kg/m3. Kayu pokok ini sesuai untuk pembinaan berat seperti jambatan, cerucuk dan kerja
dalam air. Ia juga sesuai digunakan untuk ranjang landas dan bahagian dalam kenderaan, selain perabot lasak dan kotak kayu.
52 G.E.S. Cubitt, Annual Report Forestry in The Malay Peninsular- A Statement Prepared for the British Empire Forestry
Conference 1920, hlm. 6.
53 H.N.Ridley, The Flora of the Malay Peninsular, hlm. Xvii; M.J. Van Steenis- Kruseman, Malaysian Plant Collectors and
Collections, in Flora Malesiana, Series I, vol. 1, (terbitan pertama, Jakarta, 1950), Koeningstein, German: Koeltz Scientific Book,
1985, hlm. 214-215.

telah membantu menambah pengetahuan mengenai spesies tumbuhan herba dan flora

yang terdapat di Tanah Melayu.

PERKEMBANGAN FRI, 1918-1941

Perkembangan FRI, 1918-1929

Penubuhan Cawangan Perhutanan dan Perlantikan Dr. F.W. Foxworthy sebagai

pegawai Perhutanan pertama bagi Tanah Melayu pada tahun 1918 G.E.S. Cubitt,54

(Pegawai Pemelihara Hutan bagi NNS dan NNMB) dianggap sebagai tahun bermulanya

aktiviti penyelidikan perhutanan di Tanah Melayu.

Keperluan yang meningkatkan permintaan hasil hutan menunjukkan satu petanda

potensi hutan sebagai sumber kekayaan yang boleh dieksploitasi sepenuhnya.

Permintaan terhadap kayu tempatan melebihi pembekalan, harga kayu balak seperti

cengal dan merbau melambung tinggi. Kekurangan bekalan kayu jenis ini telah

menyebabkan pembukaan kawasan bakau yang belum pernah diterokai. Kerajaan

British mula bertindak mengawal pembaziran sumber hutan. Kontraktor hanya

dibenarkan membuka kawasan baru selepas siap kerja di kawasan lama.55

Lewat tahun 1919, Mr. Cubit telah mengesyorkan perlunya melatih lebih ramai

penolong pemulihara hutan tambahan (extra assistant conservator of forest), penjaga

hutan dan renjer-renjer. Beliau menegaskan bahawa “…the forest are sources of revenue

on which the government can rely…”.56

Pada tahun 1919, sebanyak 1,500 ujian dijalankan bagi menentukan berat dan

ketumpatan bandingan (specific gravity) kayu-kayan dagangan. Manakala, sebanyak

54E. Cubitt merupakan tokoh yang berjaya menginsafkan pihak British mengenai kepentingan penyelidikan perhutanan seawal 1917.
En. Cubitt mulai berkhidmat di Tanah Melayu apabila beliau menggantikan Mr. A.M. Burn-Murdoch sebagai Pemelihara Hutan
dalam tahun 1915. Beliau bersara pada 13hb. Disember 1929.
55 Federated Malay States, Forest Administration Report for the year 1919, Kuala Lumpur: FMS Government Press, 1920, hlm. 10.
56 Federated Malay State, Report on Forest Administration For The Year 1921, Kuala Lumpur: FMS, 1922, hlm. 8.

800 keping contoh yang terdiri daripada kira-kira 60 jenis kayu-kayan dibekalkan

kepada Mr. Kent untuk menguji kekuatannya.57

Pada tahun 1920, skop penyelidikan yang ada di jabatan perhutanan diperluas

meliputi hasil-hasil sampingan hutan. Ini kerana terdapat pasaran luar bagi rotan, damar,

minyak kayu, getah percha dan juga bahan-bahan yang diperlukan untuk membuat

kertas. Antara jenis kayu yang menarik perhatian pengusaha England ialah kayu

tempinis kerana kayu ini mempunyai kualiti yang sangat baik.

Perkembangan ekonomi perdagangan ini menjadi faktor penarik yang

menyebabkan peningkatan bilangan penduduk. Peningkatan bilangan pendatang Cina,

India dan Jawa yang bekerja di ladang-ladang dapat dijelaskan seperti dalam Jadual 3.3.

Jadual 3.3: Bilangan Pendatang Cina, India dan Jawa

Tahun 1912 1914 1916 1918 1929
Cina
India
Jawa

21439
122843
10897

24000
120144
10115

42831
138296
7485

46372
139480
8249

40866
160966
8919

Jumlah 155179 154259 188612 194101 210750

Sumber: R.Jackson, Immigrant Labour and The Development of Malaya,
1786-1920, Kuala Lumpur: Government Press, 1961, hlm 131-156.

Pertambahan penduduk ini bererti terdapatnya pembukaan kawasan-kawasan baru

untuk penempatan serta penebangan kayu untuk pembinaan perumahan. Menurut Zainal

Abidin Wahid, dari tahun 1911 hingga tahun 1921, bilangan pengambilan buruh yang

datang ke Tanah Melayu adalah lebih kurang 100,000 orang pada setiap tahun.58

Pembukaan kawasan-kawasan baru secara sewenang-wenangnya untuk

menubuhkan ladang-ladang, kilang dan perumahan telah mempercepatkan proses

penggondolan. Aktiviti yang tidak terkawal ini juga berpunca daripada sikap sebahagian

57 Ibid, hlm 14
58 Khoo Kay Kim, Semenanjung Tanah Melayu: Satu Kajian Kemasyarakatan dan Ekonomi 1910-1940 dalam Zainal Abidin
Wahid (ed), Sejarah Malaysia Sepintas Lalu, Kuala Lumpur: Dewan Bahasa dan Pustaka, 1971, hlm. 112.

besar pegawai pentadbir British yang menganggap hutan sebagai penghalang kepada

kemajuan ekonomi yang harus dihapuskan secepat mungkin.59

a. Penubuhan FRI Secara Rasmi

FRI sebagai bahagian penyelidikan di bawah Jabatan Perhutanan ditubuhkan

dengan rasminya pada tahun 1929.60 Sungguhpun tidak terdapat dokumen yang sah

yang menyatakan tarikh perasmiannya, tetapi pemindahan bahagian penyelidikan hutan

ke bangunan baru bermula bulan September 1929. Keunikannya ialah FRI merupakan

satu-satunya pusat penyelidikan perhutanan di seluruh empayar British.61

Terdapat satu faktor penting yang memudahkan kelulusan pembinaan FRI ialah

wujudnya kesedaran bahawa hutan di TM mempunyai potensi yang sangat besar sebagai

pembekal kayu-kayan, rotan, getah perca dan hasil sampingan lain. Selain itu hutan juga

mempunyai peranan sebagai sumber bekalan air. Hal ini dinyatakan oleh Pesuruhjaya

Tinggi dalam Majlis Mesyuarat Kerajaan pada tahun 1922 yang berbunyi :

… the only great natural resources which the country possesses, tin is wasting asset, the
forest properly managed are asset of continually increasing value, and the government
attached greatest important to their proper maintainable not only as a source of
revenue but on account of the many other benefit which accuse from the possession of
them”.62

Dalam usaha untuk menubuhkan FRI, terdapat masalah ytang terpaksa dihadapi.

Antaranya penularan penyakit Malaria yang dikatakan disebabkan oleh pembukaan

hutan.63

Dari segi organisasi pentadbiran, FRI ditadbir oleh seorang ketua yang digelar

Pegawai Penyelidik Perhutanan. Beliau dibantu oleh enam orang pegawai kanan.

Pemegang jawatan adalah seperti berikut:

a). Pegawai Penyelidik Perhutanan

59 Swettenham, British Malaya, London: Allen and Unwin, 1948, hlm. 224.
60 Federated Malay States, Forest Administration Report for the Year 1929, Kuala Lumpur: Government Press, 1930, hlm. 22.
61 CF 187/29: Official Diary Dr.F.W.Foxworthy, 1929 dated 7.9.1929.
62 FMS, Report of Forest Administration For The Year 1922, Kuala Lumpur: Government Press, 1923, hlm. 18.
63 Malay Mail, 4 Januari 1929, hlm. 5.

Univ
ers

ity
 of

 M
ala

ya



102

b) Timbalan Pemelihara Hutan

c) tiga orang Penolong Pemelihara Hutan

d) Pegawai ‘Reconnaissance and Plantation’

e) Ahli kimia64

Disebabkan kekurangan tenaga pentadbiran, seseorang pegawai itu kadang kala

terpaksa memikul kerja-kerja yang bukan bidang pengkhususannya. Sebagai contoh, En.

J.G Wattson terpaksa menjalankan tugas ahli kimia apabila Dr.T.A Buckley bercuti

panjang. Jadi kelicinan pentadbiran dan keberkesanan FRI banyak bergantung kepada

kebijaksanaan Dr. Foxworthy serta dedikasi pegawai-pegawai kanan.65

Selain daripada pentadbiran, aktiviti-aktiviti lain diorganisasikan kepada enam

cawangan seperti berikut:

a) Bahagian Tumbuh-tumbuhan

b) Bahagian Silvikultur

c) Bahagian Ekonomi

d) Bahagian Kimia

e) Bahagian Zoologi

f) Bahagian Sekolah66

Ditinjau dari sudut latihan, sejak tahun 1926, Dr. Foxworthy menganjurkan kursus

mengenali kayu-kayan kepada pegawai kerajaan Jabatan Perhutanan serta kakitangan

dari jabatan yang lain. Dalam sesi kursus pertama, terdapat seramai 50 orang peserta.

Mulai 1.9.1927, sekolah latihan melatih forester dan renjer Melayu. Mereka ini datang

dari NNNMB, Sarawak dan Borneo Utara. Sehingga September, 1929, seramai 24 orang

telah menerima latihan.67

64 Yong Koi Chin, “Sejarah Penyelidikan Perhutanan di Semenanjung Malaysia: Satu Kajian Kes di Institut Penyelidikan
Perhutanan Yang Bertapak di Kepong (1913-1985)”, hlm. 27.
65 Ibid.
66 Ibid.
67 Ibid., hlm.28.

Perkembangan FRI, 1930-1941

Tahun 1930 merupakan permulaan aktiviti penyelidikan sepenuh masa di FRI.

Dalam keadaan serba kekurangan, satu persidangan secara bulanan dijalankan oleh Dr.

Foxworthy untuk membincangkan hasil penyelidikan dalam cawangan penyelidikan

yang berlainan.68 Tujuannya adalah untuk meningkatkan keberkesanan penyelidikan

dan memberikan arahan supaya para pegawai dapat menyelesaikan masalah semasa

dalam sektor perhutanan. Hal ini selaras dengan dasar perhutanan British69 di Tanah

Melayu. Pada tahun 1931, Makmal Penyelidikan Kayu (M.P.K) di Sentul telah

diletakkan di bawah pentadbiran FRI Kepong. Ini menunjukkan bahawa di samping

menjalankan penyelidikan berkaitan dengan perkembangan hutan (Penyelidikan

Sivilkultur), FRI Kepong juga giat dalam penyelidikan kegunaan hasil hutan

(Penyelidikan Kayu).70

Walau bagaimanapun, rancangan jangka panjang ini tinggal sebagai teori sahaja

apabila Tanah Melayu menerima kesan kemelesetan ekonomi dunia. Pada tahun 1931

buat pertama kalinya sektor perhutanan di Tanah Melayu menunjukkan kerugian

sebanyak $26,000. Oleh sebab itu, kerajaan British cuba mengatasi masalah

kewangannya dengan mengurangkan peruntukan perbelanjaan jabatan-jabatan kerajaan

di Tanah Melayu. Pada tahun 1932, perbelanjaan untuk Jabatan Hutan dikurangkan

sebanyak 50%71 berbanding dengan tahun-tahun sebelumnya. Dengan ini, FRI Kepong

sebagai bahagian penyelidikan Jabatan Hutan juga turut mengalami pengurangan

peruntukan yang hebat dalam tahun 1932-1934.

68 F.W Foxworthy, Annual Report of The Forest Research and Education, 1930, in Report On Forest Administration 1930
Federated Malay States, hlm 31
69 Ketika itu pihak British menghendaki Malaya supaya menghasilkan kayu balak untuk keperluan tempatan.
70 Forestry and Forest Research In The Federation of Malaya, Unpublished Paper, F.R.I
71 Report of The Telegraph and Telephone Communications Committee 1931, Memorandum by the acting Chief Secretary to
government on the estimations for 1932, dalam Colonial Office 576 h. C. 522-524; Lihat juga: Report on Forest Administration In
F.M.S, for the year 1932, Empire Forestry Journel, Vol.12, No. 2, London: The Empire Forestry Association, 1933, hlm. 280.

PENYELIDIKAN TERPILIH FRI, 1918-1941

Penyelidikan Terpilih FRI, 1918-1929

Dalam tempoh antara tahun 1918-1929 banyak penyelidikan hutan yang

telah dijalankan oleh pihak Jabatan Hutan dan FRI (selepas ditubuhkan).

Penyelidikan yang telah dibuat adalah seperti berikut:

1. Penyelidikan Perhutanan Tertumpu pada Pengkajian Ciri-ciri Kayu

(1919)

Pada tahun 1919, aktiviti pegawai Bahagian Penyelidikan Perhutanan tertumpu

pada pengkajian ke atas ciri-ciri kayu-kayan Tanah Melayu yang dianggap bernilai

dagang. Pada tahun 1919, sebanyak 1,500 ujian dijalankan bagi menentukan berat dan

ketumpatan bandingan (specific gravity) kayu-kayan dagangan. Sebanyak 800 keping

contoh yang terdiri daripada kira-kira 60 jenis kayu dibekalkan kepada Mr. Kent untuk

diuji kekuatannya.72

2. Penyelidikan Hasil Sampingan Hutan (1920)

Pada tahun 1920, skop penyelidikan perhutanan diperluas kepada kajian mengenai

hasil sampingan hutan. Ini disebabkan terdapat pasaran bagi rotan, damar, minyak kayu,

minyak tumbuhan, tanning, getah taban dan bahan-bahan membuat kertas. Manakala,

contoh kayu yang mungkin sesuai untuk membuat batang golf telah di hantar ke

England untuk diuji. Jenis kayu yang amat menarik perhatian pengusaha di England

ialah tempinis.73

72 Malay Mail, 4 Januari 1929, hlm. 14.
73 Sejenis kayu yang keras dan tahan lama.

Univ
ers

ity
 of

 M
ala

ya



105

3. Penyelidikan Serangga Perosak

Penyelidikan ke atas serangga perosak terhadap hutan di Tanah Melayu telah

diusahakan oleh pakar Entomologis di Jabatan Pertanian iaitu Mr. Beeson, seorang

zoologis di Institut Penyelidikan Perhutanan Dehru Dun, India.74

4. Penyelidikan Kuantiti dan Penyebaran Kayu Dagangan di Tanah Melayu

Hasil kajian yang telah dilakukan dan disimpan di herbiruin, terdapat 5,000 contoh

yang mewakili 1,700 spesis tumbuhan. Dalam penyelidikan yang dibuat telah ditemukan

1,200 contoh pokok (terdapat 500 spesis baru dalam tempoh setahun). Walau

bagaimanapun jumlah ini meningkat menjadi 6,000 contoh pokok.75 Cawangan

Penyelidikan Perhutanan yang baru ditubuhkan baru kira-kira dua tahun, namun telah

dapat mencapai kejayaan yang besar kerana berjaya mengenal pasti separuh daripada

spesis tumbuhan yang terdapat di Tanah Melayu. Berdasarkan penerokaan dan

penyelidikan yang telah dibuat, didapati jenis kayu-kayan Tanah Melayu adalah lebih

beraneka ragam dan bernilai. Potensinya sebagai pembekal kayu keras kepada seluruh

empayar British tidak dapat dinafikan lagi.76

5. Penyelidikan Masalah Silvikultur Dan Cara Mengurus Hutan (1929)

FRI dalam penyelidikannya turut memberi tumpuan mengkaji masalah silvikultur,

mencari cara yang baik untuk mengurus hutan serta mencari kaedah bagaimana

meningkatkan kadar tumbuhseran jenis pokok bernilai dagang. Dari segi penyelidikan,

setakat ini aktivitinya lebih bersifat asas dan bukan dalam tahap kegunaannya.

Tumpuannya adalah mengkaji masalah silvikultur, mencari cara yang baik untuk

74 Yong Koi Chin, “Sejarah Penyelidikan Perhutanan di Semenanjung Malaysia: Satu Kajian Kes di Institut Penyelidikan
Perhutanan Yang Bertapak di Kepong (1913-1985)”, hlm. 11.
75 Barnard B.H.F., Federated Malay States Report On Forest Administration in The Federation of Malaya For The Year 1920,
Kuala Lumpur : FMS Government Press, 1921, hlm. 8.
76 Proceeding of Federal Council of Federated Malay States 1927, B. 119 dalam C.O. 576.

mengurus hutan serta meningkatkan kadar tumbuh jenis pokok bernilai dagangan.

Setakat ini, kawasan hutan dara telah dirawat dengan cara ‘regeneration felling’.77

Penyelidikan Terpilih FRI, 1930-1941

Antara tahun 1930-1941, FRI telah banyak menjalankan kajian terhadap

kayu-kayan di Tanah Melayu. Antara kajian yang telah dibuat adalah seperti

berikut:

1. Kajian Sifat Kimia Kayu, Kajian Serangga dan Kulat

FRI telah memulakan kajian mengenai sifat kimia kayu tetapi oleh sebab

masalah kewangan, tanggungjawab tersebut terpaksa diserahkan kepada Jabatan

Pertanian dengan bayaran tahunan berjumlah $2,000.00. Tumpuan kajian ialah untuk

mengetahui sifat kimia, kandungan minyak dan mengkelaskan kayu yang mungkin

boleh dipasarkan ke luar negeri. Kajian serangga dan kulat pula diusahakan oleh

pakar di Jabatan Muzium dan individu yang berminat ke atas perkara tersebut.78

2. Kajian Sifat Mekanikal dan Fizikal Kayu Tempatan79

Penyelidikan mengenai sifat mekanikal dan fizikal kayu tempatan ini dijalankan

bertujuan untuk mempopularkan kayu tempatan di pasaran luar. Berdasarkan hasil

kajian FRI, kayu jenis keruing berjaya menarik minat pengusaha kayu di Britain.80

77 Regeneration Felling adalah cara menebang semua jenis pokok yang tidak bernilai dagangan demi menggalakkan pertumbuhan
jenis yang bernilai dagangan.
78 J.G Watson, Annual Report Of The Conservator, Research, F.M.S, F.R.I, Kepong 1934, Reprint 1984, Kuala Lumpur: Forestry
Research Institute, hlm. 92.
79 Kekuatan sebenar kayu-kayan di Tanah Melayu masih lagi diragui kerana masih kurang penyelidikan dijalankan ke atasnya.
Kajian dilakukan terhadap sifat mekanikal dan fizikal bagi mengetahui kekuatan mampatannya. Sifat mekanikal dan fizikal bagi
kayu-kayan adalah berbeza walaupun dari spesies yang sama. Kajian lebih menyeluruh mengenai kekuatan dan keupayaan struktur
kayu itu sendiri dari segi daya mampatan akan menentukan kekuatan sebenar kayu. Kajian dapat digunakan untuk meningkatkan
kepelbagai penggunaan sesuatu jenis kayu.
80 M.B. Shelly, F.M.S Report Of Chief Secretary To Government For The Year 1933, hlm. 39 dalam C.O 576.

3. Kajian Silvikultur81

Kajian silvikultur sangat diutamakan antara tahun 1930 hingga 1941. Hutan

hujan tropika Tanah Melayu penuh dengan pelbagai jenis pokok yang berbeza dari segi

umur dan saiz lilitan. Setiap ekar hutan dianggarkan menghasilkan 2,000 kaki persegi

balak yang cukup besar lilitannya tetapi hasil penyelidikan menunjukkan hanya 50%

yang bernilai dagang. Sebagai perbandingan, hasil hutan bagi setiap ekar di Eropah

adalah 15 kali ganda lebih banyak daripada hasil hutan di Tanah Melayu. Untuk

mengetahui kekayaan hutan dengan sepenuhnya, penyelidikan silvikultur jangka

panjang sangat penting terutama dalam menentukan jenis pokok dan cara terbaik untuk

memulihkan hutan.82

4. Kajian Pemulihan Hutan83

Peranan FRI sangat penting dalam usaha pemulihan hutan kerana FRI telah

menghasilkan teknik pemulihan hutan secara semula jadi dan tanaman mengaya yang

lebih berkesan telah dicipta. Sebanyak 250 petak percubaan telah diwujudkan pada

tahun 1940.84 Peningkatan bilangan petak percubaan pada tahun 1936 disebabkan pada

tahun tersebut operasi pemulihan hutan dengan cara menanam (artificial regeneration)

telah diadakan secara besar-besaran. Banyak data berkenaan kadar tumbuh pokok jenis

tempatan dan luar dalam keadaan yang berbeza-beza telah dikumpul dan diterbitkan

dalam siri Rekod Hutan Tanah Melayu.85 Institut ini telah menjadi pusat pembekal

maklumat dan pengetahuan tentang pengurusan hutan tropika bagi Tanah Melayu

81 Silvikultur berasal daripada perkataan ‘silva’ dan ‘culture’. Perkataan ‘silva’ dalam bahasa Latin bererti hutan, manakala ‘culture’
dalam bahasa Inggeris bermaksud memelihara secara tiruan, menanam atau menambah baik sesuatu. Jadi secara literal, silvikultur
bermaksud memelihara hutan secara tiruan, menanam hutan ataupun menambah baik hutan. Asas-asas silvikultur berkaitan dengan
pengetahuan mengenai kejadian semula jadi hutan , tumbuhan hutan, bagaimana ia tumbuh, membesar dan ia membiak. Manakala
amalan silvikultur pula berkaitan rapat dengan kaedah-kaedah praktikal menjaga dan mengurus untuk mengekalkan kemandirian
hutan berasaskan kepada pemakaian teknik silviks. Terdapat beberapa objektif utama teknik silvikultur yang dilakukan terhadap
hutan semulajadi. Menurut Hamid (1998), terdapat empat objektif utama kenapa teknik silvikultur diaplikasikan. Antaranya :

i.) untuk memastikan penjanaan semula yang mencukupi bagi spesies yang dikehendak
ii.) Untuk memastikan isipadu yang mencukupi bagi kompleks perkayuan secara berterusan
iii.) Untuk memperbaiki kualiti pokok-pokok yang masih berdiri dalam hutan
iv.) Untuk memastikan ‘kawasan pengurusan’ difaedah guna ke tahap potensi optimum

82 F.R.O. 139/32, Research-Statement Prepared For The Retrenchment Commission, No. 1. “Forest Research”.
83 Pemulihan hutan ialah usaha-usaha memperbaiki dan mengembalikan keadaan hutan yang telah tercemar kepada keadaan semula
jadi.
84 D.F 4/42, Report etc., relating to Kepong, No. 1 “Report On F.R.I at Kepong”.
85F.R.O. 139/32, Research-Statement Prepared For The Retrenchment Commission, No. 1. “Forest Research”.

khasnya dan dunia amnya. Usaha penyelidikan silvikultur ini juga dipergiatkan lagi

melalui kerjasama dengan para pegawai hutan negeri dalam pentadbiran petak

percubaan yang bertaburan. Selain itu, pakar Jabatan Meteologi, pakar asing dari

Burma dan pegawai dari negeri lain juga banyak menyumbang tenaga dalam

membentuk dan merancang program baru untuk penyelidikan.86 Hasil kajian

kebanyakannya telah disebarkan melalui terbitan Jabatan Hutan dan The Malayan

Forester. Sebahagian besarnya adalah hasil usaha pakar penyelidik seperti Dr.

Foxworthy, Symington, Watson dan Desch.87

CABARAN YANG DIHADAPI FRI

Permulaan aktiviti penyelidikan sepenuh masa di FRI bermula pada tahun 1930.

Setiap bulan diadakan persidangan yang dijalankan oleh Dr.Foxworthy untuk

membincangkan hasil-hasil penyelidikan.88 Tujuannya untuk meningkatkan

keberkesanan usaha-usaha penyelidikan dan mengarahkannya supaya dapat

menyelesaikan masalah semasa sektor hutan sesuai dengan dasar perhutanan British.89

FRI bertanggungjawab menjalankan penyelidikan berkaitan dengan perkembangan

hutan (penyelidikan silvikultur) dan penyelidikan kegunaan hasil hutan (penyelidikan

kayu).90 Walau bagaimanapun kemelesetan ekonomi yang melanda ekonomi dunia

telah mengganggu perancangan ini. Dalam tahun 1931, buat pertama kalinya sektor

perhutanan di Tanah Melayu menunjukkan kerugian sebanyak $26,000. Dalam masa

yang sama pemerintah British berusaha mengatasi masalah kewangannya dengan

memotong perbelanjaan jabatan-jabatan kerajaan. Dalam tahun 1932, peruntukan untuk

86 FRO 139/32, Research Statement Prepared For The Retrenchment Commission, Annexture To Appendix G, “Forest Research
Programme 1932-1933”.
87 Editorial, “The End of A Chapter”, The Malayan Forester, Vol. 28, July, 1965, hlm. 155.
88 F.W Foxworthy, Annual Report of The Forest Research and Education, 1930, in Report On Forest Administration 1930
Federated Malay States, hlm. 31.
89 Ketika itu British mengkehendaki Tanah Melayu supaya menghasilkan kayu balak untuk keperluan tempatan.
90“Forestry and Forest Research in The Federation of Malaya”, Unpublished Paper, F.R.I

Jabatan Hutan dikurangkan sebanyak 50% berbanding tahun-tahun sebelumnya.91

Peruntukan untuk FRI antara tahun 1931 hingga 1938 dapat dilihat dalam jadual

dibawah.

Jadual 3.4: Peruntukan FRI Bagi Tahun 1931-1938

Tahun Jumlah Peruntukan ($)
1931
1932
1933
1934
1935
1936
1937
1938

159,974.00
119,208.00
91,986.00
79,581.00
83,999.00
83,875.00
91,918.00
104,779.00

Sumber: Annual Report On Federal Forest Administration 1939, Kuala Lumpur:
Government Printing Press, hlm. 97-98.

Pengurangan peruntukan yang hebat telah dialami oleh FRI antara tahun 1932

hingga 1934. Berdasarkan jadual di atas, sehingga 1938, jumlah peruntukannya belum

dapat meningkat kembali kepada keadaan sebelum berlaku kemelesetan. Pemotongan

peruntukan ini turut berpengaruh terhadap jumlah pegawai FRI, daripada 9 orang

kepada 6 orang sahaja. Begitu juga Jawatan Ketua Pegawai Penyelidik dibatalkan

selepas Dr. Foxworthy yang bersara tahun 1932. Ahli silvikultur terpaksa menjalankan

tugas mentadbir FRI di Kepong. Beban kerja yang lebih ini sudah tentu menyebabkan

banyak kajian silvikultur ditangguhkan. Pihak kolonial lebih menitikberatkan kajian

terhadap kayu demi mempergunakan kekayaan sumber alam di tanah jajahan. Masalah

kewangan dan kekurangan pakar penyelidikan semakin merunsingkan dengan amalan

dasar desentralisasi pada 1.1.1935. Kewujudan Jabatan Hutan peringkat negeri yang

mempunyai hak kawasan hutannya menyukarkan kerjasama antara para pegawai FRI

dengan pihak pemerintah negeri. Setiap kerajaan negeri mempunyai sikap yang

91 Report of the Telegraph and Telephone Communications Committee 1931, Memorandum by the Acting Chief Secretary to
government on the estimations for 1932, dalam Colonial Office 576, hlm. C. 522-524; Lihat juga: “Report On Forest Administration
In F.M.S., for the year 1932”, Empire Forestry Journal, Vol. 12, No. 2, London: The Empire Forestry Association, 1933, hlm. 280.

berbeza-beza terhadap persoalan penyelidikan dengan keperluan mendapatkan wang

melalui aktiviti pembalakan. Akibatnya penyelidikan yang dianggap kurang praktikal

atau memerlukan perbelanjaan dan masa yang panjang terus dihentikan.92 Perbelanjaan

FRI pula ditanggung oleh Jabatan Hutan Pusat yang jumlahnya sangat sedikit. Jadi

boleh dirumuskan bahawa penyelidikan hasil hutan secara besar-besaran belum dapat

dilaksanakan.

KEJAYAAN PENYELIDIKAN FRI

Sememangnya tidak dapat disangkal lagi bahawa hutan merupakan khazanah alam

yang amat tinggi nilainya. Tanah Melayu kaya dengan hasil hutan seperti kayu-kayan,

rotan, damar, kapur barus, getah perca dan getah jelutung. Semasa pentadbiran British

hasil-hasil ini menjadi kegiatan ekonomi bercorak komersial. British menggalakkan

pengeluaran hasil hutan untuk dieksport ke China, Amerika Syarikat dan Eropah. Dalam

tahun 1901 British menubuhkan Jabatan Perhutanan untuk menguruskan pengeluaran

hasil hutan dengan lebih sistematik.

Pencapaian FRI dalam penyelidikan kayu telah menarik perhatian pakar-pakar

penyelidik dan golongan intelektual dari luar negara. Dalam tempoh 10 tahun selepas

FRI memulakan aktiviti penyelidikan, ia menjadi tumpuan ahli sains dan penyelidik

perhutanan mendalamkan pengetahuan mereka tentang kayu-kayan di Timur Jauh.

Hal ini dikuatkan oleh pernyataan Prof . C.A Middleton Smith:

…strongly recommends every engineer interested in timber to visit the
Research Institute… The Forest Research Institute at Kepong might be
accepted as a pattern by other government, such as Siam and other
timber-producing countries in the Far East.93

92 J.P Mead, Report On Federal Forest Administration In The Federation Of Malaya, 1936, Kuala Lumpur: Government Printing
Press, 1937, hlm. 1; Lihat juga: Comments By F.M.S. Government On The Report Of F.M.S. Retrenchment Commission Of
3.10.1932 dalam Colonial Office 576, hlm. 20.
93 J.P Mead, Annual Report On Forest Administration Federation Of Federation Malaya 1939, Kuala Lumpur: Government Press,
1940, hlm. 23.

En. Cubitt94 merupakan tokoh yang berjaya menginsafkan British tentang

kepentingan penyelidikan perhutanan seawal tahun 1917. Dalam surat rayuan yang

bertarikh 12hb Mei 1917, dengan mengambil India sebagai contoh, beliau

membincangkan secara terperinci bagaimana dengan wujudnya penyelidikan hutan

dapat mencapai objektif … to save money and make money…”.95

Dalam usaha menyelidik dan meningkatkan hasil hutan di Tanah Melayu FRI

telah mencapai beberapa kejayaan. Kejayaan tersebut dapat dibuktikan melalui

pencapaian berikut:

a. Peningkatan Hasil Pendapatan

Penubuhan Jabatan Hutan di NNMB telah mencapai matlamat dalam dapat

meningkatkan hasil ekonomi British.96 Hasil yang diperoleh daripada aktiviti

perhutanan dibahagikan kepada lima sumber iaitu kayu balak yang diuruskan oleh

agensi kerajaan, kayu balak yang diuruskan secara pakej dan berlesen, kayu balak yang

dirampas serta tidak dituntut, cukai eksport dan bayaran pelbagai.97 Pendapatan yang

tercetus oleh kerajaan sejak penubuhan dan pembentukan Jabatan Hutan sehingga

sebelum Perang Dunia Pertama adalah bernilai $19,213,151.98

94 En. Cubitt mulai berkhidmat di Tanah Melayu apabila beliau menggantikan Mr.A.M Burn-Murdoch sebagai Pemelihara Hutan
dalam tahun 1915. Beliau bersara pada 13hb Disember 1929. Dalam tempoh perkhidmatannya, banyak kejayaan yang telah dicapai.
Sebagai contoh, pendapatan hutan meningkat dari $514,784.00 dalam tahun 1915 kepada $2,302,395.00 dalam tahun 1929. Ini
bererti, peningkatan pendapatan sebanyak 347.8%. Disamping penubuhan FRI, makmal penyelidikan kayu balak juga ditubuhkan
pada tahun 1929 di Sentul. Ekoran daripada usaha beliau, wujudlah bahagian penyelidikan perhutanan dengan perlantikan Dr.
Foxworthy sebagai Pegawai Penyelidik Hutan pada tahun 1928. Seterusnya, beliau bekerja rapat dengan Dr.Foxworthy dalam
merancang penubuhan FRI. Beliau Berjaya memikat hati para ahli kehormat dalam mesyuarat, ahli jawatankuasa kewangan pada
15hb Jun 1927 dengan skimnya.94 Selain daripada berusaha mendapatkan bantuan kewangan, beliau juga bertanggungjawab
mengatur dasar dan rancangan yang akhirnya membuahkan FRI.
95 Proceeding of federal Council of federated Malay States for the year 1926, with Appendix, C. 45 dalam C.O. 576.
96 A.M.Burn-Murdoch, Laporan Tahunan Pentadbiran Perhutanan Negeri-negeri Melayu Bersekutu, 1901-1914.
97 Ibid.
98 Ibid.

Jadual 3.5: Hasil Hutan Simpan Jabatan Hutan di NNMB 1901-1914

Negeri Tahun Jumlah Hasil ($)

Perak, Selangor, Negeri Sembilan
dan Pahang

1901 287,542
1902 288,053
1903 509,634
1904 589,70767
1905 529,58833
1906 598,99909
1907 628,31587
1908 560,65417
1909 457,83638
1910 500,679
1911 606,32628
1912 603,14001
1913 813,40963
1914 649,27317

Jumlah Keseluruhan $19,213,151

Sumber: Telah diubahsuai dari laporan Tahunan Pentadbiran Perhutanan NNMB pada
Tahun 1901-1914, Kuala Lumpur: Pejabat Pentadbiran Persekutuan NNMB.

Jadual 3.6: Hasil Kayu Yang Dikeluarkan Oleh Agensi Kerajaan Jabatan
Hutan di NNMB 1901-1914

Sumber: Telah diubahsuai dari laporan Tahunan Pentadbiran Perhutanan NNMB pada
Tahun 1901-1914, Kuala Lumpur: Pejabat Pentadbiran Persekutuan NNMB.

Berdasarkan laporan Pejabat Perhutanan NNMB (Jadual 3.6), dalam tempoh empat

belas tahun (1901-1914), kayu balak dan hasil kayu api, kayu bakau, buluh rotan, getah

dan hasil-hasil lain, di mana pengeluarannya diselenggarakan oleh agensi kerajaan telah

memperoleh pendapatan sebanyak $611,394.06. Perak menjadi penyumbang terbesar di

mana nilai hasil hutan yang disumbangkan ialah $279,583.27, Selangor sebanyak

$156,892.21, Negeri Sembilan menyumbang sebanyak $100,883.13 dan Pahang

JENIS KAYU JUMLAH HASIL
KESELURUHAN 1901-1914

($)
Kayu Balak 19,202.17

Kayu Api dan Bakau 15,597.57
Buluh dan Rotan 2,375

Getah 495,839.93
Hasil-hasil lain 80,754.39

JUMLAH KESELURUHAN $611,394.06

sebanyak $84,650.82. Pada tahun 1914, pendapatan keseluruhan hasil hutan yang

diperoleh oleh agensi kerajaan di NNMB ialah $611,394.06.99

Jadual 3.7: Hasil Kayu Yang Dikeluarkan Oleh Pengusaha Berlesen
Jabatan Hutan di NNMB 1901-1914

Sumber: Telah diubahsuai dari laporan Tahunan Pentadbiran Perhutanan NNMB pada
Tahun 1901-1914, Kuala Lumpur: Pejabat Pentadbiran Persekutuan NNMB.

Pengusaha atau syarikat yang mendapat lesen dari Jabatan Hutan untuk menebang

dan mengeluarkan kayu untuk tujuan perdagangan sama ada untuk dieksport atau

kegunaan tempatan turut berperanan mengeluarkan hasil kayu-kayan. Hasil hutan

yang dikeluarkan oleh pengusaha-pengusaha berlesen telah menyumbang kepada

pendapatan kerajaan, sebagai contoh antara tahun 1901-1914 pendapatan keseluruhan

yang diperoleh daripada hasil hutan ialah sebanyak $6,386,742.6.100

Selepas penubuhan Jabatan Hutan pada tahun 1901, beberapa enakmen hutan telah

diwujudkan oleh kerajaan di NNMB. Mereka yang melanggar enakmen yang

berkuatkuasa dianggap melakukan kesalahan dan perlu membayar denda, manakala

hasil hutan yang telah diambil oleh mereka pula akan dirampas oleh kerajaan. Menurut

laporan tahunan pentadbiran perhutanan NNMB tahun 1901-1914, kerajaan telah

memperoleh pendapatan daripada hasil-hasil hutan yang dirampas dan tidak dituntut

bernilai $48,893.7.101

99 Ibid.
100 Draft Enactments relating to Forest and Forest Produce, Federated Malay State of Selangor Enactment No of 190, 1907.
101 A.M. Burn-Murdoch, Laporan tahunan Pentadbiran Perhutanan Negeri-negeri Melayu Bersekutu, 1905-1914.

JENIS KAYU JUMLAH HASIL
KESELURUHAN 1901-1914

($)
Kayu Balak 399,252.13

Kayu Api dan Bakau 1,410,687.7
Buluh dan Rotan 3,995,529.33

Getah 261,237.29
Hasil-hasil lain 320,036.15

JUMLAH KESELURUHAN $6,386,742.6

Jadual 3.8: Cukai Eksport Kayu Balak Dan Hasil Hutan Lain Jabatan
Hutan di NNMB 1901-1914

Sumber: Telah diubahsuai dari laporan Tahunan Pentadbiran Perhutanan NNMB pada
Tahun 1901-1914, Kuala Lumpur: Pejabat Pentadbiran Persekutuan NNMB.

Hasil cukai eksport daripada sumber-sumber hutan juga penting kepada peningkatan

ekonomi British di NNMB. Antara tahun 1901-1914, jumlah keseluruhan pendapatan

daripada hasil cukai bernilai $704, 239.56.102

Jadual 3.9: Hasil Daripada Sumber Pelbagai Jabatan Hutan di NNMB
1901-1914

SUMBER TAHUN HASIL

Pampasan dan denda

1901 -
1902 57,052.1
1903 1,4317
1904 777,05
1905 265.00
1906 55.85
1907 186.14
1908 648.00
1909 583
1910 49,0521
1911 1,397.28
1912 2,703.20
1913 5,663.51
1914 5,081.72

Pembayaran balik

1901 -
1902 227.02
1903 229
1904 99.72
1905 38.50
1906 1,661.99
1907 7,034.10
1908 2,628.79
1909 7,127
1910 1,227.02
1911 378.04
1912 503.75
1913 593.84
1914 933.43
1901 -
1902 8,455.01
1903 4,772
1904 8,247.19
1905 10,892.54
1906 6,758.41
1907 6,488.86

102 Ibid.

JENIS KAYU JUMLAH HASIL
KESELURUHAN 1901-1914

($)
Kayu Balak dan Bahan Bakar 202,640.46

Getah 128,167.97
Hasil-hasil lain 373,431.13

JUMLAH KESELURUHAN $704,239.56

Sumber lain-lain

1908 6,533.58
1909 8,210.58
1910 16,455.01
1911 18,407.34
1912 16,288.45
1913 14,559.30
1914 160,27.56

Bahagian cukai candu

1901 -
1902 10,367
1903 37,951
1904 159,120.00
1905 180,800
1906 189,274
1907 183,060
1908 147,520
1909 53,160
1910 9,367
1911 1,002
1912 16,008
1913 1,200
1914 -

Jumlah Keseluruhan $1,209,462.94

Sumber: Telah diubahsuai dari laporan Tahunan Pentadbiran Perhutanan NNMB pada
Tahun 1901-1914, Kuala Lumpur: Pejabat Pentadbiran Persekutuan NNMB.

Hasil perhutanan turut diperoleh melalui pembayaran pampasan dan denda, pembayaran

balik dan lain-lain sumber selain kayu-kayan seperti nipah, rumbia dan lain-lain. Dalam

tempoh 1901-1914 jumlah keseluruhan yang diperoleh oleh Jabatan Hutan ialah

$1,209,462.94.

Para penyelidik FRI tidak ketinggalan dalam usaha menggalakkan eksport kayu

balak. Berdasarkan keputusan penyelidikan beratus-ratus kayu keras Malaya yang lebih

popular dikelaskan 52 kumpulan yang mempunyai fizikal dan mekanikal yang sama.103

Jika ditinjau dengan lebih mendalam, penubuhan cawangan penyelidikan hutan di

Ibu Pejabat, Jabatan Perhutanan Selangor, berkait rapat dengan keadaan ekonomi

NNMB ketika itu seperti yang dijelaskan dalam Jadual 3.10.

103 Salleh Mohd. Nor, Forestry Development In The Tropics – A Malayan Experience, Kuala Lumpur: Forestry Department, 1980,
hlm. 10.

Jadual 3.10: Pendapatan Sektor Hutan (1916-1918)

Tahun Pendapatan ($)
1916
1917
1918

676523.00
746629.00
1137123.00

Sumber: Federated Malay States Annual Report 1917, hlm 8; Lihat juga : Federated
Malay States Chief Secretary Report 1918, hlm 10.

Berdasarkan Jadual 3.10, dalam tempoh dua tahun pendapatan dari sektor hutan

telah meningkat kira-kira dua kali ganda. Keadaan ini boleh dikaitkan dengan industri

melombong bijih timah yang dipergiatkan oleh perusahaan mengetin bagi tujuan Perang

Dunia I.104 Kayu kayan digunakan sebagai bahan api menggantikan pembekalan arang

batu dari India dan Timur Jauh. Ini ditambah dengan perkembangan jalinan jalan

keretapi yang memerlukan kayu-kayan sebagai landasan kereta api (sleepers).

Keperluan yang meningkat ini adalah petanda potensi hutan sebagai satu sumber

kekayaan yang boleh dieksploitasikan dengan sepenuhnya. Pendapatan yang diperoleh

daripada sektor hutan kemudiannya digunakan untuk membiayai hal-hal pengurusan

cawangan penyelidikan perhutanan.

Dalam keadaan permintaan melebihi pembekalan, harga kayu balak yang popular

seperti cenggal dan merbau telah menyebabkan permintaan melambung tinggi.

Ancaman kekurangan pembekalan kayu ini telah menyebabkan pelaksanaan pembukaan

kawasan-kawasan bakau yang belum pernah diterokai. Sungguhpun demikian tindakan

mengawal pembaziran sumber hutan telah dilaksanakan. Misalnya, kontraktor hanya

dibenarkan membuka kawasan baru selepas siap kerja di kawasan lama.105 Walau

bagaimanapun, yang penting sekali ialah wujudnya kesedaran untuk memasarkan

kayu-kayan yang kurang popular tetapi sesuai untuk penggunaan biasa. Dalam keadaan

104 Federated Malay States Chief Secretary Report for the year 1918, Kuala Lumpur: FMS Government Press, 1919, hlm. 9-10.
105 Federated Malay States, Forest Administration Report for the year 1919, Kuala Lumpur : FMS Government Press, 1920, hlm.10.

sebegini, aktiviti pegawai Bahagian Penyelidikan Perhutanan adalah tertumpu kepada

pengkajian ke atas ciri-ciri kayu-kayan Tanah Melayu yang dianggap bernilai dagang.

Dalam tahun 1915, hutan hanya menghasilkan pendapatan berjumlah $514, 784.00

tetapi meningkat menjadi $2,302,395.00 pada tahun 1929. Ini bererti berlaku

peningkatan pendapat sebanyak 347.8%.106 Jumlah eksport kayu di Tanah Melayu hasil

sumbangan penyelidik FRI dapat lihat dalam jadual berikut:

Jadual 3.11: Hasil Hutan ($) NNMB, 1927, 1929 dan 1932

Kind of produce 1927 1929 1932
Kayu , Tiang ,
Bahan Api

1,443,453 1,528,679 533,622

Bamboo 6,211 7,958 3,063
Rotan 26,875 29,330 18,634
Dammar
(Semua Jenis)

69,700 11,135 7,954

Gutta-percha 21,402 1,221 7,704
Jelutong 15,684 82,488 40,734
Nipa 4,311 2,792 1,539
Para Rubber 1,893 1,548 210
Minyak kayu 711 516 1,523
Lain-lain 12,523 2,925 8,395

Sumber : Annual Report, 1927, 1929 dan 1932.

Berdasarkan jadual 3.11 menunjukkan pendapatan hasil hutan antara tahun 1927 dengan

tahun 1929 jelas berlaku peningkatan pendapatan sebanyak $65,829. Walau

bagaimanapun pendapatan ini menurun pada tahun 1932 menjadi hanya $623,378. Hal

ini dipengaruhi oleh kesan kemelesetan dan pengurangan peruntukan kepada operasi

FRI.

Para penyelidik FRI tidak ketinggalan dalam usaha meggalakkan eksport kayu

balak. Walau bagaimanapun hal ini lebih menonjol selepas Perang Dunia Kedua.107 Hal

ini dapat dilihat dalam jadual berikut:

106 Siti Jamilah Bt. Yusof, “Sejarah Perhutanan Di Selangor: Satu Tinjauan Antara Tahun 1901-1945”, hlm. 39.
107 Yong Koi Chin, “Sejarah Penyelidikan Perhutanan di Semenanjung Malaysia: Satu Kajian Kes di Institut Penyelidikan
Perhutanan Yang Bertapak di Kepong (1913-1985)”, hlm. 49.

Jadual 3.12: Eksport Kayu Yang Telah Dipertingkatkan108

Tempat 1949 1950
Australia
Belanda
Britain

Hong Kong
Pakistan

2,717
170

17,011
10,789
3,945

9,410
943

59,116
13,634
11,156

JUMLAH 34,632 94,259

Sumber: Federation Of Malaya Annual Report 1951, Kuala Lumpur : Government
Printing Press, hlm. 113; Lihat juga : Malay mail, 20.02.1951.

Berdasarkan jadual di atas, menunjukkan dalam tempoh setahun jumlah eksport

kayu keras telah meningkatkan lebih kurang 3 kali ganda. Kayu balak Tanah Melayu

mendapat pasaran baru di New Zealand, Denmark, Korea Selatan, Belgium, Norway,

Cyrenaka dan Cyprus.109 Jadi jelas bahawa FRI telah berjaya menambah pendapatan

kerajaan dengan penukaran wang asing serta memperkenalkan Tanah Melayu kepada

dunia luar.

Hasil penyelidikan FRI juga menampakkan hasil apabila permintaan papan

gentian110 meningkat dari 4.5 ribu tan dalam tahun 1950 kepada 11 ribu tan dalam tahun

1954.111 Kajian FRI menunjukkan pokok pulai, telutung, durian dan kayu getah sesuai

dijadikan palpa dan kertas. Tanaman percubaan dijalankan di kawasan FRI dengan

pokok Yamane dan batai yang boleh menghasilkan gentian yang bermutu tinggi.112

b. Penemuan Jenis Kayu Bermutu Tinggi

Kejayaan penyelidikan FRI dapat dibuktikan dengan penggunaan jenis kayu resak

yang dahulunya tidak popular kini telah menggantikan kayu cengal dan merbau dalam

108 Undang-undang memeringkat kayu (U.M.K) diterima sepenuhnya oleh para pengusaha tempatan dan asing. Seterusnya U.M.K
diterima sebagai panduan asas undang-undang memeringkat kayu keras antarabangsa.
109 Federation of Malaya Annual Report for 1952, Kuala Lumpur: Government Printing Press, 1953, hlm. 127.
110 FRI merupakan institut yang memulakan usaha mengkaji kemungkinan lalang, buluh, jerami padi dan pokok tempatan sebagai
bahan mentah, palpa kertas dan papan gentian. Lihat juga: DF 545/54, Fiberboard Or Paper Pulp Mills, No.4 (A), “Comment by
C.D Flemmich”.
111 Strait Times (Singapore), 06.05.1950.
112 Mohamad Alwi Suleiman, Progress Report 1955-1960, Kuala Lumpur: Forest Department, 1962, hlm. 21.

Univ
ers

ity
 of

 M
ala

ya



119

pembinaan landasan kereta api. Berasaskan keputusan penyelidikan FRI, kayu keruing

berjaya menarik pengusaha British.113

c. Penerbitan Buku

Berasaskan usaha penyelidikan FRI telah mengeluarkan beberapa siri penerbitan.

Antaranya ialah Commercial Woods of The Malay Peninsular 1921, Minor Forest

Product of the Malay Peninsular 1922, Commercial Timber Trees of the Malay

Peninsular (Illustrated 1927), Notes On Damar Penak 1929, Malayan Plant Names 1928,

The Mangroove Forest of the Malay Peninsular 1929.114 Penerbitan buku ini penting

kerana menjadi sumber rujukan kepada pengkaji hutan hujan tropika dari dalam dan luar

negara.

Menerusi penyelidikan dan penerokaan yang dibuat sebelum ini, maka jelas

bahawa kayu-kayan Tanah Melayu adalah pelbagai jenis dan sangat bernilai. Keputusan

untuk menjadikan Tanah Melayu sebagai pembekal kayu kepada seluruh empayar

British adalah amat berkait dengan dasar kerajaan British yang berkehendakkan NNM

menghasilkan kayu-kayan yang mencukupi bagi kegunaan tempatan dan luar negeri.

d. Melatih Kakitangan Rendah

Selain daripada aktiviti penyelidikan, FRI juga merupakan institusi yang

bertanggungjawab melatih kakitangan rendah.

113 M.B. Shelly, F.M.S. Report Of Chief Secretary to Government For The Year 1933, hlm. 39 dalam Colonial Office 576.
114 G.E.S. Cubitt, Forest in British Malaya, A statement Prepared for the British Empire Forestry Conforence, Australia and New
Zealand, Kuala Lumpur: FMS Government Printing, 1928, hlm.18.

Jadual 3.13: Bilangan Pengambilan Pelatih 1930-1939

Tahun Bilangan
1930 12
1931 18
1932 16
1933 22
1934 25
1935 23
1936 24
1937 23
1938 25
1939 24

Sumber: Annual Report on Forestry Administration F.M.S 1930-1939, Kuala
Lumpur: Government Press.

Berdasarkan jadual di atas jelas menunjukkan dalam tempoh sepuluh tahun, FRI berjaya

melatih 212 orang kakitangan rendah dari kaum Melayu. Mereka diberikan

pengetahuan praktikal dan teori asas perhutanan. Pengambilan kakitangan dalam kursus

sejak tahun 1931 berkait rapat dengan usaha pentadbir British untuk mewujudkan

perkhidmatan yang lebih cekap. Bermula tahun 1931, kelulusan dalam kursus ini

merupakan kelayakan minimum bagi semua kakitangan pangkat forester untuk

dinaikkan pangkat menjadi Pengawas Hutan. Kakitangan terlatih ini kemudiannya

dihantar ke seluruh Tanah Melayu untuk berkhidmat dalam pengurusan hutan.

Pegawai peringkat tinggi yang dilantik dari luar negara pula akan menerima

kursus orientasi di FRI sebelum mula berkhidmat dalam Jabatan Hutan di mana-mana

negeri di Tanah Melayu.115 Menerusi kursus singkat ini, para pegawai bangsa asing

didedahkan kepada keadaan hutan tempatan yang jauh berbeza dengan keadaan di barat.

Jadi jelas bahawa FRI bukan sahaja berjaya dalam penyelidikan hutan tetapi juga

amat penting dalam aspek pembangunan sektor hutan dengan menyediakan

latihan-latihan mengikut keperluan semasa.

115 F.R.O 332/30, Research Conference 1930, No. 1 “Paper On Forest Education” by Dr. Foxworthy and Mr. D.B Arnot, dated
25.10.1930.

e. Pemetaan Saintifik

Melalui pemetaan saintifik yang dijalankan oleh Institut Penyelidikan Hutan

(FRI), telah membolehkan dikenal pasti kawasan hutan yang tidak bernilai. Dalam hal

ini kawasan hutan yang dianggap tidak bernilai boleh mendatangkan keuntungan yang

besar dengan cara mengusahakan kawasan itu menjadi ladang getah ataupun

menjadikannya sebagai kawasan lombong biojih timah. Usaha yang dijalankan oleh FRI

telah membantu dalam perkembangan industry getah dan bijih timah.116

Menjelang Perang Dunia Kedua, FRI terpaksa menukar fungsinya dari

menjalankan penyelidikan saintifik terhadap hutan kepada memenuhi kehendak

tentera. Menjelang serangan askar Jepun, segala rancangan penyelidikan FRI yang

memakan masa yang panjang terpaksa diberhentikan. Para pegawai FRI tidak

digalakkan untuk menjalankan penyelidikan.117 Selain itu kegiatan penyelidikan FRI

tergendala disebabkan ada pegawai yang meletakkan jawatan atas sebab keselamatan.

KESIMPULAN

British berjaya mengasaskan sebuah institusi penyelidikan perhutanan yang

profesional serta cekap dan seterusnya menyumbang kepada pendapatan kerajaan

British sehingga hari ini. Hasil penyelidikan yang dilakukan oleh FRI telah banyak

membantu mengenalpasti kayu-kayan yang bernilai tinggi dan mempunyai nilai dagang

bukan sahaja untuk pasaran tempatan tetapi juga untuk pasaran luar. Hasil penyelidikan

yang dijalankan oleh FRI didapati terdapat jenis kayu yang sesuai dijadikan sleepers

landasan keretapi dan bahan bakar bijih timah serta lain-lain kegunaan. Hakikatnya

British telah mengaut keuntungan besar dari hasil hutan tetapi mereka juga turut

menyumbang dari segi data penting berkaitan dengan kayu-kayan Tanah Melayu.

116 Fadzilah Majid Cooke, “Scientific Forestry : History, Boundry Making and Power in Malaysia, [t.d.p]
117 J.G Watson, “Some Materials For A History Of Malaya”, The Forester, Vol. 13, No. 2, April, Kuala Lumpur, 1950.

Walau bagaimanapun kemelesetan ekonomi dunia dan meletusnya perang dunia

kedua telah memberikan kesan buruk kepada perkembangan FRI. Selain daripada

pengurangan peruntukan yang membawa kesan yang sangat besar terhadap program

penyelidikan, banyak peralatan penyelidikan, dokumen-dokumen penting telah musnah.

Selain itu FRI telah kehilangan ramai pegawai yang berpengalaman dalam bidang

perhutanan. Makmal Penyelidikan Kayu juga telah mengalami kerosakan teruk sehingga

tidak dapat beroperasi semula selepas perang tamat. Sungguhpun demikian, peranan

yang dimulakan oleh FRI telah diteruskan oleh Institut Penyelidikan Hutan Malaysia

sehingga ke hari ini.

BAB 4

PERKEMBANGAN INSTITUSI PENYELIDIKAN GETAH

PENDAHULUAN

Bab ini akan memperinci peranan Institut Penyelidikan Getah (RRI) sebagai satu

institusi sains dalam perkembangan sosio-ekonomi NNMB. Institusi ini sangat penting

dalam membantu pembangunan ekonomi British di Tanah Melayu amnya dan NNMB

khususnya. Ini kerana sebagai satu institusi sains, RRI telah melakukan banyak

penyelidikan terhadap industri getah. Institut ini ditubuhkan pada 1926 untuk

memajukan perusahaan getah dan menemui cara terbaik bagi memajukan penanaman

getah, penggunaan baja, kawalan serangga, memproses susu getah, pisau menoreh yang

sesuai, cara mengawet dan memekatkan susu getah. Sesungguhnya peranan yang

dimainkan oleh institut ini telah membantu dalam peningkatan hasil pengeluaran getah

dan secara langsung menyumbang kepada ekonomi British.

PROSES PENUBUHAN RRI

Industri getah mempunyai sejarah panjang di negara ini dan kedatangannya jauh

lebih awal daripada penubuhan Malaysia itu sendiri. Getah atau nama saintifiknya

Hevea brasiliensis dibawa oleh penjajah British ke negara ini pada 1877 dari Sri Lanka

ke Singapura dan Kuala Kangsar.1 Berdasarkan buku 75th Anniversary of The Rubber

Research Institute of Malaysia (1925-2000) Milestones in Rubber Research,

penyelidikan mengenai getah bermula sekitar 1909 apabila Persatuan

Penanam-penanam Getah melantik seorang ahli kimia, Sidney Morgan, untuk

menjalankan penyelidikan.2 Ketika itu, permintaan mengenai getah meningkat ekoran

1http://ww1.utusan.com.my/utusan/Agrobiz/20130422/ag_02/Transformasi-industri-getah#ixzz4I9m7 zwvp
2 Ibid.

berkembangnya industri kenderaan bermotor yang mana ketika itu, permintaan melebihi

bekalan. Dalam tahun 1920, enam saintis terlibat dalam penyelidikan tersebut dan

Jabatan Pertanian Persekutuan Tanah Melayu juga terlibat aktif sehinggalah Institut

Penyelidikan Getah Tanah Melayu (RRI) berfungsi pada 1925.3

Pada tahun 1926, Institut Penyelidikan Getah ditubuhkan untuk menumpukan

penyelidikan sepenuh masa untuk membaiki dan meluaskan perusahaan getah.4

Penubuhan institut merupakan langkah British untuk meningkatkan hasil getah.

Institut muncul sebagai badan penyelidik utama kerana berjaya meningkatkan

pengeluaran getah asli sehingga membolehkan negara menjadi pengeluar getah asli

terkemuka dunia. Institut ini juga berperanan menyiasat segala masalah berkaitan

dengan penghasilan susu getah. Selain itu RRI juga membekalkan maklumat berkaitan

getah kepada para penanam getah di Tanah Melayu. Para penanam getah dari negara

Britain, Borneo Utara, Brunei, Nigeria dan Sarawak turut menerima khidmat nasihat

dari RRI.5 RRI6 juga berperanan dalam menghasilkan benih-benih getah yang lebih

baik untuk menjamin perolehan yang lebih tinggi. Walaupun industri tanaman

komersil seperti kopi telah mengalami kemerosotan, industri getah tetap dianggap

mempunyai potensi yang tinggi untuk menghasilkan barangan baru seperti tayar, sarung

tangan dan tiub getah.7

3 Ibid.
4 http://www.lgm.gov.my/general/sejarahnr.aspx
5 C.G.Akhurst, The Rubber Research Institute of Malaya: Agricultural Research Station’s Vol.5, hlm. 26.
6 Hari ini, RRI digantikan oleh Lembaga Getah Malaysia (LGM). Penggabungan institut tersebut bersama Lembaga Penyelidikan
dan Kemajuan Getah Malaysia (MRRDB) dan Lembaga Pasaran dan Pelesenan Getah Malaysia (MRELB) pada 1 Januari 1998
tetap memberi tumpuan kepda penyelidikan mengenai getah.Malah LGM pada hari ini mempunyai peranan lebih besar
memartabatkan industri getah menerusi pelbagai inovasi sebagai meneruskan legasi penyelidikan terdahulu. Industri getah
sebenarnya bukan baru dalam bidang penyelidikan dan pembangunan (R&D) serta inovasi. Tidak keterlaluan jika dikatakan bidang
sains dan teknologi di negara ini banyak cenderung kepada getah pada peringkat awal dahulu. Perlu ditekankan bahawa bidang
penyelidikanlah yang memainkan peranan penting dalam memajukan industri getah khususnya jika dapat dimanfaatkan oleh
kumpulan sasar. Cabaran lain ialah penggunaan benih yang kurang produktiviti serta tahap penggunaan teknologi dan automasi
yang rendah yang mana masalah itu dapat dicapai dengan adanya penyelidikan dan pembangunan. Bekas Perdana Menteri, Tun Dr.
Mahathir Mohamad ketika berucap pada Kongres Teknologi dan Ekonomi Getah Antarabangsa anjuran lGM pada tahun 2012
mengakui, penyelidikan sangat penting dalam industri getah. Bagaimanapun katanya, pelaburan dalam penyelidikan berisiko kerana
hasilnya belum dapat dijangkakan.Beliau memberi contoh, industri farmaseutikal dalam penghasilan ubat, satu produk dikatakan
berjaya dihasilkan selepas eksperimen atau percubaan kali ke-693. Oleh itu katanya, percubaan mungkin perlu dibuat beberapa kali
menggunakan bahan kimia yang pelbagai sehinggalah satu produk yang diidamkan dapat dicapai. Dalam industri getah katanya,
kajian boleh dilakukan dengan mengkaji kesesuaian atau kesuburan tanah atau mencari penyelesaian bagaimana merangsang
pertumbuhan getah dan meningkatkan produktiviti. Industri getah bukan bukanlah industri yang kian suram sebaliknya boleh
berkembang," ujarnya. Lihat dalam Artikel :
http://ww1.utusan.com.my/utusan/Agrobiz/20130422/ag_02/Transformasi-industri-getah#ixzz4I9oW7wzL
7 Pee Teck Yew dan Ani Arope, Rubber Owners’s Manual.

Sebelum pokok getah ditanam, RRI juga berperanan menyelidik cara pembiakan

dan memilih klon-klon yang baik untuk menghasilkan baka bijih benih yang bermutu

dan meningkatkan penghasilan susu getah yang bermutu tinggi. Antara kaedah

pembiakan yang dilakukan oleh RRI adalah pendebungaan tangan, percantuman jemala,

percantuman baji dan pembiakan tisu. RRI juga telah memberikan perhatian utama

kepada kaedah-kaedah penorehan pokok getah yang moden dan saintifik.

Pengubahsuaian juga dilakukan terhadap kaedah torehan yang diperkenalkan oleh

H.N.Ridley.8 Institut ini telah berjaya menghasilkan cara-cara penanaman getah yang

lebih baik, jarak penanaman yang sesuai, penggunaan baja, kawalan serangga,

memproses susu getah, masa yang paling baik untuk menoreh,9 pisau menoreh yang

sesuai dan cara mengawet serta memekatkan susu getah.

RRI juga telah membuat penyelidikan cara mengawal serangan serangga perosak

dan penyakit yang menyerang pokok getah. Didapati pada peringkat tumbuseran

anak-anak getah, daun dan batang pokok getah mudah diserang oleh serangga perosak.

Oleh itu, RRI telah mengambil langkah-langkah pragmatik untuk menghalang

serangan penyakit ini. RRI telah diletakkan dibawah Enakmen No.8, (1925) dan

tertakluk pada undang-undang Negeri-negeri Melayu Bersekutu.10 Enakmen ini

bertujuan menggalakkan Institut Penyelidikan Getah menjalankan penyelidikan secara

ekstensif dalam segala aspek berkaitan dengan penghasilan getah.

Perlu ditekankan bidang penyelidikan memainkan peranan penting dalam

memajukan industri getah. Cabaran yang dihadapi adalah penggunaan benih yang

kurang produktif serta tahap penggunaan teknologi dan automasi yang rendah. Masalah

tersebut dapat diatasi dengan adanya penyelidikan dan pembangunan. Walau

8 Keluaran Khas Sempena Perayaan 100 tahun Getah Asli, Lembaga Penyelidikan dan Kemajuan Getah Malaysia, Kuala Lumpur:
1978, hlm. 13.
9 Suhu terbaik untuk menorah getah adalah antara 19˚C hingga 25˚C kerana penghasilan lateks getah pada waktu ini paling banyak.
Apabila suhu melebihi 27˚C, pengewapan air dan pembekuan lateks menjadi cepat, jadi penghasilan lateks menjadi kurang. Namun,
apabila suhu lebih rendah daripada 18˚C pengaliran lateks akan menjadi lambat, penghasilan lateks akan berkurang dan kepekatan
lateks turut menjadi rendah. Selain itu, menorah getah pada waktu ini mungkin akan mengakibatkan kulit pokok sakit. Waktu yang
terbaik untuk mendapatkan suhu 19˚C hingga 25˚C adalah pada pukul 4 hingga 7 pagi. Pada waktu ini, kulit pokok getah dipenuhi
air dan transpirasi tumbuhan adalah paling lambat. Tambahan pula, suhu paling rendah dan kelembapan udara paling tinggi pada
waktu ini.
10 Keluaran Khas Sempena Perayaan 100 Tahun Getah Asli, hlm. 13.

bagaimanapun pelaburan dalam penyelidikan berisiko kerana hasilnya belum dapat

dijangka. Percubaan mungkin perlu dibuat beberapa kali sehinggalah satu produk yang

diidamkan dapat dicapai. Dalam industri getah, kajian boleh dilakukan dengan

mengkaji kesesuaian atau kesuburan tanah atau mencari penyelesaian bagaimana

merangsang pertumbuhan getah dan meningkatkan produktiviti.

Asal-Usul Tanaman Getah Di Negeri-negeri Melayu

Getah merupakan sejenis tanaman yang ditemui tumbuh secara liar dan meluas di

hutan-hutan tropika di Brazil dan lembah Amazon. Ia telah ditemui hampir 480 tahun

dahulu oleh para pengembara dan pedagang Eropah. Pada masa itu, mereka mendapati

orang Indian sedang mengeluarkan susu getah dari pokok-pokok getah bagi membuat

peralatan-peralatan kalis air.11 Namun demikian potensi getah mentah untuk kegunaan

industri hanya berlaku pada tahun 1839 apabila Charles Goodyear menggunakannya

dalam proses vulcanization. Dalam proses ini beliau telah memanaskan getah dengan

belerang dan plumbum untuk meneguhkan kedudukan bentuk getah kerana getah mudah

mengubah bentuknya apabila terdedah pada keadaan suhu yang panas dan sejuk.12

Seterusnya Sir Thomas Hancock, seorang peniaga British pula berjaya memotong

kepingan-kepingan getah daripada longgokan-longgokan getah mentah yang diimport.

Kepingan-kepingan getah ini pula digunakan untuk menghasilkan sarung tangan dan

elastic bands. Rekaannya yang paling popular iaitu masticator.13 Usaha-usaha yang

dilakukan oleh Goodyear dan Hancock dalam bidang penemuan dan merekacipta

11 J.H. Drabble, Rubber in Malaya 1876-1922: The Genesis of the Industry, Kuala Lumpur: Oxford University Press, 1973, hlm.1.
12 Voon Phin Keong, Western Rubber Planting Enterprise in South East Asia 1876-1921, Kuala Lumpur: Penerbit Universiti
Malaya, 1976, hlm.1.
13 Masticator adalah sebuah mesin berbentuk silinder yang diperbuat daripada kayu dan dikelilingi oleh paku tajam. Apabila getah
dimasukkan ke dalam mesin ini, mesin ini akan berputar lalu menghiris getah kepada kepingan-kepingan yang kecil. Lihat Colin
Barlow, The Natural Rubber Industry: Its Development, Technology & Economy in Malaysia, Kuala Lumpur: Oxford University
Press, 1978, hlm 12.

peralatan-peralatan dari getah telah membolehkan mereka melancarkan rantaian moden

dalam industri getah.14

Kebanyakan getah yang digunakan dalam industri pembuatan ini datangnya dari

Brazil. Keadaan ini telah menyebabkan permintaan terhadap getah asli meningkat dan

seterusnya harga getah asli telah melambung tinggi di pasaran antarabangsa. Pada tahun

1845 harga perkilogram getah asli di London adalah di antara 60-100 pound sterling.

Ekoran dari reaksi harga getah yang semakin meningkat serta Revolusi Perindustrian

yang semakin giat di England pada pertengahan kurun ke 19, kerajaan British telah

berusaha memperkenalkan tanaman getah di koloni-koloninya di Timur iaitu India,

Ceylon dan Negeri-negeri Selat. Memandangkan getah telah menjadi sumber bahan

mentah yang paling popular, kerajaan Britain berhasrat menjadikan getah sebagai

tanaman jualannya yang paling menguntungkan. Tambahan pula, kerajaan Britain

mengambil inisiatif ini kerana mendapati iklim di rantau ini hampir sama dengan di

Brazil dan ini menggalakkan penanaman pokok getah.15

Tidak dapat dinafikan sejak getah mula diperkenalkan di Tanah Melayu pada

tahun 1877, ia telah menunjukkan petanda bahawa industri ini merupakan industri

komersial yang paling maju. Industri getah bukan sahaja meningkatkan eksport dan

pendapatan Tanah Melayu bahkan dapat bersaing dan seterusnya mengatasi sektor

tanaman makanan dan tanaman jualan lain.16

Beberapa percubaan awal telah menemui kegagalan untuk membawa benih-benih

getah Hevea Braziliensis ke Asia sehinggalah pada tahun 1876 apabila seorang

pengembara dan ahli botani British iaitu Sir Henry Wickham telah dihantar oleh Royal

14 Pada tahun 1851, Great London Exhibition telah mempamerkan pelbagai peralatan yang diperbuat daripada getah seperti kasut
getah, perabot ebonite, tayar dan tali pinggang. Pameran ini member kesan terhadap kemajuan industri getah pada masa hadapan.
Colin Barlow, The Natural Rubber Industry: Its Development, Technology & Economy in Malaysia, Kuala Lumpur: Oxford
University Press, 1978, hlm. 15.
15 J.H. Drabble, Rubber in Malaya 1876-1922: The Genesis of the Industry, Kuala Lumpur: Oxford University Press, 1973, hlm.2.
Lihat juga Colin Barlow, The Natural Rubber Industry, hlm. 19.
16 Sehingga awal abad ke 19, pekebun-pekebun Cina di Tanah Melayu telah menunjukkan minat ke atas penanaman lada hitam dan
gambir. Ini menyebabkan tanaman-tanaman ini telah berkembang dari Singapura dan Johor dan seterusnya memasuki negeri Melaka,
Negeri Sembilan dan Selangor. Pada tahun 1850, industry penanaman ubi kayu dijalankan dengan pesat di negeri Melaka dan
Negeri Sembilan. Selepas pertengahan tahun 1830, peladang-peladang Eropah telah menumpukan perhatian pada tanaman tebu.
Tebu banyak ditanam di Seberang Prai dan bahagian utara negeri Perak. Ramai orang Cina juga terlibat dalam tanaman tebu. Oleh
itu sebelum getah diperkenalkan di TM, tanaman2 ini merupakan tanaman jualan utama. Lihat J.H. Drabble, Rubber in Malaya
1876-1922: The…, hlm.5.

Botanic Gardens, London untuk mengumpul sebanyak 70000 bijih benih hevea dari

kawasan Tapajos dan Madeira (Brazil). Kawasan ini merupakan tempat asal getah hevea

braziliensis.17 Henry Wickham berjaya memperoleh benih-benih getah hevea ini lalu

menghantarnya dengan kapal SS Amazonas ke Kew Gardens, England pada 14 Jun,

1876. Dari jumlah yang dibawa ini hanya 2700 pokok telah bercambah lalu dihantar ke

Ceylon.18

Apabila bekalan pertama sebanyak 50 batang pokok dari Ceylon ke Singapura

menemui kegagalan kerana kelambatan di dermaga Ceylon, bekalan kedua sebanyak 22

batang pokok di hantar pada tahun 1877. Daripada jumlah ini sebanyak 13 benih hevea

di tanam di Botanical Gardens, Singapura manakala sembilan lagi benih hevea di bawa

ke Kuala Kangsar oleh Mr.C.J. Murton iaitu Pengarah Botanical Gardens, Singapura.19

Pokok-pokok getah ini telah tumbuh dengan lebih baik dan subur di Kuala Kangsar

berbanding dengan pokok-pokok hevea yang ditanam di satu kawasan berpaya di

Economic Gardens, Singapura.

Singapura merupakan pembekal utama benih hevea pada tahun 1890. Di antara

tahun 1896 dan 1901, Singapura telah mengedarkan lebih daripada 610,000 benih hevea

khasnya ke Negeri-negeri Melayu Bersekutu, Negeri-negeri Selat dan juga negeri Johor.

Oleh kerana permintaan semakin meningkat, di antara tahun 1900-1910 Botanical

Gardens Singapura terpaksa membeli benih hevea dan anak-anak hevea daripada

sumber-sumber peribadi untuk dieksport ke negara-negara luar seperti China, Mexico,

British Honduras, Uganda, Nigeria, Liberia dan Papua New Guinea.20

Di negeri-negeri Melayu pula, pokok-pokok getah yang ditanam di Kuala Kangsar

dan Taiping telah menghasilkan benih-benih untuk penaburan tempatan. Pada tahun

1898, permintaan untuk benih getah meningkat sebanyak 100,000 benih. Di Taiping

17Sejak tahun 1860 Wickham telah menjadi Residen British di Santarem, Brazil dan ini menggalakkan beliau memperoleh
pengetahuan dan pengalaman dalam bidang penanaman getah. Lihat Voon Phin Keong, Western Rubber…, hlm. 3.
18 Keluaran khas Sempena Perayaan 100 Tahun Getah Asli, Lembaga Penyelidikan dan Kemajuan Getah Malaysia, Kuala Lumpur,
1978, hlm. 3, Lihat juga K.E. Knorr,World Rubber & Its Regulation, Stanford Unversiti Press, California, 1945, hlm. 10.
19 Voon Phin Keong, Western Rubber…, hlm. 5.
20 Annual Report of the Selangor Planters Association, Government Printers, 1899, hlm. 2.

pokok-pokok getah yang ditanam pada tahun 1887 telah menghasilkan sebanyak 14,000

benih dan telah dibekalkan ke ladang Yan Seng dan ladang Jebong. Di Pulau Pinang

pula pokok-pokok getah yang ditanam pada tahun 1885 telah membekalkan bijih benih

untuk kegunaan pengusaha-pengusaha tempatan.21

Selama 20 tahun, getah diperkenalkan di TM sebagai tanaman komersial, hanya

sedikit sahaja kemajuan yang tercapai. Sunggupun kerajaan British telah berusaha

memperluaskan jumlah kawasan penanaman getah dengan cara memperoleh

benih-benih getah dari Ceylon dan juga dari Kuala Kangsar tetapi ramai pengusaha

getah masih tidak mempunyai keyakinan terhadap tanaman ini. Jika dibandingkan

dengan tanaman lain, getah mengambil jangkamasa panjang di antara 6-7 tahun untuk

mengeluarkan hasil.22

Tambahan pula pada masa itu harga kopi telah melambung tinggi dalam pasaran

dunia menyebabkan tanaman getah tidak dapat diusahakan secara meluas. Sehingga

tahun 1900, sebanyak 6000-7000 hektar tanah yang diusahakan untuk pertanian telah

ditanam dengan kopi. Eksport tahunan dari tanaman kopi adalah hampir satu juta ringgit.

Tanaman kopi dan tebu juga telah ditanam secara meluas sementara menunggu pokok

getah membesar.23

Tambahan pula, tidak terdapat satu cara yang memuaskan untuk menoreh

pokok-pokok getah untuk mengeluarkan susu getah. Penoreh-penoreh getah tempatan

masih mempraktikkan kaedah yang dilakukan oleh orang-orang asli Brazil iaitu dengan

menetak pokok dengan menggunakan kapak dan kemudian membiarkan susu mengalir

ke dalam lubang yang diperbuat dalam tanah. Cara ini bukan sahaja merosakkan pokok

tersebut bahkan mengotorkan susu getah.24 Oleh itu tidak hairanlah pada tahap awal

penanaman getah di Tanah Melayu, kemajuan yang dicapai adalah amat menyedihkan.

21 H.N. Ridley , The History & Development of Agriculture in Malaya Peninsula, Agriculture Bulletin of Straits Settlement &
Federated Malay States, Vol.4, 1905, hlm 298.
22 Poroor Radhakrishnan, “The Role of Rubber in the West Malaysian Economy”, Phd Thesis, University Mikrofilms International,
Michigan, USA, 1974, hlm. 30.
23 Tanaman getah telah mencapai kemuncaknya pada tahun 1900 kerana ia telah memperoleh hamper 2 juta ringgit dari eksportnya
serta melibatkan 16000 hektar tanah diusahakan. Lihat Colin Barlow, The Natural Rubber…, hlm.24.
24 Keluaran khas Sempena Perayaan 100 Tahun Getah Asli…, hlm.13.

Penyelidikan Getah di Tanah Melayu, 1888-1914

Di Tanah Melayu titik permulaan dalam bidang penyelidikan getah bermula pada

tahun 1888 apabila seorang ahli botani Inggeris bernama Henry Nicholas Ridley

dilantik menjadi Pengarah Botanical Gardens di Singapura. Beliau menyedari akan

masa hadapan yang cerah bagi getah asli lalu memperluaskan pengedaran benih-benih

hevea untuk ditanam di kawasan hutan simpan di Singapura dan Melaka. Beliau juga

telah menjalankan percubaan dan penyelidikan untuk memperbaiki cara torehan

‘incision’ atau cara torehan yang dilakukan oleh orang Brazil. Oleh kerana cara ini

merosakkan pokok-pokok getah, Ridley dan rakan-rakan penyelidikannya telah dapat

mengatasi masalah ini dengan mencipta pisau torehan pada tahun 1890. Sistem torehan

yang diamalkan kini adalah berasaskan kepada cara yang dilakukan oleh Ridley.25

Ridley juga telah memperkenalkan cara potongan bercorak ‘herring-bone

pattern.’ Cara torehan ini membolehkan susu getah mengalir ke bawah melalui torehan

yang dibuat secara serong dan melalui saaluran penegak ke dalam mangkuk pengumpul

di bawah pokok itu. Beliau telah menjalankan kajian untuk torehan ‘herring-bone’

selama 48 hari dan mendapati potongan ini tdak mencederakan pokok getah. Tambahan

pula ia dapat menghasilkan secara purata 3 paun pengeluaran susu daripada sebatang

pokok.

Selain daripada itu, H.N.Ridley dan rakan-rakannya telah membuat penyelidikan

cara-cara menghasilkan susu getah yang lebih bermutu. Misalnya membuat kajian kesan

daripada terlalu padat menanam di sesuatu kawasan pertanian, kesan penanaman

tanaman tutup-bumi, kaedah-kaedah pengawalan penyakit pada pokok-pokok getah

serta cara-cara memproses susu getah.26 Beliau juga telah menghantar sampel-sampel

specimen yang diperoleh daripada pokok-pokok getah tempatan ke London untuk

25 Proses ini dapat mengelakkan kecacatan pada pokok tersebut kerana selepas satu lapisan kulit kayu ditoreh, satu lagi lapisan baru
dan lembut pula akan tumbuh ditempatnya. Susu getah pula dapat dikumpulkan dalam sebuah bekas pengumpul atau mangkuk
pengumpul yang diikat di ikat di bawah pokok tersebut untuk mengelakkan susu getah membeku pada pokok itu. Lihat J.B. Gomez,
Physiology of Latex Rubber Production,Malaysian Rubber Research & Development Board, Petaling Jaya: Unit Printguide, 1983,
hlm 1.
26Tanaman tutup-bumi terdiri daripada pokok-pokok renek yang tumbuh di antara pokok-pokok getah. Tanaman ini dapat
mengekalkan dan mengukuhkan keadaan tanah yang ditanam dengan getah.

Univ
ers

ity
 of

 M
ala

ya



131

penilaian dan membandingkannya dengan mutu getah dari Brazil. Di samping itu

sampel-sampel ini telah dipamerkan dalam pertunjukan Agri-Horticultural di London.27

Selain daripada Ridley, terdapat beberapa orang pakar sains yang terlibat dalam

bidang penyelidikan. Pada tahun 1899, John Parkin seorang ahli sains telah membubuh

bahan kimia bagi membekukan getah lalu membuat kepingan yang boleh diasap supaya

mudah disimpan lama. Sidney Morgan seorang penyelidik kimia pula telah menjalankan

eksperimen terhadap adunan getah.28

Percubaan Ridley di Botanical Gardens Singapura telah disokong oleh

penyelidikan di lain-lain taman percubaan di Pulau Pinang dan Taiping, Perak.29 Pada

tahun 1905, Jabatan Pertanian ditubuhkan dan jabatan ini menjalankan penyelidikan

yang sistematik mengenai berbagai-bagai aspek getah. Pada 1907, Pertubuhan

Penanam-penanam Getah telah ditubuhkan dan bekerjasama dengan kerajaan dalam

pelbagai percubaan.30

Pada tahun 1910, Persatuan Pertanian Negeri-negeri Melayu Semenanjung telah

mendirikan sebuah stesen penyelidikan yang dibiayai hasil daripada sumbangan

sukarelawan dari beberapa syarikat tempatan.31 Hasil penyelidikan stesen ini telah

banyak membantu perkembangan industri getah.

Penyelidikan Getah Selepas Perang Dunia I, 1915-1920

Menjelang Perang Dunia I (1914-1917), usaha-usaha penyelidikan yang dilakukan

oleh Jabatan Pertanian membanggakan tetapi badan ini telah mengalami pelbagai

masalah. Pengarah Pertanian Negeri-negeri Melayu Bersekutu, J.B.Carruthers

mendapati kebanyakan kerja penyelidikan yang dilakukan pada masa itu tertumpu pada

27 Pada tahun 1891 beliau mengasaskan The Agriculture Bulletin of the Malay Peninsula dan beliau sendirinya menjadi Ketua
Pengarang. Bulletin ini menjadi saluran komunikasi yang penting kerana ia membolehkan maklumat terkini dalam industry getah
disampaikan kepada para penanam getah di Tanah Melayu. Oleh itu tidak hairanlah Ridley digelar ‘Bapa Industri Getah.’ Lihat
P.T.Bauer, The Rubber Industry: A Study in Competition & Monopoly, Harvard Universiti Press, 1948, hlm.32.

28 Keluaran khas sempena Perayaan 100 Tahun…, hlm.4.
29 Tan Ding Eing, Sejarah Malaysia dan Singapura, Petaling Jaya: Penerbit Fajar Bakti sdn. Bhd., 1990, hlm. 219.
30 Ibid.
31 Perbelanjaan tahunan persatuan ini dianggarkan hampir sama dengan RGA iaitu sebanyak 4000. Stesen ini telah ditutup beberapa
bulan sebelum penubuhan RRI. Lihat Annual report RRIM 1928, hlm.3.

menghapuskan tumbuh-tumbuhan liar yang tumbuh di ladang-ladang getah.

Penghapusan tumbuh-tumbuhan liar ini merupakan aspek paling penting dalam proses

menanam anak-anak pokok getah sebelum ia membesar. Masalah yang lain pula adalah

terlalu banyak cahaya matahari dan ini disusuli dengan hujan yang turun dengan

lebatnya menyebabkan pokok-pokok getah kehilangan nutriennya dan mengubah

lapisan atas tanah yang diusahakan tadi. Keadaan ini menjejaskan penanaman

pokok-pokok getah.32

Pada tahun 1915, RGA (Rubber Growers’ Association) membuat keputusan untuk

bergabung dengan Jabatan Pertanian supaya dapat menyelesaikan masalah ini.

Meskipun demikian Pengarah Jabatan Pertanian iaitu L.Lewton Brain telah menolak

pelawaan ini dan menganggap masalah yang dihadapi adalah masalah praktikal.

Meskipun demikian, Jabatan Pertanian telah mengalami tekanan dari

Persatuan-persatuan getah yang lain seperti Planters’ Association of Malaya untuk terus

memperbaiki penyelidikannya. Mereka menganggap penyelidikan yang dilakukan oleh

jabatan ini kurang memuaskan terutamanya dalam membenteras serangga perosak serta

penyakit-penyakit pokok getah yang semakin merebak. Masalah perebakan wabak

penyakit ini telah mendapat perhatian utama semasa Conference Planters yang

berlangsung di Kuala Lumpur pada bulan April 1917.33 Perkara ini menjadi lebih serius

lagi apabila penyakit Brown Bast34 telah membawa kepada merosotnya pengaliran

susu getah. Akibatnya ia telah menjejaskan hampir 20-30% pokok-pokok yang ditoreh

di ladang-ladang TM pada tahun 1917.35 Penyelidikan yang telah dijalankan oleh

Dr.Rhodes pakar biokimia telah membawa cahaya baru kepada asal-usul dan insiden

Brown Bast terutamanya berkaitan dengan kerja-kerja penyelidikan orevious yang

32 J.H.Drabble, Rubber in Malaya 1876-1922: …, hlm.86.
33 Kumari Umavathy A/P Narayan, “Perkembangan Institut Penyelidikan Getah, 1926-1957”, Jabatan Sejaran Universiti Malaya,
2001/2002, hlm. 19.
34 Penyakit Brown Bast merupakan penyakit fisiologi yang hanya berlaku pada saluran-saluran susu getah dibahagian kulit luar
sementara saluran di bahagian kulit dalam pula dapat meneruskan penghasilan getah. Faktor utama penyakit ini berpunca dari
kematian saluran-saluran getah berhampiran dengan bahagian yang ditoreh akibat pengeluaran berlebihan susu getah. Tempat yang
diserang penyakit akan merebak sehingga ke bahagian kortex di sebelah bawah bahagian penorehan.
35 Kumari Umavathy A/P Narayan, Perkembangan Institut Penyelidikan Getah, 1926-1957, hlm. 9.

menganggap penyakit ini sebagai penyakit fisiologi. Penyelidikan yang telah dijalankan

mengesahkan pendapat ini dan dapatan penyelidikan telah diterbitkan36 dalam

jurnal jilid 2.37

Selain daripada itu peladang-peladang British telah meminta Jabatan Pertanian

agar menghasilkan biji benih yang dapat meninggikan kualiti susu getah dan juga

menghalang penyakit pada pokok-pokok getah. Ini bertujuan untuk meningkatkan

pengeluaran anak-anak getah yang bakal ditanam. Walaupun masalah jabatan ini telah

mendapat perhatian, Pengarahnya masih enggan bergabung dengan RGA demi untuk

kepentingan masa hadapan industri getah.

Oleh itu pada tahun 1917, RGA telah mengesyorkan pembentukan sebuah sistem

baru yang akan melibatkan percantuman antara badan-badan rasmi dan swasta di bawah

badan pusat Institut Penyelidikan Getah di London. Institut ini pula akan dibantu oleh

sebuah Jawatankuasa Teknikal dan juga Imperial Institute for Science dan Technology,

London. Perhubungan antara negara-negara pengeluar getah akan dilakukan melalui

Jawatankuasa Tempatan di Malaya dan Ceylon. Jumlah perbelanjaan untuk sistem ini

dianggarkan sebanyak £20,000 dan sejumlah besar perkongsian ini telah dibayar oleh

kerajaan British di Timur sebanyak £13000 manakala RGA pula akan membayar

bakinya sebanyak £7000. RGA menganggap rancangan baru ini dapat mengatasi

masalah ketidakseimbangan dalam pengeluaran getah dan juga menyelesaikan

perselisihan-faham dengan Jabatan Pertanian. Ia juga dapat mengelakkan

ketidakseimbangan dalam bidang penyelidikan yang selama ini berpunca oleh

pemindahan serta perletakan jawatan pegawai-pegawai penyelidiknya. Cadangan

rancangan ini telah dihantar ke Pejabat Tanah Jajahan pada bulan Mac 1918.38

L.Lewton Brain mempunyai pendapat yang lain mengenai rancangan baru ini.

Walaupun beliau bersetuju bahawa Jabatan Pertanian tidak dapat memenuhi segala

36 C.G.Akhurst, The Rubber Research Institute of Malaya : Agricultural Research Station’s Vol.5, hlm.28
37 Tahun terbitan tidak dapat dikesan.
38 J.H.Drabble, Rubber in Malaya 1876-1922:…, hlm.152.

permintaan terhadap industri getah pada masa hadapan namun beliau masih

mengekalkan pendapatnya bahawa jabatan ini telah membekalkan tenaga penggerak

terhadap bidang penyelidikan di Tanah Melayu. Pada masa itu juga,

organisasi-organisasi swasta yang turut terlibat dalam bidang penyelidikan mendiamkan

diri terhadap rancangan RGA. Oleh itu kontroversi antara RGA dan Jabatan Pertanian

tertumpu pada persoalan siapakah yang mempunyai kuasa lebih dominan untuk

mengawal bidang penyelidikan dalam industri getah tempatan pada masa hadapan.

Pada tahun 1918, seorang pakar mithologi39 dari kerajaan India iaitu E.J.Butler

telah diminta oleh Pesuruhjaya Tinggi Tanah Melayu iaitu Sir L.N.Guillemard untuk

membuat laporan mengenai kedudukan kedua-dua badan penyelidikan ini. Pada bulan

September 1918, beliau telah mengadakan perundingan di antara wakil-wakil RGA,

Planters’ Association of Malay, agensi houses serta kerajaan British. Dalam

perundingan ini beberapa rancangan telah dibentuk. Antaranya adalah sebuah badan

penyelidikan getah yang akan dibentuk di Tanah Melayu dan badan ini mempunyai

kuasa penuh untuk menjalankan segala penyelidikan berkaitan dengan industri getah.40

Mereka juga mengesyorkan pembentukan sebuah stesen penyelidikan getah yang akan

dipusatkan di Kuala Lumpur. Kerajaan Negeri-Negeri Melayu Bersekutu harus memikul

tanggungjawab terhadap hampir keseluruhan kos yang terlibat dalam pembentukan

badan penyelidikan ini iaitu sebanyak £87500 (tidak termasuk kos tanah) dan £29,200

akan dipikul melalui duti eksport getah.41

Sekali lagi L. Lewton-Brain mempunyai persepsi yang berbeza tentang

pembentukan badan penyelidikan ini. Beliau berpendapat Jabatan Pertanian harus

meneruskan usahanya sebagai pusat terhadap segala penyelidikan getah di Malaya. Oleh

39 Kajian tentang mitos (misalnya mithologi perbandingan). Dalam hal ini membuat perbandingan antara RGA dan Jabatan
Pertanian.
40 E.J. Butler, Memorandum on the Agricultural Department, Federated Malay States, Gazette of the Federated Malay States 29th
April 1974.
41 J.H.Drabble, Rubber in Malaya 1876-1922: …, hlm.152.

itu beliau mencadangkan supaya sebuah badan pertanian tempatan dibentuk dan

dipertanggungjawabkan ke atas segala penyelidikan di bawah jabatan ini.

Oleh itu rancangan Butler untuk meneruskan rancangan untuk membentuk sebuah

badan penyelidikan di Tanah Melayu terpaksa ditangguh untuk membolehkan kerajaan

mengkaji syor yang dicadangkan olehnya serta berkompromi dengan pendapat

L.Lewton-Brain. Sementara itu penyelidikan semasa Perang Dunia I masih diteruskan

oleh Jabatan Pertanian tetapi pada tahap yang lebih perlahan.42

Pada 22 Januari 1922 satu lagi perjumpaan diadakan di Carcosa, Kuala Lumpur

dengan tujuan untuk membincangkan persiapan-persiapan akhir sebelum pembentukan

institut penyelidikan getah Tanah Melayu (RRI). Perjumpaan ini dipengerusikan oleh

Ketua Setiausaha Negeri-Negeri Melayu Bersekutu iaitu W.G.Maxwell.

Selepas Perang Dunia I tamat, keadaan harga getah di pasaran semakin

menggalakkan berikutan permintaan kembali meningkat. Peningkatan ini menyebabkan

kebanyakan pengusaha di Asia Tenggara meningkatkan usaha untuk memajukan

perusahaan mereka demi mendapatkan keuntungan berganda selepas mengalami perang.

Semasa perang, kebanyakan pengeluar terpaksa membekukan hasil keluaran kerana

tiada pengangkutan untuk membawa hasil tersebut ke negara Eropah.

PERKEMBANGAN RRI, 1926-1941

Penubuhan dan Perkembangan RRI, 1926-1929

Institut Penyelidikan Getah Tanah Melayu (Rubber Research Institute of Malaya :

RRIM) telah ditubuhkan pada 26 Jun 1925.43 Sebaik sahaja RRI ditubuhkan secara

rasmi maka beberapa pusat penyelidikan getah yang beroperasi sebelum ini seperti

Rubber Grower’s Association (RGA), Jabatan Pertanian Negeri-negeri Melayu

Bersekutu, Persatuan Pertanian Negeri Melayu di Semenanjung Tanah Melayu telah

42 Ibid., hlm.154.
43 www.lgm.gov.my/general/sejarahnr.aspx

menghentikan operasi mereka.44 Penubuhan rasmi Institut Penyelidikan Getah adalah

pada 26hb September 1926 apabila pengarahnya yang pertama iaitu G.Bryce telah

menjawat jawatan tersebut.45 Sejak dari penubuhan rasminya sehingga ke hari ini,

Institut Penyelidikan Getah telah memainkan peranan penting dalam memajukan

industri getah asli di Tanah Melayu.

Sebelum terwujudnya RRI, pelbagai aspek telah dibincangkan berkaitan dengan

pembentukan Institut Penyelidikan Getah. Antaranya adalah soal mengenai

makmal-makmal ujikaji, peralatan makmal, tempat tinggal pengarah Institut

Penyelidikan Getah, pegawai dan kakitangan Institut Penyelidikan Getah dan juga

siapakah yang akan menjawat jawatan pengarah. Mengenai soal pertapakan institut,

mereka mencadangkan akan menggunakan bangunan dan wad Hospital Besar, Kuala

Lumpur untuk disesuaikan sebagai pejabat dan makmal institut.46 Mereka (Rubber

Grower’s Association (RGA), Jabatan Pertanian Negeri-negeri Melayu Bersekutu,

Persatuan Pertanian Negeri Melayu di Semenanjung Tanah Melayu) juga bersetuju

bahawa The Scientific and Industrial Research Department di Westminister, London

bertanggungjawab untuk memberikan khidmat nasihat kepada institut ini. Mengenai

pemilihan pengarah Institut Penyelidikan Getah, anggota-anggota mesyuarat ini

mencadangkan agar pengarah yang bakal dilantik harus mempunyai latihan saintifik dan

mempunyai pengetahuan luas dalam bidang penyelidikan saintifik.

Pada tahap permulaan, institut ini dianggarkan akan mempunyai 12 orang

kakitangan sahaja iaitu seorang pengarah, 2 pakar kimia, 4 pakar biologi, seorang pakar

genetik, seorang pakar psikologi tanaman dan 5 pegawai ladang. Pada tahun kedua pula

kakitangan Institut Penyelidikan Getah akan ditambah kepada 20 orang.47

44 Annual Report RRIM 1928, Kuala Lumpur: Government Printer’s Press, 1929, hlm. 2.
45 Journal RRIM 1929, Kyle, Palmer & Company Ltd; Kuala Lumpur, Fedrated of Malay States, hlm.1.
46 Hospital Besar Kuala Lumpur yang baru akan berpindah ke Jalan Pahang.
47 Minutes of the Formative Committee Constituted for the purpose of creating an institute for Rubber Research for the Malay
Peninsula, berlangsung di ‘carcosa’, Kuala Lumpur, Selangor pada hari Ahad (22 Januari 1922) jam 10.30 pagi.

Setelah ditubuhkan Institut Penyelidikan Getah, pegawai dan kakitangan RGA

yang terlibat dalam bidang penyelidikan saintifik telah dipindahkan ke institut ini.

Jabatan Pertanian Negeri-negeri Melayu Bersekutu juga telah memainkan peranan

penting dari segi menyumbang dan membuah pengetahuan baru dalam bidang

penanaman, pertumbuhan dan penghasilan susu getah. Apabila Institut Penyelidikan

Getah mula mengambil alih kerja-kerja penyelidikan, kebanyakan pegawai-pegawai

penyelidikan jabatan ini telah ditugaskan di Institut Penyelidikan Getah.48 Langkah ini

merangsangkan Institut Penyelidikan Getah, untuk mengembangkan pengamalan

penyelidikan moden dan saintifik dalam usaha memajukan industri getah asli di Tanah

Melayu.

Struktur organisasi Institut Penyelidikan Getah dikepalai oleh pengarahnya iaitu

G.Bryce (beliau merupakan seorang pakar botani) dan lima pengarah bahagian

penyelidikan RRI iaitu Bahagian Penasihat, Bahagian Botani, Bahagian Kimia,

Bahagian Pathologi dan Bahagian Tanah. Pada peringkat awal Institut Penyelidikan

Getah mempunyai sejumlah 20 orang kakitangan Eropah dan mereka merupakan

pegawai-pegawai atasan institut ini. Kebanyakan dari pegawai-pegawai ini pernah

bertugas di RGA.

Setelah Institut Penyelidikan Getah memperoleh pengiktirafan daripada

persatuan-persatuan penyelidikan getah dari beberapa negara lain kerana usaha-usaha

giat menghasilkan penemuan-penemuan baru, teknik-teknik penorehan yang moden

serta langkah-langkah membenteras serangan binatang perosak dan penyakit, pengarah

Institut Penyelidikan Getah mendapati perlunya untuk menambahkan bilangan

kakitangan institusi ini. Pada peringkat awal, usaha untuk menambahkan pegawai

penyelidik di Institut Penyelidikan Getah telah mendapat perhatian dari Jabatan

Pertanian Kolonial. Apabila masalah kekurangan pegawai penyelidik di Institut

Penyelidikan Getah menjadi isu hangat dalam Persidangan Imperial di London pada

48 Brochure, The Rubber Research Institute of Malaya, Kuala Lumpur, Printcraft Limited, Julai 1960, hlm.2.

bulan Oktober 1926 sebuah jawatankuasa yang dikenali sebagai Lord Lovat’s

Committee telah dibentuk. Jawatankuasa ini bertanggungjawab menyiasat dan

menyelesaikan masalah kekurangan tenaga buruh yang mahir di Institut Penyelidikan

Getah.49

Institut ini beruntung kerana mempunyai ketua-ketua bahagian yang

berkebolehan serta berpengalaman seperti F.Summers (Botani), Major B.J. Eaton

(Kimia), Dr.J.R.Weir (Pathologi) dan Dr.W.B.Haines (Tanah).50 Pengarah Institut

Penyelidikan Getah dan F.Summers bertanggungjawab menentukan pengambilan

kakitangan baru Institut Penyelidikan Getah, menentukan tangga gaji dan syarat-syarat

pekerjaan, tindakan disiplin serta pemindahan kakitangan dari bahagian-bahagian

penyelidikan tertentu. Demi untuk meningkatkan aktiviti penyelidikan di Institut

Penyelidikan Getah, Dr.Weir dan Dr.Haines telah melawat Sumatera pada bulan

November 1926 dan Jawa pada bulan Julai 1927 untuk mengkaji dan melihat

aktiviti-aktiviti penyelidikan di sana.51

Pegawai-pegawai ladang pula telah dilantik untuk bekerjasama dengan pegawai

dan kakitangan penyelidik di Institut Penyelidikan Getah. Fungsi mereka adalah sama

dengan pegawai-pegawai ladang di Institut Penyelidikan Pertanian di Britain iaitu

menasihati pekebun-pekebun kecil getah dan juga menyelidiki masalah-masalah kecil

yang ditimbulkan mereka. Sekiranya masalah ini tidak dapat diselesaikan,

pegawai-pegawai ladang akan meminta bantuan dari pegawai-pegawai penyelidik untuk

mengkaji masalah ini.52

Sejak penubuhan rasmi Institut Penyelidikan Getah, pelbagai usaha dilakukan

untuk menghasilkan baka-baka baru dari klon-klon tertentu. Oleh yang demikian,

kerajaan kolonial mendapati adalah wajar mendirikan sebuah stesen percubaan Tanah

49 Pada bulan Jun 1927, lebih ramai lagi pegawai-pegawai penyelidik, ahli-ahli sains dan pegawai-pegawai luar telah mula
menjalankan tugas di RRI. Antaranya adalah Mr. C.E.T. Mann, Dr.E.Rhodes, Dr. A.S.Corbet, Mr.F.Billington, Mr.W.C. Jenkin dan
Mr. F. Beely. Dalam jangkamasa 2 tahun (November 1926-Oktober 1928) RRI mempunyai seramai 67 orang pegawai dan
kakitangan. Lihat Journal RRIM 1933, hlm.3.
50 Journal RRIM 1929, hlm.1.
51 Report of the Commission of Engquiry…, hlm.13.
52 Journal RRIM 1928, hlm.16.

Melayu untuk membolehkan proses menanam dan mencuba baka-baka baru ini

dijalankan dengan sempurna. Pada awal tahun 1927, Pesuruhjaya Tinggi British di

Tanah Melayu iaitu Sir Lawrence Guillemard, Pengarah Institut Penyelidikan Getah

(G.Bryce) dan Pengawal Hutan Negeri-Negeri Melayu Bersekutu telah mengadakan

perundingan yang akhirnya bersetuju mendirikan sebuah stesen percubaan di Hutan

Simpanan Sungai Buloh.53

Stesen percubaan Sungai Buloh mula menjalankan operasinya pada tahun 1928 di

bawah pengawalan D.S. Gardner selaku pengurus stesen ini dan empat orang pegawai

atasan. Di stesen ini sebanyak 490 ekar tanah telah diperuntukkan untuk program

menanam pokok-pokok getah serta membina tapak semaian untuk anak-anak pokok

getah. Stesen ini juga berperanan menghasilkan baka-baka bermutu tinggi dari proses

pembiakan dan pemilihan klon-klon tempatan dan klon-klon yang didapati dari Amerika

Selatan. Institut Penyelidikan Getah juga membekalkan kemudahan-kemudahan

makmal serta menghantar pegawai-pegawai penyelidik ke stesen ini untuk menjalankan

penyelidikan. Pembinaan stesen ini merupakan langkah bijak kerana ia merupakan

perangsang untuk meningkatkan mutu dan hasil getah asli tempatan.54

Perkembangan RRI, 1930-1941

Kemelesetan ekonomi dunia (1920-1930) telah memberi kesan terhadap

perkembangan industri getah di Tanah Melayu. Ini kerana telah berlaku pengurangan

permintaan dunia terhadap getah asli, contohnya pada penghujung 1924 permintaan

telah jatuh kepada 50%. Keadaan ini telah mempengaruhi harga getah tempatan, getah

dengan kualiti baik dijual pada harga 0.25 sen sepaun dan getah kepingan berkualiti

rendah dijual 0.13¼ sen sepaun.55

53 Stesen Percubaan ini meliputi kawasan seluas 2000 ekar dan terletak 25.8 km dari Kuala Lumpur. Lihat Brochure, The Rubber
Research Institute of Malaysia…, hlm.22.
54 Sebuah kilang juga didirikan di stesen ini untuk memproses dan menghasilkan pelbagai jenis barangan daripada susu getah. Lihat
Report of the Commission of Enquiry…, hlm.12.
55 Annual Report RRIM 1930, Government Printers Press, Kuala Lumpur, FMS, 1931, hlm. 5.

Selepas keadaan ekonomi dunia pulih pada penghujung 1929, permintaan getah

asli kembali meningkat sebanyak 70%. Faktor penting yang mempengaruhi keadaan ini

adalah penglibatan Amerika Syarikat dalam industri membuat tayar bertekanan rendah.

Penggunaan tayar ini didapati berjaya memanjangkan jangka hayat kereta.56

Peningkatan permintaan menyebabkan kerajaan British telah menggalakkan RRI

membuat penyelidikan saintifik untuk memenuhi keperluan pasaran dunia. Pada tahun

1930, RRI telah menjalankan percubaan untuk mendapatkan klon-klon getah baru untuk

penanaman getah secara ekstensif di Tanah Melayu. Pakar dan ahli botani RRI telah

berusaha untuk memperbaiki mutu dan kualiti benih getah yang dibawa dari Lembah

Amazon. Mereka mendapati benih-benih getah tersebut berkualiti rendah.57

Pada penghujung tahun 1932, jawatankuasa penyelidik Institut Penyelidikan

Getah mendapati perlu menempatkan semua makmal dan bahagian pentadbiran institut

ini di dalam sebuah bangunan. Pada tahun 1935, Jawatankuasa Penyelidik Institut

Penyelidikan Getah berjaya mendapatkan kebenaran dari kerajaan kolonial untuk

mendirikan ibu pejabat dan makmal-makmal Institut Penyelidikan Getah di suatu

kawasan tanah di Batu Tiga, Jalan Ampang, Kuala Lumpur.58 Menjelang bulan Mac

1937 bangunan baru di jalan Ampang telah siap didirikan. Bangunan baru Institut

Penyelidikan Getah ini telah dirasmikan oleh Gabenor Negeri-Negeri Melayu Bersekutu,

Sir Thomas Shenton Whitelegge Thomas pada 19 Mei 1937.59

Pada tahun 1935, pengarah RRI iaitu H.J.Page telah mencadangkan kepada

kerajaan British di Tanah Melayu untuk menanam semula pokok getah di ladang-ladang

getah yang terbengkalai semasa zaman meleset. Pada peringkat awal kebanyakan

kawasan yang ditanam semula tidak membawa hasil yang menguntungkan kerana

ditanam di kawasan yang kurang subur dan padat dengan tanaman tutup bumi. Keadaan

56 Report of Imperial Economic Committee 14th Report: A Survey of The Trade in Rubber Manufactured Goods, London: Printed
and published by His Majesty’s Stationery Office, 1930, hlm. 82.
57 Keluaran Khas Perayaan 100 Tahun Getah Asli, hlm. 3.
58 C.G. Akhurst, The Rubber Research Institute of Malaya, hlm.26.
59 Journal RRIM 1937, Kyle Palmer & Company Ltd., Kuala Lumpur, FMS, 1938, hlm III.

ini kemudian berubah apabila kerajaan melaksanakan Skim Pembatasan Getah pada

tahun 1937, RRI dibenarkan menanam semula pokok getah di atas tanah yang sederhana

subur di ladang-ladang tertentu.60 Pakar tanah RRI mendapati tanah jenis ini

mempunyai potensi besar untuk menjalankan aktiviti menanam semula kerana ia mudah

dibaja.61 Pada tahun 1939, jumlah kawasan penanaman semula pokok getah telah

meningkat iaitu NNMB (18,774 ekar), NNS (1,419 ekar) dan NNMTB (11,526 ekar).62

Menjelang tercetusnya Perang Dunia II, ramai pegawai dan kakitangan penyelidik

RRI yang berumur 41 tahun ke bawah telah diminta pulang ke tanah air mereka untuk

menjalani latihan tentera serta bertugas dalam pasukan sukarela Tentera Berikat. Hal ini

telah menghalang aktiviti penyelidikan dan kajian di makmal RRI.

PENYELIDIKAN TERPILIH RRI, 1926-1941

Penyelidikan RRI, 1926-1930

Pada peringkat awal, pembiayaan perbelanjaan dan perjalanan Institut

Penyelidikan Getah diperoleh dari duti eksport getah yang dikenakan oleh kerajaan

kolonial. Pada tahun 1924 duti eksport getah adalah sebanyak 5.25%. Pada tahun 1925

pula ladang-ladang di bawah pengelolaan kumpulan Asiatic dan syarikat-syarikat

Eropah berjaya menghasilkan 56% dari eksport getah Tanah Melayu.63 Hasil

keuntungan ini diberikan pada Institut Penyelidikan Getah. Selain daripada itu, Institut

Penyelidikan Getah telah menerima sumbangan kewangan sebanyak £78,800 dari

beberapa negara pengeluar getah seperti Nigeria, Brunei dan British North Borneo.

Sumbangan ini telah diletakkan di bawah naungan pengawal Institut Penyelidikan

Getah.64

60 Annual Report RRIM 1936, hlm. 63.
61 Baja merupakan sumber utama dalam proses menanam semula kerana ia menambahkan bekalan nutrien di dalam fizikal tanah.
Pembajaan perlu dilakukan untuk pokok getah yang matang supaya dapat meneruskan penghasilan susu getah, lihat Annual Report
RRIM 1936, hlm. 63.
62 Journal of RRIM 1939, Klye, Palmer & Company Ltd., Kuala Lumpur, FMS, 1940, hlm. 6.
63 Di antara syarikat-syarikat Eropah ini adalah syarikat Harrison & Crossfield, syarikat Guthrie, syarikat Sime Darby dan Syarikat
Dunlop. Lihat Journal RRIM 1928, hlm.14.
64 Brochure, The Rubber Research Institute of Malaya, …hlm. 3. Lihat juga report of Commision of Enquiry…, hlm.17.

a. Kajian Menghasilkan Benih Yang Baik

Institut Penyelidikan Getah telah memainkan peranan yang sangat penting dalam

industri getah dengan membuat penyelidikan untuk menghasilkan benih-benih getah

yang lebih baik demi untuk menjamin perolehan yang lebih tinggi. Memandangkan

industri tanaman komersial yang lain contohnya tanaman kopi telah mengalami

kemerosotan, industri getah dianggap mempunyai potensi yang tinggi untuk

menghasilkan barangan baru seperti tayar, sarung tangan dan tiub-tiub getah.65

Sebelum pokok getah ditanam, Institut Penyelidikan Getah juga berperanan menyelidiki

cara pembiakan dan memilih klon-klon yang baik untuk menghasilkan baka biji benih

yang lebih bermutu dan meningkatkan penghasilan susu getah yang bermutu tinggi. Di

antara kaedah-kaedah pembiakan yang dilakukan oleh Institut Penyelidikan Getah

adalah pendebungaan tangan, percantuman jemala, percantuman baji dan pembiakan

tisu.

b. Kajian Saintifik Pemerasan Susu Getah

RRI juga telah menjalankan kajian saintifik untuk membolehkan susu getah

melalui proses pemerasan dengan kadar yang lebih cepat supaya tidak merosakkan

kandungan susu getah. Kaedah kutipan susu getah juga diberi tumpuan iaitu pada saat

susu itu diperoleh dari ladang-ladang getah sehinggalah ia dibawa ke kilang untuk

proses selanjutnya. RRI juga telah memberikan perhatian utama terhadap

kaedah-kaedah menoreh pokok getah mengikut kaedah moden dan saintifik.

Pengubahsuaian juga dilakukan terhadap kaedah torehan yang diperkenalkan oleh

H.N.Ridley.66

65 Pee Teck Yew & Ani Arope, Rubber OwnersManual: Economic…., hlm.12.
66 Keluaran khas Sempena Perayaan 100 Tahun Getah Asli…, hlm.13.

c. Kajian Kawalan Serangga Perosak

Institut Penyelidikan Getah juga menyiasat dan mengenalpasti cara-cara untuk

mengawal serangga-serangga perosak dan penyakit-penyakit yang menjangkiti

pokok-pokok getah. Biasanya pada peringkat tumbesaran anak-anak pokok getah,

daun-daun dan batang kayu, mudah diserang oleh serangga perosak. Oleh itu

langkah-langkah pragmatik telah diambil untuk menghalang serangan penyakit-penyakit

ini.67

Penyelidikan Terpilih RRI, 1930-1941

Penubuhan RRI telah menjadikan TM sebagai pengeluar getah asli dunia.

Penubuhan RRI telah banyak memberi sumbangan kepada perkembangan perusahaan

getah di Tanah Melayu. Institusi ini bertanggungjawab membuat penyelidikan yang

berkaitan dengan penanaman getah.

a. Penyelidikan Klon Baru

Di antara penyelidikan awal yang dijalankan di Institut Penyelidikan Getah adalah

percubaan untuk mendapatkan klon-klon baru untuk penanaman getah secara ekstensif

di Tanah Melayu. Pada tahun 1930, pakar-pakar dan ahli botani Institut Penyelidikan

Getah terlibat dalam proses memperbaiki mutu dan kualiti benih-benih getah yang

dibawa dari Lembah Amazon. Mereka mendapati benih-benih getah ini berkualiti

rendah dan mengambil masa yang lama iaitu 6 hingga 7 tahun untuk menghasilkan susu

getah. Tambahan pula benih-benih getah ini ditemui tumbuh secara liar di hutan-hutan

Amerika Selatan dan Afrika Selatan.68 Pada tahun 1932, Institut Penyelidikan

Getah berjaya menghasilkan 9 jenis klon yang baru. Hasil daripada pengujian klon-klon

yang ditanam di stesen percubaan Institut Penyelidikan Getah, didapati ada beberapa

67 Brochure, The Rubber Research…, hlm.9.
68 Keluaran khas Sempena Perayaan 100 Tahun Getah Asli…, hlm.3.

klon yang sensitif terhadap persekitaran. Contohnya klon jenis BD.5 didapati tidak

dapat hidup subur di kawasan tanah rata. Kelambatan dalam tumbesaran dahan dan

ranting mengakibatkan akar-akar lateral lemah dan mengambil masa yang lama untuk

berkembang. Jika dibandingkan dengan klon jenis A.V.R.O.S.69 50 didapati klon ini

sesuai di tanam di ladang-ladang getah di Tanah Melayu.70

Pada tahun 1939, 10 jenis klon baru telah dihasilkan di stesen percubaan RRI.

Penghasilan klon-klon ini bukan sahaja berjaya meningkatkan mutu getah asli tetapi

mempercepatkan jangkamasa penghasilan susu getah. Keadaan ini menyebabkan

permintaan untuk klon-klon ini meningkat di kalangan ladang-ladang di Tanah Melayu.

Sepanjang tahun 1939, klon-klon ini telah diedarkan ke 252 ladang. Oleh yang demikian,

jawatankuasa penyelidikan RRI telah membuat keputusan untuk melarang klon-klon ini

dieksport ke negara-negara lain kerana ia berjaya meningkatkan eksport getah asli

sebanyak 90% pada tahun 1939.71

Keputusan menakjubkan dalam perkembangan dan pengeluaran hasil yang

dicapai oleh Bud-grafting72 dan lain-lain teknik pembiakan terpilih menjelaskan

mengapa syarikat-syarikat besar berpindah kepada klon-klon baru getah. Semua

ini hasil daripada penyelidikan saintifik yang telah dijalankan. Drabble

menyatakan bahawa hasil usaha menyelidikan yang dilakukan pokok-pokok

getah jenis klon baru dapat mengeluarkan hasil per hektar tiga hingga empat kali

ganda berbanding pokok getah basa yang ditanam sejak 1900-an.73

69 Klon jenis A.V.R.O.S. 50 ini tidak menunjukkan kesan negatif walaupun ia di tanam rapat pada jarak (10 kaki x 10 kaki) ataupun
pada jarak lebih jauh (30 kaki x 30 kaki). Ia juga dapat ditanam di kawasan yang padat ditanami dengan pokok-pokok getah.
70 Annual Report of The Rubber Research Institute For The Year 1940, Kuala Lumpur: Malayan Union Government Press, F.M.S.,
1941, hlm. 4.
71 Ibid., hlm. 5.
72 Cantuman dengan Kaedah Sandingan dijalankan dengan menyandingkan dua anak benih dan mengikis bahagian kambium
dikedua-dua batang/dahan anak benih. Rapatkan bahagian tersebut dan ikat dengan 'plastic tape' dengan kuat untuk elakkan air
masuk. Biarkan untuk beberapa masa sehingga sandingan melekat. Potong bahagian yang di kehendaki di bawah sandingan dan akar
penenti dibahagian atas.

73 John H.Drabble, An Economic History of Malaysia, c.1800-1990: the transition to Modern Economic Growth, London, 2000,
hlm. 132.

b. Kajian Tanaman Tutup Bumi

Penyelidikan yang dilakukan di RRI mendapati tanaman tutup bumi kekacang

adalah baik kerana ia membaiki sifat-sifat fizikal dan kimia tanah. Disamping itu juga

tanaman ini dapat mengurangkan hakisan tanah serta dapat meningkatkan daya tumbuh

pokok getah. Oleh itu objektif utama kekacang bumi ini ditanam supaya ia

membolehkan pokok-pokok getah terus hidup dengan baik sehinggalah ke tahap pokok

getah itu matang dan boleh mengeluarkan susu getah.74

Pakar-pakar botani Institut Penyelidikan Getah juga mendapati tanaman kekacang

bumi yang ditanam di ladang-ladang getah berjaya menambahkan pengeluaran susu

getah sebanyak 20% dalam jangkamasa 10 tahun. Tanaman kekacang ini juga dapat

menebalkan lapisan kulit getah yang ditoreh. Selain daripada itu, ia menggalakan

pembentukan akar-akar pokok getah yang lebih subur dan lebih kuat jika dibandingkan

dengan tanaman tutup bumi yang lain. Tanaman kekacang ini juga dapat

mengembalikan kuantiti nitrogen dalam tanah sebanyak 200-300 kg per hektar.75

c. Kajian Serangan Akar Pokok Getah

Selepas zaman meleset, tumpuan Institut Penyelidikan Getah adalah untuk

mencegah penyakit akar dari merebak pada pokok-pokok getah. Penyelidikan yang

dijalankan oleh Institut Penyelidikan Getah mendapati jangkitan penyakit akar dapat

dikesan semasa pokok getah itu berusia 1-2 tahun. Oleh yang demikian pemeriksaan

harus dilakukan semasa pokok getah itu masih muda supaya dapat mengatasi jangkitan

seperti parasit akar.76

Selain daripada jangkitan parasit dan kulat, fungi juga didapati menyerang

akar-akar pokok getah. Di antaranya adalah fungi fornes lignosus, fungi Ganoderma

74 C.H. Teoh, Adnan Abdullah & W.M. Reid, Critical Aspects Lequme Establishment & Maintenance, Proceedings of the RRIM,
Palnters’ Conference, Proceedings of the RRIM, Planters’ Conference 1979, Kuala Lumpur, 15th-17th October 1979, hlm.252.
75 T.C.Ti, T.Y. Pee & E. Puspharajah, Economic Analysis of Cover Policies & Fertilizer use in Rubber Cultivation, Proceedings of
the RRIM, Planters’ Conference, 1971, hlm.214.
76 Parasit akar berasal dari hutan-hutan semulajadi di Tanah Melayu. Ia mudah menyerang pokok-pokok getah sekiranya
langkah-langkah untuk memotong rumput dan lalang tidak dilakukan. Lihat Annual Report of RRIM 1935, hlm.102.

Pseudoffereum dan fungi fomes noxious. Pada tahun 1936, seorang pakar pathologi RRI

iaitu R.P Napper telah menjalankan kajian untuk melihat pertumbuhan fungi

pathogenisity dan proses penyesuaian beberapa parasit yang bertanggungjawab

menyebarkan penyakit akar. Hasil kajian ini, beliau mendapati kaedah paling sesuai

untuk merawat pokok-pokok getah yang mudah diserang oleh penyakit ini.77 Dalam

kaedah ekonomik, rawatan yang dilakukan ke atas akar pokok getah adalah dengan

mengorek tanah lalu mengeluarkan kesemua akar dan batang pokok yang sudah reput.

Pakar-pakar pathologi juga mendapati kaedah ini sesuai diaplikasikan di

kawasan-kawasan yang menjalankan aktiviti tanam semula dan juga pada semua pokok

getah yang tua untuk mengelak serangan fungi Ganoderma Pseudofferum. Bagi

pokok-pokok getah yang berada di dalam lingkungan umur (6-7 tahun) tetapi tetapi

masih menghasilkan susu getah, cara paling berkesan mengenalpasti penyakit ini adalah

melalui kehadiran tompok-tompok pada batang getah. Kehadiran penyakit ini

merupakan punca utama berlakunya pengurangan di dalam penghasilan susu getah.78

d. Kajian Serangan Serangga Perosak

Selain daripada masalah penyakit akar, serangan binatang dan serangga perosak

merupakan satu lagi masalah utama yang dihadapi di ladang-ladang getah selepas

zaman meleset. Di antara serangga perosak yang menjadi musuh utama semasa proses

tumbesaran pokok getah adalah ulat bulu, belalang, kumbang, hama dan kutu tumbuhan.

Serangga Psyhid didapati gemar makan kulit-kulit kayu muda pada panel penorehan

mengakibatkan bahagian kayu getah itu luka. Hasil daripada penyelidikan yang

dilakukan di Institut Penyelidikan Getah berjaya mengawal serangan ulat bulu psychid,

77 C.G.Akhurst, The Rubber Research Institute of Malaya, hlm.28.
78 Kulat jenis fornes lignosus biasanya menyerang akar-akar pokok getah di kawasan tanah gambut di tepi-tepi sungai dan juga di
kawasan tanah rata berhampiran sungai. Kulat Ganoderma Pseudofferum pula menyerang akar pokok getah yang berusia 3-4 tahun
dan kemudiannya akan berhenti menyerang kulat Fomes Soxious akan menyebabkan penyakit Brown Bast dan dijumpai di kawasan
berpasir putih dan diatas tanah latar. Lihat Annual Report RRIM 1935, hlm.103.

belalang dan kumbang melalui proses semburan.79 Di dalam proses ini, emulsi kerosin

(20%) dan plumbum arsenit (1%) digunakan sebagai alternatif yang paling sesuai untuk

menghalang serangan ini. Oleh kerana tindakbalas plumbum arsenit amat kuat maka air

sabun dicampurkan di dalam larutan semburan ini untuk mengelakkan pokok-pokok

getah yang muda dari mengalami kerosakan.80

Selain itu binatang-binatang perosak seperti hama juga selalu mengganggu proses

tumbesaran getah. Ia biasa dijumpai di tapak-tapak semaian pokok getah yang muda dan

pokok-pokok yang baru ditanam. Oleh kerana ia mempunyai bahagian mulut yang tajam,

ini membolehkan ia menusuk dan menghisap kandungan sel-sel pada daun-daun hijau

dan batang pokok getah sehingga berlaku kecacatan pada pokok tersebut.

Kawalan paling sesuai untuk serangan hama adalah dengan menyembur sulphur

sebanyak empat kali sehari pada peringkat tumbesarannya. Oleh kerana sulphur

diperoleh dengan murah, ia dapat digunakan sebagai racun kulat serangga dan juga kutu

tumbuhan pada musim bunga.81

e. Kajian Pengagihan Nutrien

Pada tahun 1938, pakar-pakar kimia dan tanah Institut Penyelidikan Getah telah

membuat analisis kimia dan tanah untuk melihat pengagihan kandungan nutrien bagi

sebatang pokok getah. Mereka mendapati kandungan nutrien dalam tanah sentiasa

berubah jika kadar hujan turun adalah terlalu tinggi dan pada masa berlaku banjir di

kawasan tanah rata. Keadaan ini memudahkan proses pemindahan ion-ion dan nutrient

di dalam kandungan tanah. Pakar tanah mendapati ketika proses pemindahan ion

dalam tanah, ia dapat memperlambat atau mempercepat kehadiran ion baru dalam tanah.

Misalnya ion neutral dan ion klorin mempercepatkan proses pengangkutan elemen baru

79 Kumari Umavathy A/P Narayan, “Perkembangan Institut Penyelidikan Getah, 1926-1957”, hlm. 48.
80 Ulat bulu biasanya menyerang kulit kayu muda selepas kayu getah ditoreh, batang dan daun-daun muda. Belalang banyak
dijumpai di kawasan yang ditanami dengan tumbuhan hijau serta padat dengan tanaman tutupbumi, lihat Annual Report RRIM 1935,
hlm.104.
81 Annual Report RRI 1935, hlm.110.

Univ
ers

ity
 of

 M
ala

ya



148

dalam pokok getah serta mempengaruhi kadar penyerapan ion melalui akar. Kehadiran

elemen yang berlebihan dalam tanah telah mengganggu proses penyerapan normal suatu

elemen lain walaupun berada dalam larutan tanah yang seimbang. Pakar RRI membuat

kesimpulan bahawa sejumlah elemen yang sama dalam tanah memadai untuk

membolehkan pertumbuhan getah yang baik.82 H.J.Page dan pakar kimia RRI telah

menjalankan analisis kimia dalam tanah. Mereka telah berjaya mengagihkan elemen

nutrien yang terkandung dalam tanah, nitrogen (420 paun), asid fosforik (59 paun),

potassium (193 paun), kalsium oksida (329 paun), magnesium oksida (119 paun),

mangganam oksida (6 paun) dan sadium oksida (0.4 paun).83 Kajian ini penting bagi

penanaman getah di Tanah Melayu bagi mencari keperluan baja untuk membantu

tumbuhseran pokok getah.

f. Kajian Pembekuan Susu Getah

Pada tahun 1938, pakar-pakar kimia di Institut Penyelidikan Getah telah

melakukan ujikaji untuk mengenalpasti larutan yang sesuai untuk membeku susu getah.

Hasil daripada ujikaji ini didapati bahawa air kelapa tua yang ditapai beberapa hari (jadi

masam) merupakan cecair paling sesuai bagi membekukan susu getah. Dalam uji kaji

ini didapati 25 biji kelapa masak digunakan untuk mengeluarkan 1 ½ gelen air kelapa.

Cecair ini didapati cukup untuk membekukan 7 gelen susu getah yang baru ditoreh84

(sebelum proses pencairan).85 Kejayaan mengenalpasti air kelapa sebagai cecair yang

sesuai untuk proses pembekuan susu getah telah menggalakkan aktiviti-aktiviti Institut

Penyelidikan Getah untuk menghasilkan cecair-cecair pembekuan yang lebih efektif

untuk industri getah. Penyelidikan-penyelidikan yang dilakukan seterusnya telah

82 Journal of RRIM 1939, Klye, Palmer & Company Ltd., Kuala Lumpur: Federated Malay State Press, 1940, hlm. 6.
83 Ibid., hlm. 14.
84 ”Coconut water as a coagulant for latex”, The RRIM Circular No.9, The Rubber Institute of Malaya, Kuala Lumpur, Federated
Malay State, 1939, hlm.1.
85 Walaupun buah kelapa muda yang masih hijau dapat digunakan di dalam proses ini tetapi ia memberi kesan negatif terhadap
industri kelapa kerana hanya air kelapa akan digunakan manakala isinya yang masih muda akan dibuang. Lihat The RRIM Circular
No.9: Coconut Water as a Coagulant for latex, The Rubber Institute of Malaya, Kuala Lumpur, Federated Malay States, 1939,
hlm.1.

membawa kepada penghasilan agen-agen pembeku berasid untuk proses pembekuan

susu getah beralkali. Pakar-pakar kimia Institut Penyelidikan Getah berpendapat

penggunaan agen pembeku berasid ini membantu pengeluar-pengeluar getah asli yang

mempunyai stok susu getah beramonia yang sudah lama dan tidak dapat dijual. Apabila

agen-agen berasid seperti sulfurik dan asid nitrik dicampurkan pada susu getah

beramonia (bersifat alkali) proses peneutralan berlaku dan ia tidak merugikan

pemilik-pemilik yang mempunyai getah beramonia. Di samping itu juga agen pembeku

asid ini digunakan dalam proses pengemparan susu getah pekat untuk menghasilkan

kemancar getah (skim latex).86

CABARAN YANG DIHADAPI OLEH RRI

Walaupun RRI telah menunjukkan tanda-tanda kemajuan untuk meningkatkan

industri getah asli di Tanah Melayu namun perkembangan dan pembangunannya adalah

tidak licin seperti mana yang dijangkakan. Keadaan ini jelas dapat dilihat dalam jadual

berikut:

Jadual 4.1: Harga Getah di Singapura Tahun 1929-1933 (Getah Keping Berasap)
Harga Dalam Sen Pound

Tahun 1929 1930 1931 1932 1933

Harga 34.48 19.31 9.96 7.01 10.23

Sumber: P.T. Bauer, Some Aspects of the Malayan Rubber Slump 1929-1933 dalam T.H.
Silcock (ed) Readings in Malayan Economics, Singapore, 1961, hlm. 186.

Dari jadual di atas dapat dilihat bahawa dalam tahun 1932, harga getah telah jatuh

dengan teruk, merosot hampir 500 peratus jika dibandingkan dengan harga getah dalam

86 Annual Report of RRIM 1935, Government Printer’s Press, Kuala Lumpur, Federated Malay States, hlm. 125.

tahun 1929. Ini dianggap, “…adalah harga yang terendah yang pernah tercapai”. Malah

dalam bulan Jun 1932, harga turun hingga 4 ¾ (4.75 sen) satu pound.87

Antara tahun 1930 dengan 1931, nilai eksport getah berkurang sebanyak $90 juta

disebabkan oleh meletusnya zaman meleset. Keadaan ini merupakan cabaran besar yang

dihadapi oleh industri getah dan RRI sendiri. Walau bagaimanapun aktiviti penyelidikan

terhadap tanaman getah tetap terus di lanjutkan. Cabaran seterusnya yang dihadapi oleh

RRI adalah proses pemindahan ke bangunan baru dipercepat setelah berlaku satu

kebakaran besar di institusi ini pada bulan September 1936.88 Bahagian tanah dan kimia

telah mengalami kerugian yang besar kerana banyak rekod-rekod kajian telah musnah.89

Oleh sebab itu, selepas pertengahan tahun 1937, kebanyakan aktiviti yang dijalankan di

RRI lebih tertumpu kepada mengorganisasikan semula institusi ini setelah proses

pemindahan ke bangunan baru.90

Perusahaan getah juga menghadapi zaman kelembapan kerana faktor luaran dan

dalaman. Getah sangat bergantung pada pasaran luar negeri. Ini terutama kerana

penawaran berlebihan daripada permintaan pada awal tahun 1920-an. Percubaan

Persatuan Penanam Getah mengurangkan pengeluaran sebanyak 25 peratus gagal

menaikkan harga kerana Jawa dan Sri Lanka tidak mengambil langkah yang sama.

Selain itu ramai pegawai dan kakitangan RRI yang kembali ke England menjelang

Perang Dunia II telah memberikan kesan yang amat besar terhadap perjalanan

penyelidikan RRI. Kumpulan pertama seramai 8 orang pegawai telah berlepas pulang

pada bulan Julai 1939 manakala kumpulan kedua seramai 22 orang berlepas pada bulan

Disember 1939. Kepulangan sebilangan besar pegawai dan kakitangan Institut

Penyelidikan Getah telah menghalang aktiviti penyelidikan dan kajian yang dilakukan

di makmal Institut Penyelidikan Getah. Peristiwa ini telah menyebabkan kebanyakan

87 P.T. Bauer, Some Aspects of the Malayan Rubber Slump 1929-1933 dalam T.H. Silcock (ed) Readings in Malayan
Economics, Singapore, 1961, hlm. 186.
88 Kumari Umavathy A/P Natarayn, “Perkembangan Institut Penyelidikan Getah, 1926-1957”, hlm. 36.
89 Ibid.
90 Journal RRIM 1939, Kyle, Palmer& Company Ltd., Kuala Lumpur, FMS, 1940, hlm. 6.

ladang getah telah mengalami masalah memperoleh khidmat nasihat daripada

kakitangan bahagian penasihat kerana bilangan yang terlibat di bahagian tersebut

semakin berkurangan. Selain daripada khidmat nasihat, bantuan daripada pakar-pakar

kimia dan botani Institut Penyelidikan Getah juga telah berkurangan sehingga

menyebabkan berlaku serangan penyakit, binatang perosak serta tanaman liar tumbuh di

ladang-ladang getah.91

Selepas tercetusnya Perang Dunia II yang kemudiannya merebak ke Tanah

Melayu, Institut Penyelidikan Getah telah menghadapi masalah untuk menguruskan

kerja-kerja penyelidikan. Ini disebabkan berlakunya kekurangan sumber-sumber asas

untuk penyelidikan serta kos tinggi yang perlu dibelanjakan di stesen percubaan untuk

menjalankan rancangan menanam semula klon-klon baru.

Sepanjang tahun 1940, Institut Penyelidikan Getah telah membelanjakan sebanyak

$814,000 untuk mengendalikan operasi keseluruhan institut ini. Oleh sebab jumlah

perbelanjaan yang begitu besar, maka pada penghujung tahun 1941, kerajaan telah

memberhentikan operasi Institut Penyelidikan Getah sehingga perang tamat.92

SUMBANGAN PENYELIDIKAN RRI

Setelah RRI ditubuhkan berlaku pertambahan pengeluaran getah, ini sudah tentu

hasil bantuan daripada penyelidikan yang dibuat oleh RRI untuk meningkatkan hasil

getah. Sungguhpun harga getah itu kurang baik keadaannya tetapi jumlah simpanan

getah dunia terus bertambah semenjak tahun 1928. Di Tanah Melayu sendiri sumbangan

penyelidikan saintifik terhadap pengeluaran getah tetap tinggi. Dalam tahun 1930, hasil

getah Tanah Melayu ialah 435,063 tan dan bernilai $189 juta. Manakala dalam tahun

1931 ia meningkat kepada 434, 857 tan dan bernilai $99 juta atau £11,500,000 atau 54

peratus daripada jumlah pengeluaran dunia. Ini menunjukkan hampir 50 peratus nilai

91T.C.Ti, T.Y.Pee and E.Puspaharajah, “Economic Analysis of The Cover Policies and Fertilizer use in Rubber Cultivation”,
Proceedings of the RRIM, Planters’ Conference, 1971, hlm.214
92 Ibid., hlm. 23

harga getah telah turun. Simpanan getah pada akhir tahun 1930 berjumlah 96,000 tan

berbanding dengan 86,000 tan pada tahun sebelumnya.93

Dalam pertengahan tahun 1920-an, purata hasil tahunan estet di

Semenanjung Malaysia adalah dari 100 paun kepada 7001b setiap ekar. Walau

bagaimanapun disebabkan hasil kajian saintifik, dalam tahun 1941,

ladang-ladang yang menggunakan hasil tinggi klon telah memperolehi lebih dari

1,000 lb. seekar94

Hasil kajian yang dilakukan oleh RRI terhadap tanaman kekacang bukan sahaja

dapat mengukuhkan akar pokok getah bahkan ia menambahkan pengeluaran susu getah.

Dalam tahun 1935, eksport getah telah meningkat sebanyak 75%.95

Kejayaan RRI meningkatkan hasil getah jelas dapat dilihat pada tahun

1937. Pada tahun tersebut Tanah Melayu telah berjaya mengeluarkan hampir

500,000 tan (dalam tahun 1900 negeri-negeri timur hanya berjaya mengeluarkan

tidak sampai 500 tan). Pengeluaran getah tidak terjejas walaupun pada tahun

1930 harga getah di Tanah Melayu hanya 5 sen sekati (berbanding pada sekitar

tahun 1909/1910 harga getah di Tanah Melayu mencecah $3 wang Amerika.96

Kejayaan pengeluaran getah yang melonjak ini sudah pasti berkait rapat dengan

sumbangan penyelidikan yang dilakukan oleh Institut Penyelidikan Getah.

93 J.I.Miller, Malaya Annual Report Department of Statistics Straits Settelments and Federated Malay States, for the Year 1931,
hlm. 7.
94 D.J.M. Tate, The RGA History of The Plantation Industry in The Malay Peninsula, Kuala Lumpur: Oxford University Press,
Kuala Lumpur, hlm. 420.

95 Kumari Umavathy A/P Natarayn, “Perkembangan Institut Penyelidikan Getah, 1926-1957”, hlm. 45.
96http://eresource.nlb.gov.sg/newspaper/Digitised/Article/beritaharian19610202-1.2.42.aspx?q=getah+1930&page=1&sort=relevanc
e&token=1930%2getah&sessionid=b58be042dd04a4e9340681e6c665c1).

Jadual 4.2: Keluasan, Pengeluaran, Dan Harga Getah di Tanah Melayu,
1906-1940

Tahun Estate

Keluasan
Tanaman
('000 ekar)
Kebun Kecil Jumlah Estate

Pengeluaran
('000

tan)-Kebun
Kecil Jumlah

Estate
Subsectors’s
Share in Total

Rubber

London
Purata
tahunan
harga
Getah
(pence/lb.)

Keluasan Pengeluaran
1906
1908
1910
1912
1914
1916
1918
1920
1922
1924
1926
1928
1930
1932
1934
1936
1938
1940

1,410
1,455
1,523
1,696
1,876
1,939
2,010
2,015
2,626
2,113

918
952
992
1,014
1,173
1,276
1,272
1,205
1,254
1,351

2,328
2,407
2,600
2,944
3,049
3,215
3,282
3,220
3,280
3,464

237.0
240.1
262.4
232.6
245.7
333.6

215.0
177.0
217.0
130.9
113.8
213.6

0.4
1.4
5.7
20.5
46.4
97.8
107.7
174.3
212.4
252.3
286.0
299.0
452.0
417.1
479.4
363.5
359.5
547.2

61
60
59
58
62
60
61
63
62
61

na
na
na
na
52
58
55
64
68
61

71
53
105
57
28
34
27
23
9
21
24
11
6
2
6
8
7
24

Sumber: Di ubah suai dari Poroor Radhakrisnan, The Role of Rubber in the West
Malaysian Economy, Stanford University, 1974, hlm. 32.

Berdasarkan jadual diatas menunjukkan hasil pengeluaran getah oleh pekebun kecil

getah dengan peladang-peladang besar kapitalis di Tanah Melayu.97 Peningkatan

pengeluaran ini sudah tentu hasil sumbangan pakar-pakar penyelidik RRI.

97 Rubber News Letter, 30 September 1936 : 2 seperti dipetik dalam Knorr, 1945, hlm. 111.

Jadual 4.3: Pengeluaran Getah Negeri-negeri Melayu Bersekutu, 1920-1940

Tahun Jumlah
1920
1921
1922

101,300
94,500
128,500

Pengenalan Skim Sekatan Stevenson98
1923
1924
1925
1926
1927
1928

101,300
95,500
107,200
160,200
127,600
174,500

Berakhirnya Sekatan
1929
1930
1931
1932
1933

Jan-Mei 1934

261,400
250,000
246,800
233,900
248,200
110,300

Peraturan diperkenalkan99
Jun-Dis 1934

1935
1936
1937
1938
1939
1940

141,300
200,400
187,600
257,400
184,100
184,600
280,000

Sumber: Diubah suai dari Lim Teak Ghee, Peasants and their agricultural economy in Colonial
Malaya, 1874-1941, Oxford University Press, Kuala Lumpur, 1977, Appendix 4.2

Berdasarkan jadual diatas menunjukkan pengeluaran terbesar perusahaan getah di

NNMB ialah pada tahun 1940 iaitu 280,000 tan. Dalam keadaan harga pasaran getah

dunia yang sering naik turun; serta dalam keadaan didiskriminasi dan disekat oleh

pentadbiran penjajah British. Malah, penguatkuasaan peraturan baru pada pertengahan

tahun 1934 bagi menggantikan Skim Sekatan Stevenson menunjukkan betapa pengeluar

getah terus meningkat. Pertambahan pengeluaran getah ini sudah tentu hasil sumbangan

98 Rancangan Sekatan Stevenson dijalankan dengan mengehadkan pengeluaran getah dunia sebanyak hanya 60% dari pengeluaran
tahun 1920 dan Tanah Melayu bersetuju mengurangkan pengeluaran sebanyak 12% menjadi hanya 38%. Tindakan ini membawa
kepada kenaikan harga getah kepada $2 sepaun pada 1925. Namun, akibat penyertaan yang tidak menyeluruh di kalangan negara
pengeksport getah, terutama Indonesia yang galak meningkatkan pengeluaran kepada 38% dari 24% menyebabkan rancangan
sekatan ini gagal. Tambahan pula, syarikat-syarikat Amerika telah membuka ladang getah baru seperti Syarikat Ford di Brazil dan
Syarikat Firestone di Liberia. Rancangan ini terpaksa ditamatkan pada tahun 1928.
99 Setelah Rancangan Sekatan Stevenson gagal, pasaran harga industri getah terus mengalami turun naik mengakibatkan negara
pengeluar getah bersetuju untuk mengadakan suatu perbincangan khusus bagi menangani masalah tersebut. Hasil dari perbincangan
tersebut, suatu perjanjian yang ditandatangani oleh hampir semua negara pengeluar getah dunia telah dipersetujui yang dinamakan
sebagai Rancangan Getah Antarabangsa pada tahun Mei 1934 yang bertujuan mengawal kadar pengeluaran dan harga getah.
Negara-negara yang menjadi anggota ialah Tanah Melayu, Borneo Utara, Sarawak, Sri Lanka, India, Myanmar, Indo-China,
Indonesia dan Thailand. Penanaman baru dan penanaman semula tidak digalakkan. Atas usaha ini, harga getah telah meningkat
daripada 30 sen sepaun pada tahun 1935 kepada 43 sen sepaun pada tahun 1937 dan seterusnya menjadi stabil. Kejayaan rancangan
ini adalah berdasarkan beberapa faktor yang antaranya adalah persetujuan negara-negara pengeluar getah menandatangani
rancangan ini, kemelesetan ekonomi yang semakin pulih pada pertengahan 1930 serta pertambahan permintaan getah dunia dan
yang terakhir, pemulihan industri automobil Amerika yang menyaksikan peningkatan penggunaan getah dunia kepada 80%.

Univ
ers

ity
 of

 M
ala

ya



155

daripada penyelidikan berterusan yang dibuat oleh RRI untuk meningkatkan hasil getah.

Ini membuktikan bahawa penanaman getah berkembang akibat penyelidikan keatas

penanaman getah itu sendiri dan juga untuk kegunaan-kegunaan getah seperti baldi,

sarung tangan dan lain-lain.

Pelaburan dalam pembangunan dan penyelidikan (R&D) memungkinkan inovasi

teknikal bagi meningkatkan pengeluaran getah dan mengurangkan jumlah buruh yang

diperlukan, manakala tenaga kerja yang stabil bermakna peningkatan teknikal mudah

dijalankan. Sebagai contoh, United States Rubber (USR) merupakan syarikat yang

terakhir menceburkan diri dalam industri getah di Tanah Melayu tetapi dalam masa

yang singkat berjaya mengatasi hasil getah syarikat getah Eropah yang melabur lebih

awal dalam bidang tersebut, terutama dalam aspek penyelidikan (R&D).

Pada bulan Februari 1940, RRI berjaya menganjurkan satu persidangan untuk

semua pengarah Institut Penyelidikan Getah di Timur, yang dihadiri oleh Dr. A

d’Agremond (Pengarah Algemeen Proefstation of A.V.R.O.S Medan Sumatera), Dr.

Th.G.E. Hoedt (Pengarah Proefstation Jawa Barat), Dr. G.M. Kraay (Pengarah Jabatan

Penyelidikan di Proefstation Jawa Barat), T.E.Brien (Pengarah Institut Penyelidikan

Getah Sri Lanka) dan H.J. Page (Pengarah RRI). Dalam persidangan ini, para peserta

telah membincangkan peranan industri getah dan masalah-masalah yang dihadapi.

Mereka juga bersetuju untuk berkongsi maklumat dan idea baru untuk menghasilkan

penemuan baru dalam industri ini. Perkembangan penyelidikan dan pencapaian yang

diperolehi oleh RRI dari tahun 1910 hingga 1941 sangat membanggakan kerana berjaya

meningkatkan eksport getah asli Tanah Melayu. Pada tahun 1940 eksport getah asli

dianggarkan sebanyak 85% daripada eksport tanaman-tanaman jualan lain.100

100 C.G.Akhurs, The Rubber Research Institute of Malaya, hlm. 6.

KESIMPULAN

Penubuhan Institut Penyelidikan Getah (RRI) merupakan usaha tepat yang

diambil oleh kerajaan British untuk mengembangkan penanaman getah di Tanah

Melayu. Institut Penyelidikan Getah telah banyak memainkan peranan penting untuk

membuat penyelidikan terhadap segala masalah yang berkaitan dengan penanaman

getah dan penghasilan susu getah yang lebih baik. RRI terbukti telah banyak

menyumbang kepada kemajuan ekonomi British di Tanah Melayu. Hasil usaha yang

telah dijalankan telah dapat meningkatkan hasil pengeluaran getah; berlaku penemuan

kaedah torehan baru; penghasilan klon-klon getah yang lebih bermutu; penemuan cara

membekukan susu getah; cara penanaman dan pembajaan yang betul serta kaedah

menangani serangan serangga perosak. Hasil penemuan ini kemudiannya telah

menjadikan RRI menjadi institusi penting untuk mendapatkan maklumat saintifik atau

teknikal oleh para penanam getah di Tanah Melayu, Britain, Borneo Utara, Brunei dan

Nigeria.

Walau bagaimanapun Institut Penyelidikan Getah juga turut mengalami beberapa

kekangan dan cabaran. Misalnya apabila meletusnya zaman meleset (Great Depression)

yang berlaku pada awal tahun 1930-an telah menyebabkan harga getah menurun. Selain

itu harga pasaran getah yang naik turun, penguatkuasaan peraturan seperti Skim Sekatan

Stevenson dan peraturan baru tahun 1934 sememangnya menjadi cabaran hebat kepada

RRI dan juga kepada para penanam getah. Ini juga telah mengakibatkan peruntukan

kewangan untuk tujuan penyelidikan RRI telah dipotong oleh kerajaan. Aktiviti RRI

turut tergendala apabila Perang Dunia Kedua meletus. Ini disebabkan ramai pegawai

penyelidik terpaksa dihantar pulang ke negara asal dan kos operasi Institut Penyelidikan

Getah yang menelan belanja yang sangat besar.

Sungguhpun demikian peranan yang dimainkan oleh RRI telah terbukti

pencapaiannya dengan berlaku peningkatan jumlah eksport getah asli tempatan sebelum

tercetusnya Perang Dunia II.

Univ
ers

ity
 of

 M
ala

ya



158

BAB 5

PERKEMBANGAN INSTITUSI PENYELIDIKAN PERUBATAN

PENDAHULUAN

Bab ini akan memperinci peranan Institut Penyelidikan Perubatan (IMR) dalam

perkembangan sosioekonomi NNMB. Institut ini ditubuhkan pada 1900 untuk

menjalankan penyelidikan terhadap penyakit tropika yang menyerang penduduk

terutama buruh dari Cina dan India. Institut ini telah menemui cara-cara yang lebih baik

bagi mengenal pasti punca penyakit dan cara rawatan yang sesuai. Sesungguhnya

peranan yang dimainkan oleh institut ini telah membantu dalam menyelesaikan masalah

penyakit tropika; penambahbaikan dalam kesihatan buruh dan secara langsung

menyumbang kepada perkembangan ekonomi British. Pembuktian peranan institusi

dalam kejayaan pembangunan sosioekonomi NNMB adalah berdasarkan beberapa

penyelidikan terpilih institusi yang membantu kemajuan sosioekonomi NNMB.

PROSES PENUBUHAN IMR

Institusi Penyelidikan Perubatan didirikan di Kuala Lumpur pada tahun 19001 di

bawah kepimpinan Sir Frank Swettenham Residen Jeneral NNMB. Negeri-negeri

Melayu Bersekutu dipilih memandangkan berlakunya penularan serius dua jenis

penyakit tropika ketika itu iaitu beri-beri dan malaria. Institusi ini juga diharap dapat

menyaingi pusat penyelidikan perubatan kuasa lain di Timur Jauh.2 Kuasa pentadbiran

dan keinginan tenaga perubatan bersatu untuk merealisasikan penubuhan IMR.3 Frank

Sweettenham dan Joseph Chamberlain merupakan pentadbir tertinggi yang berperanan

1 The Institute of Medical Research 1900-1950, hlm. 40.
2Malay Mail, 26 Julai 1902, hlm.3.
3 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, Universiti Malaya, 2008, hlm.21.

penting4 sementara tenaga perubatan pula, Dr. Manson.5 IMR terletak di Jalan Pahang

yang lebih kurang 2 meter dari pusat bandar dengan beberapa bangunan yang bertingkat

satu yang dibina daripada kayu yang terletak berhampiran dengan Hospital Besar. Pada

awal penubuhan institusi ini dikenali sebagai Institusi Patologi6 dan dibuka secara rasmi

pada Februari 1901 dan pada Ogos tahun tersebut, diberikan nama baru iaitu IMR.

Tujuan penubuhan Institut Penyelidikan Perubatan (IMR) adalah untuk

menjalankan tugas penyelidikan secara saintifik bagi mencari penyelesaian, punca

jangkitan, cara mengatasi dan mencari kaedah rawatan (ubat) atau penawar bagi

mengubati penyakit-penyakit tropika seperti beri-beri dan malaria yang telah banyak

mengorbankan nyawa pada masa tersebut. Ini kerana ketika itu penyakit beri-beri, cirit

lendir dan darah (dysentery) dan malaria telah menyerang beribu-ribu mangsa,

terutamanya buruh-buruh yang membina jalan raya dan kereta api, mereka yang

membersihkan hutan belantara untuk tanaman getah dan mereka yang bekerja di

lombong-lombong bijih timah.7 Institut ini juga menjadi makmal rujukan pusat dalam

memberikan perkhidmatan mengenal penyakit dan nasihat kepada hospital dan klinik.

Selain itu, IMR menjadi pusat latihan kepada ahli-ahli Teknologi Makmal,

doktor-doktor perubatan dan doktor-doktor haiwan.8 Institut ini muncul sebagai pusat

penyelidikan bagi negara-negara kolonial pada masa itu.

Selain itu, tujuan British mendirikan IMR juga adalah untuk mempromosikan

nilai-nilai kebudayaan Eropah. British ingin mematuhi Seminar Berlin tahun 1885 untuk

mengendalikan aktiviti mempromosikan moral dan well-being material kepada

penduduk asal dengan meneroka bidang perubatan tropika yang belum dikenal pasti.9

4 Lihat High Commissioner’s Despatch File, Federated Malay State, 156/1899.
5 Menurut Malay Mail, idea asal penubuhan institusi ini dating dari Dr.Braddon dan Dr. H.A. Haviland. Perkara tersebut
kemudiannya diajukan kepada Sir Michael Foster dan Dr. Manson yang bertindak sebagai jawatankuasa penimbang sebelum
memutuskan pengambilan Dr. Hamilton Wright sebagai pengarah pertama. (Malay Mail, 26 Julai 1902, hlm. 3.
6 Annual Report of I.M.R for the year, 1902, hlm. 3.
7 70 Tahun (1900-1970) Penyelidikan Perubatan Di Pusat Penyelidikan Perubatan, Kuala Lumpur, 1971.
8 Ibid.
9 William B. Hennesey, Lay Cource in Tropical Medicene Second Edition, Canberra: Australian Government Publishing Services,
1976, hlm. 3-4.

PERKEMBANGAN IMR 1900-1941

Latar Belakang Penubuhan IMR

British mula bertapak di Negeri-negeri Melayu sejak akhir abad ke-19 dan

penanaman modal dalam ekonomi telah memperlihatkan kemunculan bidang-bidang

ekonomi baru seperti perusahaan getah dan kelapa sawit dalam bidang pertanian dan

bijih timah serta arang batu dalam aktiviti perlombongan. Perkembangan ini telah

membawa kepada pengaliran masuk buruh-buruh asing terutamanya dari negara China

dan India untuk membantu dalam sektor ekonomi kapitalis. British telah mengeksploit

sumber ekonomi Negeri-negeri Melayu yang mengakibatkan perkembangan

infrastruktur sosioekonomi seperti jalan kereta api, hospital, sekolah dan

kemudahan-kemudahan asas lain.10 Buruh Cina dan India telah dibawa ke Tanah

Melayu untuk memenuhi keperluan ini.11 Keadaan ini telah menyebabkan penyakit

tropika seperti malaria telah merebak luas ekoran pembukaan hutan untuk tujuan

perlombongan timah. Demam tropika sering menjangkiti buruh-buruh yang bekerja

membuka jalan raya dan jalan kereta api untuk tujuan menghubungkan kesemua bandar

di Tanah Melayu.12

10 Barbara Watson Andaya dan Leonard Y. Andaya,. Sejarah Malaysia, Kuala Lumpur: MacMillan. 1983, hlm. 243.
11 Chan Chai Hon, The Development of British Malaya 1896-1909, hlm. 49.
12 Philip Loh Fok Seng, The Malay State 1877-1895, Political Change and Sosial Policy, hlm. 52

Peta 5.1: Sistem Perhubungan di Tanah Melayu Sebelum 1941

Sumber: Mohd. Isa Othman, Sejarah Malaysia: 1800-1963, Utusan Publication &
Distributors Sdn Bhd, Kuala Lumpur, 2002, hlm.201.13

Kebanyakan imigran mendapati sukar untuk menyesuaikan diri dengan cuaca dan

keadaan persekitaran di Tanah Melayu. Mereka terdedah kepada pelbagai penyakit

tropika seperti cacar, beri-beri, taun, cirit-birit dan lain-lain penyakit berjangkit.14

Menurut laporan surgen negeri, sebahagian besar imigran diserang wabak penyakit

dengan cepat disebabkan kemasukan kaum asing secara besar-besaran dan pembukaan

13 Pada akhir tahun 1911 terdapat 1998 batu jalan bertar di NNMB dan 1542 batu jalan tidak bertar. Menjelang tahun 1928 jalan
raya sudah menghubungkan Perlis dengan Johor Bahru. Perkembangan bijih timah menggalakkan pembinaan jalan kereta api. Jalan
kereta api diusahakan British dibuat di Larut. Kerja-kerja pembinaan bermula pada 1882 untuk menghubungkan Taiping dengan
Kuala Sepetang (Port Weld). Kerja-kerja hanya siap pada Jun 1885. Selangor membina jalan kereta api menghubungkan Kuala
Lumpur dengan Pelabuhan Klang pada Jun 1886. Negeri Sembilan pula membina jalan kereta api menghubungkan Seremban
dengan Port Dickson pada tahun 1891. Menjelang tahun 1931 rangkaian sistem jalan kereta api Tanah Melayu sudah terbentuk.
Pembinaannya jelas membantu perkembangan ekonomi.
14 Zainal Abidin bin Abdul Wahid, Glimpses of Malaysian History, Kuala Lumpur: Dewan Bahasa dan Pustaka, 1970, hlm.109

daerah baru secara mengejut untuk dijadikan kawasan penempatan, pembinaan jalan

raya dan lain-lain kegiatan penerokaan.15

Penyakit disenteri dan lain-lain penyakit tropika turut menyebabkan kematian

dalam kalangan buruh-buruh perlombongan timah dan buruh-buruh perladangan.

Keadaan ini semakin membimbangkan apabila sejumlah besar penduduk dan tenaga

buruh mencatatkan peningkatan dari segi jumlah korban16 setiap hari.17 Wabak penyakit

ini telah memberi tamparan hebat kepada pemerintah British kerana kadar kematian

yang semakin meningkat dari setahun ke setahun. Memandangkan keadaan kesihatan

telah mencapai satu peringkat yang membimbangkan dalam kalangan buruh, kerajaan

British telah mengambil perhatian serius kerana buruh-buruh ini merupakan punca

tenaga pembangunan ekonomi.

Pada tahun 1896, Frank Athelstane Swettenham, Residen Jeneral Negeri-negeri

Melayu Bersekutu telah membuat kenyataan berikut:

Of the other institution that most nearly concern the
public, … I think, bear out the statement that the hospitals
are very ably managed institutions; under the personal
supervision of English surgeons;…18

Pernyataan tersebut jelas melambangkan kegigihan British dalam usaha membina

dan memajukan perkhidmatan kesihatan di Negeri-negeri Melayu Bersekutu. Dalam hal

ini, tumpuan akan diberikan kepada dua bentuk kemudahan kesihatan utama di

Negeri-negeri Melayu Bersekutu dalam tempoh 1874-1914 iaitu hospital dan

dispensari.19

15 Bathemavathi A/P Khatavarayen, “Sejarah Perkembangan Institut Penyelidikan Perubatan, 1946-1959”, Jabatan Sejarah,
Universiti Malaya, hlm.9.
16 Untuk serangan penyakit beri-beri terhadap komuniti lombong misalnya, di Perak, dalam tempoh 1904 hingga 1906 contohnya,
angka kematian setiap batu yang dicatatkan adalah 7,514 orang, 7,089 orang dan 7,532 orang mengikut tahun. Di Selangor, pada
tahun 1910, jumlah pesakit Cina yang dirawat berbanding dengan jumlah keseluruhan adalah 12,914 orang daripada 25,082 orang
manakala pada tahun 1911, pesakit Cina berjumlah 16,429 orang daripada 31,637 orang. Di Negeri Sembilan, pada tahun 1912,
jumlah pesakit Cina adalah 9,787 orang berbanding dengan 6,425 orang (pesakit India), 954 (pesakit Melayu dan Jawa. Di Pahang
pada tahun 1900, 360 daripada 365 pesakit dirawat Hospital Cina Bentong adalah pesakit berbangsa Cina.
17 Ibid.
18 F.A. Swettenham, “British Rule in Malaya”, dalam Paul H.Kratoska (ed.), Honourable Intentions Talk on the British Empire in
South-East Asia Delivered at the Royal Colonial Institute 1974-1928, Singapore: Oxford University Press, 1983, hlm.186
19 Sila teliti Hairudin Harun,”Medicine and Imperialism: A study of the British Colonial Medical Establishment, Health Policy and
Medical Research in The Malaya Peninsula, 1786-1918, Disertasi Doktor Falsafah, University College London, 1988 dan baca juga

Pada asalnya, cadangan penubuhan institusi ini telah dikemukakan oleh

Residen-Jeneral bagi Negeri-negeri Melayu Bersekutu, Sir Frank Swettenham. Beliau

mencadangkan sebuah institut penyelidikan diwujudkan bagi mengkaji dan menyelidik

penyakit-penyakit di Tanah Melayu pada ketika itu seperti beri-beri, malaria, tibi, taun

dan sebagainya. Beliau berpendapat perlunya sebuah institut yang menjalankan

kajian-kajian saintifik mengenai penyakit-penyakit ini dan mencadangkan agar institut

ini diterajui oleh pakar perubatan yang terlatih dan berkemahiran tinggi. Cadangan

Swettenham menjadi lebih kukuh dan berasas kerana ketika itu beberapa wabak

penyakit telah melanda Tanah Melayu yang telah mengorbankan ramai penduduk.

Kesedaran mengenai bahaya penyakit tropika telah membuka mata pihak British

untuk cuba mengatasi dan mengawalnya di awal tahun 1900. Oleh sebab itu melalui

Surat Pekeliling No. 3135 bertarikh 10 Julai 1901, Institut Penyelidikan Perubatan

(Institute for Medical Research) ditubuhkan.20 Pada mulanya institut dikenali sebagai

The Kuala Lumpur Pathological Institute.21 Kuala Lumpur telah dipilih sebagai lokasi

untuk IMR kerana kedudukannya yang strategik dan terletak di tengah-tengah Tanah

Melayu.

Peranan Institut, 1900-1914

Peranan institut adalah untuk mempromosikan status kesihatan penduduk

tempatan dan menerokai bidang perubatan tropika yang luas dan yang belum lagi

diketahui umum. Pada permulaannya peranan serta skop tanggungjawab institut ini

adalah luas dan pelbagai. Ianya merangkumi dari perkhidmatan diagnosis, penyiasatan

dan rundingan kepada penyelidikan dan latihan.22 Sepanjang 10 tahun pertama

penubuhannya, Institut menyumbang secara signifikan dalam penyelidikan terhadap

Julia Meredith Raja Segaran, “Development of the Medical Services in the Malay States, 1881-1911: From Death Houses to
Hospitals”, Disertasi Sarjana, Jabatan Sejarah, Universiti Malaya, 1982.
20 www.hids.arkib.gov.my/print.php?type=A&item_id=1120
21 Ibid.
22 www.imr.gov.my/ISO/manual/Manual Kualiti.doc

punca dan rawatan dua masalah kesihatan yang penting pada masa itu, iaitu penyakit

beri-beri dan malaria. Institut kemudiannya melibatkan diri dalam penyelidikan

mengesan punca, penyebaran, rawatan serta pencegahan pelbagai penyakit tropika

termasuk taun, cacar, kusta, batuk kering, tifoid, filariasis, denggi, tifus skrub dan

kekurangan zat makanan.23

Sehingga tahun 1914, Institut Penyelidikan Perubatan diterajui oleh tiga orang

pengarah iaitu Dr.Hamilton Wright,24 1900-1903; Dr.C.W.Daniels,25 1903-1905 dan

Dr.Henry Fraser,26 1906-191627 Penyelidikan beri-beri menjadi keutamaan mereka.

Justeru, sumbangan institusi ini terhadap pengetahuan berkenaan beri-beri dan penyakit

tropika yang lain amat bermakna.28

Pengkaji dan penyelidik di institusi ini berpeluang untuk mendapatkan maklumat

terperinci mengenai penyakit-penyakit tertentu yang hanya ditemui di kawasan tropika

seperti penyakit beri-beri yang wujud hanya dalam keadaan-keadaan tertentu, sementara

penyakit malaria pula boleh ditemui dalam 4 jenis yang berbeza.

Dalam konteks Tanah Melayu pengarah institut penyelidikan perubatan

mempunyai tanggungjawab untuk melakukan “…scientific and sustained research into

the causes, and if possible, the means of preventing and curing such scourges as

23 Ibid.
24 Dr. Hamilton Wright (1900-1903) adalah pengaruh IMR yang pertama dan salah seorang pengasas IMR. Beliau dilahirkan di
Clevend Ohio, Amerika Syarikat pada 1867 dan meninggal dunia pada bulan Januari 1917. Mendapat Ijazah kelas pertama dalam
bidang perubatan daripada Universiti McGill, Montreal, Kanada pada tahun 1895. beliau ditawarkan Biasiswa John Lucas Walker
untuk mengkaji neuropatologi di Cambridge sebelum ditawarkan bekerja sebagai Patologis di London School of Tropical Medecine.
Banyak memberi tumpuan kepada penyelidikan ke atas penyakit beri-beri dan malaria. Membuat kajian ke atas penjara Kuala
Lumpur bagi mengenal pasti parasit malaria yang pertama di TM. Beliau telah menjalankan kajian sistematik bagi mengenal pasti
punca penularan penyakit Malaria. Menerbitkan dua buku iaitu i. The Malaria Fevers of British Malaya (1901), ii. An Enquiry into
the Etiology and Pathology of Beri-Beri (1902).
25 Dr.Charles Wilberforce Daniels dilahirkan pada tahun 1862 dan menerima pendidikan dari Manchester Grammar School, Trinity
College, Cambridge dan London Hospital. Beliau mengambil alih jawatan pengarah Institut Penyelidikan Perubatan daripada
Dr.Wright pada tahun 1903. Beliau memegang jawatan tersebut selama 6 tahun sebelum dilantik menggantikan Dr.Manson sebagai
penasihat Perubatan untu Tanah Jajahan pada tahun 1912 (The Institute fo Medical Research 1900-1950, hlm.316).
26 Dr.Henry Fraser menggantikan Dr.Daniels sebagai pengarah Institut Penyelidikan Perubatan pada tahun 1906. Beliau terlatih
dalam bidang patologi, kimia dan farmakologi dan pernah dianugerahkan Anderson Research Scholarship. Dr. Henry Fraser
(1906-1916) dilahirkan pada 13 Januari 1873. Beliau telah dilantik sebagai Pengarah IMR pada 30 Mac 1906 tetapi hanya
memulakan tugasnya secara rasmi pada 3 Mei tahun yang sama (Federated Malay States Civil Service List, March 1911, hlm. 106).
Beliau juga menerima latihan yang istimewa dalam pathologi, chemistry dan farmakologi. Beliau membuktikan beri-beri adalah
penyakit kekurangan nutrient makanan. Beliau telah dibantu oleh A. Stanton, WG Brandon dan Fletcher dan mereka menunjukkan
bahawa beras putih menyebabkan beri-beri tetapi beras India yang telah dirawat tidak. (Ibid., hlm.317-318).
27 Ibid., hlm. 372.
28Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.21.

beri-beri…”.29 Namun demikian dalam tempoh 1900 hingga 1914 para bakteriologis,

ahli kimia dan patologis turut berperanan membantu penyelidikan beri-beri di Institut

Penyelidikan Perubatan.30

Prestasi penyelidikan IMR boleh dinilai dengan jumlah penulisan saintifik yang

diterbitkan tiap-tiap tahun, serta kadar dan luasnya hubungan dengan institusi-institusi

yang serupa menerusi pertukaran penerbitan dan pegawai. Semenjak penubuhan IMR,

lebih dari 1300 penulisan mengenai berbagai-bagai perkara saintifik telah diterbitkan.

Penerbitan saintifik IMR dalam tempoh setiap sepuluh tahun adalah seperti berikut:

Jadual 5.1: Penerbitan Saintifik IMR, 1900-1949

Tahun Jumlah Penerbitan Saintifik
1900-1909 14
1910-1919 11
1920-1929 93
1930-1939 83
1940-1949 71

Sumber: 70 Tahun (1900-1970) Penyelidikan Perubatan Di Pusat Penyelidikan
Perubatan, Kuala Lumpur, 1971.

Penerbitan saintifik ini sangat penting sebagai sumber rujukan untuk para pengkaji

dalam dan luar negara yang berminat untuk mengkaji penyakit tropika.

IMR Semasa Perang Dunia Pertama, 1914-1918

Tempoh antara tahun 1915 hingga 1918 sangat penting kerana dalam era ini

pembangunan sosio ekonomi khususnya di NNMB sangat pesat berkembang. Sebagai

bukti, bermula dari tahun 1909 hingga 1910 sektor getah melalui tempoh yang sangat

menguntungkan. Keluasan ladang kepunyaan Eropah antara tahun 1909-1910 ialah 377

29 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.48; Lihat juga FMSAR 1899,
hlm.6.
30 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.48.

000 ekar. Walau bagaimanapun sepuluh tahun kemudian, pada tahun 1920 keluasan

pertanian getah telah meningkat menjadi 2 181 000 ekar31 dan pada tahun yang sama

berjaya menghasilkan 174.3 ribu tan getah.32 Begitu juga dengan perusahaan bijih

timah yang semakin berkembang. Dari awal kurun ke-19 NNMB telah mengeluarkan

biji timah purata dari 6500 tan setiap tahun pada 1850-an kepada 8500 tan pada 1860-an.

Pengeluaran bertambah berkali ganda kepada 52000 tan atau lebih 50 peratus keluaran

dunia pada 1880-an apabila beberapa kawasan bijih timah yang baru di temui di Perak

dan Selangor. Walaupun, keluarannya menurun kepada 20000 tan pada pertengahan

1920-an, Tanah Melayu masih menerajui pengeluaran bijih timah dunia sehingga

Perang Dunia Kedua.33 Keadaan ini telah mendorong kemasukan beramai-ramai buruh

Cina dan India untuk mengusahakan kedua-dua sektor tersebut. Oleh sebab suasana

persekitaran yang berbeza dari negara asal menyebabkan buruh-buruh ini terdedah

kepada serangan penyakit berjangkit. Oleh sebab itu peranan IMR untuk mencari jalan

paling berkesan bagi mengawal merebaknya penyakit. Di antara penyelidikan dan

penemuan yang paling banyak dan begitu lama dilakukan di pusat ini ialah berhubung

penyakit beri-beri dan malaria.

Peperangan dunia yang meletus pada 28 Julai tahun 1914 hingga 11 November

1918 telah memperlihatkan sebilangan besar pegawai barat telah meninggalkan institut

ini untuk berkhidmat dalam angkatan tentera. Untuk sebahagian tempoh perang,

kakitangan Eropah telah dikurangkan kepada dua orang sahaja. Dr. Eraser, Dr Fletcher

dan Mr. Blair telah meninggalkan Malaya bagi mengikuti latihan ketenteraan di Eropah.

Sebaik saja tamat peperangan, sebahagian daripada pegawai ini kembali untuk

meneruskan penyelidikan mengenai punca, penularan, perawatan dan pencegahan

penyakit-penyakit seperti kolera, cacar, kusta, meliodiosis, influenza, disenteri, rabies,

filariasis, tifus skrub.

31 John H. Drabble, Rubber In Malaya 1876-1922. hlm. 225, App XI.
32 Poroor Radhakrisnan, The Role of Rubber in the West Malaysian Economy, Stanford University, 1974, hlm. 32.
33 John H. Drabble, An Economic History of Malaya c. 1800-1990, The Transition To Modern Economic Growth, Houndmills,
Basingstoke and London, Macmillan Press Ltd., 2000, hlm. 51-52.

IMR Antara Peperangan, 1919-1927

Selepas berakhirnya perang Dunia Pertama, Dr. Fletcher dan Encik Blair kembali

ke Tanah Melayu. Walau bagaimanapun Dr.Eraser yang telah meninggalkan

perkhidmatan tentera pada bulan Mei, 1916 tidak kembali, dan pada bulan julai tahun

1920, Dr.Stanton dilantik menjadi pengarah makmal kerajaan. Institut Penyelidikan

Perubatan dan Biro Malaria, sebuah organisasi yang dicipta semasa perang dan tidak

lama kemudian bergabung dengan institut.

Kajian terhadap penyakit tetap diteruskan dalam era ini kerana masalah kesihatan

terus menyerang penduduk Tanah Melayu. Oleh itu, IMR terus memainkan peranan

untuk mencari jalan paling berkesan untuk mengawal penyakit dari terus merebak.

Penyusunan Semula IMR, 1928

Institut telah berkembang untuk menampung Blok Selatan bagi kegunaan

pentadbiran, patologi, bakteriologi serta sebuah perpustakaan. Penyusunan bermula

dengan cadangan Dr Stanton yang mencadangkan pembinaan sebuah blok baru makmal.

Cadangan dan rancangan beliau diterima oleh Kerajaan Tanah Melayu. Alasan yang tak

dapat dielak oleh kerajaan adalah bangunan IMR sudah uzur dan memerlukan

pembinaan bangunan baru. Dalam tahun 1928, pejabat pentadbiran, perpustakaan, dan

rombongan bakteriologi dan patologi, telah dipindahkan ke bangunan baru , dan ruang

kosong di Institut asal telah diambil alih oleh bahagian baru entomologi dan malaria dan

dikenali sebagai Blok Utara. Bahagian kimia tidak lagi wujud untuk memberi laluan

kepada bahagian biokimia dan bahagian pemakanan. Selain itu makmal cawangan Ipoh

telah diwujudkan untuk membantu melicinkan kerja-kerja penyelidikan.34

34 http://www.imr.gov.my/index.php/my/corporate-info-2/sejarah

IMR Antara Dua Perang, 1929-1941

Pada bulan Ogos 1929, IMR telah membuka cawangan di Ipoh yang diketuai oleh

Dr. K.Kanagarayer dengan dibantu oleh dua pembantu makmal. Cawangan ini

berperanan memberi perkhidmatan di bidang bakteriologi, serologi dan pathologi.35

Penyelidikan dijalankan bagi kegunaan di Hospital Besar yang terdapat di Ipoh.

Bahagian bakteriologikal telah menghasilkan vaksin bagi penyakit seperti cacar dan

taun bagi memenuhi permintaan negara. Jabatan kimia juga dibentuk untuk

menjalankan penyelidikan ke atas candu, todi, arak dan juga pelbagai jenis minuman

keras. Jabatan ini terpaksa diubah semula menjadi bahagian-bahagian biokimia dan

pemakanan memandangkan tanggungjawabnya yang semakin meningkat. IMR

menyertai kongres Malariologi Antarabangsa ke-5 yang diadakan pada tahun 1939.

Aktiviti-aktiviti yang lain termasuklah kajian terhadap pekerja ladang getah serta

melatih para doktor dan juru teknik angkatan bersenjata.

Peranan dan penyelidikan yang dijalankan oleh Institut Penyelidikan Perubatan

mengalami zaman krisis ketika era pendudukan Jepun iaitu dari tahun 1942 hingga 1945.

Pendudukan Jepun merupakan peristiwa penting yang banyak meninggalkan kenangan

pahit kepada masyarakat di Tanah Melayu khususnya penduduk Melayu. Pendudukan

Jepun di Tanah Melayu walaupun hanya dalam jangka waktu singkat iaitu kira-kira tiga

tahun setengah tetapi cukup memberi kesan kerana kekejaman yang mereka lakukan.

Pendudukan Jepun ini telah membawa banyak perubahan tidak terkira dalam bidang

politik, ekonomi dan sosial. Penguasaan Jepun terhadap Tanah Melayu telah banyak

memberi kesan negatif termasuklah kesan keatas kesihatan penduduk.

Kekurangan barang makanan dan ubat menyebabkan penduduk lebih terdedah

kepada ancaman penyakit. Akibat terlalu banyak memakan ubi kayu dan kekurangan

35 Fifty Years of Medical Research in Malaya, Kuala Lumpur, hlm. 7.

memakan daging, ramai daripada golongan miskin menghidap penyakit sembab.36

Penyakit ini ialah penyakit dimana berlaku bengkak-bengkak pada muka dan badan.

Selain itu, ramai penduduk menghidapi pelbagai penyakit berjangkit yang berbahaya.

Sejenis penyakit berbahaya yang dipanggil penyakit “Pekong Tropika” atau lebih

dikenal “Kudis Burma” telah menyerang sebahagian besar penduduk Terengganu

berpunca daripada buruh-buruh paksa yang dihantar untuk pembinaan jalan keretapi

maut. Menurut laporan hanya 30% sahaja yang dapat hidup apabila menghidapi

penyakit ini.37

Ketika pendudukan Jepun berlangsung, masalah kesihatan lain yang turut dialami

oleh penduduk ialah penyakit beri-beri38. Akibat terlalu sukar untuk mendapatkan ubat

dan suntikan bagi mengubati penyakit beri-beri ini, Tan Guan Chuan seorang awam

menceritakan pengalamannya ketika mengidap penyakit ini ketika pendudukan Jepun.

At the time, most people suffered from beri-beri. I think generally because
of lack of good food. And if you want to get injection for beri-beri, you
don’t get. You want to get vitamin pills also you don’t get-very expensive.
I had beri-beri. Fortunately at the time. I had a cousin who has working in
Japanese hospital. So I get vitamin B1 injections and also pills. I
remember the first time I suffered from that I was given ten injections. And
then after that I recovered.39

Taraf kesihatan penduduk Tanah Melayu semakin merosot. Penyakit seperti penyakit

beri-beri merebak dengan meluas. Oleh itu, peratus kematian semakin meningkat.

Pemerintah Jepun di Tanah Melayu pula merampas makanan dan ubat-ubatan.

Manakala doktor dan jururawat barat telah ditahan di kem-kem tawanan.40

Selepas tamat perang dunia kedua para pegawai British yang kembali bertugas di

Tanah Melayu terpaksa bertungkus-lumus untuk menjalankan penyelidikan bagi

36 Bengkak pada muka. Lihat Kamus Dewan Bahasa, Edisi Ketiga, Kuala Lumpur : Dewan Bahasa dan Pustaka, Kuala Lumpur,
2000, hlm.1229
37 Mohd Nasir Ismail, “Pendudukan Jepun di Terengganu 1942-1945)”, Latihan Ilmiah, Kuala Lumpur: Jabatan Sejarah Universiti
Malaya, 1990/1991, hlm.91.
38 Sejenis Penyakit akibat kekurangan vitamin B1 yang boleh menjejaskan saraf, menyebabkan bengkak dan lumpuh. Lihat Kamus
Dewan Bahasa, Edisi Ketiga, hlm. 145.
39 Tan Beng Luan, Chung Lai Beng dan Wong Kum Oi, (Terengganu), The Japanese Occupation 1942-1945 : A Pictorial Record
Of Singapore During The War, Singapura : Times Editors Pte. Ltd. 1996, hlm. 151.
40 Bathemavati A/P Kathavarayen, “Sejarah Perkembangan Institut Penyelidikan Perubatan, 1946-1959”, hlm. 26.

mencari penawar bagi merawat penyakit-penyakit tersebut. Banyak bangunan baru telah

dibina untuk dijadikan pusat penyelidikan untuk menangani pelbagai penyakit menular.

Pembinaan beberapa laboratorium telah dibuat oleh kerajaan kerana semasa

pendudukan Jepun banyak laboratorium telah musnah dan ini menyukarkan para

pegawai kesihatan British untuk menjalankan penyelidikan. Maka sumbangan

kewangan telah diberikan oleh British Team Finance dibawah organisasi council

penyelidikan kolonial bagi pembinaan semula laboratorium baru.

Dalam tempoh 1929 hingga 1941, sumbangan penyelidikan IMR dalam

menyelesaikan masalah penyakit dikalangan penduduk masih tertumpu dalam

penyelidikan pelbagai bidang (filariasis, batuk kering demam kepialu dan beri-beri).

Manakala tumpuan penyelidikan masih kekal kepada malaria kerana penyakit malaria

dan beri-beri kerana masih dianggap penghalang kepada perkembangan ekonomi British

kerana menyebabkan banyak kematian dikalangan buruh Cina dan India. Melalui kajian

yang berterusan IMR dapat mengawal penularan penyakit tropika di Tanah Melayu

dengan jayanya. Keadaan kesihatan yang bertambah baik dikalangan penduduk

terutama dikalangan buruh Cina dan India telah menjamin perkembangan ekonomi

NNMB. Perkembangan penyelidikan IMR dikatakan mencapai kemuncaknya selepas

pendudukan Jepun.41 Dalam tempoh inilah IMR berjaya menghasilkan ubat-ubat bagi

anti malaria seperti penisilin dan racun serangga seperti DDT42 bagi pengawalan malaria.

Pada masa ini juga mereka berjaya membentuk British Scrub Typhus Research Team

dan juga United Stage Army Research Unit (USAMRU)43 Kejayaan ini secara tidak

langsung telah membantu pemerintah British meningkatkan hasil ekonomi secara lebih

optimum.

41 Ibid.
42 DDT (Dichlorodiphenyltrichloroethane) merupakan racun sintetik yang terkenal. Penggunaan yang berkesan pada pertengahan
Perang Dunia Kedua untuk malaria dan tifus.
43 Fifty Years of Medical Research in Malaya, The Institute fo Medical Research, 1900-1950, Kuala Lumpur, hlm. 9.

PENYELIDIKAN TERPILIH IMR, 1900-1941

Penyelidikan Terpilih Sebelum dan selepas Penubuhan IMR 1896-1914

Pada era ini dari sebuah jabatan persekutuan yang bebas, IMR telah menjadi satu

cabang Jabatan Perubatan. Kerja rutin patologi untuk perkhidmatan perubatan perubatan

yang ditawarkan meliputi kimia, toksikologi, patologi, bakteriologi dan perkhidmatan

pertikaian undang-undang. Sumbangan institut antara tahun 1896 hingga 1914 adalah

kearah penyelesaian masalah beri-beri, malaria dan disenteri.44 Perbincangan berikut

akan memperinci penyelidikan terpilih IMR dan bagaimana ia telah menyumbang

kepada kemampuan sosio-ekonomi NNMB.

a. Kajian Penyakit Beri-beri

Penyakit beri-beri mendapat perhatian khusus daripada kerajaan British kerana

penyakit ini telah memberikan kesan buruk kepada ekonomi di Tanah Melayu. Penyakit

ini telah menyebabkan kadar kematian dikalangan penduduk meningkat dan telah

menjejaskan kegiatan ekonomi di Tanah Melayu. Hal ini telah menyebabkan penyakit

ini perlukan kajian.

Kajian penyakit beri-beri penting untuk mencari punca penyakit beri-beri dan

kaedah rawatan yang berkesan untuk penyakit tersebut. Penyakit ini menjadi satu

ancaman serius kepada penduduk Tanah Melayu. Ancaman penyakit ini dapat dilihat

dalam jadual 5.2 yang menunjukkan kes beri-beri dan peratus kematian di NNMB. Oleh

itu, penyelidikan saintifik perlu dibuat untuk menangani penularan penyakit tersebut.

Seiring dengan perkembangan penyelidikan punca beri-beri banyak maklumat baru

yang diketahui.45 Di Tanah Melayu, penularan beri-beri mula dikesan di Penjara

44 www.imr.gov.my/index.php/my/corporate-info-2/sejarah
45Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.31.

Jenayah Singapura pada awal bulan Mei 187546 dan Penjara Taiping, Perak dalam tahun

1879.47

Jadual 5.2: Penyakit Beri-Beri di Perak, Selangor, Negeri Sembilan Dan Pahang,
1896-1914

Perak Selangor Negeri Sembilan Pahang
Kes Maut % Kes Maut % Kes Maut % Kes Maut %

Jumlah 62,318 10,144 16.3 47,527 7,957 16.7 26,259 1,876 7.1 5,475 777 14.2

Sumber: Dipetik dan disesuaikan daripada Noraini Mohamed Hassan, Penyakit Tropika
di Negeri-negeri Melayu Bersekutu 1896-1914, Kuala Lumpur : Universiti Malaya,
2008, hlm.33. Lihat juga : Laporan Perubatan Perak, Selangor, Negeri Sembilan dan
Pahang, 1896-1914: PKAR 1905, 1907, 1909, 1911, 1912, 1914; SAR 1905, 1907,
1909, 1912, 1914; NSAR 1896, 1903, 1904, 1905, 1907, 1909, 1911, 1913, 1914;
PHGMR 1898, 1900, 1905, 1907, 1909, 1911, 1913, 1914.

Berdasarkan jadual diatas, antara tahun 1896 hingga 1914 menunjukkan bahawa antara

keempat-empat negeri yang terlibat kes kematian paling tinggi berlaku di negeri Perak

iaitu 10,144 orang berbanding dengan Pahang yang hanya mengalami 777 ke kematian.

Hal ini terjadi kerana jumlah kes penyakit beri-beri lebih banyak berlaku di Perak iaitu

62,318 kes, sedangkan di Pahang jumlah kes beri-beri agak kecil iaitu cuma 5,475

sahaja.

Dari segi kepentingan ekonomi, penemuan dua orang kakitangan IMR pada tahun

1909 iaitu Dr. Fraser dan Dr. Stanton (punca beri-beri adalah akibat kekurangan sejenis

bahan dalam beras putih yang dimakan) telah berjaya membantu kerajaan mengawal

penyakit ini dari terus merebak. Ini kerana dengan mengetahui penyebab penyakit ini,

maka lebih mudah bagi kerajaan mengambil tindakan penyelesaian kepada masalah

penyakit beri-beri terutama di kawasan sasaran penyakit. Kawasan sasaran serangan

penyakit beri-beri ini pula kawasan perlombongan yang sinonim dengan orang Cina dan

penjara. Jadi jelas sekali bahawa penemuan penyelidikan oleh IMR telah dapat

46 Lihat, contohnya surat-menyurat dalam CO273/98/7160; CO273/103/7811 dan CO273/116/19632. Hanya pada tahun 1883,
institusi penjara di Singapura Berjaya dipulihkan dari ancaman beri-beri (lihat, CO273/119; CO273/120 dan CO273/127).
47Hugh Low, Residen Perak kepada Setiausaha Kolonial Negeri-negeri Selat bertarikh 1 Julai 1881, CO273/109/14738.

menyelesaikan masalah penyakit ini dan seterusnya dapat menjamin pengeluaran hasil

bijih timah yang berterusan.

Di antara ketiga-tiga orang pengarah Institut Penyelidikan Perubatan, Dr. Wright

dan Dr. Daniels menumpukan usaha penyelidikan mereka untuk mengasingkan mikrob

dari pesakit beri-beri bersandarkan kepada teori jangkitan manakala Dr. Fraser pula

lebih berminat untuk menguji teori keracunan beras yang dikemukakan oleh

Dr.Braddon.48 Pada tahun 1907, Dr. Fraser, Dr Stanton49 dan Dr. Braddon telah

melakukan eksperimen menggunakan sekumpulan buruh Jawa untuk menguji hipotesis

Dr. Braddon mengenai faktor etiologi beras Siam sebagai penyebab beri-beri.

Penggunaan manusia untuk tujuan eksperimen ini telah mendapat reaksi pro dan kontra

daripada Jawatankuasa Tabung Penyelidikan Penyakit-penyakit Tropika.50 Terdapat

cadangan supaya digunakan haiwan anthropoid seperti monyet namun kesukaran

mendapatkan haiwan-haiwan berkenaan menyebab eksperimen yang berikutnya

dijalankan dengan menggunakan ayam.51

Eksperimen yang dijalankan itu dikenali sebagai Eksperimen Durian Tipus.

Kumpulan buruh tersebut dibahagikan kepada dua kelompok dan setiap satu diberikan

sejenis beras yang berbeza iaitu beras Siam dan beras India. Hasil eksperimen

menunjukkan beri-beri bukanlah penyakit berjangkit dan penyebab beri-beri didapati

dalam beras Siam/beras putih.52 Dr.W. Fletcher53 (beliau memegang jawatan sebagai

48 Ho Tak Ming, Doctors Extraordinaire, hlm.171.
49 Dr. Ambrose Thomas Stanton (1916-1926). Beliau dilahirkan pada tahun 1875 di Otta, Kanada. Beliau menamatkan pengajian
pada tahun 1899 di Kolej Trinity, Toronto. Sebelum memasuki Institute as Bacterialogist pada tahun1907. Beliau telah banyak
membantu pengarah Sekolah Perubatan Penyakit Tropikal dalam mengkaji penyakit beri-beri. Beliau tiba di Kuala Lumpur pada
tahun 1907. Beliau telah melakukan penyelidikan penyakit beri-beri di ladang Durian Tipus yang mana ladang dibuka oleh Fraser
iaitu pengarah ketiga (Dr. Stanton menghabiskan masa selama setahun di ladang tersebut dengan tinggal di sebuah pondok hanya
untuk melakukan penyelidikan dan kajian ke atas ke atas penyakit beri-beri). Beliau sangat sinonim dengan penyakit beri-beri
sehingga menjadi bualan di kalangan buruh India yang mengatakan bahawa sebut sahaja beri-beri pasti ingat Dr. Stanton. Beliau
juga telah diberi tanggungjawab untuk mereka bentuk makmal di blok selatan IMR.49 Beliau menjalankan kajian dengan Fraser
untuk menunjukkan punca beri-beri, menjalankan kajian culicidea dan menemukan punca melioidsis.
50 C.P. Lucas kepada John Anderson bertarikh 12 Mac 1908, CO,273/331/42737
51 “Report from the Institute for Mendical Research for the Period from April 1st to September 30th 1909”, CO, 273/331/38552.
52 W.L.Braddon kepada Pemangku Setiausaha Residen Negeri Sembilan bertarikh 16 Jun 1908, CO, 273/341/32624.
53 Dr. William Fletcher (1926-1927), mendapat pendidikan di Caius College, Cambridge dan juga St. Mary’s Hospital, Paddington.
Beliau banyak membantu Fraser dan Stanton melakukan penyelidikan ke atas Durian Tipus Beri-beri. Dalam kajian beliau, lebih
seribu kes telah diperhatikan dan kesimpulannya adalah Biillari Disenteri adalah jauh lebih penting daripada amoeba. Sesetengah
daripada kes telah dibuktikan bahawa Basillari menunjukkan kadar kematian yang lebih tinggi. Beliau bertanggungjawab
memisahkan demam tipus sebagai salah satu demam di Tanah Melayu. Penemuan ini sangat memberi impak besar terhadap
penyelidikan Tipus. Beliau buat pertama kali telah memperkenalkan Leptospirobis dan Devised Kultur di TM. Tujuannya adalah
untuk memisahkan organisma yang lebih dikenali sebagai medium Fletcher (sampai hari ini teknik ini masih digunakan.) Beliau

patologis Institut Penyelidikan Perubatan) turut menjalankan eksperimen yang sama di

Kuala Lumpur dan memperoleh keputusan yang hampir sama.54

Selain itu, ujikaji kimia terhadap sampel beras Siam dan beras India turut

dilakukan oleh ahli kimia Institut Penyelidikan Perubatan untuk memastikan perbezaan

kandungan kimia yang terdapat dalam setiap satu sampel berkenaan. Kajian kimia yang

berterusan terhadap sampel-sampel ini meyakinkan penyelidik Institut Penyelidikan

Perubatan untuk membuat satu hipotesis iaitu kekurangan nutrien dalam beras adalah

penyebab beri-beri dan bukannya racun sepertimana diutarakan oleh Dr.Braddon.55

Pada awal tahun 1910, Dr.Fraser dan Stanton telah membuat satu kesimpulan

tentang punca beri-beri. Ia dikesan akibat kekurangan nutrien dalam beras putih yang

dimesin.56 Kesimpulan yang dicapai ini telah diperkukuhkan hasil eksperimen awal

yang dilakukan oleh Dr.Fraser dan Dr. Stanton pada tahun 1907.57 Salinan laporan

mereka yang bertajuk “On the Etiology of Beri-beri” telah diajukan kepada Kerajaan

India, Kerajaan Burma, Setiausaha Kolonial Sri Lanka dan Setiausaha Kolonial

Hongkong serta Jawatankuasa Penasihat Tabung Penyelidikan Penyakit-penyakit

Tropika.58 Laporan tersebut juga telah dibentangkan oleh Dr. Fraser dalam kongres

dwitahunan pertama Far Eastern Association of Tropical Medicine di Manila, Filipina

pada bulan Mac 191059 dan kongres kedua pada bulan Januari 1912.60

Sesungguhnya, penerimaan terhadap hasil eksperimen yang dijalankan oleh

Dr.Fraser dan Dr.Stanton oleh khalayak perubatan di luar Negeri-negeri Melayu

Bersekutu memberi satu sumbangan yang besar terhadap punca beri-beri yang telah

telah membantu dalam ujian lapangan Durian Tipus. Beliau turut menafikan kebimbangan bahawa beberapa kes malaria adalah kalis
kuinin. Beliau meyakinkan penggunaan kuinin dan cinchona alkaloid dalam merawat malaria dan melakukan penyelidikan terhadap
terapi disentri, tifus tropika, leptospirosis dan tsutsugamushi.
54 The Institute for Medical Research 1900-1950, hlm.107
55 “Report from the Institute for Medical Research for the Period from April 1st to September 30th 1909”, CO, 273/351/38552.
56 Laporan penuh bertajuk “The Etiology of Beri-beri” boleh dirujuk dalam lampiran 3.2 (Noraini Hassan D7 UM 2004 Normh)
57 John Anderson Kepada Earl of Crewe bertarikh 29 Mac 1910, CO,273/360/12035.
58 A.T. Stanton, Pemangku Pengarah Institut Penyelidikan Perubatan kepada Pegawai Perubatan Kanan Negeri-negeri Melayu
Bersekutu bertarikh 14 Julai 1911, CO,273/374/30328.
59MM, 14 April 1910, hlm.5.
60MM, 17 September 1912, hlm.7.

Univ
ers

ity
 of

 M
ala

ya



175

diselidik sekian lama.61 Pada tahun 1913, satu resolusi muktamad tentang punca

beri-beri dan penyelesaiannya telah dicapai. Ia dibacakan dalam kongres ketiga Far

Eastern Association of Tropical Medicine yang diadakan di Saigon dari 8 hingga 15

November 1913. Resolusi tersebut berbunyi:

That in the opinion of this Association it has been proved that
beri-beri is caused by a deficiency in diet of certain substances
of which the exact nature is still unknown. That such
substances are present in sufficient amount in unpolished rice.
That therefore it is advised that the Governments of those
countries where rice forms the staple article of diet should
encourage by all possible means the use of unpolished rice.62

Sehingga Perang Dunia Pertama keputusan ini adalah muktamad tentang punca penyakit

beri-beri.

Jadual 5.3: Penyakit Beri-Beri di NNMB, 1896-1914

Tahun Kes Yang Dirawat Kes Kematian Peratus Kematian
(%)

Jumlah 141,579 20,754 14.7

Sumber : Dipetik dan disesuaikan daripada Noraini Mohamed Hassan, Penyakit Tropika
di Negeri-negeri Melayu Bersekutu 1896-1914, Kuala Lumpur : Universiti Malaya,
2008, hlm.35. Lihat juga : FMSAR 1908, 1909, 1912, 1913.

Berdasarkan jadual diatas menunjukkan ancaman penyakit beri-beri sangat berbahaya.

Antara tahun 1896 hingga 1914, jumlah kes yang dirawat adalah 141,579 orang dan kes

kematian adalah 20,754 orang.

b. Kajian Penyakit Malaria

Penyakit malaria perlu dikaji kerana dari tahun 1896 hingga tahun 1914, malaria

terus memberi ancaman kepada kesihatan penduduk NNMB. Melalui data-data yang

diperoleh, malaria mencatatkan kadar kematian yang lebih rendah berbanding dengan

61 Sungguhpun demikian, eksperimen tetap diteruskan untuk memastikan bahan yang terkandung dalam lapisan subpericarpal beras
yang diuji (“Report from the institute for Medical Research for the Period from April 1st to September 30th 1910”, CO,273/385/4119
dan CO,273/388).
62MM, 29 November 1913, hlm.7.

beberapa penyakit lain seperti desenteri, diarea, phthisis dan pneumonia.63 Namun

demikian, pesakit malaria mencatatkan kelompok pesakit paling ramai dirawat di

NNMB. Ini kerana dalam tempoh 19 tahun, pesakit malaria berjumlah 297,075 orang

berbanding dengan pesakit beri-beri 141,579 orang64 dan disentri 89,843 orang.65 Selain

itu, pesakit malaria menyumbang sebanyak 2 peratus daripada pesakit dalam

(in-patients) yang dirawat di NNMB antara tahun 1896 hingga 1914 berbanding dengan

11.6 peratus (beri-beri) dan 7.2 peratus (disenteri).66

Peranan yang dimainkan oleh Institut Penyelidikan Perubatan dalam penyelidikan

malaria di Negeri-negeri Melayu Bersekutu tercerna seawal penubuhan institut. Artikel

pertama yang dimuatkan dalam keluaran sulung Studies from the Institute for Medical

Research adalah berkenaan demam malaria. Artikel tersebut yang bertajuk “Malarial

Fevers of British Malaya” telah ditulis oleh Dr.Wright, pengarah pertama Institut

Penyelidikan Perubatan dan diterbitkan pada tahun 1902.67 Dr. Wright telah membuat

kajian sistematik pertama parasit malaria di Tanah Melayu. Beliau menggambarkan

spesies yang dijumpai tidak menampilkan kelainan khas malah mempunyai kesamaan

dari segi bentuk dan tingkah laku dengan spesies yang dijumpai di Eropah. Beliau

banyak belajar tentang demam malaria di wad hospital. Penekanan yang diberikan

terhadap penyelidikan malaria dalam kalangan kakitangan institut menjurus kepada

vector dan parasit penyakit tersebut.

Pada peringkat awal, penyelidikan vector malaria dijalankan oleh Dr.Leicester,

Penolong Eropah Pertama Institut Penyelidikan Perubatan.68 Beliau menumpukan

perhatian terhadap nyamuk dan kitaran hidup serangga tersebut. Seterusnya pada tahun

1910, satu kajian tentang penyebaran nyamuk tiruk telah dijalankan di Kuala Lumpur.69

Selain itu, institut juga bertanggungjawab membuat pengecaman spesis nyamuk tiruk

63 SAR 1907, hlm. 21 dan NSAR 1910, hlm. 10.
64 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.63.
65 Ibid.
66 Ibid.
67 FMSAR 1902, hlm 22
68 FMSAR 1903, hlm.35.
69 FMSAR 1910, hlm.7.

Univ
ers

ity
 of

 M
ala

ya



177

yang dihantar oleh tenaga perubatan negeri. Dalam satu insiden, Dr. Stanton telah

berjaya membuat pengecaman spesis nyamuk tiruk yang dihantar oleh Dr.Freer.70 Apa

yang menghairankan (dan tidak dapat diterangkan oleh Dr. Stanton) ialah beliau

mendapati terdapat percampuran spesis nyamuk tiruk yang membiak di air kotor dengan

air bersih.71

Dr. Stanton sendiri turut membuat penyelidikan ke atas jenis-jenis nyamuk tiruk

dan larva nyamuk untuk memastikan spesis tempatan yang menyebarkan malaria.72

Dalam eksperimen, beliau membiarkan specimen daripada beberapa spesis nyamuk

tiruk menggigit pesakit malaria tertian malignan73 sebelum dibedah. Walau

bagaimanapun, percubaan Dr. Stanton untuk menjangkitkan spesis-spesis ini dengan

parasit tertian malignan gagal. Dr. Stanton berpendapat kemungkinan zigot parasit yang

sedia ada adalah tertian benigna.74 Eksperimen ini menunjukkan spesis nyamuk tiruk

yang berpotensi menyebarkan malaria tertian malignan iaitu myzomyia albirostris,

nyssorhynchus fuliginosus dan nyssorhynchus maculates dan myzorhynchus sinensis.

Sejak sekian lama, kekeliruan timbul akibat penggunaan pelbagai genera dan sub

genera seperti myzomyia, nyssorhynchus, nyssomyzomyia dan myzorhynchus dalam

spesis nyamuk tiruk. Pada tahun 1912, Dr. Stanton berpendapat masalah ini dapat

diatasi dengan penggunaan genus anopheles.75 Justeru, perkataan anopheles terus

digunapakai untuk merujuk spesis nyamuk tiruk yang pelbagai.

Sebagai kesinambungan kepada penyelidikan vector malaria oleh kakitangan

Institut Penyelidikan Perubatan, satu jaringan kerjasama diwujudkan dengan kumpulan

70 Pada tahun 1910, Dr.Freer telah menjalankan penyelidikan tentang sepsis nyamuk tiruk di Penjara Pudu, Kuala Lumpur.
Sekumpulan banduan yang telah dilatih untuk menangkap nyamuk dipertanggungjawabkan untuk melakukan kerja-kerja
penangkapan pada setiap hari. Berdasarkan jumlah penangkapan dan rekod hujan, Dr.Freer menyimpulkan bahawa jumlah paling
banyak ditangkap adalah pada penghujung tahun 1910 apabila berlakunya penularan malaria yang ketara. Spesis nyamuk tiruk yang
Berjaya dikenalpasti oleh Dr.Stanton adalah myzomyia rossii, myzorhyncus barbirostris, nyssorhyuncus willmori, cellia kochii dan
nyssorhyuncus nivipes (ibid., hlm 4)
71 Ibid. Spesis yang membiak dia air kotor adalah seperti myzomyia rossii dan cellia kochii dan nyssorhyuncus nivipes,manakala
nyssorhyncus willmori adalah pembiak di air yang bersih.
72 FMSAR 1911, hlm.14-15.
73 Parasit tertian malignan berkembang di dalam myzomyia albirostris, nyssorhynchus fuliginosus dan nyssorhynchus maculates,
manakala nyssomyzomyia rossii, myzorhynchus barbirostris, myzorhynchus sinensis dan patagiamyia umbrosus menghasilkan
keputusan yang negatif. Eksperimen berikutnya menggunakan spesis nyamuk yang ditangkap iaitu myzomyia albirostris,
nyssorhynchus maculates dan myzorhynchus sinensis menunjukkan kehadiran zigot parasit malaria.
74 Ibid., hlm.15
75 FMSMR 1912, hlm.39

penyelidik dari beberapa pertubuhan. Antaranya ialah King Institute (Madras), London

School of Tropical Medicine, Imperial Bureau of Etomology, British Museum dan

United States National Museum.76 Dr. Stanton memainkan peranan yang aktif dalam

jaringan kerjasama ini.77 Di samping itu, usaha turut dijalankan untuk membentuk

keseragaman nama-nama spesis nyamuk tiruk dalam lingkungan

India-Sumatra-Semenanjung Tanah Melayu-Filipina-Formosa-Indochina.78

Selain tenaga perubatan negeri, kakitangan Institut Penyelidikan Perubatan juga

melakukan kajian terhadap parasit malaria. Pada tahun 1909, Dr. Stanton telah

melakukan beberapa siri pemeriksaan darah ke atas buruh estet dan mengesan kehadiran

parasit malaria dalam kalangan buruh yang sihat.79 Hasil penyelidikan yang telah dibuat

menunjukkan 23 kes kematian daripada 164 kes kematian yang dibedah siasat oleh

kakitangan institut disahkan berpunca daripada parasit malaria sub-tertain.80

Sebagai tenaga yang mengkhusus dalam kajian saintifik tentang malaria,

kakitangan Institut Penyelidikan Perubatan turut mengetengahkan pandangan mereka

terhadap langkah-langkah pengawalan malaria yang dijalankan oleh tenaga perubatan

negeri. Dalam hal ini, Dr. Henry Fraser, pengarah ketiga institut mengemukakan

pandangan beliau berkenaan beberapa perkara, antaranya ialah kepentingan penggunaan

kuinina secara sistematik dan kuaters kalis-nyamuk untuk buruh estet; kesesuaian

kaedah penyaliran untuk kawasan bandar berbanding dengan kawasan pedalaman;

keperluan untuk menyelidik dengan lebih mendalam keberkesanan penggunaan sejenis

ikan dari Barbados iaitu millions sebagai agen penghapus larva nyamuk81 dan

ketidaksesuaian kaedah penyemburan minyak kerosin di atas permukaan kolam yang

76 FMSAR 1913, hlm.24.
77 Bersama dengan Major S.P.James dari Perkhidmatan Perubatan India, beliau melakukan perbandingan sepsis nyamuk tiruk Tanah
Melayu dengan India. Beliau juga mengkaji koleksi nyamuk yang diawet di British Museum of Natural History, London dan
menjalinkan hubungan yang baik dengan Lt.Kol.A.Alcock, Ketua Jabatan Etimologi, London School of Tropical Medicine;
E.E.Austen dan F.W.Edwards dari British Museum (FMSAR 1912, hlm.39.)
78 FMSAR 1914, hlm.17.
79 FMSAR 1909, hlm.28.
80 Annual Report on the Institute for Medical Research for the year 1906, Selanjutnya IMRAR hlm. 4
81 Dr. Fraser melihat kebarangkalian yang tinggi untuk penggunaan ikan tersebut sebagai penghapus larva nyamuk sekiranya
dibiakkan di kawasan takungan air yang besar seperti tasik. Masalahnya, larva nyamuk pembawa malaria membiak di kawasan yang
lebih kecil dan berarus seperti kolam dan anak sungai.

Univ
ers

ity
 of

 M
ala

ya



179

kecil.82 Pandangan paling bernas yang beliau utarakan adalah berkenaan kaedah sistem

penyaliran dan penggunaan kuinina yang menimbulkan kontroversi di kalangan tenaga

perubatan. Dr. Fraser menyatakan:

A controversy has recently arisen on drainage versus quinine
prophylaxis, it would be futile to enter into such a controversy for
a method which gave excellent results in one place might prove
quite impracticable in another.83

Jadual 5.4: Penyakit Malaria di Negeri-Negeri Melayu Bersekutu, 1896-1914

Tahun Kes yang Dirawat Kes Kematian Peratus Kematian
(%)

Jumlah 297,075 17,152 5.8

Sumber: Dipetik dan disesuaikan daripada Noraini Mohamed Hassan, Penyakit Tropika
di Negeri-negeri Melayu Bersekutu 1896-1914, Kuala Lumpur : Universiti Malaya,
2008, hlm.64. Lihat juga : FMSAR 1908, 1909, 1910 dalam SFMSGG 1911; FMSMR
1911 dalam SFMSGG 1912 dan dan FMSMR 1914 dalam SFMSGG 1915.

Berdasarkan jadual diatas menunjukkan antara tahun 1896 hingga 1914, jumlah kes

yang dirawat adalah 297,075 dan mencatatkan kes kematian berjumlah 17, 152 orang.

Ini menunjukkan bahawa ancaman penyakit ini sangat serius.

Jadual 5.5: Penyakit Malaria di Perak, Selangor, Negeri Sembilan Dan Pahang,
1896-1914

Perak Selangor Negeri Sembilan Pahang
Kes Maut % Kes Maut % Kes Maut % Kes Maut %

JUMLAH 129,247 7,147 5.5 99,274 6,903 7.0 48,352 2,227 4.6 20,202 875 4.3

Sumber: Dipetik dan disesuaikan daripada Noraini Mohamed Hassan, Penyakit Tropika
di Negeri-negeri Melayu Bersekutu 1896-1914, Kuala Lumpur : Universiti Malaya,
2008, hlm.33. Lihat juga : Laporan Tahunan dan Laporan Perubatan Perak, Selangor,
Negeri Sembilan dan Pahang, 1896-1914: PKAR 1896, 1897, 1898, 1899, 1900, 1901,
1902, 1903, 1904, 1906, 1908, 1910, 1912, 1914; SAR 1896, 1897, 1898, 1901, 1903,
1914; NSAR 1896, 1897, 1898, 1899, 1900, 1901, 1903, 1904, 1905, 1907, 1909, 1911,
1912, 1914; PHGMR 1898, 1899, 1900, 1901, 1902, 1903, 1904, 1905, 1907, 1908,
1910, 1912, 1914.

82 IMRAR 1908, hlm. 3.
83 Ibid.

Jadual diatas menunjukkan kes malaria paling tinggi adalah di negeri Perak yang

mencatatkan 129,247 kes. Ini jauh lebih rendah jika dibandingkan dengan negeri

Pahang yang hanya mencatatkan 20,202 kes rawatan malaria.

Demi kepentingan ekonomi dan sosial, kerajaan telah mengambil langkah

pengawalan penyakit malaria melalui kerjasama tiga pihak. IMR dan tenaga perubatan

negeri (tumpuan kepada penyelidikan dan pengawalan parasit dan vektor penyakit) dan

kerajaan persekutuan bertindak menubuhkan sebuah badan yang dikenali sebagai

Lembaga Penasihat Malaria yang mengawal selia kerja-kerja pengawalan malaria.84

Berdasarkan penyelidikan, IMR telah dikenalpasti bahawa lokasi sasaran serangan

penyakit malaria adalah kawasan yang baru dibuka dan lazimnya berkaitan dengan

penerokaan dan pembersihan hutan untuk penanaman getah.85 Kelompok sasaran

malaria pula melibatkan kelompok pendatang baru khasnya yang bekerja di

kawasan-kawasan yang baru dibuka untuk penanaman iaitu buruh Tamil yang

mempunyai tahap imun yang rendah berbanding dengan kelompok buruh Jawa.86

Pengawalan penyakit yang dijalankan oleh IMR sangat penting kerana dalam tempoh 19

tahun (1896-1914), pesakit malaria berjumlah 297,075 orang.87 Kejayaan IMR paling

penting dalam mengawal penyakit ini dari terus menular adalah penggunaan kuinin

secara sistematik dan kuarters kalis-nyamuk untuk buruh estet. Penemuan ini sudah

pasti telah membantu kerajaan meningkatkan kesihatan buruh ladang dan seterusnya

manjamin penghasilan getah yang maksimum.

c. Kajian Penyakit Disenteri

Selain penyakit beri-beri dan malaria, penyakit disenteri merupakan salah satu

penyakit utama yang menyebabkan kemasukan pesakit ke hospital kerajaan setiap tahun.

Antara tahun 1888 hingga 1895 (bagi Perak [jumlah pesakit dirawat ialah 131081 orang

84 84 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.112.
85 SAR, 1907. Hlm. 21 dan NSAR, 1910, hlm. 11.
86 Malcolm Watson, The Prevention of Malaria in the Federated Malay States, bab VIII & X.
87 Ibid., hlm. 63.

dan jumlah kematian 19262 orang], Selangor [jumlah pesakit dirawat ialah 57964 orang

dan jumlah kematian 9422 orang] dan Negeri Sembilan [jumlah pesakit dirawat ialah

2,882 orang dan jumlah kematian 263 orang])88 didapati bahawa kemasukan pesakit

akibat disenteri tidak melebihi 20 peratus daripada jumlah keseluruhan kemasukan

pesakit. Peratusan ini adalah lebih rendah berbanding dengan beri-beri dan malaria.89

Walau bagaimanapun, peratus kematian yang dicatatkan adalah lebih tinggi daripada

malaria iaitu hampir 20 peratus (kecuali tahun 1888 dan 1889) berbanding bagi malaria

yang tidak melebihi 9 peratus. Justeru itu, dalam tempoh 1888 hingga 1895, disenteri

menjadi penyakit kedua utama di NNMB selepas beri-beri.90 Oleh sebab itu IMR dan

pemerintah British berpendapat penyakit ini perlu dikaji penyebab dan cara untuk

menanganinya. Kerajaan bimbang penyakit ini menjejaskan kesihatan masyarakat

terutama buruh imigran yang menjadi elemen penting dalam ekonomi British.

Penyelidikan serius yang dilakukan oleh kakitangan Institut Penyelidikan

Perubatan terhadap jenis disenteri adalah lewat berbanding dengan beri-beri dan malaria.

Walaupun Dr.R.S. Milne terlibat dalam kajian bakteriologi disenteri yang pelbagai

seawal tahun 190391 tetapi penyelidikan terhadap disenteri ameba hanya dijalankan pada

tahun 191392 manakala ciri-ciri disenteri basilus pada tahun berikutnya.93 Sehingga

tahun 1913, penyelidikan lanjutan terhadap disenteri basilus masih diperlukan. Hal ini

telah dilaporkan dalam Laporan Tahunan Negeri-negeri Melayu Bersekutu, 1913.

Menurut laporan tersebut, “Further investigations will perhaps furnish us with the other

types of dysentery bacilli and it is hoped to prepare a serum or sera for use in cases of

bacillary dysentery.

88 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm.91.
89 Ibid., hlm 90.
90 Ibid., hlm. 92.
91 FMSAR 1903, hlm.35.
92 FMSAR 1913, hlm.39.
93 FMSAR 1914, hlm.24.

Jadual 5.6: Penyakit Disenteri di Negeri-Negeri Melayu Bersekutu, 1896-1914

Kes yang Dirawat Kes Kematian Peratus Kematian
Jumlah 89,843 26,005 28.9

Sumber: Dipetik dan disesuaikan daripada Noraini Mohamed Hassan, Penyakit Tropika
di Negeri-negeri Melayu Bersekutu 1896-1914, Kuala Lumpur : Universiti Malaya,
2008, hlm.94. Lihat juga : Laporan Tahunan dan Laporan Perubatan Perak, Selangor,
Negeri Sembilan dan Pahang, 1896-1914: PKAR 1896, 1897, 1898, 1899, 1900,
1901,1902, 1903, 1904, 1906, 1908, 1910, 1912, 1914; SAR 1896, 1897, 1898, 1901,
1903, 1914, 1896, 1897; NSAR 1898, 1899, 1900, 1901, 1903, 1904, 1905, 1907, 1909,
1911, 1912, 1914; PHGMR 1898, 1899, 1900, 1900, 1901, 1902, 1903, 1904, 1905,
1907, 1908, 1910, 1912, 1914.

Berdasarkan jadual diatas jumlah kes yang dirawat di NNMB antara tahun 1896 hingga

1941 adalah peratusan kematian yang paling tinggi antara tahun 1896 hingga 1914

adalah 89,843. Manakala kes kematian pesakit dalam tempoh yang sama adalah 26,005

iaitu bersamaan dengan 28.9 peratus. Ini menunjukkan bahawa ancaman penyakit

malaria terhadap penduduk amat memprihatinkan.

Jadual 5.7: Penyakit Disenteri di Perak, Selangor, Negeri Sembilan Dan Pahang,

1896-1914

Perak Selangor Negeri Sembilan Pahang

Kes Maut % Kes Maut % Kes Maut % Kes Maut %

JUMLAH 49,142 13,360 27.2 22,658 7,423 32.8 14,261 4,438 31.1 3,782 784 20.7

Sumber: Dipetik dan disesuaikan daripada Noraini Mohamed Hassan, Penyakit Tropika
di Negeri-negeri Melayu Bersekutu 1896-1914, Kuala Lumpur: Universiti Malaya, 2008,
hlm.96. Lihat juga: Laporan Tahunan dan Laporan Perubatan Perak, Selangor, Negeri
Sembilan dan Pahang, 1896-1914: PKAR 1896, 1897, 1898, 1899, 1900, 1901, 1902,
1903, 1904, 1906, 1908, 1910, 1912, 1914; SAR 1896, 1897, 1898, 1901, 1903, 1914;
NSAR 1896, 1897, 1898, 1899, 1900, 1901, 1903, 1904, 1905, 1907, 1909, 1911, 1912,
1914; PHGMR 1898, 1899, 1900, 1901, 1902, 1903, 1904, 1905, 1907, 1908, 1910,
1912, 1914.

Dalam jadual 5.7, peratus kes kematian penyakit disenteri paling tinggi berlaku di

Negeri Selangor iaitu 32.8 peratus, diikuti oleh Negeri Sembilan iaitu 31.1 peratus,

Negeri Perak iaitu 27.2 peratus dan Negeri Pahang iaitu 20.7 peratus.

Jadual 5.8: Jumlah Pesakit Dalam Hospital di NNMB, 1986-1913

Perak
(Orang)

Selangor
(Orang)

Negeri
Sembilan
(Orang)

Pahang
(Orang)

Jumlah
(Orang)

Jumlah 552,663 380,927 157,558 58,850 1,150,003

Sumber: Dipetik dan disesuaikan daripada Noraini Binti Mohamed Hassan, “Penyakit
Tropika di Negeri-negeri Melayu Bersekutu, 1896-1914: Tumpuan Kepada Penyakit
Beri-beri, Malaria dan Penyakit Usus‟, Disertasi Sarjana, Jabatan Sejarah, Fakulti
Sastera dan Sains Sosial, Universiti Malaya, 2004, hlm. 177178. Lihat juga: PKAR 1919,
1920; NSAR 1919; PHGAR 1920; FMS Medical Report 1913, 1915, 1916, 1917, 1918,
1920, 1921, 1922, 1923, 1924; FMSAR 1925, 1926 dan Annual Report of the Medical
Department 31st December 1927.

Dalam jadual diatas menunjukkan jumlah pesakit yang sangat besar iaitu berjumlah

1,150,003. Perak mencatatkan jumlah pesakit yang paling ramai iaitu 552,667 orang,

diikuti oleh Selangor yang mencatatkan 380,927 orang, Negeri Sembilan pula

mencatatkan 157,558 orang pesakit dan Pahang mencatatkan 58,850 orang pesakit.

Jumlah pesakit yang ramai ini disebabkan kepesatan pembangunan yang berlaku di

NNMB yang telah mendorong kemasukan imigran luar untuk datang mengusahakan

sektor bijih timah dan getah. Jadi hal ini telah menyebabkan berlaku peningkatan

jumlah penduduk yang sangat ketara.

Dari segi ekonomi tempoh masa 1896-1914 merupakan masa yang sangat

mencabar kerana elemen penting dalam perusahaan iaitu buruh lombong dan getah

berhadapan dengan masalah serangan penyakit. Bagi IMR pula, pada tempoh masa yang

sama dianggap penting kerana dikatakan sebagai fasa pertama serangan dan penularan

penyakit tropika di NNMB.94 Tempoh ini merupakan tempoh eksperimen pemerintah

British dalam usaha mengawal penyakit dengan mengadakan peruntukan kewangan

kepada IMR bagi membuat penyelidikan untuk meningkatkan pengetahuan tentang

penyakit tropika seperti malaria, beri-beri dan disenteri yang mempunyai kesan secara

langsung ke atas tenaga buruh Cina di sektor perlombongan dan buruh India di sektor

perladangan.95 Melalui penyelidikan yang telah dijalankan oleh IMR telah banyak

membantu pihak kerajaan untuk memahami dan mencari jalan untuk menangani

masalah penyakit dikalangan penduduk terutama dikalangan buruh untuk menjamin

perkembangan perusahaan bijih timah dan getah terus berlangsung. Pada tahun 1909,

IMR telah menyumbang kepada penemuan punca beri-beri, iaitu, penyakit itu

disebabkan oleh kekurangan nutrien penting yang terhasil dari penggunaan beras yang

telah digiling berlebihan.96 Di peringkat inilah, kerajaan persekutuan campur tangan.

Pada tahun yang sama kerajaan persekutuan mengisytiharkan pemberhentian

penggunaan beras putih di semua institusi kerajaan.97 Tindakan seperti ini telah berjaya

meneruskan kelangsungan ekonomi British di Tanah Melayu.

Penyelidikan Terpilih IMR, 1915-1918

IMR terus menjalankan penyelidikan selepas Perang Dunia Pertama walaupun

bukan semua penyakit yang dikaji mempunyai kesan ke atas ekonomi. Penyakit yang

telah dikaji pada waktu ini ialah kesan minuman todi dan wabak influenza. Penyelidikan

ke atas amalan minum todi menarik dan penting kerana ramai buruh India telah menjadi

mangsa kepada tabiat ini. Tabiat ini juga telah menjejaskan kesihatan pekerja dan

menjejaskan pengeluaran sektor getah. Ini telah mendorong IMR membuat penyelidikan

terhadap minuman ini.

94 Noraini Mohamed Hassan, Penyakit Tropika di Negeri-negeri Melayu Bersekutu 1896-1914, hlm113.
95 Lenore Manderson, ”Race, Colonial Mentality and Public Health in Early Twentieth Century Malaya” dalam Peter J. Rimmer &
Lisa M. Allen, The Underside of Malaysian History: Pullers, Prostitutions, Plantation Workers…, Singapore : Singapore University
Press, hlm. 204-206.
96 http://www.imr.gov.my/index.php/my/corporate-info-2/sejarah
97 FMSAR, 1909, hlm. 27.

a. Kajian Kesan Minuman Todi

Penyelidikan ke atas amalan minum todi98 menarik dan penting kerana ramai

buruh India telah menjadi mangsa kepada tabiat ini dan ini menjejaskan kesihatan

pekerja. Jika todi tidak disediakan dengan bersih, ia boleh menyebabkan berbagai-bagai

penyakit terutama cirit-birit dan keracunan hingga boleh membawa akibat yang sangat

teruk kepada peminumnya dan sekiranya tidak dirawat dengan segera boleh membawa

maut.99 Keadaan ini telah menjejaskan pengeluaran getah. Ini telah mendorong IMR

membuat penyelidikan terhadap minuman ini.

Kerajaan Tanah Melayu pada tahun 1916 telah melantik satu Suruhanjaya untuk

menyiasat dakwaan kesan buruk minum todi dalam kalangan buruh estet Tamil. Todi

atau tuak minuman purba India, didakwa menjadi penyebab pelbagai kejahatan fizikal,

sosial, dan moral. Dalam laporan tahunan IMR pada tahun 1916, telah dijelaskan hal

mikro-biologi dan kimia minuman ini. Salah satu cadangan yang dikemukakan adalah

todi mungkin berkhidmat sebagai alat untuk membawa organisma penyakit. Eksperimen

menunjukkan sebaliknya, tuak itu adalah pembasmi kuman yang kuat dan dalam proses

penapaian todi, bakteria penyakit akan mempunyai peluang kecil untuk hidup.

Eksperimen lanjut dengan haiwan gagal menunjukkan todi mempunyai sebarang kesan

buruk.100

b. Kajian Wabak Influenza

Wabak influenza muncul di Tanah Melayu pada bulan Julai, 1918. Jangkitan

wabak pada mulanya dikelirukan dengan penyakit yang telah tersebar luas di Kuala

Lumpur pada masa itu. Namun keraguan tersebut segera disangkal melalui eksperimen

98 Todi tulen merupakan jus bergula yang diambil dari bahagian putik bunga yang belum mekar di pokok kelapa atau diperolehi
daripada pelbagai jenis pokok palma. Todi tidak tulen ialah todi yang telah mengalami campuran iaitu todi dicampur dengan
pelbagai bahan yang boleh membawa ketagihan atau kemabukan tinggi seperti ganja, datura, alkohol, limau, samsu dan todi lama.
Todi ini tidak asli lagi dan rasanya akan berubah mengikut bahan campuran. Datura (sejenis dadah dalam bentuk tumbuhan)
dahulunya banyak digunakan di India dan mula menjadi ikutan orang India di Tanah Melayu. Datura merupakan sejenis tumbuhan
yang dikatakan dapat menghasilkan keadaan mabuk dengan cepat. Biji datura akan ditumbuk dan hasilnya akan diikat dalam kain.
Kemudian, hasil yang ditumbuk akan diperah ke dalam todi
99 Parameswari Krishnan, Implikasi Pengambilan Todi Dalam Kalangan Masyarakat India Ladang di Tanah Melayu, 1900-1957,
Jurnal_Sejarah Vol,22 No. 1, Jun 2014, hlm.5.
100 Ibid.

yang telah dibuat terhadap budaya dan haiwan. Wabak ini mencapai kemuncaknya pada

bulan September dan Oktober. Satu laporan dari Institut dalam tahun itu menerangkan

hal kajian bakteriologi tidak meyakinkan yang mana ia berharap untuk mengesan punca

wabak tersebut. Vaksin pencegahan disediakan daripada organisma yang diasingkan

daripada rembesan pernafasan, tetapi hasilnya kurang berkesan dan laporan itu berakhir

dengan satu pendapat bahawa "kita masih sangat jauh dari memiliki pengetahuan yang

tepat mengenai punca wabak influenza yang boleh membawa penyakit ini kedalam

kategori yang boleh dicegah". Satu laporan dari Institut dalam tahun yang sama

mengenai kajian bacteriological diharapkan dapat mengesan punca wabak tersebut.101

Dalam tempoh masa ini, IMR masih memainkan peranan yang sangat penting

dalam penyelidikan bagi mengawal serangan penyakit tropika ramai pegawai IMR

terlibat perang terpaksa kembali ke negara asal. Sunggupun demikian kerja-kerja

penyelidikan tetap diteruskan demi kepentingan ekonomi British. IMR telah

menjalankan kajian mendalam yang dijalankan terhadap punca-punca, penghantaran,

rawatan dan pencegahan penyakit seperti taun, penyakit cacar, kusta, melioidosis,

influenza, disentri, penyakit anjing gila, batuk kering, demam kepialu, filariasis,

leptospirosis, denggi dan gosok typus.102 Kesemua usaha IMR ini dilakukan agar

masalah serangan penyakit yang dihadapi oleh masyarakat dapat ditangani dengan

segera dan berkesan.

Penyelidikan Terpilih IMR, 1919-1927

a. Kajian Penyakit Disenteri

Salah satu masalah penyakit selepas perang dunia pertama yang perlu ditangani di

Tanah Melayu adalah serangan penyakit disentri kerana kadar kematian yang tinggi.

Ketika itu penyakit disentri berada dikedudukan kedua sebagai penyebab kematian

101 Ibid., hlm. 56-57.
102 http://www.imr.gov.my/index.php/my/corporate-info-2/sejarah

selepas penyakit malaria, 19 000 orang telah meninggal dunia akibat penyakit ini. Di

Negeri-negeri Melayu Bersekutu sepanjang tempoh lima tahun iaitu dari tahun 1915

hingga tahun 1919, empat ribu kes disentri dirawat di hospital-hospital kerajaan. Pada

tahun 1919 dan hampir satu perempat daripada mereka telah meninggal dunia. Fletcher

telah kembali ke Tanah Melayu selepas perkhidmatan perang di Timur Tengah. Segar

dari pengalaman di sana beliau mula membuat penyelidikan khas ke dalam patologi

dan rawatan dysenteries. Beliau kemudian dibantu oleh Miss Margaret Jepps seorang

protozoologist daripada Sekolah Perubatan Tropika London yang dilantik

menganggotai lembaga siasatan IMR. Lebih daripada satu ribu kes telah diperiksa,

organisma penyebab ditentukan dan kesan-kesan rawatan tertentu dipatuhi. Kesimpulan

dari kajian yang penting ini sebahagian besarnya dapat digunakan hingga ke hari ini.

Dalam kajian ini didapati, Disentri bacillary adalah jauh lebih penting daripada

amuba; hampir separuh daripada kes telah terbukti disebabkan oleh jangkitan bacillary

yang kadar kematian sangat tinggi iaitu hampir 28 peratus. Jangkitan Flexner jauh lebih

biasa daripada jangkitan Shiga. Serum anti-disentri sering tidak berguna; kadar

kematian adalah sama dalam siri besar dirawat dengan dan tanpa anti-serum.

Kajian ini sangat penting kerana melalui penyelidikan yang telah dijalankan maka

telah ditemui cara untuk mengurangkan masalah kematian dikalangan penduduk. Salah

satu teknik tersebut adalah pemberian serum lebih awal dan dalam dos yang

mencukupi dijadikan penawar khusus untuk kes-kes disenteri bacillary yang

berlaku di kalangan orang-orang yang jika tidak kuat dan sihat; tetapi ramai di

antara pesakit-pesakit yang telah dimasukkan ke dalam wad Hospital Umum

disenteri pada tahun 1921 adalah dalam keadaan yang sengsara. Kebanyakan

pesakit adalah dari kalangan buruh Tamil yang telah bekerja untuk beberapa

lama disebabkan kejatuhan industri getah. Bilangan mereka yang telah dibawa

ke hospital berada dalam keadaan lemah dan kebuluran. Mereka juga didapati

menghidap penyakit malaria dan disenteri kronik, yang dalam keadaan ini serum

yang diberikan tidak mungkin dapat mengubati mereka.103

b. Kajian Penyakit Leptospirosis

Leptospirosis di Malaysia telah dikesan buat pertama kali pada tahun 1925 oleh

seorang saintis bernama Fletcher W. Kes pada tahun 1925 tersebut merupakan kes yang

membawa maut (fatal case) yang disebarkan oleh bakteria Leptospira,

ictero-haemorrhamae. Fletcher telah mengenalpasti serotip-serotip lain daripada genus

Leptospira di dalam sampel-sampel biologi daripada 21 orang pesakit.104 Leptospirosis

adalah penyakit yang berbahaya, ia sering dikaitkan dengan mandi di dalam air yang

dicemari oleh tikus. Leptospira, ictero-haemorrhamae, menjangkiti tikus dan boleh

berjangkit kepada manusia. Kewujudan penyakit ini di Tanah Melayu telah lama

diketahui tetapi tidak dapat dibuktikan. Ucapan Fletcher mengenai penyakit ini kepada

Royal Society of Tropical Medicine and Hygiene pada bulan Disember, 1927, tidak lama

selepas beliau bersara dari Tanah Melayu, memaksa kekaguman terhadap kesempurnaan

kajian beliau.

Hanya selepas Perang Dunia Pertama khususnya pada awal 1920-an barulah usaha

lebih giat telah diambil oleh pemerintah British dan IMR untuk mengawal penularan

penyakit. IMR telah mengadakan penyelidikan berterusan dan pemerintah British pula

telah merancang kesihatan awam, meningkatkan perbelanjaan ke atas perkhidmatan

kesihatan dan langkah-langkah kawalan penyakit. Antara rancangan kesihatan dan

langkah yang ditekankan adalah memperluas perkhidmatan klinik dan dispensari luar,

meningkatkan kerja-kerja penjagaan kesihatan kanak-kanak dan ibu mengandung.

Selain itu, diadakan pemeriksaan rumah ke rumah, pasar, balai polis, estet getah dan

103 Ibid., hlm.58.
104www.konsumerkini.net.my/VI/index.php/berita-terkini/kesihatan/376-bahaya-penyakit- leptospirosis-kencing-tikus

kilang.105 Kawalan penyakit atas kerjasama kerajaan dengan IMR telah membantu

meningkatkan kesihatan dikalangan penduduk termasuk buruh ladang dan lombong.

Kesemua usaha ini sudah pasti sangat membantu perkembangan ekonomi British di

Tanah Melayu.

Penyelidikan Terpilih IMR, 1929-1941

a. Kajian Penyakit Malaria

Dengan perkembangan dan penyusunan semula IMR, terdapat dua penempatan

baru untuk para pelajar penyelidikan. Ia adalah satu fasa di mana siasatan aktif dalam

pelbagai bidang (filariasis, batuk kering, demam kepialu, beri-beri) dijalankan,

manakala tumpuan penyelidikan masih kekal kepada malaria.

Dari masa pengembangan dan penyusunan semula IMR pada tahun 1928 sehingga

beberapa bulan sebelum pencerobohan Tanah Melayu oleh Jepun, hala tuju Institut

berada di tangan Dr Kingsbury. Penyerapan Biro Malaria ke IMR telah menyebabkan

kajian nyamuk pembawa penyakit manusia menjadi lebih luas. Bidang penyelidikan

baru tentang parasitologi dan patologi malaria telah dibuka dan berusaha

mengembangkan bidang terapi dengan ubat-ubatan sintetik yang baru. Eksperimen

Infectivity yang berkaitan dengan spesies Anopheles Malayan, dibuat bersama-sama

bahagian Entomologi dan Malaria. Pelengkap kajian ubat pencegahan malaria kurang

sesuai dibuat di hospital. Mereka memerlukan kumpulan yang besar yang dijangkiti

malaria dan boleh diperhatikan untuk jangka masa yang lama dan keadaan ini hanya

sesuai dibuat di ladang-ladang getah. Terdapat ladang-ladang getah di sekitar Kuala

Lumpur di mana ubat-ubat profilaktik dapat diuji dan ujian ini dibuat bermula awal

1930-an dan diteruskan sehingga seminggu sebelum tentera Jepun memasuki Kuala

Lumpur.106

105 Noraini Mohamed Hassan, Penyakit Tropika di Negeri-negeri Melayu Bersekutu 1896-1914,…hlm.113.
106 Ibid., hlm.66-67.

Univ
ers

ity
 of

 M
ala

ya



190

b. Kajian Penyakit Filariasis

Selama bertahun-tahun penyakit filariasis di Tanah Melayu telah diketahui.

Pada tahun 1935 pengetahuan mengenai penyakit ini dikemaskini apabila

kawasan-kawasan baru disaliri di muara Sungai Bernam berhampiran dengan

kawasan yang dikenali endemik penyakit ini, telah dibuka kepada orang Melayu

untuk penanaman padi. Mr J.J. Buckley dari Jabatan Helminthology, Sekolah

Kebersihan London dan Perubatan Tropika, yang bertugas di Institut pada masa

itu, membuat kajian dan membuktikan bahawa Wuchereria malayi Brug 1927

adalah perkara biasa di perkampungan tepi sungai. Kajian ini telah dilanjutkan

ke hilir Sungai Perak dan Pahang. Didapati transmisi jangkitan seolah-olah

bergantung pada ternakan Mansonia longipalpis di kawasan paya air tawar yang

mana larva mendapat oksigen daripada akar pokok. Monyet didapati dijangkiti

cacing menyerupai Wuchereria malayi tetapi di mana mereka dijangkiti tidak

jelas dan percubaan untuk menjangkiti mereka dengan Wuchereria malayi tidak

berjaya.107

c. Kajian Penyakit Beri-Beri

Ekstrak polishings beras pertama telah dihasilkan oleh Fraser dan Stanton dalam

tahun 1912 untuk mencegah beri-beri. Pada tahun 1927 Jansen dan Donath di Batavia

telah meningkatkan kaedah pengeluaran dan menghasilkan vaksin dalam bentuk serbuk

yang boleh dibuat ke dalam tablet. Dr Simpson, seorang kakitangan Institut, melawat

Batavia di mana Dr Donath menunjukkan kepadanya kaedah penyediaan vaksin baru.

Ekstrak yang lebih baik, yang terjerap vitamin Bl asid-tanah liat (satu bentuk kaolin),

pertama kali disediakan Institut pada tahun 1929 dan telah dibekalkan kepada

perkhidmatan perubatan dalam meningkatkan kuantiti untuk sepuluh tahun akan datang.

Vitamin Bl pertama kali disintesis pada tahun 1936 dan bentuk sintetik yang lebih

107 Ibid., hlm. 67-68.

murah perlahan-lahan kehilangan tempat. Selepas perang, vitamin semula jadi dan

penyediaan ekstrak beras telah dihentikan. Jansen dan Donath telah menggunakan

bahan adsorbate asid-tanah liat sebagai titik permulaan untuk pengasingan pertama

vitamin kristal Bl. Kaedah mereka telah diulang di Institut dan sejumlah kecil vitamin

kristal suci telah diperoleh.108

Penubuhan IMR pada tahun 1900 telah membawa sinar harapan kepada

penyelidikan saintifik pelbagai jenis penyakit di NNMB terutama penyakit tropika.

Berbanding dengan tenaga perubatan negeri yang mendapat pengetahuan tentang

penyakit melalui pengamatan dan pengalaman masing-masing, kakitangan IMR

menumpukan pada kajian saintifik bagi mengawal penyakit. Kajian IMR telah berjaya

membantu kerajaan menyelesaikan masalah penyakit dikalangan penduduk terutama

buruh Cina dan India. Hal ini penting kerana dalam tempoh sebelum 1920-an sektor

perlombongan dimonopoli oleh pemodal Cina. Dengan itu juga maka pekerja yang

mendominasi sektor ini terdiri dari orang-orang Cina. Pada 1911 sejumlah 189 100

orang atau 96.2 peratus buruh dalam sektor perlombongan adalah orang Cina.

Walaupun peratus ini menurun kepada 81.3 peratus di antara 1936 dan 1940, mereka

masih mendominasi sektor ini berbanding dengan masyarakat lain di Tanah Melayu.109

Dalam sektor pertanian pula, khususnya dalam perladangan getah, pemodal yang

penting terdiri dari orang-orang Eropah. Dalam hal ini pihak pentadbiran British

memainkan peranan penting dalam proses pengambilan masuk buruh-buruh asing,

terutamanya dari India. Pada tahun 1909 bilangan buruh India yang datang adalah 53

317 orang dan kemudian meningkat menjadi 91 723 orang pada 1910.110

Jadi jelas bahawa jika serangan penyakit tropika tidak ditangani segera dan

berkesan, sudah pasti akan menjejaskan perkembangan perusahan perlombongan dan

108 Ibid.
109 Yip Yat Hoong, The Development of the Tin Mining Industry of Malaya, Kuala Lumpur, University Malaya Press, 1969, hlm.
384 Table V-19.
110 John H. Drabble, Rubber In Malaya 1876-1922. The Genesis of the Industry. Kuala Lumpur: Oxford University Press, 1973, hlm.
225, App XI.

perladangan. Jumlah kematian yang banyak dalam kalangan pekerja semestinya

menjejaskan pengeluaran hasil ekonomi. Walau bagaimanapun IMR telah berjaya

mengawal penularan penyakit ini melalui pelbagai kajian yang telah dilakukan. Bukti

nyata kejayaan IMR dapat dilihat dengan berlakunya penurunan bilangan kematian dan

meningkatnya kadar kelahiran dikalangan penduduk di Tanah Melayu (Sila Rujuk

Jadual 1:35). Peningkatan tahap kesihatan penduduk terutama dalam kalangan buruh

sudah pasti amat membantu perkembangan ekonomi British.

KEJAYAAN IMR, 1900-1941

Latar Belakang Kejayaan Oleh IMR

Kejayaan penyelidikan yang telah dilakukan oleh IMR antara tahun 1900-1941

telah berjaya mencari punca penyakit tropika dan berjaya memberikan rawatan kepada

penduduk tempatan. Melalui penyelidikan IMR, pihak yang mendapat manfaat paling

ketara adalah buruh Cina dan India yang diancam bahaya serangan penyakit tropika.

Kejayaan IMR menghasilkan ubat111 dan vaksin112 telah berjaya mengawal penularan

penyakit tropika dari terus merebak. Sebagai contoh, hasil daripada penyelidikan IMR

untuk mengubati dan mengawal penyakit malaria telah berjaya menghasilkan ubat

kuinin. Hal ini penting kerana jika tenaga buruh sihat sudah pasti akan lebih produktif.

Selepas membuat banyak penyelidikan terhadap penyakit berbahaya di Tanah

Melayu terutama yang melibatkan buruh di kawasan lombong dan estet getah, pihak

IMR telah mencadangkan beberapa langkah kawalan yang perlu dibuat untuk mengatasi

masalah tersebut. Antara kejayaan yang telah dicapai adalah seperti berikut:

111 Ubat ialah bahan kimia yang diambil untuk mencegah, mengawal dan merawat penyakit.
112 Vaksin adalah bahan antigenik yang digunakan untuk menghasilkan kekebalan aktif terhadap sesuatu penyakit sehingga dapat
mencegah atau mengurangi infeksi oleh organisme alami atau liar. Vaksin dapat berupa galur virus atau bakteri yang telah
dilemahkan sehingga tidak menimbulkan penyakit.

a. Beri-beri

Penyakit ini tidak lagi merupakan satu masalah perubatan, walau bagaimanapun ia

telah mengambil masa sembilan tahun para penyelidik IMR untuk menyimpulkan

dengan tegas bahawa beri-beri disebabkan oleh kekurangan satu faktor makanan di

dalam beras yang dikisar. Pada awal tahun 1918, cecair pekat yang aktif dari dedak

beras telah disediakan oleh IMR dan dibahagi-bahagikan kepada para pesakit untuk

mencegah dan mengubati penyakit beri-beri. Prinsip yang aktif yang dikenali sebagai

Vitamin B1 (Thiamine), telah dapat diasingkan dalam bentuk yang jati oleh para pekerja

Belanda pada 1926. Kesedaran orang ramai juga telah membantu mengurangkan

beri-beri kepada satu golongan penyakit yang jarang.113

IMR telah membuat banyak penyelidikan terhadap penyakit beri-beri dan telah

mendapati tiga cara pengawalan beri-beri iaitu melalui ubatan, bertukar tempat tinggal

dan pemakanan.

Dalam kajian IMR didapati bahawa pengawalan melalui ubat-ubatan merupakan

kaedah konvensional yang dilakukan oleh tenaga perubatan negeri untuk merawat

penyakit tersebut. Ubatan yang diberikan dalam bentuk suntikan, kapsul ataupun larutan.

Oleh sebab beri-beri ‘diterima’ sebagai berjangkit maka ubat-ubatan yang diberikan

lazimnya mempunyai ciri-ciri antikulat dan nyahpenyakit. Dr. Welch contohnya

menggunakan besi dan diuretik.114 Dr. A.W. Sinclair115 pula menggunakan tiga jenis

ubat yang berbeza mengikut gejala penyakit iaitu besi (sekiranya terdapat ankylostoma)

dan dos kecil campuran garam epsom dan glauber (epsom and glauber salts)116 dan

kuinina bagi merawat beri-beri basah.117 Dr. Travers menggunakan besi dan arsenik dan

perchloride of mercury sebagai agen nyahjangkitan.118

113 70 Tahun (1900-1970) Penyelidikan Perubatan Di Pusat Penyelidikan Perubatan, Kuala Lumpur, 1971, hlm. 5.
114 PKMR 1906, hlm. 3 dan SMR 1904, hlm. 2 & 9.
115 SMR 1900, hlm. 3 dan SMR 1901, hlm. 14.
116 R.Stephen Philips,Malaria, hlm. 25.
117 NSMR 1899, hlm. 6 dan NSMR 1900, hlm. 4.
118 PHGMR 1900, hlm. 12.

Kaedah rawatan kedua yang dicuba oleh tenaga perubatan negeri ialah bertukar

tempat tinggal. Seperti penggunaan ubatan, kaedah ini juga kaitan yang erat dengan

teori jangkitan. Ia dilaksanakan dengan memindahkan pesakit ke satu tempat yang bebas

daripada ancaman serangan beri-beri. Contohnya dengan mengasingkan pesakit ke wad

khas, menghentikan tahanan sel dan banduan disyorkan supaya melakukan kerja tanah

di kawasan luar penjara.119

Kaedah rawatan ketiga adalah melalui pemakanan. Kaedah ini digunakan lebih

awal di Perak. Pada tahun 1881, makanan tambahan bernitrogen tinggi seperti tepung

gandum dan kekacang dibekalkan kepada buruh lombong manakala banduan pula

diberikan tepung gandum, kekacang, minyak kacang dan daging babi sebagai

menggantikan diet yang berasaskan nasi dan ikan kering.120 Pertukaran diet ini

melumpuhkan serangan serangan beri-beri di Kinta. Selain itu, penggunaan beras India

menggantikan beras Siam dalam diet pesakit beri-beri telah menunjukkan hasil yang

menakjubkan. Penggunaannya bertitik-tolak dari hipotesis Dr. Braddon yang

mengaitkan racun yang terdapat dalam beras Siam sebagai punca beri-beri. Beras India

mula digunakan di seluruh hospital Negeri Sembilan pada tahun 1902.121

b. Malaria

Antara tahun 1896 hingga 1941 penyelidikan penyakit malaria merupakan salah

satu daripada bidang penyelidikan awal yang dijalankan oleh IMR. Penyakit malaria ini

dikatakan merupakan faktor utama yang menghalang pembangunan kawasan tropika

dan sub-tropika termasuk Tanah Melayu. Kesan penyakit ini bukan sahaja membawa

kepada peningkatan jumlah kematian sejagat malahan boleh merencatkan kadar

kelahiran. Atas alasan tersebut penyelidikan malaria merupakan salah satu penyelidikan

119 SMR 1901, hlm. 14.
120 PKAR 1882, hlm. 26 & 27.
121 NSMR 1907, hlm. 3.

penting yang dijalankan oleh IMR pada tahun-tahun awal penubuhannya sehinggalah

sebelum Perang Dunia II meletus.

Ketika IMR ditubuhkan, sedikit sekali yang diketahui mengenai parasit malaria

atau nyamuk malaria. Pengumpulan dan pengenalan nyamuk “anopheline” telah

dimulakan dan berbagai-bagai cara telah diuji untuk mengawal penyakit ini.

Prinsip-prinsip asas bagi mengawal malaria dengan pengaliran air, batasan dan

penyemburan minyak telah diperkembangkan dan kebanyakan dari pekan-pekan besar

telahpun bebas dari malaria.122 Kakitangan IMR melalui kajian yang telah dibuat di

Tanah Melayu telah mengetengahkan pandangan terhadap langkah-langkah pengawalan

penyakit Malaria. Dr. Henry Fraser, pengarah ketiga IMR mengemukakan pandangan

beliau antaranya ialah kepentingan penggunaan kuinina secara sistematik dan kuarters

kalis-nyamuk untuk buruh estet; kesesuaian kaedah penyaliran untuk kawasan bandar

berbanding dengan kawasan pedalaman; keperluan untuk menyelidik dengan lebih

mendalam keberkesanan penggunaan sejenis ikan dari Barbados iaitu millions sebagai

agen penghapus larva nyamuk dan ketidaksesuaian kaedah penyemburan minyak

kerosin di atas permukaan kolam yang kecil.123 Penyelidikan terhadap cara-cara

mengawal dan pengubatan yang lebih baik berjalan terus dari tahun ke tahun. Penemuan

ubat-ubat membunuh serangga selepas Perang Dunia II, telah membuka lembaran baru

dalam pengawalan malaria dan sejak itu Rancangan Membasmi Malaria telah pun

dilancarkan.

c. Disenteri (Penyakit Berak Darah dan Lendir)

Banyak sumbangan telah dibuat oleh kakitangan IMR terhadap pengetahuan

mengenai disenteri berkaitan dengan kajian pengenalan dan pengubatan penyakit ini.

Kesimpulan telah dibuat bahawa disenteri ‘bacillary’ adalah lebih mustahak daripada

122 70 Tahun (1900-1970) Penyelidikan Perubatan Di Pusat Penyelidikan Perubatan, Kuala Lumpur, 1971, hlm. 5.
123 IMRAR 1908, hlm.3.

disenteri ‘amoebic’; bahawa anti sera untuk menentang disenteri ‘bacillary’ adalah tidak

berguna; dan penggunaan ‘emetine’ di dalam pengubatan disenteri ‘amoebic’ telah pun

disahkan. Penemuan-penemuan ini telah mendorong semangat kakitangan IMR di

merata tempat untuk membuat penyelidikan yang lebih jauh lagi mengenai jenis

disenteri ‘bacillary’ itu sehingga membantu pengetahuan kita mengenai penyakit dan

cara pengubatan penyakit tersebut sehingga ke hari ini. 124

d. Plague

Penyakit ini merupakan salah satu penyakit yang menjadi ancaman yang paling

besar kepada manusia. Sungguhpun kuman plague ‘Bacillus Pestis’ telah ditemui pada

1894, tetapi hanya pada tahun 1904 hubungan di antara ‘B. Pestis’ dan kutu tikus dapat

ditentukan. Kejadian penyakit ini telah berlaku sekali-skala di Semenanjung Tanah

Melayu sehingga tahun 1928. Pemindahan plague telah dikaji, kebanyakan kutu tikus

telah disiasat dan bilangan tikus ditentukan. Walau bagaimanapun keadaan Tanah

Melayu yang telah bebas dari penyakit ini bukan alasan untuk berpuas hati.125

e. Smallpox

Penyakit ini sangat ditakuti oleh masyarakat, bukan sahaja dengan kematian yang

disebabkan tetapi juga kerana keburukan rupa yang diakibatkan oleh penyakit ini.

Penyakit cacar mula ditemui di Pulau Pinang pada tahun 1804. Pada tahun 1929, IMR

mula mengeluarkan ubat cacar. Kecuali satu wabak yang berlaku di negeri-negeri utara

pada penghujung Perang Pasifik, negara ini telah lama bebas dari penyakit tersebut.

Simpanan ubat cacar yang cukup disediakan untuk permintaan biasa.126

124 Ibid., hlm. 6.
125 Ibid., hlm. 7.
126 Ibid., hlm. 8.

f. Taun

Rekod menunjukkan bahawa taun mula ditemui di negara ini pada 1819, iaitu

lebih kurang dua tahun selepas penyakit itu melanda sebahagian benua India. Dengan

penubuhan IMR, pengenalan penyakit yang berkuman itu dapat dilakukan dan sejak

tahun 1928, ubat cacar taun mula dikeluarkan. Sungguhpun kejadian taun terus berlaku

dari masa ke semasa, kadang-kadang menjadi wabak tetapi kawalan terhadap penyakit

ini dapat di lakukan.127

KEJAYAAN IMR

Penubuhan persekutuan pada tahun 1896 telah menyebabkan berlaku

perkembangan pesat dalam pelbagai bidang terutama dari sudut ekonomi.

Perkembangan ini secara tidak langsung telah mendorong peningkatan jumlah

penduduk terutama dengan kemasukan imigran Cina dan India. Peningkatan jumlah

penduduk ini telah menimbulkan masalah sosial dan kesihatan. Pada awalnya British

kurang memberikan perhatian terhadap masalah tersebut sehingga muncul kesedaran

bahawa masalah kesihatan dalam kalangan penduduk terutamanya buruh Cina dan India

boleh menjejaskan ekonomi mereka. Sejak tahun 1886, di Tanah Melayu (NNS dan

NNM), peruntukan perkhidmatan hospital adalah tanggungjawab pemilik estet. Ini

termasuk penyediaan tempat tinggal, perkhidmatan perubatan dan penawaran

ubat-ubatan berkualiti tinggi yang mencukupi.128 British hanya mulai memberi perhatian

terhadap isu ini apabila golongan pemodal mulai menyuarakan rasa tidak puas hati

terhadap sikap sambil lewa oleh pentadbiran British. Sikap pentadbiran British terhadap

perkara ini bertitik tolak daripada ketetapan awal bahawa isu-isu pekerja di kawasan

pengeluaran ekonomi khususnya dalam perlombongan dan pertanian diserahkan kepada

para pemodal. Walau bagaimanapun sikap British berubah apabila berlaku kemelesetan

127 Ibid., hlm. 8.
128 Manderson, Sickness and the State, hlm. 148.

ekonomi dan penyakit berjangkit meragut banyak nyawa. Kepesatan penduduk ini juga

telah menyebabkan kadar kematian di ladang-ladang getah amat membimbangkan.

Ramai pesakit dan kematian di laporkan di kawasan lombong dan estet

disebabkan oleh persekitaran, jenis pekerjaan, tempat tinggal dan juga pemakanan.

Pesakit dan kematian di luar kawasan pusat ekonomi jarang di laporkan. Penyakit yang

banyak meninggal adalah yang menghidapi penyakit beri-beri, cirit-birit (diarrhea,

dysentery), malaria, cacar, cholera, batuk kering (tuberculosis) dan hawar (plague).129

Jumlah kematian yang banyak dalam kalangan buruh semestinya menjejaskan

pengeluaran hasil ekonomi. Justeru, kerajaan British mula memperkenalkan dasar untuk

mengawal dan membasmi penyakit mulai tahun 1890-an. Beberapa pakar perubatan

telah dipanggil dari Britain untuk mengkaji dan mengenal pasti sebab-sebab penyakit,

dari situ mereka mengambil langkah-langkah yang diperlukan untuk mengatasinya.

Keputusan menubuhkan Institut Penyelidikan Perubatan pada tahun 1900 di Kuala

Lumpur telah menjadi titik tolak penting oleh pemerintah British untuk mencari

penyelesaian terhadap penyakit tropika yang menjejaskan kepentingan ekonomi mereka.

Institut ini telah menjadi salah sebuah institusi penyelidikan perubatan mengenai

penyakit tropika yang terkenal di peringkat antarabangsa. Pada tahun 1905 pula

Singapore Medical School telah ditubuhkan yang kemudian diberi nama King Edward

VII College of Medicine. Kolej ini sangat penting kerana berperanan melatih

doktor-doktor tempatan.130

Kesan daripada langkah-langkah yang diambil oleh kerajaan British untuk

memperbaiki taraf kesihatan penduduk di Tanah Melayu telah berjaya menurunkan

kadar kematian dalam kalangan penduduk terutamanya dalam kalangan buruh lombong

dan ladang getah. Apabila kesihatan tenaga buruh terjaga ia secara tidak langsung dapat

menjamin pengeluaran hasil bahan mentah (bijih timah dan getah) menjadi lebih baik.

129 Badriyah Haji Salleh, Di Antara Dasar dan Kesan : Hubungan Ekonomi, Penduduk dan Penyakit di Tanah Melayu di Bawah
Pentadbiran British, Selangor: MBRAS, 2013, hlm. 12.
130 Ibid., hlm. 5.

Dalam hal ini keuntungan yang boleh diperoleh oleh kerajaan British di Tanah Melayu

menjadi lebih optimum. Menjelang Perang Dunia Kedua sudah terdapat tidak kurang 70

buah hospital kerajaan dan swasta di seluruh Tanah Melayu dan Singapura.

Pada tahun 1911 jumlah kematian buruh ladang adalah 9 040 orang atau 62

peratus dari jumlah keseluruhan pekerja dalam sektor ini;131 pada tahun 1912, jumlah

buruh ladang yang meninggal adalah 7 054 orang atau 41.0 peratus; pada tahun 1918,

jumlah kematian buruh ladang adalah 9 080 orang atau 42.6 peratus, tetapi pada tahun

1921 keadaan ini menurun kepada 3 195 orang atau 18.2 peratus sahaja.132 Keadaan ini

bertambah baik pada tahun 1930-an apabila hospital di estet menyediakan tempat tidur

dan khidmat kesihatan yang lebih baik. Ini membawa kepada penurunan kadar kematian

di estet getah (lihat jadual 5.9).

Jadual 5.9: Kadar Kematian di Estet Getah Tanah Melayu

Estet Getah Terpilih di TM 1911 1923 1932
Ekar
Purata tenaga kerja India
Bilangan Tanggungan
Kadar kematian (per 1,000)

1,632
870
-

232

2,650
450
220
3

6,801
957
575
1.1

Sumber: Manderson, Sickness and the State, hlm. 146.

Kejayaan penyelidikan IMR di NNMB berdasarkan penyakit beri-beri, disenteri dan

malaria, boleh dilihat melalui statistik berikut:

a. Penyakit Beri-Beri
1896 Kes dirawat 11,953 orang

Kes kematian 1,763 orang
Peratus kematian 14.8%

1914 Kes dirawat 6,240 orang
Kes Kematian 686 orang
Peratus kematian 11.0%

* Berlaku penurunan sebanyak 3.8 peratus

131 Lim Chong Yah, Economic Development of Malaya, Kuala Lumpur , Oxford University, 1969, hlm. 307.
132 Ibid.

Sumber: Disesuaikan daripada FMSAR 1908, hlm. 28; FMSAR 1909, hlm. 27; FMSAR
1912, hlm. 32 dan FMSAR 1913, hlm. 29.

Nota: Data setiap tahun kecuali tahun 1908, 1909, 1912 dan 1913 berdasarkan data dari

setiap negeri dalam persekutuan. Sila rujuk jadual 1.20 untuk sumber catatan yang

terperinci.

b. Penyakit Disenteri

1896 Kes dirawat 3,151 orang
Kes kematian 1,037 orang
Peratus kematian 32.9%

1914 Kes dirawat 5,982 orang
Kes kematian 1,356 orang
Peratus kematian 23.9%

* Berlaku penurunan sebanyak 9.0 peratus

Sumber: Disesuaikan daripada Laporan Tahunan dan Laporan Perubatan Perak,
Selangor, Negeri Sembilan dan Pahang, 1900 dan 1914: PKAR 1900, h. 50; PKAR 1914,
h. xv; SAR 1901, h. xxv; SAR 1914, h. xvii; NSAR 1900, h. xvi; NSAR 1914, h. 18;
PHGAR 1900, h. xii; dan PHGAR 1914, h. 26.

Nota selain dari tahun 1896 dan 1897 tidak termasuk data bagi negeri Pahang. Data
selain dari tahun 1910-1914 boleh dirujuk pada sumber bagi jadual 1.25.

c. Penyakit Malaria
1896 Kes dirawat 6,108 orang

Kes kematian 405 orang
Peratus kematian 6.6 %

1914 Kes dirawat 29,727 orang
Kes kematian 1,713 orang
Peratus kematian 6.0%

* Berlaku penurunan sebanyak 0.6 peratus

Sumber: Disesuaikan daripada FMSAR 1908, hlm. 27; FMSAR 1909, hlm. 27; FMSAR
1910, hlm. 2, dalam SFMSGG 1911; FMSMR 1911, hlm. 3, dalam SFMSGG 1912 dan
dan FMSMR 1914, hlm. 2, dalam SFMSGG 1915.

Nota: Data selain dari tahun 1908-1910 dan 1914 adalah berdasarkan data dari setiap
negeri dalam persekutuan. Sila rujuk jadual 1.23 untuk catatan sumber yang terperinci.

Berdasarkan statistik diatas jika dibuat perbandingan antara tahun 1896 hingga 1914,

peratus kematian pesakit beri-beri 14.8 peratus tetapi menurun menjadi 11.0 peratus

(berlaku penurunan sebanyak 3.8 peratus); statistik kematian pesakit disenteri pada

tahun 1896 ialah 32.9 peratus tetapi menurun pada 23.9 peratus pada 1914 (berlaku

penurunan sebanyak 9.0 peratus). Manakala statistik kematian pesakit malaria pada

tahun 1896 ialah 6.6 peratus tetapi menurun pada tahun 1914 menjadi hanya 6.0 peratus

(berlaku penurunan sebanyak 0.6 peratus). Penurunan statistik kematian pesakit

beri-beri, disenteri dan malaria sudah pasti hasil sumbangan penyelidikan IMR.

Penurunan kadar kematian bagi penyakit malaria terutama dalam kalangan buruh

estet juga dapat dilihat antara tahun 1946 hingga 1959. Faktor penurunan kematian ini

berkait rapat dengan penghasilan ubat kuinin yang digunakan untuk penyakit ini yang

sangat berkesan.133

…The effect of Anti-Malaria measure at Kuala Lumpur is shown by a
comparison of the death rate for 1947 with those for 1941 when the
work had virtually been completed. In 1947 the true total death rate
for per 1000 was 35% and the malaria death rate per 1000 was, in
1955 the rate were 74 and 4.9%.134

Kenyataan diatas membuktikan kejayaan yang telah dicapai hasil penyelidikan yang

dijalankan oleh IMR. Pengurangan bilangan penghidap dan kadar kematian boleh

dijadikan indeks keberkesanan dasar yang telah diperkenalkan pemerintah British.

Kadar kelahiran dan kematian di Tanah Melayu juga dapat membuktikan

peningkatan taraf kesihatan di Tanah Melayu. Hal ini dapat dilihat dalam jadual di

bawah;

133 Federated Malay States Annual Report of the Medical Department fo the Year, 1953, hlm. 13.
134 Chee Heng Leng, Health Status and the Development of Health Services in a Colonial State, 1976, hlm. 400.

Jadual 5.10: Kadar Kelahiran Dan Kematian di Tanah Melayu, 1911-1940135

TAHUN PENDUDUK
(‘000),

1891-1940

KADAR
KELAHIRAN
KASAR (%)

KADAR
KEMATIAN
KASAR (%)

1891
1901
1911
1912
1913
1914
1915
1916
1917
1918
1919
1920
1921
1922
1923
1924
1925
1926
1927
1928
1929
1930
1931
1932
1933
1934
1935
1936
1937
1938
1939
1940

746.3
1,022.3
2,342.2

-*
-
-
-
-
-
-
-
-

2,910.2
-
-
-
-
-
-
-
-
-

3,788.5
1,622.9

-
-

1,777.4
-

1,961.4
2,089.8
2,123.3
2,169.3 136

19.4
23.5
23.1
24.6
25.3
24.2
29.9
25.8
24.6
27.1
27.2
25.5
25.3
27.3
28.1

30.5
32.5
32.4
36.5
33.3
34.0
35.5
35.4
35.9
38.7
37.8
39.7
41.0
39.7

39.1
37.8
34.0
34.3
28.9
30.6
34.2
52.9
29.4
32.3
28.5
25.6
24.1
23.2
22.9

30.7
28.0
24.6
24.1
19.1
18.5
20.2
21.4
19,9
19.2
19.9
19.1
17.5
18.6

* Data Tidak Lengkap
Sumber: 1. 1891 dan 1901: Kertas Penyelidikan Bil.10, Penduduk Malaysia, hlm.9.

2. 1901, 1921, 1931 & 1947: Laporan Banci Penduduk 1947, Malaya, hlm.
584-587 dan 132 (Jadual 2)

3. 1932, 1935, 1937-1940: Laporan Pendaftaran Besar Kelahiran dan
Kematian atau Siri Masa Perangkaan Penting Semenanjung Malaysia,
1911-1985.

135 https://www.statistics.gov.my/dosm/uploads/files/3_Time%20Series/Malaysia%20Time%20Series
%202013 /21Perangkaan_Penduduk.pdf
136 a : Terdiri daripada NNMB (Negeri Sembilan, Pahang, Perak dan Selangor) dan NNS (Melaka dan Pulau Pinang); c : Data banci
penduduk untuk Semenanjung Malaysia; dan d : Anggaran penduduk pertengahan tahun dan terdiri daripada NNMB. Angka tahun
1911, 1921 dan 1931 termasuk kalangan penduduk sementara.

4. 1941: Laporan Pendaftaran Kelahiran dan Kematian 1947.137

Berdasarkan jadual diatas jelas berlaku peningkatan taraf kesihatan di Tanah

Melayu berdasarkan kadar kematian yang menunjukkan penurunan dan kadar kelahiran

yang menunjukkan peningkatan. Jika dibuat perbandingan antara tahun 1911 dengan

tahun 1939, dalam tahun 1911 kadar kelahiran kasar adalah hanya 19.4 peratus

berbanding dengan 41.0 peratus pada tahun 1939. Kadar peningkatan kelahiran adalah

sebanyak 21.6 peratus. Untuk jangka masa yang sama kadar kematian penduduk pula

menurun dengan ketara. Dalam tahun 1911, kadar kematian penduduk TM adalah 39.1

peratus menurun menjadi hanya 17.5 peratus pada tahun 1939, kadar penurunan

sebanyak 21.6 peratus. Kadar kelahiran tinggi dan kadar kematian rendah sudah pasti

sangat dipengaruhi oleh taraf kesihatan yang baik, prasaran kesihatan yang cukup dan

sistem perubatan yang cekap. Peningkatan taraf kesihatan ini sudah pasti hasil

sumbangan dari penyelidikan yang telah dilakukan oleh IMR. Jadi jelas bahawa

keputusan kerajaan menubuhkan IMR pada tahun 1900 telah berjaya membantu British

untuk menangani masalah penyakit yang dihadapi oleh penduduk Tanah Melayu amnya

dan para buruh imigran di NNMB. Sumbangan IMR ini jelas telah membantu

perkembangan ekonomi British di Tanah Melayu.

KESIMPULAN

Institut Penyelidikan Perubatan (IMR) Kuala Lumpur merupakan sebuah pusat

penyelidikan perubatan yang penting pada abad ke-20. Penubuhan IMR dalam tahun

1900 adalah sesuatu yang relevan kerana pada ketika itu, beberapa wabak penyakit

seperti beri-beri, disenteri dan malaria yang telah melanda menyebabkan ramai

orang-orang tempatan telah menjadi korban terhadap wabak penyakit ini. Ini

137 Anggaran penduduk bagi tahun 1891 dan 1901 merujuk kepada Negeri-negeri Melayu Bersekutu (Perak, Pahang, Selangor,
Negeri Sembilan) dan Negeri-negeri Selat (Melaka dan Pulau Pinang). Anggaran penduduk bagi tempoh 1911–1962 pula merujuk
kepada Semenanjung Malaysia sahaja.

menyebabkan masalah besar kepada British dan menghalang matlamat British untuk

mengeksploitasi ekonomi di Tanah Melayu. Sebagai contoh, Pelabuhan Port

Swettenham telah diarahkan ditutup pada November 1901 oleh Persuruhjaya Tinggi

British, Frank Swettenham selepas hanya dua bulan beroperasi akibat daripada serangan

wabak malaria.138 Hampir kesemua staf dan pekerja yang bekerja di pelabuhan tersebut

telah dijangkiti malaria.139 Penutupan ini telah menjejaskan perdagangan dan ekonomi

kerajaan. Penutupan Port Swettenham adalah satu daripada puluhan kes yang berlaku di

Tanah Melayu yang disebabkan oleh serangan penyakit seperti malaria dan beri-beri.

Selain itu kematian dikalangan buruh Cina dan India akibat serangan penyakit tropika

telah banyak menjejaskan pengeluaran dan perkembangan ekonomi Tanah Melayu. Atas

kesedaran ini, keperluan kepada satu institusi penyelidikan di Tanah Melayu pada ketika

itu adalah sangat tepat pada masanya untuk menjalankan penyelidikan penyakit tropika.

Penubuhan institusi ini sememangnya telah menyelesaikan masalah sosioekonomi

British ketika itu.

138 http://www.ppas.gov.my/dokumen/kol-digital/1/A-history-of-port-swettenham.pdf
139 Ibid.

LAMPIRAN

Lampiran 3.1: Sukatan Mata Pelajaran Sains di Victoria Institution, Kuala Lumpur

Sumber: Dipetik daripada Kamalamar Nalayah, “Sains Dalam Persekolahan British
1931-1957”, Latihan Ilmiah, Universiti Malaya, 2003/2004, lampiran 4.

Lampiran 2.2 : Jumlah Sekolah Menengah Vokasional Di Tanah Melayu Pada Tahun
1968

Sumber : Abdul Malek Mohamed, “Perkembangan Pelajaran Teknik dan Vokasional
1957-1974,” dalam Pendidikan di Malaysia Dahulu dan Sekarang, (ed) Khoo Kay Kim
dan Mohd Fadzil Othman, Kuala Lumpur: Persatuan Sejarah Malaysia, 1980, hlm. 269

Sekolah Johor Bharu Pulau
Pinang

Butterworth Alor
Gajah

Ipoh Kuantan Mentakab Alor Setar Rembau Pengkalan
Chepa

Perpasangan
Letrik & penyelengraan

* * * * * * * *

Radio T.V & Eletronik * * * * * * * *

Mesin & Mengergas * * * * * * * *

Kepingan Logam * * * * * * * *

Kaji Sawat Motor * * * * * * * *

Binaan Bangunan Pertukangan kayu * * * * * * * *

Penyejukan & Pendinginan *

Perdagangan * * * * * * * *

Pertanian

Sains Rumah Tangga * *

Lampiran 3.1 : Peta Forestry in The Malay Peninsula

Sumber : Forestry in The Malay Peninsula: A Statement British Empire Forestry
Conference London 1920, Kuala Lumpur : Government Printing, 1952.

Lampiran 3.2 : Hasil Hutan di Negeri-negeri Melayu Bersekutu, 1900.

Sumber : Annual Report Federated Malay State For The Year 1900, Kuala Lumpur:
Selangor Government Printing Office, 1901, hlm.18.

Lampiran 3.3 : Laporan H.C.Hill Mengenai Hasil Penyelidikannya Mengenai Sumber-
sumber Hutan di NNS dan NNMB Telah Mendapat Perhatian Residen Jeneral.

Sumber : Mr.Hill, Inspector General of Forest, North West-Province and Oudh will visit
the Straits Settlement and Federated Malay States and report on the system of Forestry
in Force,3022/1.

Lampiran 3.4 : A.M.Burn-Murdoch Pengarah Hutan Pertama Bagi Wilayah NNS dan
NNMB, 1901-1914

Sumber : Jabatan Perhutanan Semenanjung Malaysia.

Lampiran 3.5 : Jenis-jenis Pokok Yang Menjadi Major dan Minor Produk Dalam
Perdagangan Kayu-kayan di Semenanjung Tanah Melayu.

Sumber : Forestry Malayan Peninsular for Conference 1915.

Lampiran 4.1 : Penyebaran Benih Dari Pokok Getah Hevea Brasiliensis Dari Singapura
ke NNMB, 1896-1901.

Sumber : Kumari Umavathy A/P Narayan, “Perkembangan Institut Penyelidikan Getah
1926-1957”, Latihan Ilmiah, Jabatan Sejarah, Universiti Malaya 2001/2002, lampiran 2.

Lampiran 4.2 : Penanaman Pokok Getah di Seluruh Dunia

Sumber : Barlow, Colin, The Natural Rubber Industry: Its Development, Technology
and Economy in Malaysia, Oxford University Press, Kuala Lumpur, 1978, hlm. 24.

Lampiran 4.3 : Penanaman Pokok Getah di Asia Tenggara

Sumber : Barlow, Colin, The Natural Rubber Industry: Its Development, Technology
and Economy in Malaysia, Oxford University Press, Kuala Lumpur, 1978, hlm. 7.

Lampiran 4.4: Eksport Getah dari NNMB 1909-1921

Sumber : Sumber : Chan Hon-Chan, The Development of British Malaya 1896-1909,
Kuala Lumpur, Oxford University Press, 1967, hlm.21.Univ

Lampiran 4.5 : Harga Getah Dalam Pasaran London, 1918-1973.

Sumber : Chan Hon-Chan, The Development of British Malaya 1896-1909, Kuala
Lumpur, Oxford University Press, 1967, hlm.31.

Lampiran 4.6 : Bangunan Institut Penyelidikan Getah di Sungai Buloh

Sumber : Brochure, The Rubber Research Institute of Malaya, Printcraff Limited, Kuala
Lumpur, 1960,hlm.1.

Lampiran 4.7 : Proses Pendebungan Tangan dan Cantuman Hijau Yang Menjadi
Kaedah Dalam Memilih dan Meletakkan Klon-klon Baru.

Sumber : Arnold Sharples, Diseases and Pets of Rubber Tree,Macmillan and Cp. Ltd.,
London, 1936,hlm.9.

Lampiran 4.8 : Penyakit-penyakit Yang Menyerang Pokok Getah.

1. Brown Bast

2. Mould Rat

Sumber : Arnold Sharples, Diseases and Pets of Rubber Tree,Macmillan and Cp. Ltd.,
London, 1936,hlm.299.Univ

Lampiran 4.9 : Gambar Fungi Yang Menyerang Pokok Getah.

1. Fungi Ganoderma Pseudorreum

2. Fungi Fomes Lignosus

Sumber : Arnold Sharples, Diseases and Pets of Rubber Tree,Macmillan and Cp. Ltd.,
London, 1936,hlm.139.Univ

Lampiran 4.10 : Proses Merawat Penyakit Pokok Getah Dengan Cara Mendedahkan
Akar-akar Cabangnya.

Sumber : Brochure, The Rubber Research Institute of Malaya, Printcraff Limited, Kuala
Lumpur, 1960, hlm.1.

Lampiran 5.1 : Surat Pekeliling Pejabat Residen Jeneral NNMB No.45, 1902 (Bidang
Kuasa dan Tugas Pengarah Institut Penyelidikan
Perubatan).

Sumber : Dipetik daripada Circulars Issued by the Resident-General’s Corrected to 10th
October, 1905, Kuala Lumpur: Printed at the F.M.S. Government Printing Office, 1905,
hlm.25-27.

Lampiran 5.2 : Surat Pekeliling Pejabat Residen Jeneral NNMB No 13, 1910 (Bidang
Kuasa dan Tugas Principal Medical Officer, NNMB).

Sumber : Dipetik daripada Resident-General’s Office Circular No.13 of 1910 defining
the Powers and Duties of the Principal Medical Officer, F.M.S., Transmits:-, dalam
Pesuruhjaya Tinggi NNMB, 12 Dis. 1910, H.C.D. 465/1910.

Lampiran 5.3 : Surat Pekeliling Pejabat Ketua Setiausaha NNMB No.2, 1921 (Bidang
Kuasa dan Tugas Principal Medical Officer, NNMB.

Sumber : Dipetik daripada Lampiran No.1, Sel. Sec. 190/1921. Surat pekeliling yang
sama terdapat juga dalam lampiran No.1, B.A.Kelantan 112/1921, Sel. Sec.5608/1920
dan H.C.O 44/1921.

Lampiran 5.4 : Appendix D. – G.O. 101 (iii), 1921, Powers and Duties of the Federal
Heads of Certain Departments [Principal Medical Officer NNMB].

Sumber : Dipetik dan disesuaikan daripada Federated Malay States General Orders
Reprinted with All Amendments in Forces on the 1st September 1921, Kuala Lumpur:
Printed at the Federated Malay States Printing Department by J.E. Wallace,
Superitendent, 1921, hlm. 289-191.

Lampiran 5.5 : Appendix D, -G.O. 101 (iii),1924, Powers and Duties of the Federal
Heads of Certain Departments [Principal Medical Officer NNMB]

Sumber : Dipetik dan disesuaikan daripada Federated Malay States General Orders
Reprinted with All Amendments in Forces on the 1st September 1924, Kuala Lumpur:
Printed at the Federated Malay States Printing Department by J.E. Wallace,
Superitendent, 1925, hlm. 289-191.

Lampiran 5.6 : The Colonial Medical Service Special Regulations by the Secretary of
State for the Colonies.

Sumber : Dipetik dan disesuaikan daripada The Colonial Medical Service List, First
Edition, 1936, London: Printed and Published by His Majesty’s Stationery Office, 1936,
hlm. 1-2.

RUJUKAN

SUMBER PERTAMA

A) REKOD PEJABAT TANAH JAJAHAN

Administration Reports, Annual Report and Estimates of Revenue and Expenditure,
Colonial Office Series No.

B) PEJABAT PESURUHJAYA TINGGI BRITISH DI NEGERI-NEGERI
MELAYU BERSEKUTU

Fail Pejabat Pesuruhjaya Tinggi NNMB.

Federated Malay States Despatches from the Secretary of State for the Colonies.

Federated Malay States Despatches to the Secretary of State for the Colonies Straits
Settlements Original Correspondence.

C) PEJABAT SETIAUSAHA KERAJAAN NEGERI

Pejabat Residen British Pahang.

Pejabat Setiausaha Kerajaan Negeri Selangor.

Pejabat Setiausaha Kerajaan Negeri Sembilan.

Year 1931, Kuala Lumpur: Printed at the Federated Malay States Government Printing
Office, 1932.

Annual Report on the Social and Economic Progress of the People of Pahang for the

1935, Kuala Lumpur: Printed at the Federated Malay States Government Press, 1936.

Univ
ers

ity
 of

 M
ala

ya



213

Annual Report on the Social and Economic Progress of the People of Perak for the Year

H.T. Ross, Acting Government Printer, 1940.

Annual Report on the Social and Economic Progress of the People of Selangor for the

